
 د ملي مبارزو يو ژوندی تصوير

د طالبانو تر سقوط وروسته د هېواد حالت واوښت؛ نړۍ په هېواد کې 

مستقیم حضور بياموند او د کرزي په مشرۍ اداره رامنځته شوه. د کرزي د 

ادارې ټول واک د شمالي ټلوالې او نظار شورا لاسته ولوېد، که پوځي برخه 

بعه برابرو تنظيمونو او وګړو په برخه وه که ملکي، جمعيت او د جمعيت په ط

 ورسېدله.

د نړيوالو په راتګ سره بېلابېلو برخو پرمختګ وکړ، پوځي، اقتصادي او 

سياسي برخو مثبت بدلون وموند، خو ددې پرمختګ پر وړاندې پراخې 

ننګونې او خنډونه هم رامنځته شول، د هېواد تاريخ تورې او کرکجې څېرې 

انو په نوم واکمنې شوې او ددې لپاره ګړندۍ هڅې د مجاهدينو او دموکرات

پيل شوې، چې تر طالبانو وروسته له دې استثنايي چانس څخه ګټه پورته 

 کړي او هر څه واړوي.

ان او له بلې خوا له سله يوې خوا د ايران او پاکستان څرګند جاسو

او لويديځ څخه راغلي تش په نوم دموکراتان او بيروکراتان سره ټلواله شول 

ل( کال دمخه او وروسته زېږېدلي ۷۵۳۱د حکومت اډانه يې جوړه کړه. تر )

د هېواد تاريخي دښمنان په بېلابېلو بڼو په مقامونو وګومارل شول، ښايي 

نړيوالو به هم فکر کاوه چې د افغان هېواد لوی اکثريت د دوی هره غوښتنه 

ې ټولنيز بنسټ منلای نه شي، ځکه يې د ټولنې داسې پوړ په واک وګوماره چ

 يې کمزوری و او ځان کوچنی او ضعيف باله.

له بده مرغه څومره چې د کرزي واک اوږدېده، همدومره ورسره د 

جنګسالارانو، قاچاقبرانو، غلو او قاتلانو واک هم اوږدېده او په دې ډول 

غميزه اوږدېدله. د طالبانو تر سقوط وروسته د کرزي په راتګ سره هر ملتپال 

رم او هر خاين اتل شو، هر ډول ملي فکر ساتل ګناه او هر ملتپال يا افغان مج

د )نشنلسټ( په نوم د دين له ادرسه ټکول کېده يا د )تروريست( په نوم د 

وخت د سياست له ادرسه. پګړۍ، ږيره، افغاني کالي، پښتو ژبه او... ټول د 

 .د نښو په توګه وانګېرل شوېترهګرو 

ن واک ته رسېږي او هېواد چوروي، دا چې سقاويا دیدا درېيم ځل 

ځل هم هغه څه وشول چې په لومړي ځل حبيب الله )بچه سقاو( او دويم 

نړيوالو شتون  ،ل( کال وکړل. درېيم ځل بيا۷۵۱۷ځل )رباني او مسعود( پر )

درلود او د هغوی کورنيو لاس پوڅو بيا د دوی په شتوالي کې يو بل ډول 

واکمنۍ کې که څه هم څېرې افغاني، خو  سقاوي واکمنه کړه. د کرزي په

اداره او واک بهرني وو. يوه خوا دلته د بهرنيانو شتون او بله خوا د داسې 

افغانانو شتون چې واګي يې په تهران او اسلام اباد کې وو، د هېواد او 

 هېوادوالو لپاره لوی ناورين شو.

دښمنانو ډکې  کله چې د هېواد اجرايه، قضايه او مقننه برخې د هېواد له

شوې، نو د سترو منفي بدلونونو لپاره هم هڅې ګړندۍ شوې. ددې هڅو 

يوه برخه د افغانستان د نوم بدلول او د )افغان( نوم له منځه وړل يا 

محدودول وو چې د نويو برېښنايي پېژندپاڼو د قانوني پړاوونو د تېرولو پر 

 وخت دا موضوع څرګنده او ډاګيزه شوه.

 قانون د بنسټ په توګه دا موضوع روښانه کړې چې د که څه هم اساسي

افغانستان ټولو وګړو ته که له هر قومه وي )افغان( ويل کېږي، خو ځينو کړيو 

ځکه ددې مخالفت کاوه چې اساسي قانون د خلکو جيبونو کې نه وي، خو 

په کوم دفتر يا کتابتون کې پروت وي، څوک يې ګوري؟ خو  به چېرته

د يوه کوچني کارت په بڼه په جيب کې وي او هره  به اڼهبرېښنايي پېژندپ

شېبه کتل کېږي او ټولنيز کېږي او په دې ډول )افغان( د ټولنې بنسټ 

 ګرځي.

ددې ترڅنګ ځينو له )دين( سره هم چندان مينه نه ښووله او له 

پېژندپاڼو يې ددې ارزښت حذف ته ملا وتړله، خو په مقابل کې يې بيا د 

 پر امتيازاتو سر ماتوه. جهاد او مقاومت

په هر صورت يو بده او ستره بلا رانازله شوه چې د ځمکې او هوا ټانکونه 

او چورلکې ورسره وې، پانګه او زرګونه سرتېري يې لرل او له هېڅ ډول ظلم 

او تېري يې لاس ونه نيوه، خو له نېکه مرغه ډېرو بېوسو او بېکسو وګړو د 

لښکرونه جوړ کړل چې دوی ورته ګوته  دوی پر وړاندې داسې ځواکونه او

 په غاښ شول.

داسې پېښې زموږ په تاريخ کې لږې دي چې يو بې زره او بې زوره 

شخص او شخصيتونه دې دومره ستر کار په نږدې شپږو کلونو کې په بري 

 سره پای ته ورسوي. دلته هرڅه حکومتونه کوي، نه شخص يا اشخاص.

، مبارزو، تنګسو، ربړو او کړکېچونو دا اثر د هغو شپږ کلنو مقاومتونو

هېنداره او څېره ده چې د )اسلام او افغان( د خونديتوب لپاره ترسره شوي 

دي. دا ليک دی او ليک د ژونديو پېښو مړه بڼه ده، کېدی شي تاسو هغه 

دردونه او رنځونه پوره احساس نه کړئ چې د )افغان او اسلام( لارويانو په 

غه څوک چې په دې مبارزو کې يې عملاً برخه دې لاره کې منلي، خو ه

اخيستې، هغوی په دې اثر کې درد، فکر او مبارزه ټول کتلای شي. په دې 

اثر کې ملي مبارزه ګام پر ګام تعقيب شوې او پېښې لکه څنګه چې پېښې 

شوي، په تسلسل سره ذکر شوي دي. زموږ په ټولنه کې به ډېر کم کسان 

عمل موازنه يې برابره وي. د دې اثر ليکوال داسې پیدا شي چې د فکر او 

هغه شخص دی چې د ملي او ديني هويت په مبارزه کې د عمل په ډګر کې 

ولاړ و او هېڅ جابر او پرديپال ته يې سرټيټ نه کړ او نه يې د پټې او ښکاره 

معاملې او ناوړه تفاهم ور پرانيست، که چېرې ده لږ هم ))تفاهم(( ته زړه ښه 

و د امتيازاتو باران به پرې ورېدلی وای، دی خپل ژوند، رسنۍ، کړی وای، ن

دندې او ټوله لاس لرلې شتمني سره د مقابلې ميدان ته ووت، ځوان پښت 

يې تر شا ودرېد او تر ډېرو سختو اغزنو شرايطو او پړاوونو وروسته د قانوني 

بري درشل ته ورسېد. له نېکه مرغه چې د ملي هويت د عملي مبارزې يو 

پر وخت په منظم ډول د دې  هاصلي کرکتر د پاخه قلم خاوند هم دی، که د

مبارزې يادښتونه نه وای ليکلی او بيا يې په منظم ډول نه وای ترتيب کړي، 

نو خدای خبر چې د دې شپږ کلنې ملي مبارزې تصوير به په دومره رڼه او 

پښتانه هره دقيقه بڼه تر موږه او بيا تر راتلونکي نسله خوندي شوی وای. 

نظر د دې  په پېړۍ کې يو يا دوه ستر ملي او فکري شخصيتونه لري. زموږ

پېړۍ د ملي او فکري مبارزې اصلي کرکتر همغه څوک دی چې په دې 

سختو شرايطو کې يې د ملي هويت د خونديتابه لپاره ملت ته ليدلوری او 

برخې د سختو تګلوری ورکړ. دا اثر نه يوازې د يوې لسيزې تر نيمايي زياتې 

مبارزو يو ژوندی تصوير دی، بلکې داسې يو خوځنده ژوندی تصوير هم 

دی چې زموږ ننني او سباني ته نسل د ملي او اسلامي ارزښتونو د خونديتابه 

جذبه، فکر او ولوله هم ورکوي، دا کتاب د ملي ارمانونو لپاره يوه تګلاره هم 

خه په درنښت هيله لرم چې دا ده. زه د خپلې ټولنې له ننني او سباني نسل څ

اثر بار بار ولولي، په دې کتاب له انځور شويو دردونو او پیغامونو څخه الهام 

واخلي او د خپل هېواد او ملت د  سوکالۍ، يووالي او استحکام لپاره له هغو 

 څخه ګټه پورته کړي.

زه په پای کې استاد پوهاند دوکتور محمد اسمعيل يون او د ملي 

لو لارويانو ته د دې اثر د لیکلو، چاپ او د ملي مبارزې د اوسني مبارزې ټو 

 بهير د قانوني برياليتوب له امله مبارکي وايم.

 درنښت

 شاه محمود کډوال

 کابل -احمد شاه بابا مېنه 

 سريزه:

 ګام پر ګام له ملي هويت سره

چې په يوه ورځ کې پيدا شي او ، دی داسې کوم شی نهملي هويت 

غوره کړي. ملي هويت د يوې ملي ټولنې او ملي دولت په شان  خپله بڼه

اوږده زمانه رانغاړي، د زمانې په بهير کې په تدريجي ډول رامنځته کېږي او 

همداسې دی، دا د  هم افغاني ټولنه او افغان ملي هويت .بيا استحکام مومي

اوږدو پېړيو محصول دی، د تاریخ تر سترو ازمونونو وروسته زموږ ملي 

 .ده هويت دا بڼه خپله کړې

اوږدې مبارزې، سرښندنې، جرګې، مرکې، جنګ او فرهنګ، ولسواکي، 

تمدن او پرمختګ دا ټول د دې سبب شوي چې دلته يوه ټولنه رامنځته 

او په پای  تشکل ومومييو دولت  ،شي، يو هېواد جوړ شي ابادشي، يو ملت 

د دې هرې پديدې  کې يو ملي هويت رامنځته شي، البته په دې برخه کې

پر وړاندې ستونزې او مزاحمتونه پېښ شوي، خو د ملت رغنده ارکان دومره 

قوي وو چې پر دې خنډونو او ستونزو برلاسي شوي دي. د شلمې پېړۍ په 

لومړيو درېو لسيزو کې د ملي وحدت د ټينګښت او ملت جوړونې لپاره پاخه 

دوړ سره په افغانستان کې  م( کال په سقاوي اړو۷۹۱۹) رپ .ګامونه پورته شول

د معاصر دولت اډانه وپاشل شوه او ملت د خپل پرمختګ او استحکام يوه 

اساسي وسيله له لاسه ورکړه، دې دورې که څه هم ډېر دوام ونه کړ، خو 

منفي اغېزې يې ان تر ننه پورې محسوس دي. تر سقاوي بحران وروسته بيا 

دولتي او ملي استحکام لپاره کال پورې په افغانستان کې د  (ل۷۵۳۱تر )

اساسي ګامونه پورته شول، خو دا وخت هم يو شمېر بهرنيو عناصرو په تېره بيا 

پخواني شوروي اتحاد ته د افغان ملت استحکام د زغم وړ نه و، کله چې پر 

ديموکراتيک ګوند( بنسټ کېښودل شو، نو يو شمېر  وخلک د)ل( کال ۷۵۴۵)

په ستمي ډلې ونومول شول او پښتني ضد چې وروسته  ،روس پلوه اشخاصو

او افغان ضد افکار يې درلودل، هم دې ګوند ته لاره وکړه، روسانو غوښتل په 

کې روس پلوه لږکي په افغانستان کې واک ته ورسوي، نو ځکه خو يې ګانده 

د دې ډلو پر لمسون او پر هغو باندې پر پانګونې لاس پورې کړ. پر افغانستان 

نو پر مستقيم يرغل هر څه په ډاګه شول او د ببرک کارمل په باندې د شورويا

وجود کې يې په افغانستان کې قومي لږکي واک ته ورسول. دې سره نو په 

افغانستان کې د ملي وحدت او ملي هويت پر ضد په څرګند ډول هڅې 

وشوې او هغې ستراتيژۍ چې پخوا يې اساسات ايښودل شوي وو، ورو ورو 

د ملي وحدت او ملي هويت پر ضد  وستم او پرچم ډل ؛هعملي بڼه خپله کړ 

زياته ونډه واخيسته، تر هغه وروسته بيا روسانو دا رول د رباني او مسعود په 

وجود کې اسلامي جمعيت او نظار شورا ته وسپاره، دې ډلو بيا د ستم او 

تعقيب کړل، د دوی اکثره نشرات ملي نفاق او د  پسېپرچم پاتې ارمانونه 

تر  نظام پر وړاندې پراخ کمپاين ته وقف شول. کله چې د طالبانو تنوښپ

په تېره بيا  ،سقوط وروسته په بن کې په يوه اړخيز ډول واک تاجک اقليت

د دولت د يوه سمبوليک  یته انتقال شو او کرز  ډلې پنجشېر کې نظار شورا

ريده مشر په توګه د چارو په راس کې راغی، نو دې ډلو د افراط تر وروستي ب

پورې د افغانيت او ملي وحدت پر ضد ګامونه پورته کړل. د حکومت له ټولو 

امکاناتو او د بهرنيو پوځونو له شتوالي څخه يې ناوړه ګټه پورته کړه، د 

 ،تېر تاریخ، هويت،حيثيت، ملي وحدت او افغانيت پر ضد يې دافغانستان 

يو  لپارهنې چې څه کولای شول هغه يې تر سره کړل. دوی ته د طالب ځپ

چانس په لاس ورغلی و او له دې پلمې څخه يې د پښتنو او ملتپالو افغانانو د 

ناوړه ګټه پورته کړه، د ملي هويت پر ضد  پورې ځپنې لپاره تر اخري حده

د  يې لاخره د قوانينو له لارېاپ کړل، رسنۍ يې فعالې کړې او بايې اثار چ

 ملي هويت د حذف لپاره هڅې پيل کړې.

يوه افغان په توګه له نورو افغانانو سره يو ځای د دغو پرديپالو ډلو  ما د

کړی، د هغوی له توطيو څخه مې پرده  اوچتپر ضد پر خپل وخت غږ 

پورته کړې، نه غواړم په دې سريزه کې هغو ته نغوته وکړم، دا کتاب په خپله 

 د همغو پېښو انځورنه کوي.

ناصرو پر وړاندې ګام پر ګام په دې کتاب کې د ملت ضد پټو او ښکاره ع

د ملتپالو افغانانو مبارزه انځور شوې ده. کېدی شي راتلونکي نسل ته دا 

 او متعصب پوښتنه پیدا شي چې افغان ضد او هېواد ضد عناصر دومره قوي

په دې برخه کې بايد وويل  .يادونه شوې يا کېږي چې هغومره يې ، لکهنه وو

ې نه دي پېښ شوي هم داس کلهکې هېڅ شي چې د افغانستان په ټول تاریخ

چې د نړيوالو يرغلګرو  ،دې په داسې يو اړخيز ډول چې ملت ضد عناصر

سل په سلو کې ملاتړ هم ورسره وي، واک ترلاسه کړي، د کرزي د حاکميت 

په ټوله دوره کې ملتپاله افغانان د واک په حاشيه کې وو، د واک اصلي 

س کې لا ايران پلوه افغان ضد کړيو په سرچينې او امکانات د روس پلوه او 

چې به غږ پورته کاوه، نو د طالب او  افغان وو. هر ملتپال او هويتپال

مينه برابرېده، رسنيز او ز القاعدې په نامه يې فزيکي او معنوي حذف ته 

ې وو، نو په داسې يو حالت کدولتي وسايل هم د افغان ضد کړيو په لاس 

يه، قضايه قوې هم د پرديپالو کړيو نه، اجراو، مقن کې مبارزه کول اسانه کار نه

( سلنه وه، ۱۳په لاس کې وې، په ټول نظام کې د پښتنو ونډه په سلو کې )

(د نظار شورا او ۰۸هغه هم داسې پښتانه چې له سياسي پلوه بيا په سلو کې )

جمعيت تر فلتره تېر شوي وو او د هغوی سرسختي خو سرټيټي پلويان ګڼل 

لت مخالفو ډلو د خپل ځان په ګټه د بهرنيو ځواکونو په شتوالي کېدل. د م

کې له داسې يو طلايي چانس څخه ګټه اخيستله او غوښتل يې د افغانستان 

نوم، ملي هويت او تاريخي حيثيت ختم کړي، دوی پر دې پوهېدل چې 

خپل مټ د ه که چېرې بهرني ځواکونه له افغانستانه ووځي، نو دوی بيا پ

له دې موقع څخه فکر يې کاوه چې اسونه نه شي ځغلولای، نو واک داسې 

 هر ډول ګټه پورته شي.

ملتپال عناصر که څه هم نه له بهرني ملاتړه برخمن وو او نه هم له 

حکومتي ځواکه، خو د منطق، شعور او قانونيت وسله ورسره وه او په خپل 

اصرو د توطيو پر ملي او اخلاقي جرئت يې په تش لاس د پرديو او پرديپالو عن

په دې اثر کې د ملي هويت د خونديتابه لپاره د  .وړاندې ميدان ته ودانګل

نږدې شپږو کلونو ګرمو او متواترو مبارزو انځور پروت دی. دا اثر داسې نه 

ه پدی ليکل شوی چې ليکوال دې له سره محتويات وټاکي او بيا دې هغه 

 تسلسل سره تعقيب کړي.

او  ييو تسلسل دی چې يوه پر بله پسې واقع شو داسې  پېښودا اثر د 

 يوه ې راوړي دي. کله چېدپر خپل وخت د قلم تر قيد لان هغه ليکوال

شوې، پر همغه ورځ ثبت شوې، دا چې سبا به څه پېښېږي، هغه  رامنځته پېښه

دې اثر ته  پر خپل وخت ليکل شوې ده. ،ېمعطل شو  هبلې پېښې ته نه د

د  ؛ټاکل شوی، بلکې پېښې اثر ته مسير ورکوي مخکې تر مخکې مسير نه دی

دې نه پوهېدل چې اخر به څه کېږي،  رډلې هېڅوک هم پ له ملي مبارزينو

ځله  لسګونود مبارزې په بهير کې په  ؛يې ټينګ و او تکل يې پوخ ډخو هو 

داسې حالات راغلي، چې سر ته په کې خطر زيات نږدې شوی و، د دې 

ه بيا هم ځوانو مبارزينو له خپلې ملي داعيې ډول خطرونو له احساس سره سر 

څخه مخ وانه ړوه، زه د همدغو مبارزينو په استازۍ راتلونکي نسل ته دومره 

وو، ګير وايم چې موږ د زمانې په خطرناکو او حساسو شرايطو کې را

 ولس، د يوه شعوري، وسهاو بې  ، جګړې ځپلییساده زړ  ی،لاس تش

يپال دښمن پر وړاندې د مبارزې ميدان کې مکار، بې حيا او پرد وسلوال،

و راغلي چې و ولاړ و. افغانستان باندې هېڅکله دومره سخت شرايط نه 

ملتپال دې په داسې يوه تنګسيا کې راګېر شوي وي، خو ملي مبارزينو دا 

خپله يوه ملي او اسلامي فريضه وګڼله چې د خپل سر په قيمت د خپل 

دانګي. تر يوې و او افغانيت( ملاتړ ته ور او ملي هويت )اسلاميت  يي هعقيد

شپږ کلنې سرسختې مبارزې وروسته مبارزين پر دې بريالي شول چې د ملي 

اساسي توطيې شنډې کړي، البته  پر وړاندې او اسلامي هويت د خونديتابه

ه چې خطرونه ټول رفع شوي  دي، د خطرونو يوه برخه ددا په دې مانا نه 

 رفع شوي نه دي. مبارزه لا هم دوام لري، نو فع شوې، خو ټول خطرونه لاد

ځکه خو دلته په کار دي چې نننی او سبانی نسل دې ډول خطرونو ته لا 

فع کولو کې چې چا هم اساسي دپسې متوجه اوسي. د نننيو خطرونو په 

نقش لرلی دی، له هغو ټولو څخه مننه په کار ده، په دې کتاب کې يې 

هر يو څخه په ترتيب سره مننه  لها وه چې انځورنه شوې ده. په کار خو د

شوې وای، خو څرنګه چې دا یوه ملي مبارزه او ملي پروسه وه، په ميليونونو 

 افغانانو په کې په مستقيم او نامستقيم ډول ونډه لرله، نو ممکنه نه برېښي چې

د ټولو يادونه وشي، ځينې داسې نومورکي اتلان هم په کې  په نوملړ سره دې

ه پټه يې معنوي او مادي مرسته کړې او قربانۍ يې ورکړي، له ټولو پو چې و 

يادونه ونه کړه چې خدای مه کړه  مو د نومونو څخه مننه په کار ده، نو ځکه

مبارز نوم په کې له ياده ونه وځي او د هغه د  او ناڅرګند رښتينيد کوم 

 زۍ له ټولو هغود ټولو ملتپالو افغانانو په استا اوسمبارزې حق ادا نه شي، نو 

کور ودانی ورته وايم چې په تېر شپږ کلن  او مبارزينو څخه مننه کوم ملي

بهير کې يې ګرمه او فکري مبارزه وکړه او له هېڅ ډول سرښندنې يې ډډه ونه 

 خو څخه مو هم هيله ده چې د اوسني نسل مبارزينو پښت کړه. له راتلونکي

رسوله، نور نو ستاسو مکلفيت د ملي هويت داعيه تر تاسو پورې خوندي درو 

احتمالي خطرونه  متوجه دی چې هغه لا پسې خوندي کړئ او هغې ته ټول

 له منځه يوسئ.

په دې کتاب کې هڅه شوې چې په تېر شپږ کلن بهير کې د ملي هويت 

په برخه کې ترسره شوې مبارزې او فعاليتونه په ترتيب سره راوړل شي، زموږ 

ی شي، د ځينو فعاليتونو انځور پاتې شوی وي، له هڅو سره سره بيا هم کېد

 هغو ته هم په درنه سترګه ګورو او له مبارزينو څخه يې مننه کوو.

ماني واخلم، د دې کتاب پاخدای  څخه مخکې تر دې چې له لوستونکو

پوهاند عبدالحی حبيبي او پوهاند )په پيل کې د هېواد دوو پوهاندانو، 

نه هم کوم، هغه مې په دې خاطر د دې د ليکنو يادو  (د جاوېدمحعبدالا 

او له کتاب سره مې ملې کړې چې د افغان او  ېکتاب په پيل کې راوړ 

د  نيتد ذه پښتملي هويت په باب د ځوان  تاريخي او افغانستان د

 يو منطقي ځواب د لامنطقه دليلونو ته او د ملي هويت د مخالفينو روښانتيا

 .شي سبب

نو  هويت او ملي عزت لپاره د څو کلملي دا تاسو او دا هم د نور نو

 مبارزو يو مسلسل انځور.

 د يو موټي، غښتلي، پرمختللي، لوی افغانستان

 د جوړېدو او د ملي هويت د لا ځلا او ښکلا په هيله

 نېټه مه(۱۵ل کال د غبرګولي )۷۵۹۱

 افغانستان -کابل

 پوهاند عبدالحی حبيبي

 افغان او افغانستان

ې اوس د افغانستان د ټولو خلکو ملي نوم دی او د آسیا چکليمه د افغان 

تر ټولو تاریخي،اقتصادي او اجتماعي شرایطو لاندې یو نه يې په زړه کې 

بېلېدونکی واحد جوړ کړی، داسې نوم دی جې لږ تر لږه یو زر اووه 

 .کلن تاریخي لرغونتوب او ملي اصالت لري( ۷۱۸۸سووه)

ې ځینې کسان فکر کوي چې دا نومونه د په افغانستان کې دننه او د باند

ه په اتلسمه ستاحمدشاه ابدالي په لاس د افغاني دولت تر بیا جوړولو ورو

پېړۍ کې رامنځ ته شوي او زموږ هغه هېواد وال چې له تاریخې پېښو نه 

نه لرغونی تاریخ لري کنه؟، نو مو خبر نه دي تل له مانه پوښتي چې آیا دا نو 

ه ډېر لنډیز سره د خپل ملي تاریخ دا موضوع درنو ځکه په دې لیکنه کې پ

 :لوستونکو ته وړاندې کوم

اوږدې  کې د افغان نوم تر کومه ځایه چې ماته څرګند دی په تاریخ

ترمنځ  رېښې لري او په همدې سیمه کې د هلمند او سند د دوو لویو سیندونو

 :په همدې نامه یوې ډلې وګړو ژوند کاوه چې تفصیل یې دادی

 ۷۱مترجم( )اوس اووه شپیته –اله پخوا)اوس پنځه پنځوس کاله شل ک

ې ز ز په نقش رستم کې د شیکاګو د ختیهلمند( پخوا د ایران د شېرا –کاله 

ځای په ډبرلیکونو کې د زردشت په  همؤسسې د لرغونپوهانو یوې ډلې د هغ

وموند چې  دوو پهلوي اشکاني)پارتي( او یوناني ژبو یو ډبرلیک هکعبه کې پ

م کال او د اودیسې  ۱۷۸شاپور ته  م بادشاه لومړنيیهغه د ساساني کورنۍ دو

تر ماتې او اسارت وروسته  (valerian)په جګړه کې د روم د امپراتور والیرین

 .وال په ډبرو لیکلی دیېدلته د زردشت د کعبې د د

ډبرلیک د دې  نو ،م کال کې مړ شوی ۱۱۵څرنګه چې لومړی شاپور په 

م کال پورې د دیارلسو کلونو ترمنځ ټاکلای  ۱۱۵تر  ۱۷۸ لهه د لیکلو نېټ

 ۴دې ډبرلیک نیمګړې فارسي ژباړه دې د لرغونپوهنې د رپوټونو د  شو،)د

م کال په شېراز کې خپور شوی، وکتل ۷۹۳۹مخ کې چې په  ۷۰۷ټوک په 

 (.شي

د ښار نوم د  (Pashkabur)م بند کې پښکابوريدې ډبرلیک په دو د

 زیعنې د کوشاني هېواد وروستني ختي( kushan khsatr) کوشان خساتر

د چیني  ،ه یاد شوی دی چې هغه یې د یوناني له سپاپوروسګسرحد په تو 

هیون تسنګ له پولوشابولو او د اسلامي دورې د مؤرخینو له پرشاپور او 

پرشاور)پېښور( سره یو بللی دی، د همدې ډبر لیک په شپږمه برخه کې د 

نوم یاد  په مهمو کسانو کې د )وینده فرن ابګان رزمه ود(شاپور د واکمنۍ 

په نامه یوه محقق لومړی ځل  (spreng ling)شوی دی چې د سپرنګ لونګ

م کې یوه  ۷۹۴۸دا ډبرلیک ولوست او د امریکې په سامي مجله کې یې په 

مه)ابګان( یې په قاطع ډول د افغان له اوسني نامه يه کليممقاله ولیکله او دو 

 سره له یم شاپور له نامهېطبیق کړه او هم وایي چې د ساساني پاچا در سره ت

په  (apakan)د اپکان ،م کال پورې یې اویا کاله پاچاهي کړې ۵۱۹تر  ۵۸۹

هم کولای شو د ابګان د کليمه بڼه یو صفت او لقب یاد شوی دی چې دا 

او نجابت د صفت او  غوندې وګڼو چې د زړورتوب،رشدکليمې یادې شوې 

 نژادي تړون په بنا راوړل شوې وي او همدا موضوع ده چې ځینې د همیا

لکه سر اولف کیرو یې د ساساني دربار په مشرانو کې د درانیو  ،وايي مؤرخین

مخ(او  ۰۸انګلیسي متن  -او یوسفزیو د شته والي په فکر کړی دی، )پټانان

سالار  موږ نوموړی نوم)وینده فرن افغان رزم بد( یعنې)د افغان د جګړې

هنامه ا، د فردوسي په شيوینده فرن( ویلای شو چې ښایي یو افغاني سالار و 

نوم راغلی چې د فریدون د وخت له سپه لارانو  (کې هم دوه ځله )اوګان

 .وڅخه 

 سپهدار چون قارن کاوګان

 سپه کش چو شیر وی و چون اوګان
 

 (مخ ۷۷۸شاهنامه، د مسکو چاپ، لومړی ټوک)

 :استان کې یو بل ځای وایيهمدا د فریدون په د

 همه ګرد ایوان، دورویه سپاه

 بزرین عمود و به زرین کلاه

 سپهدار چو قارن کاوګان

 به پلیس سپاه اندرون آوګان
 

 (مخ ۷۷۷لومړی ټوک )

خو زیات  ،که څه هم چې د شاهنامې داستانونه تاریخي سندونه نه دي

همدې بیتونو کې پخواني حقیقتونه پکې نغښتی دي، د نمونې په توګه په 

قارن یاد شوی چې د قارن کورنۍ د اشکانیانو د دورې یوه اشرافي کورنۍ 

نومیده  (carenes)کال کې د بین النهرین اشکاني واکمن کارنس ۳۸وه او په 

 (۷۹۳۰مخ، د تهران چاپ  ۴۵۷)د مینارسکي د ویس وار مین مقاله،

خو په زړو  ،دی دا ))اوګان(( هم هماغه د ساساني عهد )ابګان( ته ورته

چې هغه یې د سمکنان د زوی آوه نومي  وروایتونو کې د فریدون سپه سالار 

پهلوان سره منسوباوه او آلماني بوستي په خپل کتاب)ایراني نومونه( کې 

ان او لاس نیوونکي په نامه )د بوایي چې: د آوه اصل اوستایي دی د مهر 

ه شاهنامه کې په خپله م( خو پ۷۹۴۷مخ، د تهران چاپ،۷۱شاهنامې فرهنګ،

د  دا دوه کسان د کیخسرو د وخت اتلان)پهلوانان( دي چې له افراسیاب سره

 :په لویه جګړه کې داسې یاد شوي ديده 

 چو کیخسرو آن رزم ترکان بدید

 که خورشید ګشت از جهان ناپدید

 سوی آوه و سمکنان کرد روی

 که بودند شیران پر خاشجوی
 

 (ټوک۳مخ، ۱۰۷شاهنامه )

هر حال له دې یادونې څخه داسې څرګندیږي چې آوه، آوګان په  په

لرغونو آریایي روایاتو او شاهنامو کې دود و او که د بوستي د وینا له مخې 

ان او لاس نیوونکی وي چې داسې بیې اصل اوستایي وبولو نو مانا به یې مهر 

و یا ټولنې په وو او که بیا وروسته د یوه قوم ا نومونه له لرغونو اتلانو سره وړ

 .اوښتي وي لېرې نه ده یمعن

ته په زړو روایاتو او د ساساني دورې کليمو که د ابګان، اپه ګان او اوګان 

لکه چې سپرنګ لنګ او  ،په پاتې شونو کې د باور وړ اهمیت ورکړل شي

نو دعوه کولای شو چې د افغان نوم یا صفت د  ،اولف کیرو همدا نظر لري

یمې عېسوي پېړۍ څخه اخیستل کېده او ېبڼه له در  ګان په ابګان او اپه

بادشاهانو، اداره چیانو او واکمنانو پېژانده او دا سند تر اوسه د دې نامه د 

لرغونتوب په باب د یادولو وړ زوړ سند دی چې د زړو روایتونو)اوګان( هم 

 .ورته دی

او و د هند له تر لاسه شویو لر نامه په باب یې د دې  زوړ سند چې ميدو

په بڼه چې د  avagana پاتې شویو آثارو سره اړه لري چې دا نوم د اوه ګانه

ساساني دورې د ابګان او اپه ګان له بڼو سره ورته دی، په هندي آثارو کې په 

 :لاندې تفصیل مومو

هندي شاعر او نجومي دی چې د  (varha-mihira)ورهامي هیرا

م ۳۸۳کې وزېږید او د پنځمې عیسوي پیړۍ په پای کې د هند په راجین 

 Pance مهم کتاب)پنچه سیدهانتیکاد ده  .شاوخوا یې ښه شهرت وموند

siddhantika  )او دی  ود پنځو کتابونو لنډیز  ،نومېده چې د نجوم د علم و

د هند د  ،نظوم کتاب هم لري چې پکې یې د ښکلو ډبرومد نجوم په باب یو 

او نوم یې  يې کړ بر م خاب هب هکار وړ موضوعاتو پ وجغرافیې او نور 

 ۵۷-۷۷او  ۷۷-۷۷ایښې دی چې په  ( bhrita sanhitaپرې)بهریته سنهیته

 .بیتونو کې یې د افغان نوم د اوه ګانه په بڼه یاد شوی دی

په هندیانو کې لږ تر لږه کليمه د همدې تاریخي سند له مخې د افغان 

 ده. کاله وړاندې هم مشهوره وه او هندي لیکوالو یاده کړې ۷۴۸۸

 سندونو پخوانيو دوو په نوم افغان د مو کې پېړيو وړاندې اسلام تر

 چې پوهېږو موږ او دروښود کې هند په ته ختيځ او پارس په ته لويديځ

 بېلو و، دود کې شمال او ختيځ په افغانستان د دين بودايي وخت همدا

 پورې رهکندها تر نه غزني له او لغمان هډې، کاپيسا، کندز، ،خبل لکه ښارونو

 ځکه نو، وو بودايان مخې له دين د هم خلک چين د چې څرنگه او و ودان

 ته هېواد دې پاره له تبرک او زيارت د تل کوونکي زيارت بودايي چين د به

 اوومې د چې دی ”تسنگ هيون“ هم يو څخه کوونکو زيارت دې له .تلل

 د لاس په وعرب د خو ،سم سره ظهور له اسلام د کې نيمايي لومړۍ په پېړۍ

 کال ع ۷۱۹ د دی دی، راغلی ته هېواد دې وړاندې کېدو فتح تر افغانستان

 رپ مارچ د ع ۷۵۸ د او شو روان را نه ”چو ليانگ“ له نېټه لومړۍ رپ اگست د

 ۱۸ رپ اپريل د دی راورسېد، ته ”خلم“ افغانستان د نېټه ۱۸ رپ او ”سمرقند” ۳

 ډک واورو له په هندوکش د او و کې باميانو په ۵۸ رپ اپريل د او ”بلخ“ په

 کابل د پورې پايه تر اوړي د راورسېد، ته ”کاپيسا“ نېټه لسمه رپ می د غره

 .ورکړ دوام داسې ته سفر خپل يې بيا او شو پاتې کې پايتخت دې په شاهانو

 د کړې، تېرې هلته يې ورځې درې او راغی ته لغمان ۷۳ رپ اگست د

 لومړۍ له نومبر د شو، پاتې هلته مياشتې هدو  راغی، ته ننگرهار ۱۸ رپ اگست

 په گندهارا د نه ټېېن لومړۍ له دسمبر د او برخو نورو په گندهارا د نه ټېېن

 د ع ۷۵۷ د ،و کې سيمو په پېښور د نه نېټې ومړۍل له دسمبر د او برخو نورو

 د او شو روان سفر په کې کڅونو په سيند د سند د نېټه لومړۍ رپ جنوري

 په او شو پاتې کې هند په کاله ۷۱ دی ورسېد، ته کسلايټ نېټه ۷۸ رپ اپريل

 او راغی ته ټکسيلا بېرته نېټه ۷۳ رپ دسمبر د کال ع ۷۴۵ د کې دوېراستن بېرته

 .وليدل ښارونه نييلاند افغانستان د يې بيا

 ع ۷۴۴ د راواوښت، نه اباسين له سورلۍ رپ فيل د نېټه ۱۳ رپ دسمبر د

 يوه سره پاچا له ځای هغه د او راورسېد ته لغمان نېټه ۷۳ رپ مارچ د کال

(c) ketabton.com: The Digital Library



 ګام پر ګام له ملي هويت سره /               

19 

 

 رپ جون د ورسېد، ته ”بنو“ يعنې ”نه-له-فه“ ۷۳ رپ جون د شو، پاتې مياشت

 جولای د ولاړ، ته( غزني) ”تو-کيو-تساو“  ۱۳ رپ جون د او ”کين-پو – و“ ۱۸

 کاپيسا، ۳ رپ جولای د ،(کابل) اورتسپانه نېټه لومړۍ رپ جولای د کاپيسا، ۳ رپ

 ۰ رپ تمبرپس د( تخار) توخار نېټه لومړۍ رپ اگست د اندراب، ۱۸ رپ جولای د

 او يارکند ځايه هغه له بيا چې دېورس ته پامير ۷۱ رپ دسمبر د او بدخشان

 .شو تېر ته ختن

 خاطرې هيوادو وز لويدي د يعنې ”کي-يو-سي“ د سفرنامه تسنگ هيون د

 خپره وارو – وارو په او شوې ژباړل سيانگلي په نه ژبې چيني له او نومېږي

 د نافغانستا د وخت هغه د برخه يوه کتاب ښتناکزار  دې د چې ده شوې

 ډېر باب په اوضاعو اجتماعي او سياسي ديني، جغرافيايي، د خلکو او خاورې

-له-فه“ کې راغبرگېدو په نه هند له دی چې کله او لري مواد پورې زړه په

 ۱۳۷ په ټوک لومړي د ”کي-يو-سي"  د رسېږي، ته ولايت" بنو" د يعنې ”نه

 د سيمه يوه نامه په ( o-po-kien ) ”کين-پو-او“ د( ژباړه انگليسي) کې مخ

 يادوي ته، ختيځ جنوب غزني د او لويديځ شمال بنو دترمنځ  غزني او بنو

 ) ”روه“ يعنې ”يې-لو“ د هغه فاهيان زاير چيني بل يوه وړاندي ده تر چې

Roh ) د هند د کننگهم جنرال خصوصا څېړونکو(  ۱)  وه کړې ياده مهنا په 

 سرهکليمې  له( افغان) ”گان اوه“ د ”کين-پو-او“ دا ليکوال جغرافيې لرغوني

 خو ،بولي نه هندي ژبه خلکو دې د تسنگ هيون چې وايي او کوي تطبيق

 مطلب به نه دې له نو ،درلود والی ورته لږ سره ژبو له هند د يې وينا پهد ده 

 ”گان-اوه“ لرغوني د همغه ”کين-اوپو“ چيني چې څرنگه وا وي پښتو

 چې دی افغان همدا مراد چې ووايو باور په بويه نو لري( څپې) هجاوې

 افغاني د ولايتونه غزني او پکتيکا – پکتيا دترمنځ  غزني او  ه سند د هم اوس

 گوملې او ېکورم همدې د حتماً  دی دي، استوگنځي قبيلو لرغونو او اصيلو

 نامه همدې په او و استوگنځی ”افغان“ يعنې ”کين-پو-او“ د چې غرونو په

 .دی ښتیواو  ور ته ولايت پکتيا يادېده،

 ساساني، لرغوني درې همدا باب په نامه د افغان د وړاندې اسلام تر

 نامه دې د کې دوره اسلامي په وروسته دې تر او لرو سندونه چيني هندي،

 په يې ياد زوړ ډېر چې راځي ډول مکرر په کې کتابونو عربي او يدر  په ياد

 تاريخ“ په عتبي عبدالجبار د کې کتاب دې په چې دی کې ”حدودالعلم“

 وارو – وارو په کې عصر په کورنۍ د ده د او سبکتگين د ”افغان“ کې ”يميني

 ليکي، هم املا زړه په ابغان د هغه کې الکامل په اثير ابن چي ان ،کړی ياد

 قاضي والشجاعه، الحرب اداب په مدبر فخر لکه مورخانو راوروسته رېت

 گزېده تاريخ په مستوفي حمدالله ناصري، طبقات په جوزجاني سراج منهاج

 وارو – وارو په قبايل ”اوغاني“ او ”افغان“ هم نورو او فرشته قاسم محمد او

 .دي کړی ياد

 نوی داسې دا چې وش ويلای هم باب پهکليمې  د افغانستان د راز همدا

 ېبلک وي، شوی جوړ دې کې وخت په ابدالي احمدشاه د چې دی نه نوم

 استعمال د او موجود هم مخکې کاله(  ۱۸۸)  يعنې وړاندې پېړيو په ده تر

 کال ع( ۷۵۱۷)   ه ۱۱۷ د چې کې هرات تاريخ په هروي سيفي د موږ و، وړ

 سند د يې سيمې يز يخت افغانستان د همدا چې وينو یشو  تاليف خوا او شا

څرګندېږي، کله چې  نه دې له او بللي نامه په ”افغانستان“  د پورې څنډو تر

هرات د ))ال کرت(( پايتخت و او هېواد د غزنويانو او غوريانو د سياسي 

 لور رپ ورانۍ او تجزيې د امله له تېريو دوحدت له دورو نه د چنګېزيانو 

 نه يې پراختيا دومره خو، و موجود هم وخت هغه نوم افغانستان د و، روان

 .کړه ترلاسه چې يې کې وخت په بابا احمدشاه د لکه ،درلوده

 عبدالرزاق الدين کمال مولانا کې وخت په تيموريانو د هرات د

 د او زېږيدلی کې هرات په کال( ۷۴۷۵)(  ه ۰۷۷) په چې هروي سمرقندي

 د خپل و څخه سانوک له سياست او قضا مورخانو پوهانو، د دربار د هرات

 دی وليکه، کال(ع ۷۴۱۸)   ه ۰۱۳ په تاريخ ”بحرين مجمع او سعدين مطلع“

 سيفي چې وسعت جغرافيايي همهغه په افغانستان کې کتاب خپل په هم

 هېواد لوی د تيموريانو د هرات د چې يادوي وارو – وارو په پېژانده

 کې الجنات تروضا په هم اسفزاري الدين معين او و برخه يوه خراسان

 .دی کړی ياد وارو – وارو په افغانستان

 او ولاړ لور رپ هند د نهافغانستا له کال ع( ۷۳۱۷)   ه ۹۵۱ په بابر چې کله

 اکثرو په بابر ال د نو ،کړه جوړه امپراتوري مغولو د هند د يې کې ډيلي په

 جغرافيايي واړه همهغه په نوم افغانستان د همدا چې وينو کې تاريخونو

 تيموريانو د هند د تل خلک سيمې دې د او دی مستعمل او موجود فهومم

 او ژوند خپل د کې مقابل په امپراتوريو يرغلگرو د صفويانو د ايران د او

 د کې افغانستان همدې په چې څو .  دي بوخت جگړه رپ ساتلو د ازادۍ

 د اهاحمدش او ميرويس د کې نتيجه په مقابلې او مقاومت اوږده د پېړيو دوو

 احياء بيا وحدت، سياسي په خاورېد دې  بيا ځل يو وسيله په قيامونو مېړنيو

 زر يو افغان د اوس موږ دی دا او شول بريالي جوړولو په افغانستان یلو  د او

 ملي خپل د نومونه وياړمن کلن سوه اووه افغانستان د او کلن سوه اووه

 پېژنو. توگه په مبداء او پيل وړ وياړ د سوابقو تاريخي او وحدت

 پوهاند عبدالاحمد جاويد

 افغان و افغانستان
 

، از قرن « افغانستان» یو كلمه  یاز قرن چهارم هجر « افغان» یكلمه 
، مكرر به كار رفته است ؛ اما  یو در  ینطرف در متون عربیبه ا یهفتم هجر 

 یكین كلمه در ین بار ایق شده ، نخستیخ ، تا آنجا كه تحقین تاریش از ایپ
شود. منجم یده می، د یلادیل قرن ششم میف شده در اوایتال یاز متون هند
، از افغانان به صورت « تایبرهات سمه»در كتاب « رایمه»ورها  یمعروف هند

 كند. یاد می« آواگانه»
به نام  یله ایاز قب« تسانگ»ون یه ینیبعدتر ، جهانگرد معروف چ ی. كم1

 كند. یداشتند ، ذكر م مان قراریكه در جبال سل« نیاپوك»
به عنوان « افغان» یاند كه كلمه  ین مواردیتر یمین دو مورد ، قدی. ا2

 له، در آنها به كار رفته است.یا قبیقوم 
افته یدر آن ذكر « افغان»كه اسم  ین جایمتری، قد ی. در ماخذ عرب3

» سد : ینو یكجا میاست . در « یعتب»ف عبدالجبار یتال« ینیمیخ یتار» ، 
 یدر ترجمه  یجرفادقان« ه الخلج ... یوشه ودانت له الافغانیكشف سواد ج

ن آن بقاع بودند ، یان و خلج كه صحرانشیجماعت افغان» د : ین قسمت گویا
 « ، منحصر شدند. ینیحشم ناصرالد یدر جمله 

» دهد : ین شرح مین مطلب را چنی، ا« ینیمیخ یتار»شارح  ینی. من4
ه( هوقوم بلاد هم جبله یر ) الافغانیالام یطاعت )له( اانقادت و ا ی)دانت( ا

ان و هم یبه من بامیهم جبالهم قریبه من الترك صورت والادمه غالباً علیقر
ر قبله لحصانه ینو الامیدیموصون )موصوفون( بالدعارت و الشطارت ولم 

 «جبالهم و مناعه قلاعهم و قلالهم.
ر( اطاعت كردند و یز او )امن خواهد بود : افغانان ایشرح چن یترجمه 

ك اند و اغلب یبه تركها نزد  است . از نظر صورت ، یشان كوهستانین ایسرزم
ان است و معروف به عارت و یك به بامیشان نزدیا یگندمگون . كوه ها

ن و قلعه یحص یاطاعت نكردند به جهت كوه ها یر یشطارت اند و قبلاً از ام
 ع.یمن یها و قله ها

، سپس « هیالعساكر الافغان»ان كرده ، از جمله یذكر افغانمكرر  ی. عتب5
از »د : یراند ، گویسلطان محمد بر تخارستان سخن م یلا یكه از است یجا

 « و حشم غز ، لشكر فراوان جمع آورد. یاصناف ترك و خلج و هند و افغان
( ، دانشمند یهجر  444 ی)متوف یرونیحان محمد بن احمد بی. ابور6

ق ماللهند من مقوله یتحق یف»افغان ، در كتاب  یدر باره  یشرحبزرگ غزنه ، 
الجبال  یوف» ب آورده است : ین ترتی، بد« العقل اومر ذولته یمقبوله ف

 «ان تنقطع بالقرب من ارض السند...  یه الیه منها اصناف الفرق الافغانیالغرب
ان ف افغیاز طوا یهند ، برخ یغرب ینست كه در كوه هایآن ا یترجمه 

 دارند.  یرود سند ، سكن یهستند كه تا مجاورت دره ها
ضبط كرده  414و  411خ اغتشاش افغانان را در حوادث ی، تار یهقی. ب7

ار را كه از بزرگان دربارش بود ی، ابن د« یغزنو »، مسعود  413است . در سال 
 فرستاد. یبه كوهستان غزن  فرونشاندن اغتشاش افغانان ، ی، برا

گردآورده  یانی، لشكر« یغزنو »كه ارسلان بر مسعود  512. در سال 8
ز ، افغان ها ین 547ان او بودند و در یاست كه افغان ها و خلج ها جزو سپاه

، افغانان در  588، نام برده شده اند. در « یغزنو »ان بهرامشاه یان لشكریدر م
 )پادشاه غور( بوده اند.  « سام»ن یان معزالدیجزو سپاه

بوده است ؛ همان دامنه  یدر غزن یا افغان شل ، نام جایال . افغان ش9
 ن در آن قرار دارد. یكه امروزه، آرامگاه سبكتگ یا

لًا نقل یب افغان شال را ذكر كرده ، ذیترك یهقیكه ب ی. پنج مورد14
رون آمد و راه صحرا گرفت و یار دعا كردند و از باغ بیحاضران بس»شود : یم

ر عادل یبه افغان شال درآمد و به تربت ام یراه و ... و حشم و بزرگان هم
 «ارت كرد.ین رض الله عنه فرود آمد و زیسبگتگ

 یار استر سلطانیافغان شال است ، بس یو برآن جانب رود كه سو . »11
 «... بودند.

 «به افغان شال باز آمد. یر به كوشك محمودیام. »12
به افغان شال در دند ، چندان نثار كردند یچون رسولان را بد. »13

ران یكه رسولان ح یز ینار و درهم و هر چیدان ... و در بازار ها از دیم
 .«فروماندند 

كم ماه ، به سلامت و سعادت ، به دارالملك یست و ینه ، بیروز آد. » 14
 «فرود آمد. ید و به كوشك محمود به افغان شال ، به مباركیرس

افغان به كار رفته ، كتاب  كه اسم ین جایا ، نخستی. در كتب جغراف15
ن كتاب كه موولف آن معلوم یاست. ا« المغرب  یحدود العالم من المشرق ال»
ابوحارث محمد بن محمد ،  ی( برایامروز  یمنه یست ، در گوزگانان )مین
نوشته شده است. در  373غون ، در حدود یآل فر یاز شاهان سلسله  یكی
 ب : ین ترتیده شده ، به ا، در دو جا ، نام افغان بر   ن كتابیا

باز در « است بر كوه ، با نعمت و اندرو ، افغانان اند. یسوول ، ده. » 16
د و زن ینما یست ، پادشاه او مسلمانینهار ، جایب» سد : ینو ینهار میف بیتعر
 ...«  یش از سیار دارد ؛ از مسلمانان و افغانان و از هندوان بیبس

م بن یرم محمد بن محمد بن عبدالكرالك یاب یب ی. ابوالحسن عل17
در كتاب  634 ی، متوف یر الجرز ی، معروف به ابن الاث یبانیعبدالواحد ش

 یالكامل ، ذكر افغان را آورده است . موولف معجم البلدان ، در صفحه 
 كند. یاد میه یست و نه جلد اول ، از جبال الافغانیب

خود ، مكرر از  یه . ابن بطوطه ، جهانگرد معروف عرب ، در راحل18
ذكر خلاف شان افغان به ارض »ر عنوان یكجا زیاد كرده است و در یافغانان 

ن ملتان ، از توابع بلاد یترجمه : شاه افغان با سلطان سرزم»سد : ینو یم« سند
د و خود یر آنجا را كه نامش بهزاد بود ، به قتل رسانیسند ، مخالف بود و ام

قتل او آماده ساخت ؛ چون  یرا برا سلطنت شد. سلطان ، خود یمدع
ار كرد و با قوم خود كه یتواند ، فرار اخت یدانست كه در برابر او مقاومت نم

 .« وست ... یبلند بود ، پ یافغان و ساكنان كوه ها
ك كابل ، خود را یدر نزد یسد كه قومینو یگر مید ی. باز در جا 19
 گفتند . یافغان م
ار است ؛ چنانكه یخ ، بسیانان در كتب تار. در قرن هفت ، ذكر افغ 24

انصار حق به » د : یگو یم« یطبقات ناصر »، در « یجوزجان»منهاج سراج 
ق در رفتند و سر و برده یق لورها ، عمیو مضا یبه همه بلند  حكم آن فرمان ،

، زنده  ییشان ، گویك از ایبه دست آوردند ؛ خصوصاً جماعت افغانان كه هر
بت یه یست ، بر باره  برایا برجیدو  غژغا }و{ بر كتف نهاده و است )با(  یلیف

، مرتب بود  (یشان كه خدمت ركاب )الغ خانیرق كشاده ، مبلغ ایبر فراز او ب
شان صد یك از ایر و جانباز كه هریاده ، مردانه و دلیبه قدر سه هزار سواره و پ

ك )بتك( یتارو را در شب یو د یهندو را در كوه و جنگل ، به چنگل گرفت
 ... «  یعاجز آورد

، در حوادث زمان « یروز شاهیخ فیتار»، در « یبرن»ن یاالدی. ض21
ان كرده یاز افغانان ساكن ملتان ، طغ یسد كه گروهینویمحمد بن تغلق ، م

ده اند و در یپهلوان ملتان نام یعنی« ملتان مل»آنان را ملتان  یاند و سركرده 
نام « مغ افغان»كرده و  یكه او هم سركش یگر ید ین زمان ، از سركرده یهم

 داشته ، ذكر كرده اند.
، « یمور یتزك ت»ز نام افغانان برده شده ، چنانكه در یمور نیدر زمان ت 

مطلع »و « یزدی ین علیشرف الد یظفرنامه »و « ینظام شاه یظفرنامه »
 است. « اوغان»و « افغان»، كراراً نام افغانان به ضبط « نیالسعد

خ آل مظفر و یمربوط به تار یشتر كتاب های. در اسناد قرن هشتم و ب22
خ یتار»، « زو یزدی»ن معلم ین الدیف معیتال« یمواهب اله»از آن جمله، در 

ستان وارد خاك یفه هست كه در آن زمان ، از سیك طای، نام از «یتیمحمود گ
، نام آنها را از متون  یكردند و در برخیكرمان شده، در آنجا تاخت و تاز م

 ضبط كرده اند. « ییجرما»و « یاوغن»شتر ، یب ی، ول« جرما»و « اوغان»
ن پسر ی، بزرگتر« یمنكبرن»ن ی، سلطان جلاالد  617. در اواخر سال 23

شاپور ، به طرف هرات یخوارزمشاه، بعد از زد و خورد با مغول ، در حدود ن
ز به خدمت او یفغانان نس اییر  ... آمد. مظفر ملك ، 618حركت كرد و در 

مخلوط از  یانیفتح آمد ، سپاه ین جنگ ، بر و یوست و سلطان كه در همیپ
 ها و خلج و اقوام مختلف ترك داشت.  یافغانان و غور 

، « افغان»ن جا ، كلمات یدر چند« هرات یخنامه یتار». صاحب 24
ك مورد یذكر را به كار برده است كه از آنهمه موارد به « انیافغان»و « یافغان»

جان  یدهنده  یزد بخشنده ، روز یبعون ا» د : یكه گو ییم ؛ جایكن یاكتفا م
ك حمله یبه  یو هرو  یو افغان یب، دوهزار مرد غور ین ، در حال قریآفر
 « شتن را بر در حصار انداختند ... یخو

ر یكه ذكر ش« یطبقات اكبر »، موولف « احمد»ن ی. خواجه نظام الد25
 اد كرده است . یز از افغانان یا آورده ، نر « افغان»شاه 

 . بابر در تزك معروف خود ، مكرر ذكر افغان را آورده است. 26
خ ، مكرر ذكر ی، درمتون تار« افغان» یازده و دوازده ، كلمه یدر قرون 

مختلف  یران و سلسله یدر ا یشده ، خاصه  پس از عروج و سلطنت هوتك
ده یقرون ، به كثرت د ییایخ و كتب جغرافیارن نام در تو یدر هند ، ا یافغان

، « یم بلگرامیقه الاقالیحد»، « ین احمد راز یم امیهفت اقل»شود ؛ مانند یم

توان به یم  د ،یق مزیتحق یر آنها. )برایو نظا« خ فرشتهیتار»، « یخ الفیتار»
، لفظ  1967لندن ،   ،« تلریدتا»ز یمانند افغانستان فر یكتب مذكور و هم كتب

 –« مزیورث د»لانكز  ی،     مقاله  یاسلام یایدیكلوپیانسا یافغانستان منتشره 
ره المارف جزو دوازدهم یو دا 1913، چاپ لندن ،  1474تا  1473 یصفحه ها

پوهاند  یغبار و مقاله  یمورخ معروف ، آقا ی، به مقاله  1334، چاپ كابل ، 
 یشاغل یمحققانه  یو مقاله  1319سال  یكابل ، جد یدر مجله  یبیحب

 انا ، مراجعه كرد. (یآر یمجله  257 ی، شماره « رین»محمد انور 
استعمال شده و به ما « افغان» یكه كلمه  یین جای. در شعر ، نخست27

و مسعود سعد  ی، ازرق« یرون»، ابوالفرج  ی، فرخ یده ، در اشعار عنصر یرس
، لفظ  یفردوس یامه است. برخلاف آنچه كه نوشته اند ، در شاهن« سلمان»
ناله  و فغان به كار  یبه معن« افغان» یست و تنها كلمه ین« اوغان»و « افغان»

و ملحقات  یچاپ بمبئ یقوم و مردم ؛ آنچه كه در شاهنامه  یرفته ، نه به معن
چاپ شده ، از آن  یبه نام فردوس« كهزاد»گر ، داستان كك ید یشاهنامه ها

سته كه بعداً راجع به آن یزیدر قرن ششم ، م یانده یست ؛ بلكه گوین یفردوس
ل یخود ، در ذ 162 یدر صحفه « یلغت فرس اسد»م كرد. یصحبت خواه

 آورد :  یرا مثل م ین شعر عنصر یست( اییكه اسم جا« ) كهبر»لغت 
 بر افغانان و برگبران كهبر  تاختن بود یز غزن یتیشه گ

ن آورده یرا درشعر چن« افغان» ی، كلمه  ی. چنانكه گذشت ، فرخ 28
 است : 

 زیان دوپره و تیشل افغان یونه ــبه گ
 سوفار یب یر هایچو دسته دسته بهم ت

 د : یگو یده ایدر ضمن قص ی. ابوالفرج رون 29
 هندیه وــصور او بــوكب منـــم

 ده فغان رایتن یبر تن افغان هم

 را آورده است : « افغان» ی. مسعود سعد در سه جا ، كلمه 34
 از لشكر ترك و هند و افغان

 رنر كردهیر باره هزار شـــب

 ا : یو 
 غ تو لشكر كفاریشكسته گشت به ت

 خراب شد به سپاه تو كشور افغان

 ا :یو 
 افغانان یشتابان اندر قفا یگه

 ییان غاز تویدژگه م یچو اژدها
ست و ظاهراً در یدر دست ن یكه از نام و نشان او ، اطلاع ی. شاعر 31

رستم  یبازمانده  یداستان ها ید همه یا شایو  یست ، قسمتیزیم قرن ششم
ك داستان در جزو یان ، ین به نظم آورده و از آن میاز سلاط یكی یرا برا

ن همانست كه یشود ؛ و ایده میحده ، دیملحقات و گاه ، به صورت دفتر عل
ت اول آن یموسوم و ب« كك كهزاد»در ملحقات شاهنامه به نام داستان 

 : نستیا
 ادیم بدانسان كه دارد به یبگو  كنون داستان كك كهزاد 

 كند : یم ین معرفیرا او چن« كهزاد»گر ، كك ید یدر جا
 د كوچیابر دشت خرگاه بگز  نژادش ز اوغان سپاهش بلوچ 

 یك به زابل ، به سه روزه راه ، كوهین داستان ، نزدیات ای. بنابر ادب32
گرد آمده بودند و  یار ین و بلوچ ، قوم بسیولاچ بلند بود كه در آن از افغانان

 ستند.یزیم« مرباد» یآن كوه ، به نام قلعه  یبربالا یدر قلعه ا
 داشت یكه در رزم با اژدها پا داشت  یپهلوان جا یكیبه دژ در 

 ن گذاریهمه ناوك انداز و ژوب زار ـــپاهش هـــنژادش ز اوغان س
 لیه رزم جوشانتر از رود نــگ  لــینده ران پــمانـــش هـــدو ران

 ادیرزم بودش به  یبس یتیبه گ هزاد ــــــك كـــك یام بدــــورا ن
ش از اسلام بوده كه یپ« افغان» یرساند كه كلمه یم ین داستان به خوبیا

از پهلوانان آنان در افواه و داستان ها ، مانده و دست  یكیداستان رستم با 
مذكور ، آنرا به  ینده ینكه در قرن ششم ، گویده است ؛ تا ایبه دست ، رس

 نظم درآورده است.  یرشته 
ار زده یبس ی، حدس ها« اوغان»و « افغان» یدر اصل و اشتقاق كلمه ها

بوده و « اغوان»ل ین اسم در اوایده دارد كه ایلو عقیاند ؛ از آن جمله ، پ

و سپس  «اوغان»است كه بعداً  ییایآر یشه یو مشتق از ر یمیار قدیبس
 شده است.« افغان»

باشنده گان گوه و جبال  یبه معن یدر زبان ارمن« اوغان» ی.كلمه  33
 است. 
لان سكونت دارند ، یروان ، نخجوان و گیكه در گنجه ، ش ی. ارامنه ا34
 ند.ینما یافتخار م« اغوان»به نام 

، « فغ»محتملًا با كلمات « افغان» یگر هم است : كلمه یك نظر دی. 35
 یار یشه را در الفاظ بسین ریشه باشد ؛ چنانكه ایهمر« بگ»و « بغ»، « پغ»

ست كه در یشه این همان ریم و اینیب یمانند پغمان ، بغلان ، بغشور و ... م
ره یو غ« بغداد«  ،« ستونیب»، « بغستان»، « فغواره»پور( ،  –)بغ « فغفور»كلمات 

بت و  یرگ و هم به معنسرور و بز  یبه معن« فغ» یشود. كلمه یده می، د
 د : یگو یمعبود آمده است ؛ چنان كه عنصر 

 گفتا كه از فغان بود اندر جهان فغان -بت هزار بار  یگفتم فغان كنم ز تو ا

 د :یگو ی. فردوس 36
 شیخواهر و هم فغستان خو یسو  ش یشبستان خو یفرستش به سو 

اند كه  یم ها، اس« اوغان»و « افغان» یند كلمه هایگوینكه می. اما ا37
ن اسم وجود یم ، ایرسد ؛ چه از قدیگران داده اند ، درست به نظر نمید

ل پشتون ، به عنوان یر قبایل بوده ، بعد بر سایاز قبا یكیداشته و محتملاً نام 
ن یرون شده ، بر تمام ساكنان سرزمیله بیاسم دوم و بعد از حدود قب

ن یافتخار تمام باشنده گان او پر  ی، اطلاق شده و اكنون نام ملافغانستان
 است.  یخین تاریسرزم

 یكه كلمه  یتوان گفت : همانطور  ی، م« افغانستان» یدر مورد كلمه 
 یو بعدتر بر تمام ییو غلجا یل ابدالیخاص بر قبا یله یك قبیاز « افغان»

د ، كلمه یل پشتون ، به تمام ملت افغانستان ، اطلاق گردیل پشتون و از قبایقبا
ل یل خاص ، به مساكن تمام قبایا قبایله یز از مسكن قبین« غانستاناف» ی

 یو باستان ین مردزایل پشتون ، به سرزمیپشتون و از مساكن تمام قبا
 یدوره « خراسان» ین كلمه یگر ، جانشیافغانستان ، اطلاق شد و به عبارت د

 د.یقبل از اسلام گرد« یانایآر»و  یاسلام

 یفی)س« خ هراتیتار»ن مرتبه ، موولف ی، نخست میتا آنجا كه اطلاع دار 
 یكوچك آن كه احتمالاً به نواح یرا در معن« افغانستان» یكلمه «( یهرو »

 د : یگویشد ، به كار برده است ؛ آنجا كه میبنو و اطراف آن ، اطلاق م
ت عن الافات و توابع آن ، چون جام و یشهر هرات ، حم یملك. » 38

ستان و یراه و به سیو فوشنج و دزآب و تولك كابل و ت ه و خرهیباخرز و كوسو
، « هرات یخنامه یتار»موولف « م.یافغانستان تا شط سند و حد هند ، فرستاد

 را به كار برده است. « اوغانستان»و در دو جا ، « افغانستان» یبار كلمه  35
، دانشمند قرن نهم ، در چند « یاسفزار  یزمچ»ن محمد ین الدی. مع39

ت افغانستان ی( ، ولا416ار افغانستان )ص ینام افغانستان را به اشكال دجا 
 آورده است ؛ از آن جمله است :  (414( و افغانستان )ص161)ص

امرا گفتند كه اسفزار و فراه و سجستان تا حدود افغانستان ، ازتوابع . »44
حد ات از یغ نوشتند كه مملكت هرات و ولایرلیهرات است ... حكم كرد كه 

 «افغانستان ، بدو مفوض دارند. یحون تا تا اقصایج
از حدود خراسان و جبال و  یده به اندك زمانیوآلات حرب طلب. »  41

اده و سوار ، به هرات یك به پنجاه هزار مرد از پیشبرغان و افغانستان ، نزد
 «آمدند. 
 است :به كار رفته ، از آنجمله « افغانستان» یز كلمه یمور نی. در تزك ت42
ستان و قندهار و افغانستان یر ممالك سیگر كه در تسخیو كنكاش د» 

 « نست كه ... یم ، ایكرد
ذكر توجه » د : یگو« نیمطلع السعد»، در « یسمرقند». عبدالرزاق 43

موكب » كه « ستان ، قندهار و افغانستان ... یبه س« گورگان»مور یر تیام
ن تا ... و آب یندهار و كابل تا غزنت قیحون عبور نموده ، ولایون از جیهما

 «سند و افغانستان كه در زمان حضرت صاحبقران ... 
افغانستان را به كار برده است ؛ از  یدر چند جا ، كلمه « بابرنامه»بابر در 
ان معموره واقع شده ، یم چهارم است ؛ درمیت كابل از اقلیولا»آن جمله : 

او  یت هند است . غربیاز ولا یبعضآن لمغانات و پرشاوره و كاشغر و  یشرق
ت یاو ولا یكوهستانهاست كه در كرنود و غور ، در آن كوهستان است . شمال

آن فرمل و  یان است . جنوبیقندوز و اندراب است. كوهن هندوكش در م
 « نغز و بنو و افغانستان است.

افتاده ، طول او از مشرق به طرف  یاست ، طولان یتیمختصر ولا. »44
 ....« است . اطراف و جوانب آن ، تمام كوه است  مغرب
ت كابل یولا ی، حد جنوب« میهفت اقل یتذكره »در « یراز »ن احمد یام

 داند.یرا متصل فرمل پندارد و افغانستان م
، كتاب معروف  1815س كه در سال ی. الفنستن ، جنرال معروف انگل44

فظ افغانستان را به كار ن بار ، لینخست یخود را نوشته ، برا« سلطنت كابل»
خراسان ،  ین ، نسبت به كلمه ین سرزمین كلمه را در مورد ایبرد ) اطلاق ایم

با دول خارج ، ظاهراً ،  یدهد.( در مكاتبات و معاهدات رسمیرجحان م
 یهندوستان( در پاسخ نامه  یسرای)و« اكلند»ن بار از طرف لارد ینخست

( 1838آگست  هـ ) 1244لاول  یخودش با عنوان شاه شجاع ، مورخ  جماد
و « افغان» یشتر در مورد كلمه هایل بیتفص یبه كار رفته است. برا

 یمحققانه  ینطرف ، رجوع شود به مقاله یاز قرن نهم به ا« افغانستان»
 انا. یآر یمجله  257 ی، شماره « رین»محمد انور  یدانشمند محترم ، شاغل
 مراجع و مصادر :

وهون )؟( ، یطبع هراف پرس ، ن  لبر ،یف وی، تال، افغانستان  44ص  
م(. اثر 794روز شاه )ی، به دستور سلطان ف« ینور  ییبها»ز شمس یعبدالعز

 ی، راهنما 311منتقل نمود . ص  یبه فارس  ، یرا را تحت عنوان براهیورهام
 . 5 یكتاب ، شماره 

 یلادیمرا كه در قرن سوم و چهارم  یخاص یاز محققان ، اسام یبعض - 2
ق كرده یتطب« افغان» ی، به كار رفته ، با كلمه  یفردوس یا در شاهنامه یو 

رجال  یراز ، در جمله ینقش رستم ش یبه هایاز كت یكیح آنكه دریاند. توض
نده لون یو»به صورت  ی( اسم و لقب273 یسلطنت شاهپور اول ... )متوف

سال  ی« كایمرآ  یسام» یدر مجله « نگیل»آمده كه سپرنگ « بگان رزمه
داند و هم لفظ یم یكی« افغان» یآن را   باكلمه « ابگان» یم ، كلمه  1944

ذكر  – یلادیقرن چهارم م –ا نام شاهپور سوم یاپگان را كه به عنوان لقب 
، محقق دانشمند افغان  یبیپوهاند حب یشمارد . شاغلیل مین قبیرفته ، از هم

 یافغان و افغانستان در مجله  ین خود كه در باره یوز ی، در دو مقاله 
ست و هفتم ، نوشته ، لفظ اوگان را كه نام یسال ب -سوم  یانا ، شماره یآر

ن یداند و ایمرتبط م« افغان» یدون است ، با كلمه یاز پهلوانان عهد فر یكی
 آورد :  یل میرا دل یشعر فردوس

 و چون اوگان یرو یسپه كش چو ش ان ــسپهدار چون قارن گاوك
 ن كلاهیمود و به رزــن عیه زرـــب ه سپاه یوان دو رویگرد ا همه

 پاه اندرون اوگانـــــــش ســیبه پ ان ــسپهدار چون قارن گاوك

 جلد اول شاهنامه.   116و  114ص  -
، وجود « پتهان ها»در كتاب خود به نام « كارو»نجاست كه اولف یاز هم

د یشا –، حدس زده است  یل افغان را در دربار ساسانیاز اسلاف قبا یبعض
در « Goundifer Abgan Rismoud»از ذكر عبارت  یبیحب یمقصود شاغل

ف اولف یپتان ها ، تال 79نقش رستم ، از آن شاهپور اول باشد. رجوع به ص 
ه ی، حاش Sprengling 194  ،A.S.L یبه نقل از مجله  – 1965، لندن « كارو»

از دانشمندان  یست كه بعضن مقوله ایو ازهم 445همان كتاب ، ص  ی
گر لفظ پشتون یشكل د  شاهنامه را ، ی، لفظ پشتوتن ، پهلوان نام یشورو 

دارد  ینظر   ش از اسلام ،یپ« افغان»وجود كلمات  یدانند. نگارنده در باره یم
 د. یآ یكه در صفحات بعد م

، به  ی، از ابوالشرف ناصح بن نظر جردقان ینیمیخ یتار یترجمه  - 3
 .1345  دكتور جعفر شاه ، تهران ، اهتمام
 ینصر عتب یخ ابیالتار یعل یبا الفتح الوهب ینیمی، شرح ال 88ص  - 4

 . ینیخ منیللش
، چاپ پوهنتون تهران ،  ینیقزو یادداشت های، جلد اول ،  86ص  - 5
 .1334سال 

 همان كتاب. 323و كذا ص « ینیمیخ یتار» ی، ترجمه  285ص  - 6
درآباد دكن ، یه ، حیره المعارف عثمانیدا یطبعه ، چاپ م 167ص  -7

، چاپ زاخو ، طبع مجدد ،  142و كذا ص  یقمر  یهجر  1377هند، سال 
، جلد اول  248و كذا ص  1925ر ، یك ، اتو هانزویپزیو لا 1877 –لندن 

 .1914دكتور زاخو ، لندن ، 
« رن الاخبایز»، موولف كتاب  یز یضحاك گرد یب ید عبدالحیابوسع - 8

سد : ینو ین موضوع اشاره كرده ، میز به این -هـ  442ف در حدود یسال تال –
ن فرستاد كه آنجا افغانان و یغزن یه یكوهپا یار را به سو یزدیر ، ایام» 

، كذا ص  ینیقزو ی، با مقدمه  1327، چاپ تهران ،  87ان بودند. ص یعاص

، « یبیحب» یق عبدالحیعله و تیح و تحشیبه مقابله و تصح  نا الاخبار ،یز 244
 خ.  1347سال   ران ،یاد فرهنگ ایچاپ بن

 یدر حواش« یسینف»د یوسع« یشاور یپ»ب یرا اد« شال» یكلمه  - 9
ان ، آنرا یدر سلطنت غزنو یلیكرده اند و استاد خل یرخاصی، تعب« خ بهاریتار»

ده یبه عقادگار را از آن گرفته است ؛ اما یمنار و بعد  یحل پشتو دانسته ، معن
در شعر خود آن  یرساند كه فرخیرا م ین شال و شل ، آن معنینگارنده ، ا ی

باشد.  ییكوچك دوپره  یزه یرا مخصوص افغانان دانسته كه عبارت از ن
افغانان و  یزه باز یدان نیا می یگاه شل ساز یظاهراً مقصود از افغان شل ، جا

 نست : یا یمانند آنست. شعر فرخ یز یا چی

 زیان ، دو پره و تیشل افغان ی به گونه
 سوفار یب یر هایجو دسته بسته بهم ، ت

 ی، چاپخانه  1311،  ی، چاپ عبدالرسول یوان فرخی، د 63ص  -
 مجلس.

استخر بزرگ و شال  یعنیوشل یاستخر و د یشل به معن ین ، معانیهمچن
ور د از نظر دیكه هنوز در افغانستان معمول است ، را نبا یلباس خاص یبه معن

 داشت. 
ن یكرده و ا ین معنیم كوچك و پشمی، گل« یلغت فرس اسد»شال را در 

 را مثال آورده است : یشعر عنصر 

 افتیبا یشال جست و د یزان مثل حال من بگشت كه كس

بوده است ، چنانكه بابر در تزك خود  یله ایظاهراً افغان شال نام قب
گر مواضع لهوگر ، باغ یار است در دیباغات چرخ لهوگر ، بس» سد : ینویم

  ع است. غالباً افغان ،ین لفظ شایدر كابل ا« شود و مردم او اوغان شال اند.ینم
 ند. یگویست كه اوغان شال میشعار

 . 1348بابرنامه ، چاپ هند ، محرم  87ص  -
زه مستعمل است و ین یدر پشتو به معن ینها ، هنوز لفظ شلگیگذشته از ا

د از نظر دور داشت. فخر یز نبایرا ن« شالكوت«  و «زیشال»، « شال»ز كلمات ین
ن را سلاح یشل و زوب  ، « آداب الحرب و الشجاعه »، موولف كتاب « مدبر»

 افغانان خوانده است. 

 1346،  یخوانسار  یلیح و اهتمام احمد سهی، به تصح 264ص  -
اض یو داكتر ف یح داكتر قاسم غنیبه تصح  ، یهقیخ بی، تار 256ص  - 14

 .1324ن ، یاپ رنگ، چ
 .یهقیخ بی، تار 264ص  - 11
 . یهقیخ بی، تار 271ص   - 12
 . یهقیخ بی، تار 426ص   - 13
 . یهقیخ بی، تار 444ص  - 14
المغرب ، چاپ مطبعه  ی، حدود العالم من المشرق ال 45ص  – 16و  15

. كذا ص 1353الاول  ی، جماد« یتهران»د جلال یمجلس ، به همت س ی
  ، ینورسكیقات میو تعل یبارتولد و حواش یالعالم ... ، با مقدمه  حدود 397

 .1342معارف ، سال  ین شاه ، چاپ مطبعه یر حسیپوهاند م یترجمه 
 یكند كه هرگاه كلمه ینقل م ینورسكی، از قول م« كسیسا» یسرپرس

ص   ،« غانیا»و « اوخان»ده شود ، كلمات ید« یه مسعودیالتنب»كه در « گانیا»
، چاپ بغداد ، ذكر  345 ی، متوف یالحسن مسعود یه و الاشراف ابیالتنب 56

ح ، ین تصحیح شود و ایتصح« ابگان» یك نقطه به كلمه یر ییرفته ، با تغ
شر از یسال پ ی، س« افغان»ا ی« اپكان» یرد. ذكر كلمه یطرف قبول قرار گ

 رود. یحدود العالم ، فراتر م

 .1944تان ، چاپ لندن ، سال خ افغانسی، جلد اول ، تار 14ص   -
اد یه یز از الجبال الافغانین« دنهیالص»، در كتاب « یرونیب»حان یابور -17

 كند. یم

 یل ، رجوع شود به مجله یتفص ی. برا یخط ی، نسخه  71ص   -
  ،« یخ او لغت په ړنا کښیپښتو د تآر»ر عنوان یز یبیپوهاند حب یوژمه ، مقاله 

 )؟( جوزا و سرطان ... یشماره 
ب یغرا یابن بطوطه ، المسات تحفت النظار ف یرحله  72ص  -18
 یمهذب رحله ابن بطوطه ، جزو ثان 114و ص  1326، طبع اول ، سنه  البصار 

 .1934ه ... ، سال یریام ی، طبع قاهره ، مطبعه 
 ابن بطوطه . یراحله  146و  145ص  – 19
ن معروف یسراج الد ن عثمان بنیف منهاج الدی، تال یطبقات ناصر  - 24
ح و یهـ ، جلد دوم ، به تصح 658 یدر سنه  یمنهاج سراج جوزجان یبه قاض

 1343  ، یدولت ی، چاپ مطبعه « یبیحب» یق عبدالحیه و تطبیمقابله و تحش
 خ.

 یایل جغرافی، ذ« یسینف»د یارتش ، مقالات سع یمجله  - 22و  21
ف یان ، جلد اول ، تالر یخ مفصل ای، تار 418افغانستان و هم ص  یاسیس

 مجلس. ی، مطبعه  1312عباس اقبال ، تهران 
 ران .یخ مفصل ایتار 64ص  - 23
در  یعقوب الهرو یف بن محمد بن یف سیهرات ، تال یخنامه یتار - 24

 1362كلكته ،  ی، مطبعه « یقیصد»ر یح محمد زبیل قرن هفتم ، به تصحیاوا
 هـ

بپتت شن ،  ی، كلكته ، مطبعه بنگال  یتی، چاپ سوسا 97و  86ص  - 25
1931. 

و  یموسوم به تزك بابر  یر آن ، بابرنامه یو نظا 94،  73،  81ص  - 26
ن بابر كه در زمان اكبر یرالدیع گات و احوال ظهیدر وقا یفتوحات بابر 

تجارب »ترجمه كرده و به  یبه فارس یرم خان( از تركیپادشاه ، خان خانان )ب
ترا اپرابها ، محرم یچ یت ؛ چاپ هند ، مطبعه موسوم داشته اس« الملوك
1348. 

 .67ن ، ص ی، برل 1953ولف ، « یلغت شاهنامه »رجوع شود به  - 27
 .یاقیر سی، چاپ دب یوان فرخید 62ص  - 28
،  یشورو  یكن ، مطبعه ی، چاپ چا« یرون»وان ابوالفرج ید  ،  2ص  - 29
1344. 

، به همت « سلمان»د سعد وان مسعو ید 517و  418،  483صفحات  - 34
 ، چاپ تهران .« یاسمی»د یرش یآقا

 هـ 1275، سنه  یشاهنامه ، طبع بمبئ – 31
ف یران ، تالیدر ا ییحماسه سرا 346 یرجوع شود به صفحه   - 32

ملك  یباختر ، مقاله  یسال اول مجله  12و  11 یدكتور صفا و شماره ها
، « خ الافغانیتار یان فیمه البتت» یترجمه  74و  69الشعرا بهار و صفحات 

، « یانیخوگ»ن یمحمد ام ی، ترجمه « افغان»ن ید جمال الدیف علامه سیتال
 .1318، سال  یدولت یچاپ مطبعه 

 .265ره المعارف ، جزو دوازدهم ، ص یدا - 33
 ن .یف پوهاند رشتی، تالخ یاتو تاریپښتو د ادبد  2ص  - 34

 ان.یتتمه الب 69ص  – 35
قات ، به اهتمام یو تعل یبا مقدمه و حواش یوان عنصر ی، د 239ص  - 36
 خ. 1341نا ، یابن س ی، كتابخانه « بیقر» ییحیدكتور 
ف ی، تال« یخ په ړنا کښیپښتانه د تار» 149و  64ده شود صفحات ید – 37

 «  لیظفركاكاخ»د بهادر شاه یس
عقوب یف بن محمد یف سیهرات ، تال یخنامه ی، تار 169ص  - 38

كلكته  ی، مطبعه « یقیصد»ر یح محمد زبیل قرن هفتم( به تصحی)اوا یلهرو ا
 هـ. 1362، 

نه الهرات ، جلد اول با یاوصاف مد ی، روضات الجنات ف 489ص  – 39
 خ. 1338، سال « امام»د محمد كاظم یقات سیو تعل یح و حواشیتصح

 ، روضات. 462ص  – 44
 .111 یروضات ، كذا صفحه  3، ج  62ص  - 41
 ی، طبع مطبعه « موریتزك ت»به  یخ سلطان مبرور مسمی، تار 61ص  - 42

 .1347  شعبان ، 29،  یم ، بمبئیفتح الكر
 1344ع ، لاهور ، یح محمد شفین ، به تصحی، مطلع السعد 149ص  - 43

انا ، خراسان و افغانستان یآر یانا ، مقاله یآر یمجله  78 یبه نقل از صفحه  ؛ 
 «رین»حترم انور ، اثر دانشمند م

؛  1348ترا پرابها ، محرم یچ ی، بابرنامه ، چاپ هند ، مطبعه  84ص  - 44
 .143و  94  ، 83،  88در صفحات « افغانستان» یكذا كلمه 

 ف الفنستون.ی، سلطنت كابل ، تال 151و  98ص  - 44

 مــلــت

 )لومړی درس(

ونو په نامه د ل( کال موږ په ژوندون ټلوېزيون کې د ملي درس۷۵۹۱پر )

ملي بحثونو يوه لړۍ پيل کړه. هدف دا و چې په دې پروګرام کې د هېواد 

ملي او علمي شخصيتونه بېلابېلې موضوعګانې وڅېړي چې ولس له خپل 

هويت او ملي مسايلو سره ښه بلد کړي او د ملت پر وړاندې احتمالي 

 خطرونو ته هم متوجه شي. په خواشینۍ سره چې د هغه وخت سياسي

حالات ترخه غوندې وو، زموږ پوهو او هوښيار علمي شخصيتونو له احتياط 

څخه کار واخيست او خطر ته يې اوږه ور نه کړه، خو دا درسونه ما خپله پيل 

کړل. لومړی درس مې د )ملت( تر عنوان لاندې و. ما چې په دې درس کې 

شول.  د کومو خطرونو اټکل کړی، څلور کاله وروسته همغه خطرونه څرګند

 دی دلته دا ليکنه کټ مټ وړاندې کوم: دا

په تېره يوه لسيزه کې په هېواد کې د )ملت، مليت، ملتپالنې، ملت 

جوړونې او ملت غندنې( په باب بېلابېل او مختلف بحثونه شوي دي، يو 

شمېر ملت ضد ډلو لا ان په افغانستان کې د )ملت( مفهوم هم نفې کړی او  

کوي، چې په هغو کې د واحد ملت له منلو چورلټ داسې ليد لوري وړاندې 

انکار کوي، دا ډلې د ملت لپاره خپل خپل تعريفونه لري، خپلخوښي 

 تعريفونه، له ملت څخه انکار او د جعلي يا تصنعي ))ملي اتلانو(( راټوکول د

 دې ډلو د ويناوو څرګند ټکي دي. 

دي، خو د  د دوی په مقابل کې، که واقعيتونه او حقيقتونه هر ډول

واقعيتونو د بيان لپاره زړور او مدبر ملتپال ګروپونه او يا هم شخصيتونه ډېر 

کم دي چې د ملت  ضد ډلو د څرګندونو پر وړاندې رښتيا ووايي او واقعيت 

بيان کړي، ځيني ځانساتي بيا د خپل ډار منطق ته دا سپېرونی هم ورکوي 

پروا نه کوي ، موږ خو  چې ))والله نو هغوی چې هر څه وايي، ودې وايي

ملي وحدت غواړو که موږ د هغوی ځواب ووايو، موږ به هم د هغوی غوندې 

دا  د ځانساتو منطق که هر څه دی، خو   شو، نو پرېږده چې هر څه وايي...((

والي په خاطر دا خبره نه کوي، بلکې يو حقيقت دی چې دوی د ملي يو 

دې  هملي يووالی خو پخپل ډار د )ملي وحدت( تر چتر لاندې پټوي، 

ټينګېږي چې د ملت ضد عناصرو پر ضد شعوري، هر اړخيزه او دقيقه مبارزه 

وشي، يو څوک چې زموږ پر هېواد يرغل کوي، موږ به يې په دې خاطر 

 دفاع نه کوو چې موږ له يرغلګرو سره مساوي ونه ګڼل شو؟

 

د ملي هويت مسله هم همداسې ده، يو څوک چې د ملت پر ملي  

زښتونو ملنډې وهي او د هېواد د زرګونو کلونو يووالي او ملي ارزښتونو ته ار 

سپوره  الفاظ کاروي او موږ بيا په دې پلمه چې موږ ته هم  څوک د هغوی 

په سترګه ونه ګوري، واقعيتونه نه وايو، زما په نظر دا د يوه کمزوري ايمان نښه 

، د ورځچارو او ده، خير په هر ډول د ملت ضد اشخاصو لاره خپله ده

لپاره چې د هېواد ځوان پښت د دې  ځانساتو خپله او د ملتپالو افغانانو خپله.

د لوست لپاره يو څه وړاندې کړو، ښه به وي چې تر )ملت( وړاندې او 

 وروسته رغنده جوړښتونو ته اشاره وکړو او د هغو پر تعريف لنډه رڼا واچوو.

 

جلا ځانګړي ضرورتونه او يو ځانکړی شخص دی، له نورو څخه  فرد:

هدفونه لري او پر بل چا يا شخص د وېشنې وړ نه دی. لکه څنګه چې  په ژبه 

کې )غږ( د ژبې تر ټولو کوچنی واحد دی او پر نورو اجزاوو د تجزيې وړ نه 

دی، دغسې )فرد( د بشري ټولنې تر ټولو کوچنی، وروستنی او نه تجزيه 

کې د يوې کورنۍ، خېل، قبيلې، کېدونکی واحد دی، هر شخص په واقعيت 

 جوړوي. ټقوم، ملت، امت او بشريت بنس

په انساني ټولنه کې د افرادو هغې ډلې ته وايي چې په يوه کور  کورنۍ:

کې ژوند کوي او  يو بل سره د وينې شراکت يا ارتباط لري، کورنۍ د بشري 

ړه، ښځه او ټولنې يو واحد دی. ځينې بشر پوهان بيا مور او اولادونه يانې )مې

اولادونه( چې د يوې کورنۍ هسته ګڼل کېږي او تر دې لږ څه په لويه کچه، 

خپل او خپلوان چې په يوه ګډ ځای کې اوسېږي، دې ډول جوړښت ته 

)کورنۍ( وايي. د کورنۍ يو بل تعريف په دې ډول دی: د پلار، مور او 

رياست لاندې  اولادونو په ګډون د افرادو يوه ډله ده چې معمولاً د پلار تر

 تر څنګ )کورنۍ( لږ په لويه کې داسې تعريفوي:د دې  ژوند کوي،

د خپلو خپلوانو په ګډون د افرادو هغې ډلې ته ويل کېږي چې يو بل 

 سره ارثي اړيکي لري.

يو بل تعريف يې هم شته: کورنۍ د انسانانو هغه ټولنه ده چې د يو 

 مشترک اصل له مخې سره راټوله شوې ده.

ډېرو قومونو او ملتونو کې د )خېل( پوړۍ نه شته، خو په پښتو  په خېل:

کې دا پوړۍ ډېره څرګند ده او موږ د پښتنو په هره قبيله کې څو څو خېلونه 

ورنيو يوه ټولګه ده چې واحده لرو، خېل په دې ډول تعريفيږي: د څو ک

لري، خېل په يوه محدوده جغرافيه کې اوسي او زيات جغرافيايي  امنش

 نه لري. وسعت

د څو کورنيو، خېلونو، ټبرونو يا طايفو يوه ټولګه ده چې ګډ   قبيله:

دی: د  اقتصادي اړيکي او د وينې ګډه ريښه لري. د قبيلې يو بل تعريف دا

کورنيو داسې يوې ټولګې ته ويل کېږي چې مشترک نيکونه ولري او دا 

 نيکونه واقعي بڼه لري.

فوي: يو ټولنيز جوړښت دی چې ځېنې نور بيا قبيله په دې ډول تعري

څو کلي، ناحيې او خېلونه رانغاړي، مشترک فرهنګ، واحده ژبه، ګډه ځمکه 

او واحد نوم لري، طبيعي خبره ده چې ګډ اقتصادي اړيکي لري او 

 جغرافيايي محدوده يې نسبتاً پراخه ده.

د قبيلې په انډول لوی ټولنيز تشکل دی چې کېدی شي له څو   قوم:

جوړ وي، نسبتاً عصري ژوند او صنعتي اقتصاد لري. ځېنې بشر  قبيلو څخه

پوهان بيا قوم په دې ډول تعريفوي: د انسانانو هغه ډله ده چې د اصل و 

 نسب ګډه ريښه لري، ګډ فرهنګ، ګډه ژبه، او ګډ چلند لري.

د پورتنيو جوړښتونو تر څنګ په افغاني پښتنې ټولنه کې د پښې، تپې، 

او ځينې نورې نومونې او جوړښتونه هم شته چې زياتره ګوندۍ، ټبر، پلرني 

په نورو ملتونو او قومونو کې دا ډول جوړښتونه نه شته، دا ډول جوړښتونه 

 تر ډېره بريده په عربو، پښتنو او ځينو نورو قومونو کې ترسترګو کيږي.

ملت ته د قران کريم په )البقره( او )آل عمران( سورتونو کې  ملت:

کارېږي، چې اصلاً د کليمه ( Nationه انګرېزي ژبه کې ورته )اشاره شوې، پ

( څخه اخيستل شوې، د )تولد کېدو( مانا ښندي، د Natioلاتيني ژبې له )

)ملت( همدا عربي شکل په پښتو او دري ژبو کې هم کارېږي، په پښتو کې 

ده، په ځينو ژبو کليمه )ولس( هم کارېږي چې له ملت سره تقريباً مترادفه 

 )قوم( هم د ملت په مانا کاروي. ځينې پوهان وايي:کې 

د ګڼو )سياسي، اقتصادي، نظامي او کډوالۍ او نورو...( اړتياوو له مخې 

 د مشترکو وجوهاتو له امله د قومي ډلو مشارکت ته ملت ويل کېږي.

ځينې بشر پوهان بيا وايي: د قومونو هغې ټولګې ته ويل کېږي چې په 

 ږي، مشترک ارزښتونه او ګډ عقايد لري.واحده جغرافيه کې اوسې

ټولنپوهان په دې نظر دي چې د يوه نژاد او وينې پر بنسټ د يوه سوچه 

ملت جوړېدل ناممکن دي، دوی وايي: کېدی شي د يوه دين، يوه نژاد او 

يوې ژبې خلک په بېلا بېلو هېوادونو کې ژوند وکړي، خو مستقل ملتونه وي، 

س( هېواد يادوي، چې خلک يې په الماني، دوی د ساري په توګه د )سوي

فرانسوي، لاتيني او ايټالوي ژبو خبرې کوي، خو سويس يو ملت دی، ځېنې 

بيا دې ډول ملتونو ته )قراردادي( ملتونه هم وايي، امريکا متحده ايالات ، 

کاناډا، بلجيم او ځينو نور هم په دې ملتونو کې ګڼل کېږي، د بشرپوهانو په 

افيا، د يوه واحد دولت تابيعت، ګډې ګټې او زيانونه، ګډ نظر: ))ګډه جغر 

ارزښتونه او باورونه د يوه ملت جوړونکي عناصر دي(( ځينې نور بيا خبره 

 نوره هم رالنډوي او وايي: ))د يوه واحد دولت وګړي يو ملت دی((

 

ملت او مليت يوه مانا لري؟ پر افغانستان باندې د پخواني شوروي تر 

د )مليت( اصطلاح د يوه قومي تشکل لپاره وکارېدله، تردې  يرغل وروسته

وړاندې دا اصطلاح په دې مانا نه کارېدله، د روسانو هدف دا و  چې د 

افغانستان لږ کيو قومونو ته د )مليت( په نامه د هويت يوه نوې بڼه ورکړي او 

هغوی ګنې په دې اصطلاح کې لږ شان لوی وښيي او له پښتنو سره يې د 

انډول کچه برابره کړي، روسانو په دې اصطلاح کې خپل سياسي کمي 

د حقيقي مفهوم له مخې )مليت( قومي يا ټولنيز کليمې اهداف درلودل، د 

( دی، Nation( ده او )ملت( )Nationalityجوړښت نه دی، )مليت( )

)مليت( په واقعيت کې د )ملت( څرنګوالی او جوهر تشريح کوي، خو 

ته د قوم او ملت ترمنځ د يوه بل تشکل لپاره وکاروله. د دلکليمه روسانو دا 

ساري په توګه له يوه جرمن څخه که وپوښتل شي هېواد دې کوم دی، هغه 

( دې څه دی؟ نو هغه به ووايي Nationalityبه وايي جرمني، )مليت( )

)جرمن( يم، يا لکه له کوم افغان څخه چې په بهر کې د )مليت( په باب 

غه به ووايي افغان يم. پاتې دا چې )مليت( د )ملت( تشريح وپوښتل شي نو ه

 ده نه قومي تشکل.

 

تر )ملت( نسبتاً لويه دايره ده، کېدی شي د څو ملتونو يوه ټولګه  امت:

په کې راټوله وي، امت په لغت کې )هر څيز( ته ويل کېږي، په اصطلاح کې 

او معنوي د هغو خلکو مجموعې ته ويل کېږي چې ګډ اعتقادي، سياسي 

 ارزښتونه لري، ځينې بيا )امت( همغې ډلې ته وايي چې واحد امام ولري.

( ځله راغلې ده، د مشر، لارښود، ۷۴په قران کريم کې )کليمه د )امت( 

نمونه، دين او ائين ماناګانې رانغاړي، يا د انسانانو هغې ډلې ته وايی چې د 

 يوې عقيدې پلوي کوي.

همدې مانا څخه الهام اخلي، )اسلامي  د )اسلامي امت( مفهوم هم له

امت( په پراخ مفهوم سره هغه خلک دي چې ګډ اعتقادات او واحده قبله 

 لري، حضرت علي )رض( ديني او الهي ټولنې ته امت وايي.

د اسلام په سياسي نظرياتو کې د )امت( اصطلاح کارېږي او هغو خلکو ته 

مي حکومت کې اوسېږي، ټولو چې د نژاد، رنګ او ژبې له توپير پرته په اسلا 

ته اسلامي امت وايي، د امت اساسي بنسټ اعتقاد دی، نه رنګ، ژبه، وينه او 

 نژاد.

په بشري تشکل کې د بشريت اصطلاح هم کارېږي، تر اسلامي بشريت:   

امت وروسته د بشريت اصطلاح يوه لويه او پراخه دايره رانغاړي، د بشر هر 

ول په دې دايره کې شاملېږي، بشريت په ډول، په هر اعتقاد چې وي، ټ

 حقيقت کې د )بشر( څرنګوالی ښيي، لکه )مليت( چې )ملت( توضيح کوي.

د پورته اصطلاحاتو له تعريفونو څخه هدف دا و چې کله کله ځينې 

خلک له ټولنيزو اصطلاحاتو څخه ناسمه ګټه پورته کوي او يوه ټولنيزه 

ي، دا هره اصطلاح ځانته پراخه اصطلاح هم د سياسي غرضونو لپاره کارو 

توضيح او تشريح غواړي، خو په دې ليکنه کې يوازې په لنډيز سره ورته 

 اشاره وشوه.

 پوښتنې او ځوابونه

 

: په نوره نړۍ کې بېلابېل ()د سياسي چارو کارپوهکمال سادات 

مذهبونه او ژبې وي، مګر خپل وحدت یې ساتلی، خو دلته زموږ هېواد کې 

انته مليت وایي؟ هر قوم ځ

ملت جوړولو لپاره څه کول 

 پکار دي؟

ځواب: زموږ د ملت 

ترمنځ اصلاً نفاق نه شته، 

نفاق د ځينو سياسيونو او 

دی، ترمنځ  سياسي ډلو

روسانو دلته د قوم پر ځای 

د )مليت( کليمه وکاروله، 

))مليت(( اصلاً قومي يا ډله ييز شکل نه دی، ))مليت(( د يوه شي 

( وايي لکه Nationality، انګريزي کې ورته نېشنلټي )جوهر څرګندوي

))انسانيت(( چې د )انسان( جوهر څرګندوي يا ))حيوانيت(( چې د 

هم د )ملت( کليمه )حيوان( جوهر څرګندوي ، دغسې د )مليت( 

جوهر څرګندوي، لکه څنګه چې ما په بېلابېلو وختونو کې دې ټکي ته 

تصنعي ترمنځ  د افغان قومونو لپاره چېد دې  اشاره کړې ده، روسانو

تساوي رامنځته کړي نو يو شمېر وړو قومونو ته يې د )مليت( کليمه 

د کليمه وکاروله، دا کليمه وکاروله او بيا يې د ټولو قومونو لپاره همدا 

ژبپوهنې له مخې د کوم قومي تشکل مانا نه ښندي، بلکې د يوه مفهوم 

ټينګښت اصلاً د  تشخص او ځانګړتيا څرګندوي، د ملي وحدت

حکومتونو کار دی، خو دلته په تېرو لسيزو کې اصلاً په خپله حکومتونه 

ملي او د هغو متصديان د ملي نفاق سبب شوي دي، نو کله چې دلته 

حکومتونه جوړ شي، د ملي يووالي لپاره اساسي کارونه تر سره کېدی 

  شي.

په دې وروستیو کې  :) د ملي تحریک غړی( مسعود سروري

چې هغوی  ځینو خلکو ته د ملي قهرمانانو لقبونه ورکړل شوي، حال دا

ده چې  وایي موږ ملت نه یو! او افغانان نه یو او بله پوښتنه  مې دا

 ځینې خلک تاسو ته متعصب وايي، ولې؟

ځینې خلک ځواب: 

ملت نه مني خو ))ملي 

قهرمان(( یې مني! دوی 

خپله زموږ مشکل حل کړی، 

 ځکه چې ملت نه وي،

قهرمان یې اتومات نه شته، 

بل دلته دوه پراډاکسه 

)ضدين( واقع کېږي.تاسو 

به داسې پیغمبر نه وي 

لیدلی چې امت ونه لري، 

داسې پاچا به مو نه وي 

لیدلی چې ملت ونه لري او داسې امام به مو نه وي لیدلی چې 

 مقتدیان ونه لري.

وک چې بله خبره  د تعصب په اړه، ریښتیا وینا ترخه وي، نو څ

له کليمه رښتيا وايي، هغه نورو ته مجرم او متعصب ښکاري،د)تعصب( 

څه جوړ کليمې )عصب( څخه اخيستل شوې، عصبيت هم له همدې 

شوی او متعصب هغه چاته ويل کېږي چې عصبي ناروغي ولري او زه د 

خدای ج په فضل شکر دی له بشپړې روغتیا څخه برخمن یم او که په 

زده کړه کول ليک او لوست کول تعصب وي،  خپله ژبه خبرې کول،

بیا خو له پښتنو پرته د دنيا نور ټول خلک متعصبین دي، ځکه يوازې 

پښتانه دي چې په خپله ژبه خبرې نه کوي. په خپله ژبه خبرې کول او 

حق ورکړی دا زموږ بشري  تعلیم کول دا د هر چا حق دی، الله ج دا

د  م حق غواړو! او څوک چېحق هم دی، موږ دغه الهی او بشري مسل

سره  حق ضد دي اصلي تعصب هغوی کوي، نه موږ. موږ چادې 

ستونزه نه لرو او نه  د بل پرحق تېری کوو خو بل چاته هم دا حق نه 

 ورکوو، چې زموږ حقوق تر پښو لاندې کړي.

د قومونو  د وحدت او : (يو تن مدني فعال) لايق شاه ځدراڼ

ملت جوړونې لپاره څه کول 

 ه کار دي؟پ

قومي ستونزو  ځواب:

ته لمن وهل دوه عوامل 

لري: کورني او بهرني. اصلاً 

د ملت په متن او بطن کې 

ستونزه نشته، لومړی باید 

خارجي لاسونه لنډکړل شي  

او دا کار هغه وخت ممکن دی چې دلته ملي حکومتونه وي  په ملي 

لاسه حکومتونو کې  دا ډول اشخاص چې تفرقه اچوي خپل قوت له 

ورکوي،  ملت ضد مسایل د روسانو د يرغل پر مهال په افغانستان کې 

ګرم شول او دلته یې خپل لاسپوڅی لرل او تر یرغل وروسته نوره هم 

مشکلات  توان لري چې داد دې  لمن ورته  ووهل شوه خو نوی نسل

 حل کړي.

ځینې کړۍ او پردیپال افراد د پښتون  عطاالله خان حیران:

 زغملی او د پښتون د کلیمې ترڅنګ له افغان کلیمې شتوالی نه شي

افغان پرځای  سره هم مخالفت لري او ځینې خلک ځان ته د

ستاسې   ،))افغانستاني(( وايي، دوی وايي چې افغان پښتون ته وايي

 نظر پرې غواړم؟

مترادفات په ژبه کې ځواب:

شته، خو حقیقي مترادفات نه 

شته،ژبپوهان وايي یوه کلیمه چې 

د بلې کلیمې پرځای سل په سلو 

کې مانا ورکړي دا په ژبه کې نه 

شته. پښتون په ټول افغان کې 

داخل دی، لکه څنګه چې افغان 

پشه يان،نورستاني، سکان، تاجک 

او نور ټول په افغان کې شامل دي دغسې نور قومونه هم د افغان په 

ه نه وایو، لویه دایره کې ځایېږي. موږ ستره محکمه وایو، خو غټه محکم

ان نهه لس کلیمې په یوې مانا استعمالېږي، لکه فلانکی ډېر ستر سړی 

نیک سړی شو،ډېر هوښیار سړی شو، یانې د  ډېر شو،ډېر لوی سړی شو،

یو کس لپاره مو څو کلیمې وکارولې، خو دا حقیقي مترادفې نه دي، 

کلیمې خپل خپل ځای لري او مانا یې  یانې چې ځای یې راشي بیا دا

کارونه کوي،دوی د  تغیرېږي، دا يو شمېر پښتون ضد عناصر دا هم

منطق له مخې دومره کمزوري دي چې د  ژبپوهنې اصول او قواعد 

 هم نه مني.افغان واحده کلیمه ده؛ اشتقاقي نه ده،د تجزیې وړ نه ده.

لکه، افغان نوم دی او افغانستان د مکان نوم دی، یانې هغه سیمه 

 ي.چې افغانان پکې اوسېږ

لکه څنګه چې د )ګل( لپاره )ګلستان( مکان دی،یانې د ګلو سیمه، 

دګلو ځای اوس موږ داسې ویلای شو چې ګل نه وي او ووایو لاړشه 

ښارته د ګلانو کوڅې نه موږ ته څو ))ګلستاني(( راوړه ایا دامنطق 

 مني؟!! 

 ته چې ګل نه منې نو ))ګلستاني(( یې بیا څه مانا؟

غانستاني(( څه مانا؟ افغانستان خو مکاني نوم چې افغان نه منې ))اف

دی چې له لغوي پلوه يې تجزیه کړې بیا هم افغان پاتې کېږي اصل 

لپاره د دې  خو پر خپل ځای دی، ته خو یې اصل سره مخالف یې،

منطقي دایره طی ن کلیمې سره حساسیت وښيي، يوه ناچې له  افغا

 کوي.

ني میګیم((! داخبره دوی یو غلط دلیل راوړي چې ))چراپاکستا 

باید په علمي ډول واضح شي چې ځینې نومونه دي او ځينې مکان 

نومونه چې مابعد یې له یوې ریښې څخه چې نوم دی یا قوم دی 

ارتباط لري،  له هغې ريښې څخه جوړ شوی، صفت څخه نه دی جوړ 

شوی، افغان نوم دی او افغانستان مکان نوم دی یانې هغه سیمه چې 

ازبکستان. پاتې -کستان، ازبکتاج-ې اوسېږي. لکه تاجکافغانان پک

قوم نوم  شوه د پاکستان خبره، پاکستان خو د ملت نوم نه دی او نه د

دی، بلکې د مذهبي اساساتو پر بنا جوړ شوی يو هېواد دی. هلته  

یانې پاکه سیمه، نه د هغو  ،)پاک( صفت دی او )ستان( د اوسېدو ځای

 ېږي.خلکو  په نوم چې پکې اوس

اکثره چې دلته سیاسي بحثونو کې کېني دوی ژبپوهان نه دي په 

افغانانو په نوم جوړشوی، افغان او  ګرمو احساساتو غږېږي.افغانستان د

 افغانستان ته څوک متبادل نه شي غوره کولای.

یو قوم نوم دی،زه به تاسې ته د امریکا  ځینې خلک وايي داخو د

په لږ تغير یو ایټالوي ګرځندوی دی مثال درکړم ))امریکا(( د تلفظ 

نړۍ دومره لوی هېواد د یو شخص په نوم  چې د یو شخص نوم دی، د

جوړ شوی، خلک ورسره حساسیت نه ښيي! او که دلته د یو قوم په نوم 

دوی یې نه مني. اول خو موږ ورته قوم نه وایو د ملت  ،جوړ شوی وي

نو چې دلته اوسېږي نوم دی نه د قوم، افغان کلیمه پر ټولو افغانا

اطلاقېږي، او که بیا هم دوی وايي چې نه . خو بیا زه وايم زه ډېر یم 

زما په نوم یادېږي، لکه یو باغ د نرګیسو باغ دی ډېر پکې د نرګېسو ګلان 

ځکه د  ،دی نور ګلان هم پکې شته خو د نرګیسو باغ په نوم یادېږي

نرګیسو،  نرګېسو ګلان پکې ډېر دي،اوس موږ نشو ویلای چې د

نور ګلان هم پکې شته دي او  موږ وایو د نرګېسو باغ  ،لاله،کشماليو باغ

 .ښایسته پرې هم ښکاري

استاده! ځینې رسنۍ اميد حیران:

زموږ په هېواد کې د ملي ګتو،ملي 

هویت،ملي ارزښتونو او ملي کولتور پرضد 

خپرونې کوي، حکومت د کوم مصلحت له 

خه نه ډول افغان ضد رسنیو مد دې  مخې

 نیسي؟

کنفرانس نه نیولې تر اوسه پورې د  حکومت له  بن تر دا ځواب:

مضر مصلحت پر بنسټ جوړ شوی، چې دا کار د ملت په ګټه نه و،په 

سبب شو چې اوس ایران تر بل هر هېواد ان تر د دې  ډاګه وایم دا کار

ژبینو  امریکا هم دلته ډېر نفوذ پيدا کړی او زموږ په هېواد کې ملي،

مذهبي حساسیتونو ته لمن وهي، د حکومت په چارو کې  لتوري،کو 

امریکا هم د حکومت په رګ رګ کې  فوق العاده ونډه لري، ایران تر

ننوتی،موږ څو ځله اعلان وکړ چې راځئ ژوندون ټلوېزیون وارزوئ 

چې اقتصادي منابع له کومه کوي؟ بيا به دا فورمول پر ټولو تطبيق 

، ځکه موږ پوهېدو چې دلته ځینې کړو، خو څوک حاضر نه شول

رسنۍ شته چې په بشپړه توګه د  ایران ګټو ته کار کوي. د پاکستان 

حکومت هم د افغانستان سرسخته دښمن دی، نه د پاکستان خلک، 

دواړو هېوادو کې ځینې عناصر شته چې موږ سره دښمني لري، باید غم 

 یې وخوړل شي.

میوند ارین)د افغان یون 

: خوځښت غړی(ولسي سراسري 

کله چې ملت رامنځته شي دوه 

ارزښتونه لري: مادي او معنوي، 

افغانستان کې دغو دوو ارزښتونو ته 

 څومره پاملرنه شوې؟

ارزښتونه خو افغانستان کې تراوسه پورې حاکم دي، که ځواب: 

حاکم نه وای موږ نه پاتې کېدو،د افغانستان شمال او جنوب، شرق او 

مستحکم ديني، مذهبي او نور اړيکي لري. غرب ټول ګډ کلتور او 

ګاونډیو داکوښښ کاوه چې زموږ اسلامي او ملي ارزښتونه له منځه 

ملت خپلو ارزښتونو ته ژمن پاتې شوی،دا ټولنه يوه  دا یوسي،

سلنه خلک مسلمانان ۹۹،۹عقیدوي ټولنه ده، زموږ دین اسلام دی او  

 دي، ان عربستان کې تر دې کچې نه دي.

دت بله د ياد وړ خبره ده، پښتانه ،تاجک،ازبک په مذهبي وح

 مذهب کې سره یو دي، اهل تشیعه که په مذهب کې بېل دي خو له 

نورو افغانانو سره په دین کې یو دي، که تاجک د هزاره ورورنو سره په 

مذهب کې جلا دي خو په ژبه کې سره یو دي، دوی د یوې غالۍ 

اره یې هڅې کوي، خو  ګلان دي، ځینې کړۍ شته چې د محوې لپ

 دې ملت کې همدا ارزښتونه دي چې ملت یې ساتلی.

: ځوانانو ته پکار دي چې د مېرمن ادبي بهير غړې() خاطره

ملي یووالي ته کار وکړي، خو ځینې پردیپال شته چې زموږ ملي 

وحدت، ملي ګټو، ملي اتلانو ته سپکې سپورې خبرې کوي البته د بیان 

ګټې  له ازادۍ نه په ناسمې

اخیستو سره ، ځینې خلک 

بيا  په ټلوېزیونونو کې ناست 

دي دوی ته وايي چې 

ستاسې نظر ته په احترام 

سره، ایا کنځاوو ته تاسو 

احترام کوئ؟ ایا داسې 

ډول د دې  مرجع شته چې

ن ونو ته توهین اوسپکاوی کول د بیاګډوډیو مخه ونیسي؟ او ایا ارزښت

نې زموږ عي تعصب له مخې کېږي یازادۍ کې شته که نه؟ځکه دا د ژبن

 دوی  له ژبې څخه نه دي، دوی ورته توهین کوي؟ مشران چې د

: اول خو د اساسي قانون له مخې د بيان ازادي تر هغه ځواب

حده پورې جواز لري چې د بل چا ازادي زيانمنه نه کړي، يانې هره 

ز هغه ازادي چې بل څوک زيانمن کړي بيا د  بيان دا ډول ازادۍ جوا

نه لري او هلته د قانون په چوکاټ کې د بيان ازادي ده، د ملي اتلانو 

خوندي کول او د واقعي ملي اتلانو خوندي کول ، ځکه چې دې کې 

پر کارولو هم شايد ځينې کليمې بايد يو تفکيک وشي، د )واقعي( 

خلک اعتراض ولري چې يو شی به تاته واقعي ښکاري، موږ ته واقعي نه 

ه مجموع کې، هغه شخصيتونه چې د حکومتونو له خوا دی، خو خير پ

موسمي اتلان وي د هغو په باره کې د نظر اختلاف شته، خو چې د 

کوم اتلان وي د هغو په باب د نظر  اختلاف نه شته، دې ترمنځ  ملت

ډول اتلانو د سوونو کلونو په نتيجه کې ځانونه تثبيت کړي دي، هغو ته 

پله خلکو ورکړي دي، افغانستان کې له حکومت القاب نه دي ورکړي، خ

بده مرغه چې قضايي يا عدلي ارګانونه ډېر فعال نه دي، په نورو ځايونو 

( د دنيا يو رشديلپاره حل لارې شته دي. مثال )سلمان د دې  کې

ليکوال و، په اسلامي ټولنه کې ورته خلک د تنفر تر حده پورې په 

ګانې ترېنه شوي دي، پرته له سپکه سترګه ګوري او ډېرې زياتې اشتباه 

شيطاني ايتونو څخه چې د اسلام ستر پيغمبر )ص( ته پکې سپکاوی 

شوی، ده نور کتابونه هم ليکلي دي، يو کتاب يې د )راجيو ګاندي( 

کورنۍ په باب دی، دا ليکوال د  هغو شخصي حريم ته ورداخل شوی 

لمان و، هغوی پرې عريضه وکړه، په لندن کې په يوه محکمه کې )س

( جريمه هم شو، کتاب يې هم سانسور شو، معافي يې هم ديرش

وغوښته او ډېر زيات تاوان ورته ورپېښ شو، حتی تر دې پورې چې 

زړه يې و بيا هېڅکله د چا پر وړاندې داسې هڅه ونه کړي، افغانستان 

کې توهين او تحقير اوس عادي خبره ده، اوس ځينې کسان چې 

اسې تصور کوي چې زه به يو چاته توهين ټلوېزيونونو کې ناست وي د

او تحقير وکړم يو شمېر حساسيتونه به راوپارېږي، نو زه به دې کې 

مطرح شم، دلته متأسفانه عدليي او قضايي ارګانونه حاکم نه دي، بايد 

هغه حاکم شي او حل لار يې راوباسي، که نه دې کې حق تلف کېږي، 

شي او ته متضرر شې نو ستا د حق دې  ته وايي چې، يو شی له تانه کم 

ژوند همغې برخې  ته موږ حق وايو، نو دا چې د يو چا په ستاينه او د 

بل په غندنه وخت مصرفوي يو طرف ته زيان اړوي، نه دا خپله حق 

تلفي ده، البته دا خبره د يادونې وړ ده چې حتی که يوه محدوده ډله 

احترام ولري د يا محدوده سيمه يا ولسوالۍ هم يو مشخص شخص ته 

هغو خلکو په خاطر چې هلته اوسېږي د هغوی په خاطر بايد کوشش 

وشي چې دې شخص  ته توهين ونه شي، د دنيا ډېر غټ غټ مثالونه 

موږ لرو چې له تشرېح يې تېرېږم، خو مجموع کې دا همغه ډلې دي 

چې موږ ترې شکايت کوو، هغوی يوازې يو شخص نه، بلکې ټول ملت 

يو سړی دوه ځلې د اطلاعاتو کلتور وزير پاتې شوی،  ته توهين کوي،

سړی ورته نه وايم، بلکې يو شخص ځکه سړيتوب، خو ډېر لوی معيار 

دی، يو شخص  دوه ځله د اطلاعاتو کلتور وزير په توګه او يو ځل د 

ټلوېزيون د رييس په توګه پاتې شوی، په همدې ګډوډۍ کې  هغه په 

ې ))ما ملت نيستيم((، نو ته د چا د ټلوېزيونونو کې کېني او وايي چ

اطلاعاتو کلتور وزير وې، ملت نشته، دولت نشته مګر ته پکې وزير يې، 

نو دغسې اشخاص دي، چې هېڅ منطق نه لري، خو خدای تعالی يې 

په خپله څپېړه وهي، خو د الله پاک اوسېله ډېره ده، زموږ تنګه ده، 

چې يې دوی وشرمول په موږ وايو چې لږ ژر يې ووهي، که نه دغومره 

دنيا کې هېڅوک نه دي شرمېدلي، خو بيا هم نه شرمېږي، وايي شرم د 

هغو دی چې په شرم وپوهېږي، د دوی مشکل په همدې ځای کې 

دی، نو موږ بايد عدلي او قضايي ارګانونه تقويه کړو، چې هغو کې 

خصوصاً د رسنيو قوانينو ته بايد ډېر پام وي، دې کې چې متضرر 

ر څوک وي که هغه حکمي وي يا حقيقي وي چې هغه بيا شخص ه

دعوه اقامه کړای شي، اوس نو دا دويم پړاو يې زموږ په قوانينو کې 

واضح نه دی، څو ورځې مخکې يو جنګسالار پر موږ عريضه کړې وه، 

په نظر چې زه د ده  ويل يې چې د دوی په ټلوېزيون )ژوندون( کې

اطلاعاتو او کلتور وزارت کې توهين شوی يم، هماغه خبرې موږ د 

ورته بېرته واچولې، د همغه جنګسالار خپلې خبرې، نو موږ ويلې که 

توهنېږي، نو خپله ده ځان توهين کړی، که دا ښې خبرې وي، نو موږ 

څخه دې تشکر وکړي، که خرابې وي، نو خپله ده ځان توهين کړی، 

موږ چې ته عريضه وکړې هغه عريضه کړې وه، بيا د دې  په عوض

خوشاله په دې وو چې په دې وطن کې داسې يوه مرحله رامنځته ته 

شوه، چې يو جنګسالار پر قلموال باندې عريضه کوي، موږ وويل دا 

دواړه عريضې دې څارنوالۍ ته راجع شي، څارنوالۍ ويل، وس مو نه 

رسېږي، نو هغې مرجع ته چې ته عريضه کوې، هغه مرجع تر اوسه 

دومره قوي شوې نه ده چې قانون حاکم کړي، دومره کوشېره شوې او 

 نو لږ وخت پکار دی چې دې مسايلو ته سمه پاملرنه وشي.

د  عصمت الله پښتون:

افغان ملت جغرافيايي حدود 

کوم دي، د افغان ملت د څه په 

کليمه نوم يادېږي، د افغان ملت 

څومره پخوانۍ ده، ايا د 

افغانستان تر جوړېدو پخوا افغان 

 درلود که نه؟ملت شتون 

:يوه مسله چې په ځينو رسنيو کې يادېږي، چې: ))ما از ځواب

اين خاطر ملت نيستيم که جغرافيه ما مشخص نيست(( نو تاسو وګورئ ، 

مانا دا چې ستا د جغرافيې يوه برخه د بل چا تر تاثير لاندې وي، دلته 

به ملت نه وي؟ د پنځوس کلونو شاوخوا کې جرمني سره دوه بېل بېل 

ي تر و ېوادونه وو، چې يو يې تر زياته حده د روس يا پخواني شور ه

کنټرول لاندې و، او بل يې نيمه ازاد و يا د امریکايانو تر چتر لاندې يې 

فعاليت کاوه، ايا جرمن ملت نه و؟  دوو جلا جلا جغرافيو کې یو واحد 

ملت اوسېده، په جبر باندې سره وېشل شوی و، مګر ملت خو و، يمن پر 

و برخو: شمالي او جنوبي سره ويشل شوی و، ملت په کې نه و؟ کوريا دو 

په جبر باندې وېشل شوې، شمالي او جنوبي، ايا ملت په کې نه شته؟ نو 

زموږ يو طبيعي سرحدونه دي او يو هغه چې اوس يې موږ باندې په 

زوره، د فشار په نتيجه کې  تپلي، خو ملت نه دي منلي، مګر حکومتونو 

له امله ورسره سر خوځولی، زموږ طبيعي سرحدونه له امو د ناچارۍ 

څخه تر اباسينه دي، دا زموږ طبيعي سرحدونه دي، څو چې په دې 

طبيعي سرحدونو کې زموږ حاکميت ونه چلېږي، دلته دايمي ثبات 

راوستل هم اسانه کار نه دی، ځکه همدغه ګاونډيان او د هغوی کورني 

ت به بې ثباتي رامنځته کوي، دا ستا تاليڅټي به مداخله کوي او هر وخ

( کيلو ۵۷۸۸۸۸طبيعي حدود دي، بيا په دې طبيعي حدودو کې تقريباً )

متره مربع ساحه چې په جبر باندې بېله شوې ده، او اوس ستا تر 

حاکميت لاندې نه ده، خو زموږ د ملت يوه برخه په کې اوسېږي، موږ 

کوو، موږ ادعا لرو او په رسمي ډول په دغه اوسنۍ جغرافيه کې ژوند 

هغه د نړيوالو قوانينو د ټولو ارزښتونو له مخې چې په نړۍ کې د يو 

ملت د يووالي لپاره په کار دي، خو زور نه لرو، هانګ کانګ سل کاله 

انګلستان سره و، مګر چين يو مقدر هېواد و، انګرېزانو هانګ کانګ نه 

انګرېز و، کله  خوشې کاوه، د هانګ کانګ وروستی ګورنر )والي( يو

چې يې هانګ کانګ پرېښودو په سترګو کې يې اوښکې راغلې، بيانيه 

يې نه شوه ورکولی، ويل يې زه هغه بدبخته والي يم چې زما د 

حاکميت په موده کې هانګ کانګ چين ته حواله شو، دا بايد نه وای 

سپارل شوی، مګر چين زور درلود، چين طاقت لاره، په دنيا کې مطرح 

کاله يې صبر وکړ، خو بيا هم له خپلې ادعا څخه تېر نه شو او  و، سل

هانګ کانګ يې راخپل کړ، موږ هم دوه سوه کاله صبر کوو، خو د دې 

مملکت د يوې برخې سند يا قباله چاته نه ورکوو. نو دلته چې په دې 

ټلوېزيونو کې کېني ))صيب ما خو کشور بې عرض و مرض هستيم((، 

برخه ده، په فلسطين کې يوه برخه اسرائيلو  وروره يوه اشغال شوې

اشغال کړې، بله برخه کې يې فلسطينيان اوسېږي، موږه هم دغسې يو، 

چې زموږ د خاورې يوه برخه انګرېزانو اشغال کړې وه اوس يې 

پاتېمړي يا ميراث خور ته پاتې ده، بيا به ګورو سره، کله چې مو وس 

، نړۍ کې د افغانستان وزن پيدا شو، زور مو زيات شو، منطق قوي شو

زيات شو، بيا به دا خپله حقوقي دعوه مطرح کوو، د ملتونو په تاريخ 

 کې دا سل کاله هېڅ شی دي. 

زرګونه کاله قدامت لري، کليمه مه، د افغان يپاتې شوه د افغان کل

څوک چې يې ډېر مخالف دي، د فردوسي شاهنامه کې دې وګوري، 

په الماني ژبه کې راغلې،  د غرو کليمه ان سربېره پر دې ډېر پخوا د افغ

د اوسېدونکو په مانا، اسلامي اثر )حدود الهام( کې،  د ابو ريحان 

البيروني په اثارو کې، د فروخي سيستاني په اثارو کې او  نورو ګڼو 

راغلې ده، د يو ملت په توګه راغلې، يو خوا کليمه اثارو کې د افغان 

، بله  خوا يې )افغانان( يادول،  د دنيا غټ يې )توران( يا )ترکان( يادول

وياړي، علامه اقبال لاهوري چې د دنيا غټ کليمه مفکرين د افغان پر 

اسلامي مفکر دی، هغه پر افغانيت وياړي، مګر دلته داسې خلک شته 

سره مخالف دي، په کليمې چې د افغانستان شيره زبېښي، مګر د افغان 

وجود کې هم مکروب وي، دا نو دا هره ټولنه کې دا مکروب وي، په 

  مانا نه لري  چې موږ مکروب ته تسليم شو، تداوي او وقايه به يې کوو.

استاده! دولس کاله مخکې د پېښور په کتابتونو ارين پکتيار: 

کې ما یو کتاب واخيست چې د زړونو او دماغونو ماينونه نومېده، په 

نو او دماغونو ماينونو هغه وخت کې ما يو تخنيکي ماين پېژانده د زړو 

(c) ketabton.com: The Digital Library



 ګام پر ګام له ملي هويت سره /               

59 

 

سره بلد نه وم،نن افغان ولس ته زېری 

ورکوم يو نوښت يې شروع کړ، د استاد 

په مشرتوب به دغه نوښت پر مخ ځي، 

استاده زما پوښتنه دا ده چې کوم 

عوامل ملت سره ګنډي او کوم عوامل 

 دي چې ملت سره وېشي؟

چې  : مخکې مو يادونه وکړه چې يو معنوي ارزښتونه ديځواب

هغه په عقايدو کې، په دين کې، په مذهب کې، په بېلا بېلو فرقو کې 

خلاصه کېږي، يو اقتصادي مسايل دي چې د يوې ټولنې يا يو ملت 

افراد ورڅخه ګټله اخلي يا ورڅخه متضرر کېږي، څومره چې په يوه 

ټولنه کې اقتصادي سوکالي رامنځ ته کېږي د يو ملت د پيوستون لارې 

ياتېږي، خوست يو ولايت دی چې هغه کې لږه چارې ورسره ز

اقتصادي زرغونتيا راغلې ده، د افغانستان له بېلابېلو ولايتونو څخه ورته 

خلک ورځي پرته له دې چې څوک ورڅخه پوښتنه وکړي چې د کوم 

ولايت يې، د کومې سيمې يې، په کومه ژبه خبرې کوې، هلته کار 

ر کوي، څوک بل کوي، څوک دکانداري کوي، څوک هوټل کې کا

کار کوي، ملت سره وتړل شو، همدا ډول په شمال کې کانونه دي، 

خلک ورځي هلته کار کوي، د اقتصادي ګټو په خاطر، څومره چې 

اقتصادي ګټې زياتېږي په مملکت کې د ملت د افرادو ترمنځ مينه، 

محبت او تړون رامنځته کېږي، تاسو ګورئ اوس، امريکې ته چې 

ې ډېر ځان ته توريالی وايي که د امريکې ګرين خلک ورځي، دلته چ

کارت چا ورکړ، نو هلته ورځي، ځکه هلته اقتصادي سوکالي ده، هلته 

مګر اقتصادي سوکالي شته، ښې ټولنې،  ،ګوره معنوي سوکالي نه شته

ښه ملتونه او هېوادونه هغه دي چې مانيزه او مادي سوکالي ولري، په 

زياته ده، په ځينو کې کمه ده، په ځينو هېوادونو کې مادي سوکالي 

ځينو کې بيا برعکس، افغانستان داسې هېواد دی چې روهي تکيه يې 

زياته ده،  پر دين باندې د خلکو ډېره تکيه ده، که بل قوم وای او 

دومره فشار پرې راغلی وای، نو له سره پاشل کېده. نو موږ که غواړو دا 

تو، بايد اقتصادي پلانونه ملت سره سوکاله وساتو، واحد يې سره وسا

ولرو، چې ملت د اقتصادي ګټو له خاطره داسې سره وتړل شي چې يو 

ګټه ورسوي، وګورئ ورور له ورور سره تر هغه وخته ښه وروري  ته بل

کوي چې اقتصاد يې ښه وي، بېلتون او تربګني هغه وخت رامنځته 

ه کېږي چې اقتصاد يې د کمزورتيا خواته لاړ شي. څوک چې چا سر 

دوستي کوي نو وايي چې تاکې مې دا ګټه ده، انسان چې دی د ګټې 

تابع دی، )ماکيا ولي( يو لوی مفکر دی هغه وايي، انسان د خپل پلار 

قاتل هېرولی شي، خو د خپلو شتمنيو لوټوونکی نه شي هېرولی،  يانې 

د انسان خصلت داسې دی چې هغه  د خپلو ګټو تابع دی، څومره چې 

ياتې شي، دې وطن سره دخلکو مينه پيدا کېږي او ملت ګټې د خلکو ز

 د يووالي طرف ته ځي.

: ډېر د هېواد د ماشومانو د ادب بابامحمد نواز حقيقت، 

خوشاله شوم چې د ژوندون ټلوېزيون په نوښت باندې داسې  ښوونيز 

او د کار موضوع د تدريس لپاره عملي شوې ده او ملګري هم حاضر 

فعلاً ناخوالې موجودې دي او هره خوا جنګونه  دي. په افغانستان کې

هم دي، اساساً لکه عنوان چې نوشته دی )ملي درسونه( له داسې ملي 

درسونو څخه ځوانان محرومه دي او د 

افغانستان هغه اساسي ارزښت نه پېژني، 

بايد دې کار ته دوام ورکړای شي، زه 

دغه يوه نقطه عرض کوم، د افغان او 

ه، د افغان کلمه، استاد افغانستان په نام

عبدالحی حبيبي وايي چې 

کليمه (کاله کېږي چې د افغان ۷۱۸۸)

کليمې کارول کېږي او د افغانستان 

شاوخوا په افغانستان کې او په نږدې کليمه ( کاله کېږي چې دا ۱۸۸)

هېوادونو کې او په نړۍ کې استعمال شوې ده، زه غواړم يوه بله خبره 

وار کوهستانی يم، او د نورستان يا د نورستانو له اضافه کړم، زه خپله ګ

قوم سره نژدې اړيکي لرم، )ګواري( ژبه يوه )اریايي( ژبه ده چې 

)سنسکريت( ژبې او )اريک( ژبې ته يې سلسله رسېږي، په )ګواري( ژبه 

کې دا اوس هم پښتنو ته د )اوګان( کليمه کارول کېږي،  زه فکر کوم 

ده، فقط د )و( پر ځای کليمه د )اوګان( )افغان( خپله  کليمه چې دا 

فعلاً )ف( کارول کېږي او د )ګ( پر ځای )غ( کارول کېږي، دا يوه 

(کالو څخه يې ډېر وخت ۷۱۸۸ده او له)کليمه سوچه افغاني اريايي 

کليمې کېږي چې دا نوم کارول شوی دی.هغه څوک چې د افغان له 

دا بايد وپېژنو چې دا سره حساسيت ښيي، کليمې سره او د افغانستان له 

د پرديو مزدوران دي، غلامان دي او د دوی ويستل له دې خاورې 

څخه يوه ضروري خبره ده او دا د افغانانو يوه فريضه ده، زه نور څه نه 

 وايم، دغسې پوهنيزو او څېړنيزو پروګرامونو ته بايد ادامه ورکړو.

 د ملي شورا مخې ته لومړی لاريون
 

د يو  کې مشرانو جرګې په نېټه( ۳قوس يا ليندۍ پر ) دل( کال ۷۵۹۱د )

له د مشرانو جرګې اکثريت غړي اميپالو غړو د چالاکۍ له دشمېر مغرضو او پر 

ه چې د هويت په تذکرو کې دې )دين( او کړ اغفال شول او پرېکړه يې و 

نه راځي، دې پرېکړې د اسلامپالو، هېوادپالو او ملتپالو کليمه )افغان( 

فغانانو پر ذهن سخت منفي تاثير وکړ، هغه چا چې دا مسله په ژور باشعوره ا

 ډول درک کړې وه، هغوی تر ټولو زيات لومړني غبرګون ته تيار شول.

د افغانستان ملي تحريک لومړنی خوځښت و چې د قوس يا ليندۍ پر 

فون ېلټته  (فضل الهادي مسلمياررييس )نېټه يې د مشرانو جرګې ( ۳همغه )

د نويو پرېکړو لپاره د هغه په نظر  او جبران د علتد تېروتنې ې د د وکړ چې

فوني ارتباط په ېلټپوه شي، خو د معمول په څېر له ډېرو هڅو سره سره د 

 ټينګولو بريالي نه شو.

نېټه ملي تحريک خپله يوه بېړنۍ غونده وکړه او د ( ۷د قوس پر )

ندې بايد د يو پرېکړې پر وړاد دې  غونډې په ترڅ کې پرېکړه وشوه چې

 لاريون په ترڅ کې غبرګون وښودل شي.

د مظاهرې لپاره يوازې دوه ورځې وخت په لاس کې و، )پنجشنبه( او 

)جمعه(، د پنجشنبې ورځ هم په کابل کې رخصتي وي. ټولو تحريکوالو 

دندې سره ووېشلې، چا د باينرونو د ډيزاين او چاپ، چا د بيرغونو، چا د 

نورو مدني، سياسي ټولنو او قومي  لهرو او چا هم شعارونو او تخنيکي چا

 شوراګانو سره د ارتباط چارې پر غاړه واخيستې.

ارزول شوه چې د کارونو انکشاف و وغونډه  د پنجشنبې پر مازيګر بيا يوه

 شي، يو څه کارونه پر مخ تللي وو او څه لا پاتې وو. 

ر ټول کارونه يل شوه چې د جمعې ورځې مازيګېد پاتې کارونو لپاره وپت

کې راټول  ې(دهمزنګ څلور لار )بجې ټول په ( ۹راټول او د شنبې سهار )

 .وش

او تخنيکي ټيم  ید شنبې ورځ سهار پر خپل وخت د تحريک د څارندو 

 د مظاهرې لپاره د راټولېدو په ځای کې حاضر وو.

 
ه، د يوه ساعت په بهير کې د د خلکو ګڼه ګوڼه هم ورو ورو زياتېدل

مدني ټولنو، قومي شورا ګانو، د ملي تحريک، سياسي ګوندونو غړي،  بېلوبېلا 

دهمزنګ  پهد پوهنتونو محصلين چې د ټولو شمېر زرګونو تنو ته رسېده، 

 دارالامان سړک په يوه ليکه کې منظم شول. -، د دهمزنګکې څلور لارې

لاريون د داسې لوړ افغاني او اسلامي کلتور ښکارندوی و چې نه په کې 

ښاريان په تنګ شول، نه لارې بندې شوې، يوازې ټاکلی هدف تعقيب  کابل

پورې تر ودانۍ ملي شورا  دڅخه  څلور لارې شو. مظاهره چيان له دهمزنګ

پلي روان شول، يوازې منځنی عمومي سړک د ترافيکو پر مخ بند شو، خو 

درې فرعي سړکونه د ترافيکو پر مخ خلاص وو او تر مظاهرې وړاندې او 

 ه هم ترافيکو ته کومه ستونزه نه وه.وروست

سيمه کې د ايران مذهبي او فرهنګي  دې سره له دې چې د کابل په

مشهور دی، غوښتل د لاريون پر وړاندې  په نامه مرکز چې د محسني مرکز

ستونزې راپيدا کړي، خو د لاريون د مشرانو او امنيتي ځواکونو په تدبير او د 

امله ايرانپالو اشخاصو د مظاهرو د اخلال لپاره  لاريونوالو د ګرمو جذباتو له

 څه خنډونه په خپل وس پوره ونه ليدل.

مخې ته ورسېده، هلته بيا راټول  ملي شورامظاهره په ګرمو شعارونو د 

شول، د ولسي جرګې او مشرانو جرګې ګڼ شمېر وکيلان يې هر کلي ته 

 راووتل، همدلته لاريونوالو خپله پرېکړه ولوسته.

 

 الله الرحمن الرحيمبسم 

 اسلام وژغورئ او افغان وژغورئ

 د لاريونوالو پرېکړه ليک

 افغانستان -نېټه، کابل( ۹کال د قوس )ليندۍ( ) ل(۷۵۹۱)

مه نېټه مشرانو جرګې د هويت د تذکرې په باب داسې يوه ( ۳د قوس پر )

ناسنجول شوې، ناقانونه او عجولانه پرېکړه وکړه، چې په ښکاره ډول د 

جرګې دې د دې  نستان له ملي او اسلامي هويت سره په تضاد کې وه،افغا

ناقانونه پرېکړې د مليونونو افغانانو اسلامي او ملي احساسات راوپارول او د 

پرېکړې پر ضد خپل اعتراضونه څرګند د دې  ګڼو مظاهرو په ترڅ کې يې

 کړل.

د ګڼو  د ملي شورا مخې ته د زرګونو افغانانو مظاهره چې د افغان ملت

پرګنو غږ او فکر تمثيلوي، د دغه پرېکړه ليک په ترڅ کې يې د افغان ملت 

اساسي او ملي غوښتنې منعکس کړي او د ملي شورا له دواړو جرګو څخه په 

 ټينګه غوښتنه کوي، چې د ملت دا غوښتنې عملي کړي:

اسلام او اسلاميت، افغان او افغانيت زموږ د ملت دوه داسې ستر  -۷

دي چې هېڅوک حق نه لري، د دې ارزښتونو پر ضد په پټه يا  ارزښتونه

 ښکاره، قصدي يا ناقصدي، شعوري يا ناشعوري ډول هڅې وکړي.

اسلام( زموږ د ديني يا اعتقادي او )افغان( زموږ د ملي او تاريخي هويت ) -۱

دوه ځلانده نومونه دي، د هېڅ قانون، مصوبې او پرېکړې په نوم مغرضې 

وو سترو نومونو ته زيان ورسوي، له يوې مخې مردودې هڅې ، چې دې د

 دي او عاملينو ته يې د سختې سزا غوښتونکي يو.

مه نېټه د مشرانو جرګې پرېکړه ناقانونه او د ځينو ( ۳د قوس پر ) -۵

مغرضو کړيو د فشار زېږنده ده، پدې پرېکړه کې افغانيت او اسلاميت ته زيان 

فغان ملت ته د منلو وړ نه ده، مشرانو جرګه رسېدلی. دا پرېکړه په هېڅ ډول ا

 بايد په خپله ژر تر ژره دا ناقانونه فيصله ناقانونه او باطله اعلان کړي.

هغه څوک چې د )افغان( او )اسلام( له کليمې سره حساسيت ښيي،  -۴

د دې  بايد ژر تر ژره ملت ته وروپېژندل شي. ملت خپله ښه پوهېږي چې

 ه وکړي.ډول اشخاصو پر وړاندې څ

وې هم بايد توضيح حد )ملت کور(، )ملي( او د )ملت استازي( اصطلا  -۳

شي، د کوم ملت کور؟ کومه ملي شورا؟ او د کوم ملت استازي؟ ځينې په 

اصطلاح وکيلان چې د افغان کليمې د يادونې مخه نيسي، هغوی ته دا ډول 

د  بله کليمهوې څه ماناوې لري؟ زموږ د ملت نوم )افغان( دی. هېڅ حاصطلا 

 کليمې ځای نه شي نيولای.دې 

 
لاريون وال د ټولو هېوادوالو د اصلي او اساسي غوښتنې پر بنسټ، له  -۷

حکومت او د ملي شورا په ګډون له ټولو ارګانونو څخه په ټينګه غوښتنه کوي 

چې د اسلام د مقدس دين او باغيرته افغان ملت د روښانه تثبيت په خاطر 

اوسني جوړښت کې سل په سلو کې د )دين( او )مليت( دې د تذکرې په 

وليکل شي. )مليت( د )افغان ملت( د پېژندنې په مانا دی، نه د کليمې 

ې په مانا. هغه تذکرې چې په هغې کې )افغان( نقوميت يا قومونو د پېژند

د )مليت( او )اسلام( د )دين( د ستونونو پر وړاندې ونه ليکل شي، په کليمه 

 منلو وړ نه دي. موږ )بې دينه( او )بې ملته( تذکرې نه غواړو.هېڅ وجه د 

لاريونوال د هغو په اصطلاح وکيلانو چې د پرديو په لمسون يې پدې  -۱

بېلو د مسخه کولو هڅه کړې او تر بېلا  تېره موده کې د اسلامي او ملي هويت

عنوانونو لاندې يې دا ستر ارزښتونه څنډې ته کړي، د کلکې غندنې 

، د اسلامپالو، افغانپالو او هېواد پالو وکيلانو د زيار، کار او مبارزې ترڅنګ

ستاينه او مننه کوي، چې د )ايران(، )پاکستان(، )روس(، )غرب( او نورو 

افغان ضد کړيو د پټو او ښکاره توطيو پر وړاندې يې تر دې دمه په ډېر 

څخه په  عزت، غيرت، دقت او شهامت مبارزه کړې ده، موږ له دې وکيلانو

ډېر درنښت هيله کوو چې خپلو دې ډول مبارزو ته د ټولو افغان ضد، اسلام 

ضد او هېواد ضد مکروبونو او رنځونو تر ختمولو پورې دوام ورکړي او پرې 

 نه ږدي چې ايرانی، پاکستانی او غربی هويت د افغاني هويت ځای ونيسي.

 په درناوي

 ګډونوال د اسلام وژغورئ او افغان وژغورئ د مظاهرې

چې د بېلابېلو  شخصيتونه تنه مخور( ۷۱بيا د لاريونوالو په استازۍ )

بنسټونو استازي يې کوله، د ولسي جرګې له مشر )عبدالروف ابراهيمي( سره 

وکتل او هغه ته يې په خپلو خبرو کې څرګنده کړه چې افغانان په هېڅ وجه 

او مشرانو جرګې بايد له اسلاميت او افغانيت څخه تېرېدونکي نه دي، ولسي 

خپلې تېروتنې اصلاح کړي او که نه د ملت له ټينګ غبرګون سره به مخ شي، 

د ولسي جرګې مشر ژمنه وکړه چې د لاريونوالو غوښتنو ته به د حل لاره 

 راباسي.

( سره هادي مسلميارال)فضل رييس جرګې له  بيا همدې هيئت د مشرانو

لو حرکت وستايه او دا يې يو مدني د لاريونوارييس وکتل، د مشرانو جرګې 

کار وباله، مسلميار هم له لاريونوالو سره ځان همنظره وښود او تر ګڼو خبرو 

 اترو وروسته د دې تېروتنې د اصلاح لپاره پر يوه پلان موافقه وشوه.

 
يسانو سره تر کتنې وروسته پوهنوال محمد يد ملي شورا د دواړو خونو ر

ه د دې کتنې جزيات او نتايج په ډاګه کړل، اسمعيل يون لاريونوالو ت

 يون لاريونوالو ته وويل: پوهنوال

مثبته نتيجه ورکړه، په اصولو کې  هزيات سلنې( ۳۸ستاسو لاريون تر ) -۷

 زموږ غوښتنې ومنل شوې اوس به يې د عملي تطبيق لپاره کار کوو.

ون يسېمشرانو جرګې ومنله چې دوی به له ولسي جرګې سره ګډ کم -۱

جوړوي، که چېرې د ولسي جرګې له خوا د هويت په تذکرو کې د )اسلام( 

 او )افغان( کليمو پر نه ليکلو ټينګار وشو، نو مشرانو جرګه به دا پرېکړه ردوي.

ون کې يلاريونوالو له مشرانو جرګې وغوښتل چې په مختلط کمېس -۵

 له جرګې په استازيتوب بايد داسې اشخاص معرفي کړي چېد دې  دې

 سلاميت او افغانيت سره مينه ولري.ا

کله چې مشرانو جرګې د ولسي جرګې طرح رد کړه، ولسي جرګه بيا په  -۴

دوو ثلثو افغان ضد او اسلام ضد پرېکړه نه شي کولای. ځکه چې په ولسي 

 پرېکړې مخه نيسي.د دې  جرګه کې ملتپال او اسلامپال افغانان ضرور

حق نه لري، خو  اچونېت د رايې ولسي جرګه پر اسلاميت او افغاني -۳

سترو ارزښتونو پر ضد پرېکړه وکړي، نو په دې حالت د دې  که بيا هم دوی

کې دې د ولسي جرګې اسلامپال او افغانپال وکيلان خپل نومونه او 

لاسليکونه په رسمي ډول له رسنيو خپاره کړي. چې افغانپال او اسلامپال 

 نو جلا شي.وکيلان له افغان ضد او اسلام ضد وکيلا 

نو بيا له ولس څخه هيله ده چې اسلام ضد او  ،په دې حالت کې مو -۷

 له اسلامي او افغاني اصولو سره سمه سخته سزا ورکړي. تهافغان ضد وکيلانو 

مظاهره د همدې نتيجې په اعلان سره پای ته ورسېده، دا د هېواد په 

و نتايج يې اوسني تاريخ کې داسې يوه هدفمنه مظاهره وه، چې پيل ا

 او نه هم درلودل، نه په کې چاته زيان ورسېده، نه په کې اخلال رامنځته شو

د قضيې ټولو خواوو پر اصلي موضوع  ترڅنګد دې  له خپلو اصولو ووتله

 بحث وکړ.

ورځ د پاکستان لومړی وزير هم کابل ته  همدېد يادونې وړ ده چې پر 

وال چې د کابل له هېوادې بندې وې، زموږ زيات شمېر راته، اکثره لار 

شاوخوا سيمو څخه دې مظاهرې ته راروان وو، پر وخت راونه رسېدل او 

ګڼو سيمو څخه چې هېوادوالو غوښتل د ملي او اسلامي  له همدارنګه د ښار

هغوی هم له هڅو سره  ،ارزښتونو د پالنې په دې لاريون کې ګډون وکړي

ا هم د لاريونوالو شمېر سره پر خپل وخت مظاهرې ته راونه رسېدل، خو بي

 دومره زيات وو چې د شمېر له مخې کوم کمی په کې نه احساسېده.

 خوست او د ملي هويت ننګه

 

کله چې کابل کې د ملي شورا مخې ته مظاهره وشوه، نو ورسره هممهاله 

ورا د په خوست، کونړ، ننګرهار او يو شمېر نورو ولايتونو کې هم د ملي ش

 ې وشوې.پرېکړو پرضد مظاهر 

خوست لومړنی ولايت و چې په زرګونو هېوادوال واټونو ته راووتل او 

پر مظاهرو يې لاس پورې کړ. په دې مظاهره کې بېلابېلو مدني ټولنو، قومي 

شوراګانو، ځوانو بنسټونو او د ملي خوځښتونو استازو ګډون کړی و. 

د ملي شورا پر لاريونوالو اسلاميت غواړو، افغانيت غواړو شعارونه ورکول او 

دغو دوو ارزښتونو پرضد يې  هغو وکيلانو يې د مرګ نارې وهلې چې د

کارتونه پورته کړي وو. دوی دا هم ويل چې دا د ملت استازي نه دي او 

وکړ، دا د اساسي قانون د محتوا خلاف دی او  وکيلانوکوم کار چې دې 

يه اچونه يي هويت را حق نه لري چې پر ملي او عقيدهد دې  دوی اصلاً

وکړي. دوی دا هم وويل چې د مشرانو جرګې او ولسي جرګې غړي دې له 

 ملته بښنه وغواړي او که نه په کار ده چې محکمې ته معرفي شي.

يان او ملي هويتکونړ  

 

م( کال د ۱۸۷۵(مه نېټه چې د )۷۷ل( کال د ليندۍ پر )۷۵۹۱د )

ګڼ شمېر ځوانان ډسمبر له لومړۍ نېټې سره سمون خوري، په کونړ کې هم 

ېدل او د هويت په تذکره کې يې د دين او ملت د ليکلو له داعيې څراپا

 څخه ملاتړ څرګند کړ.

په دې مظاهره کې د کونړ مدني ټولنو، قومي شوراګانو او د ځوانانو 

 بېلابېلو بنسټونو برخه اخيستې وه.

لو د اسعد اباد په مرکزي واټ کې ترسره شوه. لاريونوا مظاهره د کونړ 

له افغانيت او اسلاميت پرته تذکرې مانا نه لري، دوی  ه، چېګواښ کاو 

کرې به وانه خلي، بلکې د تذکرو دفترونه به نه یوازې دغه ډول تذ  وويل، 

 .وتړي

ویستونکي کليمو د افغان او د اسلام د  څخهراټولو شوو خلکو له تذکرو 

 .غداران بلل او له حکومته يې د هغوی نیول غوښتل

لاریونیان تر بل هر وخت  ،نعمت الله کریاب وايي خبريال نړ کېپه کو 

ډېر قهرېدلي وو او ددغې پرېکړې پر وړاندې يې د خلکو د پاڅون خبره 

 .کوله

 .د لاریون ډېر ګډونوال د دیني مدرسو، لېسو او پوهنتون محصلین وو

کرو يې د اسلام او افغان رله پسې هغه کسان غندل، چې له تذ دوی پ

 .ې ديیستوکليمې 

او  ياو افغانیت يې خورا ډېرې قربانۍ ورکړ  يتپر اسلام والو ويللاریون

نه کليمې ت په تذکرو کې يې دغه دواړه يعتر هغه به غلي نه شي چې د تاب

 .وي لیکل شوې

پرته تذکرې نه اخلي او کليمې لاریونیانو دا هم ویل چې د افغان له 

 .له منځه يوسينه به ګواښ يې کاوه چې د تذکرو د وېشونکو دفترو 

 د مظاهره چیانو له حکومته هم غوښتنه کوله چې پرېکړه کوونکي

 .غدارۍ په نوم د افغانستان لويې څارنوالۍ ته ولېږي

ل شي لارو ته به راووځي او ندوی همدا راز ویل که يې غوښتنې ونه م

 .په تاوتریخوالی به لاس پورې کړي

تړلو خبره هم کوله او له دغه اړخه د د لاریونیانو له منځه ځینو د خولو د 

کرو و اچوله، چې د دوی په وینا له تذ راپورته کېدونکو زیانونو پړه يې پر هغ

 .ویستلو پرېکړه کړېکليمو يې د اسلام او افغان د 

هېڅکله به موږ  ضروري وليکل شي.کليمه د دین  بايد په تذکره کې

 . په کې نه وي راغلېمه کليداسې تذکره وانه خلو، چې د دین او افغانیت 

هادي مسلميار وايي دا الفضل په ورته وخت کې د مشرانو جرګې رييس 

 نه دي لرې شوي.کليمې 

زه نن یوځل بیا افغان ولس ته وایم، چې مشرانو جرګې هېڅکله د خپل '' 

دین او افغانانو خلاف داسې قانون نه دی تصویب کړی، چې د سردردۍ 

رې نه لرې شوې او نه به ل ،ساتل شوېکليمه ن ذکره کې د دیلامل شي، په ت

په کليمه شي، هېڅکله به موږ داسې تذکره وانه خلو، چې د دین او افغانیت 

کې نه وي راغلې، البته اختلاف پر دې دی، چې دغه توري د نویو تذکرو په 

باب دې  به په کوم ځای کې ولیکل شي. د مشرانو او ولسي جرګې ګډه جرګه

 .''بیا به ټولو ته اعلان شيپرېکړه کوي او 

د ولسمشر کرزي له وروستي دریځه هم ملاتړ  والوپردې سربېره لاریون

کاوه، چې د امنیتي او دفاعي تړون په تړاو يې د امریکا پر وړاندې خپل 

 .کړی

په کونړ کې لاريونوالو د خپل لاريون په پای کې يو پرېکړه ليک هم 

ه غوښتنه کړې وه چې که د هويت او په هغه کې يې له دولت څخصادر کړ 

ونه لیکل شي، نو دوی به پر پراخو کليمې په تذکرو کې د افغان او اسلام 

 لاريونونو لاس پورې کړي.

 ننګرهار او د خپل هويت ملاتړ
د خوست او کونړ ترڅنګ په ننګرهار کې هم د اسلاميت او افغانيت 

کې ترسره  ښار لال ابادلپاره درنه مظاهره وشوه، په دې مظاهره کې چې په ج

شوه. د ځوانانو بېلابېلو بنسټونو، قومي شوراګانو او سیاسي خوځښتونو ګډون 

کړی و. لاريونوال د جلال اباد ښار په پښتونستان واټ کې سره راټول شوي 

وو، د افغانيت او اسلاميت پر ملاتړ يې شعارونه ورکول او هغه کسان يې 

 سترو ارزښتونود دې  يت په تذکره کېغندل چې په ملي شورا کې يې د هو

له ليکلو سره مخالفت کړی. لاريونوالو د بلخ د والي عطامحمد نور پرضد هم 

ع ېشعارونه ورکول چې ويل کېږي، يو شمېر وکيلان يې د افغانيت پرضد تطم

کړي دي. لاريونوالو د عطامحمد نور او يو شمېر نورو جنګسالارانو عکسونو ته 

د اساسي قانون له روحيې  له ړ او ګوتڅنډنه يې وکړه چېورته ک هم اور هم

سره سم د هويت په تذکره کې د )دين( او )ملت( ستون ونه ليکل شي، نو پر 

جلال اباد او د هېواد نورې لويې -لويو مظاهرو به لاس پورې کړي، د کابل

ليت به و لارې به وتړي او په دې برخه کې چې هره ستونزه پېښه شوه، مسو 

 کومت پر غاړه وي.يې د ح

 اسلام وژغورئ او افغان وژغورئ

 )دويمه غونډه(

مه نېټه د ژوندون ټلوېزيون او د ( ۷۳ندۍ پر )ېل کال د (ل۷۵۹۱) د

وژغورئ( په ملاتړ د ژوندون ټلوېزيون په انګړ کې  )اسلام و ژغورئ او افغان

ه افغانستان ملي تحريک پ دا غونډه چې د .يوه پراخه غونډه جوړه شوه

خوځښتونو په سوونو غړو په کې ونډه  ګډون د لسګونو مدني ټولنو او ځوانو

اخيستې وه، ماسپښين 

مهال پر دريو بجو 

د ژوندون  .شوه پيل

خبريال په دې باب 

 وايي:

غونډه د قاري 

د  عبدالله عاجز له خوا

 .قران کريم د څو مبارکو ايتونو په تلاوت سره پيل شوه

 .ود وغږول شوورپسې د افغانستان ملي سر 

تر ملي سرود وروسته د ژوندون ټلوېزيون موسس استاد پوهنوال محمد 

د غونډې اساسي وينا واوروله او پر هغو مسايلو او کشمکشونو يې  اسمعيل يون

د نه کليمو واچوله چې د هويت په تذکره کې د اسلام او افغان  پراخه رڼا

تونو هم رڼا ېاشخاصو پر نراپيدا شوې دي. استاد يون د هغو  ليکلو له امله

دې ملي داعيي ته قومي رنګ ورکړي، يون د ايرانپالو  واچوله چې غواړي

رڼاوي غوښتنه هم وکړه او خپله يې هم په ډاګه  تمويل د سرچينو د رسنيو د

د پرسونل او مالي سرچينو په اړه رڼاوي  هر وخت د ژوندون اعلان کړه چې

 .ته تيار دی

ې غونډه کې له بېلا بېلو سيمو څخه ګڼ شمېر په د د يادونې وړ ده چې

هغوی په استازۍ څو تنو د ژوندون ټلوېزيون  ځوانانو هم ګډون کړی و، د

 .ننګه او ملاتړ وکړ

کې د پښتون خوځښت په استازۍ )خير الله شينواری( خبرې  په غونډه

يې د ملي وحدت د تعريف په باب وضاحت  وکړې، له چارواکو څخه

ټلوېزيون د د دې  ننګه وکړه او هم د ژوندون ټلوېزيونوغوښت، شينواری 

غړي څېړندوی محمد حسن  کار کوونکو جرئت يې وستايه. د علومو اکاډمۍ

کې يې د  توحيدي هم په دې غونډه کې خبرې وکړې او د قران په رڼا

وکړه،  د برحقې داعيې غوښتنهکليمو هويت په تذکره کې د اسلام او افغان 

 م بايد پر مذهبونو او افغان ملت بايد پر قومونو ونهتوحيدي وويل: اسلا 

وېشل شي، قران موږ د يو والي خواته رابولي. د غونډې په پای کې د 

ملي تحريک غړي )قدرت الله بدلون( له خوا د غونډې د برخوالو  افغانستان

ليک په  همادې يې درلودې، د پرېکړ ( ۷۷ولوستل شو، چې ) پرېکړه ليک

 :پايته ورسېده. د پرېکړه ليک متن په دې ډول دی ډه رسماً لوستلو سره غون

 

  الرحمن الرحيمبسم الله

 او افغان وژغورئ سلام وژغورئا

 د دويمې غونډې د ګډونوالو پرېکړه ليک

 افغانستان-کابل، مه نېټه ۷۳ندۍ ېکال د ل ۷۵۹۱د 

شورا څخه يو ځل بيا په ټينګه غوښتنه کوو چې حتمي او  له ملي -۷

چې زموږ د دين کليمه لومړي مخ د اسلام او افغان  ې د تذکرې پرضروري د

وليکل شي. پر دې دوو سترو ايډيالونو  کوي، يياو ملي هويت ښکارندو

 .څوک د رايې اچونې حق نه لريېه

د دې  او بديل لترنتيفامه، هيڅ بل انډول، هيڅ بل يهيڅ بله کل -۱

 .کليمو ځای نه شي نيولی

يا هم دولت وي، په ټينګه غوښتنه کوو، چې د له دولت څخه که رښت -۵

د ترمنځ  او ملتپالو او د هغوی په مقابل کې د قومپالو او پرديپالو اسلامپالو

 .اخلاق او جرئت پيدا کړي توپير

او کړۍ دولتي  يو شمېر سمتپال، قومپال او پرديپال اشخاص -۴

دولت څخه  امکانات د خپلو تنظيمي، سمتي او قومي ډلو لپاره کاروي، له

ته  پرديپال مهار او د قانون منګولو غوښتنه کوو چې دا ډول ياغيان او

  .وسپاري

مخالفت نه  موږ د هويت په تذکره کې د چا د قوم او قوميت د ليکلو -۳

دغه  کوو خو ټينګار کوو، چې دا ډول مسايل دې په چيپ يا ډيټا کې راشي،

و، خو د تذکرې پر راز به چيپ کې د )مذهب( د ليکلو غوښتنه هم کو 

 .پر ليکلو ټينګار کووکليمو  (افغان)او  (اسلام)يوازې د  لومړي مخ

څخه په ټينګه غوښتنه کوو چې د يو شمېر  له ولسمشر کرزي -۷

تر فشار لاندې په هېواد کې نوي راټوکېدلي  جنګسالارانو، قومپالو او ايرانپالو

د هغوی د جرئت وسايلو په زور  ملي خوځښتونه ونه ځپي او د حکومتي

 .وزرونه ونه تړي

غوښتنه کوو چې د ملي وحدت د ټينګښت  له ولسمشر څخه بيا هم -۱

تناسب بهير دې ژر تر ژره پر خپلو  لپاره د پښتو او دري ژبو د انډول او

(c) ketabton.com: The Digital Library



 ګام پر ګام له ملي هويت سره /               

78 

 

ارګه پيل او د هېواد تر کليو او  تطبيق کړي، دا بهير بايد لههم مرستيالانو 

 .بانډو پورې ورسېږي

په ټينګه وايي چې د هېواد د اسلامي او ملي  برخوال د غونډې -۰

ټلوېزيون، د افغانستان ملي تحريک او  هويت دخونديتابه لپاره د ژوندون

  .کوي نورو ورته خوځښتونو پوره پوره ملاتړ

 يو شمېر ځانپلوري او پرديپال چې هم په حکومت کې دي او هم له -۹

ن فشار راوړي او له خپلې حکومت بهر، هڅه کوي چې پر ژوندون ټلوېزيو 

اسلامي لارې يې واړوي او که داکار ونه شو، نو بيا په دولت کې  دې ملي او

هېوادني او ملي مرکز د تړلو هڅه د دې  ايرانپالو کړيو له لارې د واکمنو

څ ېونو ته دا په ډاګه وايو چې هارګاندولتي او نا دولتي  کوي. موږ ټولو

رانپالي او پنجابپالي ته د دې اجازه او جنګسالار، اي حکومتي ناحکومتي

 .ټولو افغانانو دې ستر مرکز ته کږې هم وګوري مجال نه ورکوو چې د

او په ټوله کې له دولت  نوو ارګانقضايي او تقنيني  د هېواد له عدلي، -۷۸

هويت خرڅوونکو د جزا او کنترول لپاره بايد  څخه غواړو چې د پرديپالو او

 .ملي کړيڅرګند قانون جوړ او ع

لی هيئت وټاکي چې په هېواد کې د ي، يو ناپېهر ژ ر تر ژ دولت دې  -۷۷

او پرسونل ټول وارزول شي،  امکانات سرچينې، تخنيکي ټولو رسنيو مالي

 .خړوبېږيچې څوک له کومه ځايه 

 په درناوي

 ژوندی دې وي افغان ملت

 مړه دې وي د افغانستان پټ او ښکاره دښمنان

 نوي افغانستااو اباد دې  سر لوړی

 لويه څارنوالي او زموږ هدف

 

م( کال د ډسمبر له ۱۸۷۵(مه چې د )۷۹ل( کال د ليندۍ پر )۷۵۹۱د )

راډيو تلوېزيون لويې څارنوالۍ ته  ژوندون(مې نېټې سره سمون خوري، ۰)

ضد اشخاصو، رسنيو او کړيو د  افغانيت، اسلاميت، افغان او افغانستان د

 .غوښتنليک وړاندې کړتوطيې پر وړاندې خپل 

له لوی څارنوال  ما )يون(  سهارد همدې ورځې پر په هغه کتنه کې چې 

مې څارنوال څخه  ښاغلي )محمد اسحاق الکو( سره درلودله، له لوی

 هغه ملي حرکت چې د افغان، افغانيت، اسلام او اسلاميت دد  ،وغوښتل

 لو خوځښتونو له خوا پيلخونديتابه لپاره د مدني ټولنو، افغانپالو او اسلامپا

شوی، قانوني او حقوقي ملاتړ وکړي او يو شمېر ايرانپالې کړۍ او رسنۍ 

 .ږدي چې د هېواد ملي هويت مسخه کړي پرې نه

دغه عادلانه غوښتنې د قانون  چې د دوی له لوی څارنوال وغوښتلما 

غوښتنې هغه موظف هيئت ته  زما په چوکاټ کې وڅېړي. لوی څارنوال 

وزير )سيد مخدوم رهين( او د  ړې چې د اطلاعاتو او کلتور وزارت دراجع ک

ون د سيد يسې. دا کمو يو شمېر نورو کړيو د غوښتنې له امله جوړ شوی

او  د ژوندون ټلوېزيون جوړ شوی او له هغه څخه غوښتنهه مخدوم رهين پ

ون ته يسېکم دې موظف مايوې بلې چاپي رسنۍ د تعليق غوښتنه شوې وه. 

مشرانو  د ې وکړه چې ښاغلی رهين اوميادونه د دې  کړ اور ضاحت و خپل و 

 ون مشر له ژوندونيد فرهنګي او ديني چارو د کمېس جرګې مرستيال او

له مخې د ژوندون  ېټلوېزيون سره سياسي ستونزې لري او د سياسي انګېز 

ون هم د يسېپر وړاندې دا حرکت کوي. د رسنيو د سرغړونو کم ټلوېزيون

هم په دې برخه  فشار نورفشار لاندې دی او ان د عطا محمد تر ينښاغلي ره

 .احساسېږي کې

ځکه خو دا مکتوب او نظرونه او دا ډول اشخاص سياسي انګېزه لري،  نو

ډول اشخاصو نظر د منلو وړ نه دی او نه هم د دې  ټلوېزيون ته ژوندون

 .قانوني بڼه لري

 ېمو غوښتنه هم وکړه، و له لوی څارنوال څخه د )ضمير( د قاضي کول ما

ويل مخکې تر دې چې موږ پر يو چا باندې د کاغذي او فزيکي اسنادو خبره 

دې پوهېږم، ته هم، ولسمشر  رکړو، ضمير بايد قاضي کړو. زه هم پ وړاندې

ني صيب مدرسه او تمدن چې د محس پر دې پوهېږي افغانان هم نورهم او 

بل کې چوپ پاتې کېدل له افغان په مقاد دې  ټلويزيون له ايرانه خړوبېږي،

 .او مسلمان ولس سره ستره جفا ده

د  د تعليق په باب د ژوندون ټلوېزیون څارنوال ته وويل چې لوی ما

قومي تعصبه ډکه ده او هېڅ ډول  ښاغلي رهين پرېکړه شخصي، سياسي او له

ون په نامه يې خپله ذهني يسېکم قانوني بنسټ نه لري، د رسنيو د سرغړونو د

يې ځکه له دې مسلې سره  رېکړه رالېږلې ده او يوه بله کوچنی چاپي رسنۍپ

او اوسنی تعصب  يو ځای کړې چې له ژوندون ټلوېزيون سره خپل پخوانی

 .پټ کړي

لويې څارنوالۍ ته  له خوا مې ژوندو ن ټلوېزيوند هغه غوښتنليک چې 

 :وسپاره، په دې ډول دی

 

 

څارنوالۍ د لويې  د افغانستان اسلامي جمهوريت

 !محترم مقام ته

 پرديپالو، ايرانپالو، افغان ضد، اسلام ضد او په دې ورځو کې د يو شمېر

 او هېواد ضد کړيو له خوا د افغان، افغانيت، اسلام او ا سلاميت پر ضد پټې

ښکاره هڅې زياتې شوي، يو شمېر پرديپالې رسنۍ هم په دې ناوړه هڅو 

 .دي کې شاملې

 يون دی چې د افغانانو په مالي پانګه، بسپنو اوژوندون داسې يو ټلوېز

 مرستو جوړ شوی او د خپل فعاليت له پيله يې بيا تردې دمه د افغان او

افغانيت، اسلام او اسلاميت او هېواد د ملي ګټو لپاره تر خپل وروستي وسه 

 .کړی دی کار

او  ژوندون راډيو تلوېزيون په دې وروستيو کې د يو شمېر ايرانپالو

د  تر پراخ يرغل لاندې دی. دوی غواړي د هېواد ابپالو کړيو او رسنيوپنج

ملي او رسنيز مرکز پر وړاندې خنډونه پيدا کړي، په حکومت کې له دې 

کړيو، تنګنظرو او هغو اشخاصو څخه هم کار اخلي چې نه غواړي  تنظيمي

ځلانده هويت او قوت خاوند شي، نو ځکه خو د ټولو د فشار  افغان ملت د

راډيو ټلوېزيون باندې دی. ژوندون راډيو ټلوېزيون د هغو  رکز پر ژوندونتم

اسلامپالو او ملتپالو افغانانو غږ په ښه ډول منعکس کړ چې غوښتل  هېواد پالو،

تذکرې پر لومړي مخ د اساسي قانون له حکم سره سم د اسلام  يې د هويت د

او نورو  الو، پنجابپالووليکل شي، دې خبرې د يو شمېر ايرانپ او افغان کليمې

حساسيتونه راوپارول، نو ځکه خو يې له هغو دولتي ارګانونو څخه  پرديپالو

ملت له ملي هويت سره  ډول يې ځينې اشخاص د افغان چې په يو نه

پورته کړه او د ژوندون ټلوېزيون پر ضد يې عرايض  حساسيت لري، ناوړه ګټه

ع څخه د خلکو پام قومي له دې ملي موضو  وړاندې کړل. دا ډلې غواړي

 .موضوعګانو ته واړوي

 :موږ د افغانستان له لويې څارنوالۍ څخه دغه لاندې غوښتنې لرو

له لسو کلونو راهيسې دې ټولې رسنۍ وارزول شي چې څومره نشرات يې  -۷

يې د ملت، اسلام او افغانيت پر  هېواد د ملي ګټو لپاره کړي او څومره نور د

 .دي ضد

 يو د تمويل سرچينې او پرسونل دې په هر اړخيز ډولد ټولو رسن -۱

 هغو رسنيو چې له ايران، نا مشروع سرچينه دې رڼه شي او هره وارزول شي،

پيسې تر ګوتو کړي، بايد يې پاکستان او يا نورو نامشروع سرچينو څخه 

 .قضايي ارګانونو ته معرفي شي عدليي او

راکاږل شي: څوک، کرښه  سره ملي او قومي رسنيو ترمنځ دې د -۵

او څوک قومي مسايل  افغان، افغانستان، اسلام او د هېواد ملي ګټې غواړي

تفرقه اچوي  خپروي. قومپالي اوس دومره سپين سترګي دي چې هم قومي

 .او هم يې پړه پر بل باروي

سرود او ملي بيرغ پر  افغانستان ملي څوک چې په ټلوېزيونونو کې د -۴

 .هغوی سره دې قانوني چلند وشي دونه خپروي لهځای نور بيرغونه او سرو 

شمېر نورو ټلوېزيونونو په اړه  پر ځانګړي ډول د ژوندون، تمدن او يو -۳

ناپيېلی، مسلکي هيئت وټاکي،  يادونه کوو چې لويه څارنوالي دې يو بشپړ،

غړي هم شامل وي. د  په دې هيئت کې دې د تمدن ټلوېزيون او ژوندون

سرچينې دې وپلټي،  ني د مدرسې مالينګه د ښاغلي محسوېزيونو او همدار ټل

 .ورسره وشي هره مالي سرچينه چې ايرانۍ او پاکستانۍ وه قانوني چلند دې

افغانستان پر  څارنوالي دې هغه اشخاص چې په ډاګه د افغان ، هلوي -۷

ټينګار کوي  ضد شعار ورکوي او د افغان ملي هويت پر ځای پر قومي هويت

کچه  په هره دولت کې حاکمې ته راکاږي، که هغه په دېهم م هغوی دې

 .وي، که وکيل وي، که وزير، که والي او که بل هر څوک

څارنوالي دې هغه ګوندونه او ډلې هم تر څار لاندې ونيسي چې  لويه -۱

روحيې خلاف يې ټول کړه وړه د قوم، سيمې او ژبې پر  د اساسي قانون د

 .محور راڅرخي

هېواد رښتينو بچيانو ته ډاډ د دې  ټول افغان ملت اوټلوېزيون  ژوندون

فعاليت او ژوند تر وروستۍ سلګۍ به اسلاميت، افغانيت  خپل ورکوي چې د

ايرانپالو، سمتپالو، پنجابپالو، فساد ګرو، ناقانونه زورواکو،  او انسانيت پالي، د

 ته دوام پرديپالو او نورو مکروبونو پر ضد به خپل رسنيز جهاد هر ډول

او زور په مقابل کې په  دې لاره کې به د هر ډول خنډ، مشکل ورکوي او په

 .نره ودرېږي

 ژوندی او پياوړی دې وي افغان ملت

 مړه او سپېره دې وي د افغانستان دښمنان

 ځلانده دې وي په سيمه او نړۍ کې رپانده او

 د افغانستان او اسلام بيرغ

 په درناوي

 پوهنوال محمد اسمعيل يون

 دون راډيو ټلوېزيون د امتياز خاوندد ژون

د اسلاميت او افغانيت د ملاتړ لپاره په 

 ژوندون کې متواترې غونډې

م( کال د ډسمبر له ۱۸۷۵(مه چې د )۷۹ل( کال د ليندۍ )۷۵۹۱د )   

(مې نېټې سره سمون خوري، له لوی څارنوال سره تر کتنې وروسته، هغه ۰)

هلته چې زه لاړم دوه تنه نور هم ناست وويل چې زما مرستيال سره وګوره، 

سره يې ډېره ښه وضعه وکړه چای يې راوړ، بيا يې بحث پيل کړ چې  وو، ما

 ،يون صيب په تېره اوونۍ کې ستاسو له ټلوېزيون څخه يو بحث نشر شوی

طاقت په کې ځينې ترخې خبرې کړي، که د هغو په باب عبدالواحد جنرال 

به په ليکلې بڼه وي. ما د ژورليدونو  وضاحت راکړې، ښه به وي، خو دا

( هم ځان سره وړې وه، دوی سره هم ټلوېزيون ايښی و، خپله CDپروګرام )

(CDيې چالان کړه، ما چې د ) وید (CD ،وکتله ايډيټ په کې شوی و )

خبرې وړاندې وروسته شوې وې او ځينې برخې يې کمې شوې وې، ما 

ل طاقت د خبرو او نورو ابهاماتو ( ورکړه، دوی هغه وکتله، د جنراCDاصل )

په باب د دوی قناعت حاصل شو، د غرمې ډوډۍ مو هم له همدې هيئت او 

د څارنوالۍ مرستيال سره وخوړه، ټلوېزيون ته راغلم، کله چې ټلوېزيون ته 

راغلم، دوه دوه نيمې بجې د اطلاعاتو او کلتور وزارت له خوا مکتوب راغی 

تعليق  نشرات ژوندون ټلوېزيون د اساس چې د لويې څارنوالۍ د حکم پر

 .يد

دې خبرې سخت زور راکړ، له ټلوېزیونه مې اعلان خپور کړ چې د 

ژوندون د اطلاعاتو او کلتور وزارت او څارنوالي په ناقانونه ډول غواړي، 

 ته ژوندون ټلوېزيون خبر په خپرېدو سرهد دې  تعليق کړي. نشرات ټلوېزیون

( مو په ژوندون ۱۱-۱۷-۱۸رامات شو. د ليندۍ پر ) د سلګونو هېوادوالو بهير

( زياتې غونډې وکړې او په هره غونډه کې پر دې ۵۸ټلوېزیون کې تر )

ټينګار وشو چې د يوې لويې مظاهرې په ترڅ کې به د افغانيت او اسلاميت 

له داعيې څخه ملاتړ کوو او هم به د ژوندون ټلوېزيون د تعليق پرېکړه 

ومره زور او منطق و چې چا يې مخه نه شوه نيولای. په باطلوو. ولس کې د

(مه د شنبې پر ورځ به ۱۵ندۍ پر )ېهمدې غونډو کې پرېکړه وشوه چې د ل

د سترې محکمې مخې ته يو لوی لاريون کوو او خپلې ملي غوښتنې به 

مطرح کوو. په ژوندون کې د غونډو ټول جريان په منظم ډول د ژوندون پر 

واد او تر هېواده بهر يې په لکونو افغانانو ملاتړ کاوه او څپو خپرېده، په هې

 دې کار د ملت يوې سترې مدني حماسې ته لاره اواروله.

ددې ترڅنګ چې په ژوندون کې غونډې روانې وې، په بغلان، جرمني 

او ځينو نورو ځايونو کې هم د ژوندون ټلوېزيون او د اسلاميت او افغانيت د 

، په نامه مې يوه (شل دلايل)د  نډې جوړې شوې،لويې داعيې په ملاتړ غو 

 ترڅنګد دې  دا ليکنه راوړو اوچې دلته  ليکنه هم له ژوندون څخه واوروله

 يوازې د بغلان او جرمني د غونډو يادونه کوو.

 شل دلايل
 

(مه نېټه ما له ژوندون ټلوېزیون څخه ۷۸م( کال د دسمبر پر )۱۸۷۴د )

د هويت په تذکرو کې ملي )ملت( )دين( هغه شل دلايل وړاندې کړل چې 

د تثبيت په باب لیکلي وو. په دې وينا کې راغلي وو: )) د ليندۍ يا قوس پر 

(مه نېټه مشرانو جرګې د يوې جعلي او له درغلۍ ډکې رايې اچونې له ۳)

لارې د افغانستان د هويت له تذکرې څخه د افغان او اسلام يا )مليت( او 

پرېکړې د رد په باب ما د  جرګې د هغو غړود دې  له.)دين( د ثبت مخه ونيو 

 شل دلايل راوړي چې، له خپل ګران او مظلوم ملت سره يې شريکوم:

کله چې ملت نه وي نو ملي څه مانا؟ ملي شورا بيا څه   .   ملي شورا:۷

 مانا؟ د کوم ملت شورا؟ 

 شورا خپل مقر ته د ملت کور وايي. د کوم ملت کور؟ .  د ملت کور:۱

د ايراني، پاکستاني، عرب، روس، هندو کوم يو؟ دا د کوم ملت کور دی؟ که 

 د افغان وي، نو ولې يې نوم نه ليکئ!

که دا ښاغلي د ملت له نوم سره حساسيت لري، نو بيا  . د ملت نوم:۵

 يې په شورا کې ولې ناست دي؟

د دين، جهاد او اسلام په نامه راغلو اشخاصو، اوس )دين( هم  دين: -۴

 له تذکرې لرې کړ، اوس به موږ )بې دينه( تذکرې په جيب کې ګرځوو.

تذکره د يوه شخص د عقيده يي او ملي هويت څرګندويه ده،  ملت: -۳

کله چې د يو چا دين او مليت نه وي څرګند، نو تر دې لوړ ارزښتونه او 

 ځانګړتياوې کومې دي چې يوڅوک پرې تشخيص شي؟

د همغې ټولنې له ورته بل  د يوه شخص فردي تشخص تخلص: -۷

شخص څخه پر همدې تخلص سره کېږي، نو چې تخلص دې هم ختم کړ، 

ملت او دين هم، نو بيا يې يوازې خپل نوم پاتې شو، درې مشخصې له منځه 

 لاړې يوه پاتې شوه.

کله چې د ملت له مفهوم سره حساسيت ښودل کېږي، نو بيا  ملي: -۱

بت دی، هم بايد له منځه لاړه شي، ځکه چې ملت ته يې نسکليمه خو )ملي( 

چې اصلي ريښه يې نه شته، نو بيا خو ملي دفاع، ملي امنيت، ملي اردو او په 

ټوله کې ملي امنيتي سکتور ته 

 هېڅ اړتيا نه شته.

کله چې په يوه  دفاع: -۰

هېواد کې ملت نه وي، نو د نورو 

ملتونو له يرغل څخه يې دفاع ته 

وازه ده څه اړتيا ده؟ خلاصه در 

هر څوک چې ځي او راځي، 

دروازه ورته خلاصه ده، مدافع 

 يې هم معلوم نه دی.

د کوم ملت استازی؟ د همغه ملت چې دی يې په  د ملت استازی: -۹

مقابل کې ولاړ دی؟ هم يې استازيتوب کوي، هم يې هويت ختموي؟ 

شان  عجيبه استازيتوب، ايا که يو بل څوک د همدې استازو همدا

 وب وکړي، نو دوی به يې ومني؟استازيت

لپاره ورکول کېږي چې د دې  يوه شخص ته تذکره  هويت: -۷۸

هويت يې مشخص شي، نو کله چې په تذکره کې د يو چا اعتقادي او ملي 

 هويت پټېږي، نو بيا تذکرې ته څه اړتيا ده؟ هر څوک دې همداسې ګرځي.

ونه نه دي چې )مليت( د قوميت قرباني شو، ايا همدا قوم قوميت: -۷۷

ملت ترې جوړېږي؟ يو شمېر سمتپالو او قومپالو چې د پرديو په اشاره يې 

دې مسلې ته لمن وهله، د فکر دايره يې څومره وړه ده. په خپلو خبرو کې د 

لويو ملتونو يادونه کوي، خو په عمل کې د قوم دايره د ملت پر دايرې لوړه 

 ان لوی فکر کړی وای:ګڼي. ښه خو دا وه چې دوی د لويو خلکو په ش

 څو دې توان رسي په لوی درياب ګرځه

 پــه ويالــه کــې دې زوال وينـــم نهنګــه

افغانستان له )افغان( څخه رغېدلی نوم دی، د افغان  افغانستان: -۷۱

سره کليمې مکان نوم )افغانستان( دی. کله چې يو څوک د )افغان( له 

سره هم حساسيت لري، نن يې د  حساسيت لري، په حقيقت کې له افغانستان

پر کليمې پرديو په مرسته او د يو شمېر کورنيو نافکرانو په ملګرتيا د افغان 

 ته هم پورته شي.کليمې ضد هڅه وکړه، ډېر ژر به د )افغانستان( 

نسبت )اسلام( ته دی. )ي( ته نسبتي کليمې د )اسلامي(  اسلامي: -۷۵

شي نسبت ښيي، خو کله چې ماقبل  )ي( وايي چې له ماقبل سره د يو مابعد

کليمه نفې شوی وي، مابعد څه مانا؟ دې ښاغلو چې له تذکرې څخه د دين 

حذف کړه، د دين توضيح لپاره به ضرور په سلو کې نهه نوي اعشاريه نهه 

نوي )اسلام( ليکل کېده، نو )اسلامي( بيا چاته نسبت کېږي؟ دا دا مانا لري 

ه يم، خو اسلامي که راته وويل شي پروا نه چې يوڅوک ووايي: زه مسلمان ن

 کوي.

موږ هره ورځ وايو چې زموږ ملت د  يو نيم مليون شهيدان: -۷۴

اسلام او افغانستان لپاره يونيم مليون شهيدان ورکړي، ايا دا شهادتونه د 

اسلاميت او افغانيت دې ملنډې  ؛همدې لپاره وو چې د شهيدانو په ارمان

تر معنوي ارزښتونه دې حتی د هغوی په پېژند پاڼه ووهل شي او دا دواړه س

 کې رانه شي.

تش په نامه د ملت استازو)؟( نه يوازې له مظلوم او هر دم  لوری: -۷۳

شهيد ملت څخه لوری او تګلوری ورک کړی، بلکې د هويت په تذکره کې 

هم يې له خلکو لوری ورک کړ. په نړيوالو تړونونو کې به راتلل: افغان لوری، 

من لوری، قزاق يا ازبک لوری، افغان لوری، پاکستانی، هندي يا جر 

سره حساسيت ښودل کېږي، کليمې امريکايي لوری. اوس چې له )افغان( 

افغان لوري ته به څه استعمالېږي؟ افغاني او يا د دوی په اصطلاح 

 خو هم له همدې ريښې سره تړلې دي. بيا به څه کېږي؟کليمې )افغانستاني( 

يو شمېر ډارن، ورځچاري او ځانساتي وکيلان او  ختموو: جنجال -۷۷

يا هم دولتي چارواکي وايي، موږ جنجال ختموو. د دوی په نظر جنجال په 

کې دی، نه په هغو خلکو کې چې جنجال راټوکوي، دوی کليمه )افغان( 

 هويتۍ( کې. بې)جنجال په )هويت( کې ګڼي نه په 

حتياط کاري بيا وايي: موږ يو شمېر ډارن او مضر ا ملي وحدت: -۷۱

بايد د )ملي وحدت( لپاره له ډېرو شيانو تېر شو، اوسېله وکړو. دې ښاغلو ته 

بايد وويل شي، چې تاسو د )ملي غفلت( او )ملي وحدت( ترمنځ فرق نه شئ 

کولای. ملي وحدت دې ته وايي چې د يو هېواد ټول وګړي، په عادلانه او 

رخليک کې شامل شي، نه دا چې ډېر تر لږو  مساويانه توګه د خپل هېواد په ب

قرباني شي او يا د کمو، خو سپين سترګو او  جنجالي اشخاصو خبره ومنل 

شي. زموږ په نظر د نامعقولو جنجالونو او نامشروع غوښتنو د ختمولو له لارې 

 ملي وحدت تامينېږي، نه د ناروا امتيازاتو د ورکړې له لارې.

لي شورا دنده داده چې قوانين تصويب د م قوانين که جنجال: -۷۰

کړي او د ولس ګټې خوندي کړي، د اساسي قانون په يو اتيايمه ماده کې 

راغلي: ))د افغانستان اسلامي جمهوري دولت ملي شورا د ستر تقنيني ارګان 

په توګه د افغانستان د خلکو د ارادې ښکارندويه ده او د ټول ملت نمايندګي 

رايې د څرګندونې په وخت کې د افغانستان د خلکو  کوي. د شورا هر غړی د

عمومي مصلحتونه او سترې ګټې د خپل قضاوت محور ګڼي.(( اوس ګورو 

چې د خلکو کومه اراده دوی تمثيل کړې؟ همدا د ولس اراده ده چې ملي 

او اسلامي ارزښتونه يې تر پښو لاندې شي؟ او شورا ولس ته نوي جنجالونه 

 پيدا کړي؟

د قوانينو د تصويب او اسانۍ ترڅنګ د  که تخريبات:خدمات  -۷۹

ده چې حکومت اړ کړي، ولس ته خدمات ورسوي، د شورا  شورا بله دنده دا

يپالي غړي اوس پر دې مصروف دي چې په ملت کې د نفاق نوي دپر 

د دې  کليمهتخمونه وکري، کله چې اساسي قانون حکم کوي: د )افغان( 

بيا پر دې خبره بحث په کار نه دی، خو د شورا ملت پر هر فرد اطلاقېږي، نو 

پرديپالي غړي نه يوازې دا چې د قانون او ملت طبيعي مسير او هويت نه 

 مني، بلکې ملت ته لا زياتې ستونزې ټوکوي.

پرځای چې د د دې  ملي شورا له خيره مو توبه شر مه رسوه: -۱۸

تونه او هډونه ملت د يووالي او استحکام لپاره هڅه وکړي، پخواني ارزښ

لاپسې کوشېر کړي، ملت ته نوې ګټې ورسوي، هېواد ته د تجزيې احتمالي 

چارواکي مهار او د فساد  او خطرونه رفع او دفع کړي، سرکښه زورواکي

جرړې وباسي، د ګاونډيو پټې او ښکاره توطيې خنثی کړي، د جګړې 

غمونه ټوکوي ختمولو لپاره  لاره چاره پيدا کړي، دې هېواد او ملت ته نوي 

 او له ګاونډيو څخه نوي رالېږل شوي تعريفونه وړاندې کوي.

په ملي شورا کې د ملتپالو، هېوادپالو او اسلامپالو استازو شمېر هم کم نه 

مظلوم ولس رښتيني استازي دي، خو څرنګه چې د دې  دی او رښتيا هم

ه ملت مظلوم دی، دا استازي هم مظلومين دي، دوی هم د ملت په شان ن

زر لري او نه زور چې په شورا کې يې وکاروي او د تقلبي، ايرانپالو او 

 پاکستانپالو په اصطلاح وکيلانو د غرضونو او مرضونو مخه ډب کړي.

موږ اوس په شورا کې له همدغو مظلومو خو باغروره او باعزته و کيلانو 

څخه هيله کوو چې خپل تيت و پرک حالت ته د پای ټکی کېږدي. د 

و، خو منظمو، زورواکو او پرديپالو تش په نامه وکيلانو پر ضد يو ګډ محدود

حرکت، تګلاره او انسجام رامنځته کړي، په شورا کې راټوکېدلي زهر په خپله 

له منځه يوسي او د پرديپالو او هېوادپالو وکيلانو ليکه يوه له بله جلا کړي. له 

مو له چنګېزه تر  اسکېرلي، باغيرته ملت څخه مو هيله ده لکه څنګه چې

هلاکو، له هلاکو تر انګرېزه او له انګرېزه بيا تر روسه او له روسه بيا تر دې 

، د هر بهرني پرضد ښکاره مبارزه او جهاد مو نورو ډول ډول انګرېزانو پورې

کړی ، دغسې يوځل بيا خپل ملي غرور، عزت او وحدت لا پسې غښتلی 

او پاکستان د ښکاره او پټو توطيو او  کړئ،  د هر ګاونډي په تېره بيا د ايران

د هغوی د کورنيو تالي څټو پرضد خپله شعوري، ملي او اسلامي مبارزه او 

جهاد ترسره کړئ! په پای کې کې وايم، دې ډول کورنيو او بهرنيو خاينونو ته 

 د دې خبرې يادول هم په کار دي چې:

 رار نه ديــلا تــراوسه يـې مـاغزه په ک

 وهلی سر په څنګ دی چا چې ما سره

OO 

 ټيټ مې مه بوله غورځنګ راباندې مه کړه

 ـې لوی ګـړنګ يـمزه پــه دې افتادګۍ ک

 هويت ملاتړ ملي کې مېشت هېوادوال او د جرمني

د هېواد په داخل کې د ژوندون، افغانيت او اسلاميت پر ملاتړ غونډو 

ملاتړ څرګند کړ. په  سربېره په بهر کې هم افغانانو له دې ارزښتونو څخه خپل

جرمني کې هم په دې باب يوه مهمه غونډه وشوه. په دې غونډه کې ګڼ 

 شمېر اروپا مېشتو ټولنو ګډون کړی و او دغه پرېکړه ليک يې صادر کړ:

د اسلام او افغان کلیمو د حذف او همدارنګه د  کېد تابعیت په تذکرو 

شتو افغاني ېوپا کښې د مژوندون ټلویزیون د خپرونو د ځنډولو په تړاو په ار 

 11.12.2413ټه : ېکړه لیک نېشخصیتونو غونډه او پر  کولتوري ټولنو او ملي

ټولنې په کوربه توب   يغونډه د کونړ د ځوانانو د کولتور  ۍننن

ټولنو په بلنه او همدارنګه د  يشتو دیارلسو افغاني کولتور ېاو په اروپا کې د م

په  . وه ېصیتونو په ګډون جوړه شو شخ ياو فرهنګ ، سیاسي واد د مليېه

کړه چې د هویت په تذکرو کې ېاو مشرانو جرګې هغه پر  غونډه کې د ولسي

د اسلام او افغان نومونو د لیکلو مخنیوی وکړ او همدارنګه د افغانستان د  ېی

د  ېی ېکړه چې له مخېڅارنوالۍ هغه پر  يېاطلاعاتو او کولتور وزارت او د لو

 وټول ېد غونډ . ېوشو  ې، خبر  ېوځنډول شو  ېرونزیون خپېژوندون ټلو

زیون د خپرونو ځنډول او د ېتوافق درلود چې د ژوندون ټلو ېپه د وبرخوال

تابعیت په تذکرو کې د اسلام او افغان د هویت حذف کول د پاکستان او په 

یوه برخه ده چې  پروګرامونوځانګړي ډول د ایران د افغان ضد سیاسي 

د  له هغو څخهاو  وارزښتون ول د افغانستان او افغانانو مليډ ېغواړي په پرلپس

 د ملي پروګرام دغه سیاسي . افغاني فکر بنسټونه له منځه یوسي دفاع ملي

له منځه وړلو راپیل شوی او اوس د اسلام او افغان هویت د  له ۍلوژ اترمین

 ګرامپرو  ېپاکستان او په ځانګړي ډول ایران د د . دهېدو تربریده راورسېورک

ل ېلابېب ېخوا ی ې. له یو  يځ ېلو لارو مخکېلابېکولو لپاره له ب د عملي

امکاناتو  ساساتو او پراخو ماليژبني او مذهبي خپلولۍ په ا سیاسي ګروپونه د

او  ي، راډیوی زیونيېبلې خوا د لسګونو ټلو لهدي او  يپه ورکړه جوړ کړ 

 . په خلاص لاس کار کوي لپاره برنامو چاپیزو خپرونو له لارې د خپلو سیاسي

 ېخپرون ېافغاني فکري بنسټ په توګه ي زیون چې د یو مليېژوندون ټلو

هغوی  پهوادونو او ېد دغه افغان دښمنو ه ېی ېلار  ېد لهدي او  يپیل کړ 

موخو د رسوا کولو او همدارنګه افغاني  رو او سیاسيېد تړلو ډلو د څ ېپور 

ډول خپرونې کوي  لې او په پرله پسې ېبلا ېد بیدارولو په برخه کې ب شعور ملي

 ېوچت ساتلی دی، تر داړانه ېره مېخپل غږ په ډ ېبرخه کې ی ېاو په د

ر په ېد یو شم ېپه ورستیو کې د اسلام او افغان هویت نه په دفاع ک ېچ

ډګر  ېد مبارز  ۍځوانو خوځښتونو سره په همغږ واد مینو افغانانو او مليېه

علت و چې د افغان دښمنو ډلو زغم نور ختم شو نو همدا ، وتلو ته مخامخ را

د  . يغلی کړ  ېشو چې دغه ملي افغاني غږ په ستوني ک ېلټه ک ېاو په د

په دولتي او نادولتي  ېکار لپاره ټول ایرانپال او پنجابپال ګروپونه چدې 

 ېر مقام ساتو او بېموظف شوي ، سره یو ځای شول او د یو شم ېبرخو ک

لو توطیه و نو د ځنډو زیون د خپر ېد ژوندون ټلو ېملتیا یضمیره افغانانو په 

 يلو کولتور ېلا بېبرخوال په اروپا کې د ب ېغونډ ۍمونږ د ننن . مخ ته کړه

د  ېی ېکړه چې له مخېشورا هغه پر  ټولنو په استازیتوب د افغانستان د ملي

د افغان او اسلام د نوم د حذف او همدارنګه د  ېژندپاڼو کېتابعیت په پ

کړه چې د ژوندون د ېڅارنوالۍ هغه پر  يېلاعاتو او کولتور وزارت او لواط

په کلکه غندو او په  ې ده،کړ  ېدو په تړاو یېد ځنډ د نشراتو زیونېنړیوال ټلو

 :وکو  ېوړاند ېکړه لیک کېپر  ېبه لاند ېغوښتن ېخپل ېدغه برخه ک

 کړه لیکېپر 

خوځښتونو  مليزیون او همدارنګه د ټولو هغو ېموږ د ژوندون ټلو -۷ 

، په کلکه يکو  ېی ېچې د اسلامي او افغاني هویت نه په دفاع ک ېځل ېهل

 .تر څنګ ولاړ یو یملاتړ کوو او په ټول قوت سره د دو 

زیون ېد ژوندون نړیوال ټلو ېشت افغانان نه یواز ېم ېموږ په اروپا ک -۱

 ،ګڼو ېبر په تول برا ارزښتونو او افغاني کولتور واد د مليېخپرونې د ه ېټول

واد په اوسنیو ېګټو نه د دفاع لپاره د ه ملي له ېزیون خپرونېد دغه ټلو ېبلک

 . اړتیا ګڼو یوه ملي ېحالاتو ک حساسو سیاسي

کړه چې ېه پر غڅارنوالۍ ه يېتو او کولتور وزارت او لوعاموږ د اطلا  – ۵

د ، د ازادو رسنیو  ېکړ  ېزیون د خپرونو د ځنډولو په تړاو یېد ژوندون ټلو

 ډکه سیاسي څخهتعصب  يژبن لهعادلانه او نا،  يقانون خلاف ، یو سلیقو 

رته ېکړه بېغوښتنه کوو چې ژر تر ژره خپله دغه پر  ېکړه ګڼو او په کلکه تر ېپر 

نه ښپه خاطر ب ېکړن ېغلط ېزیون څخه د خپلېاو ژوندون ټلو واخلي

 ي.وغواړ 

او د دولت په  بوليپال نه يچې ځان پرد نه افغانانو وټولو هغ لهموږ  - ۴

چې د خپل افغاني  دنده لري ، په کلکه غوښتنه کوو ېلو پوستونو کېلابېب

نور د ایرانپالو او  ېفیت له مخللیت او مکو احساس او د چارو د واک د مسو 

(c) ketabton.com: The Digital Library



 ګام پر ګام له ملي هويت سره /               

98 

 

او په ډاګه خپل  شيه ن ېپټه خوله پات ېوړاند رپنجابپالو افغان ضد ډلو پ

په خاطر چوپ  ېهم د مقام ساتن او که نور يدریځ خپل ولس ته روښانه کړ 

حساب کړي او دا  ېار ککتپالو په يد همدغه پرد ېنو ولس به ی ،پاتې شي

 .د کړنو حساب غواړي ېستاس ېچې ولس په راتلونکې ک يرو ېنه ه ېد

 ځوانو ملي لهافغاني خوځښتونو او په ځانګړي ډول  ټولو ملي لهموږ  – ۳

له  ېبو کېش حساسو سیاسي ېواد په دېخوځښتونو څخه هیله کوو چې د ه

تربګنیو څخه لاس واخلي او په یو غږ د افغان  قوي او شخصييخپلمنځي، سل

 .سره راټول شي ېد دفاع په سنګر ک څخهاو اسلام 

 نڅخه په کلکه غوښتنه کوو چې نور د پښتو  يولسمشر کرز  لهموږ  – ۷

رو د قوم روا او منل شوي حقونه د نو د دې  ځپلو لاس واخلي او لهقوم 

 ئر نه کړ ېنه کړي . ه مصلحتونو لپاره قرباني خوشالولو او د خپلو سیاسي

او د یو واحد افغان  ئلوالي ته لمن وهېب يخپله قوم ېکار تاس ېچی په د

 ېکړنو په پایله ک ېد د ېه ناورین چې ستاسغاو ه ئملت جوړونې مخه نیس

 .غاړه وي پر ېستاس ېلیت به یو ، مسو يږېواد او ولس مخامخ کېورسره ه

د و څخه په کلکه غوښتنه کوو چې و ګونو قوا ېموږ د دولت در  – ۱

او افغاني  يقانون سر سم هر هغه څوک چې زموږ د اسلام افغانستان اساسي

ه پخیانت  ږي ، قانوني چلند ورسره وشي او د مليېوړاندی ودر  رهویت پ

 .سزا سره مخامخ کړي ېسخت يې لهجرم 

 ځای د کولن ښار ، جرمنى

 11.12.2413ټه :ېن

 

(c) ketabton.com: The Digital Library



 ګام پر ګام له ملي هويت سره /               

99 

 

 د بغلان څېره د  ملت حماسه کې

(مه نېټه په کابل کې د اسلاميت او ۱۵ندۍ پر )ېل( کال د ل۷۵۹۱د )

، خو شوهسره  افغانيت لپاره د سترې محکمې مخې ته يوه لويه مظاهره تر

مخکې تر دې په ژوندون ټلوېزیون کې د افغانيت او اسلاميت د ملاتړ لپاره 

انې وې. د افغانيت او اسلاميت داعيه له همغه پيله د متواترې غونډې رو 

 ه ييژوندون ټلوېزیون پر څپو باندې په منظم ډول خپرېدله، د ملي او عقيد

هويت دښمنانو په دې خاطر چې د ملت غږ غلی کړي، نو تر هر څه لومړی 

يې د ژوندون ټلوېزيون د بندولو هڅه وکړه. ولس د ژوندون ملاتړ وکړ، تر 

تې ملاتړ غونډې په ژوندون ټلوېزیون کې  جوړې شوې او د يوې ( زيا۵۸)

، بلکې په نورو پرېکړه وشوه. نه يوازې په ژوندونلويې مظاهرې لپاره هم 

اره غونډې جوړېدلې. په بغلان ولايت پداعيې د ملاتړ لد دې  سيمو کې هم

کې هم يو لاريون وشو. شاه محمود کډوال چې دا مهال د بغلان پوهنتون 

 لاريون يو تن سمبالوونکی و، د بغلان د لاريون په باب وايي:د دې  اد اواست

))هغه وخت چې په برېښنايي پېژندپاڼو کې د ) دین او ملت ( د لیکلو پر 

لاتړ هم غبرګونونه وړاندې غبرګون وښوول شو ، نو د دې سترو ارزښتونو په م

اغلي استاد نګه چې د ) دین او ملت ( د ملاتړو مشري ښر څرګند شول . څ

وېزیون له لارې خپرېدله ، نو د یون کوله او دا مبارزه د ژوندون راډيو تل

دین او ملت ( دښمنانو تر ټولو لویه هڅه همدا وه چې که د اسلامپالو او )

ملتپالو افغانانو هر څومره غونډې ، جرګې ، منطقي بحثونه او لاریونونه کېږي 

مخه يې ونيول شي چې د حق ، دومره مهمه نه ده ، خو چې د خپرېدو 

 پلویان لا ډېر نه شي .

(c) ketabton.com: The Digital Library



 ګام پر ګام له ملي هويت سره /               

111 

 

ټولو ته څرګنده ده چې د موضوع بنسټ په برېښنايي پېژندپاڼو کې د 

ليکل وو چې پر وړاندې يې له ستمي فکرونو کليمو )دین او ملت ( د 

اغېزمن تش په نوم واکمن مجاهدین ولاړ وو ؛ د نظار شورا او شمال ټلوالې 

ول پوځي او تیان ؟ چې دا وخت  د حکومت نږدې ټهغه مجاهدین او مقاوم

و او هر څه يې چې غوښتل ، هغه کېدل . د بهرنیو ملکي واک له دوی سره 

، ځکه بېلابېل لاملونه وو چې هغوی نه شبکو لاسوهنه هم ردېدای نه شي

 ووېشل شي، ځکه چې دې کار پېژندپاڼېله ملي هويت سره مل غوښتل 

يې ، بلخوا د ملت او هېواد د بېلتون مخه ی کاوهپياوړ يوخوا هېواد او ملت 

 .نيوله

) دین او ملت ( نه د ملاتړ بهیر په استاد یون او ژوندون راډيو  له

تلویزیون پورې غوټه شول او د دې هڅه وشوه چې له ) دین او ملت ( څخه 

د ملاتړ او دفاع د بهیر جرړې وباسي . د بېلابېلو اسلامپالو او ملتپالو روڼاندو 

د غونډو ، جرګو ، مشورو او د دوی د فکرونو او نظرونو د خپراوي مرکز 

ژوندون و، نو د دې رسنیر ، ښوونیز ، ټولنیز او شعوري مرکز تړل د دښمنانو 

ستره موخه شوه چې د دې لپاره نارسمي کرکو ، غوښتنو او هڅو رسمي او 

 حکومتي بڼه هم خپله کړه .

تړ لوی اکثریت او بلخوا له ) دین او يوخوا له ) دین او ملت ( څخه د ملا 

ملت ( څخه منکر کوچنی اقلیت و، خو ستونزه دا وه چې اکثریت محکوم او 

اقلیت حاکم و، نو په داسې حال کې مبارزه له حاکم اقلیت سره وه چې له 

)دین او ملت ( څخه منکر و. محکوم اکثریت له بېلابېلو پوځي او ملکي 

الو او کورنیو دښمنانو سره پر پوځي او ملکي مبارزه فشارونو سره مخ و؛ له نړیو 

او د  وو بوخت وو ، فرهنګي ، اقتصادي او ... ښکېلاک ټول سره یو موټی

 اکثریت پر ځپلو بوخت وو ، خو بیاهم دښمن هر ځای مختورن شو .

هغه وخت چې په کابل کې د ) دین او ملت ( او ژوندون راډیو 

ریون ترسره شو ، هممهاله ورسره په ټول تلویزیون په ملاتړ لومړی ستر لا

هېواد کې خوځښتونه پيل شول ، دا د وخت ګرمه موضوع شوه چې رسنیو 

او ټولنې ته خپاره شول . ډېر نالوستي هم وو بحثونه  ډېر کې هم پرې

وپوهول شول چې دا بحثونه او خوځښتونه د څه لپاره دي ؟ د هېواد د نورو 

لي ارزښتونو په دفاع او ملاتړ کې ورګډ شول او سیمو په څېر بغلانیان هم د م

 خپله ونډه يې څرګنده کړه .

لکه چې وړاندې یادونه وشوه ، دا وخت په ټول هېواد کې اقلیت حاکم 

او اکثریت محکوم وو ؛ بغلان کې هم همدا حالت و، بیا بغلان خو یوه داسې 

تر نورو سیمه ده چې ښايي د هېواد او ملت فکري او شعوري دښمنان پکې 

سیمو ډېر وي . يو سخت حالت و، ځکه زموږ لپاره شونتیاوې هېڅ وې . د 

 دې ترڅنګ د حکومتي لنډغرو ګواښونه هم ډېر وو .

موږ لومړی له استاد یون سره اړیکي ونيول چې څه وکړو ؟ هغه وویل 

ځېدو او ملګري مو پوه کړل چې د چې څه کولای شئ ، ويې کړئ ! وخو 

ژوندون راډیو تلویزیون د تړلو پر وړاندې يو  د تړ اودین او ملت( په ملا )

غبرګون ښيو . فدا محمد فدايي چې یو وخت مو محصل او بیا راسره استاد 

شو ، د سیمې استوګن او د منډې ترړې سړی دی ، راسره شو . ګرد ګرځېدو 

چې یو څه وکړو ، ډله مو سوکه سوکه پراخېدله ، نور استادان او محصلين مو 

هول چې کلی او ولس وپوهوي . په دې ترڅ کې چې د خلکو په هم پو 

پوهولو بوخت وو ، نور کارونه هم راترغاړې وو ؛ د لاریون لپاره شعارونه 

چاپول ، بیرغونه پېرل ، ځانګړې ښکلاييزې ملي نښې او ... خو یوه افغانۍ په 

حق منځ کې نه وه . د نورو ملګرو مشرانو ترڅنګ مو دا موضوع له ) شمس ال

بارکزي ( سره هم شریکه کړه چې د دې ليکنې د لیک پر وخت د بغلان د 

( درې زره افغانۍ مرسته وکړه او خپلو  ۵۸۸۸ولایتي شورا غړی دی. هغه ) 

خپلوانو ته يې وويل چې لاریون ته راشي ، خو خپله رانغی . نه يواځې دا 

و. ځوانان  بلکې د بغلان هېڅ مشر موږ سره په لاریون کې نه وو ، خو ولس

سوکه سوکه خبرېدل او پارېدل ، په دې ډول که پیسې نه وې ، خو بېلابېلې 

 شونتیاوې نورو ملګرو چمتو کړې . 

خمري په بازار کې شعارونه د بینرونو په بڼه چاپول ، نو د کله مو چې د پل

چاپ مرکز مسوول ) پوپلیار ( له دې وېرې چې زیان ونه ويني ، د خپل مرکز 

په بینرونو چاپ نه کړې . هره شېبه له داسې ناسیده  يې ې نښانېنوم او نښ

 ګواښونو سره مخ وو ، خو کار ته مو خنډ کېدای نه شول .

يو وخت راته محمداعظم الفت د بغلان د مشهور جهادي او ټولنیز 

شخصیت ښاغلي ) ملاعلم مطمین ( زوی او زموږ محصل چې وروسته په يوه 

يې ځای شه ( وویل چې په بازار کې نور چاودنه کې شهید شو ) جنت 

بیرغونه نه موندل کېږي ، ځکه ټول ملګرو پېرلي دي او لاریون ته يې چمتو 

کړي ، په دې خبره مو ډېر د خوښۍ احساس وکړ چې داسې ورځ هم راغله 

 چې ملي بیرغونه مو بازار کې خلاص کړل !!! 

ولو چې کوم کله چې نور کارونه راټول شول بیا د ځای په لټه کې ش

ځای کې لاریون وکړو ؟ د بغلان د یوه تن قومي مشر حاجي محمد حسن 

احمدزي په دفتر کې ناست وو ، چا يو ځای چا بل ځای ښوده ، خو په پای 

کې مو ) زمانخیل ( د راټولولیدنې او لاریون ځای وټاکه . دلته د دې سيمې 

ځانګړې مرسته او  د یوه استوګن ، یوه درانه او ځواکمن سړي ) ګل محمد (

 ډاډ د یادولو دي.

امنيې قومندان ښاغلي امين الله امرخيل سره  لهد لاریون په اړه مو 

تيليفوني خبرې وکړې او د هغه اجازه مو ترلاسه کړه او په ملي امنیت کې مو 

 هم ځيني خبر کړل ، ځکه زموږ وېره له حکومته وه ، نه له مخالفینو.

( د جمعې ورځ ماسپښين مهال مو د  ۱۱)  ندۍېلمریز کال ، د ل ۷۵۹۱د 

لاریون لپاره وټاکه او ټول ملګري مو وپوهول چې د جمعې ورځې لمونځ به 

 د )زمانخېلو ( په جومات کې په جمعه کوو او بیا به لاریون ته ووځو . 

د ) زمانخېلو ( د جومات امام مو له وړاندې پر موضوع پوهولی و، چې 

خطبې وروسته  تریا یاده کړي . مولوي صیب هيله ده له خلکو سره يې ب

خلکو ته یادونه وکړه او د سیمې له خلکو ، مشرانو او ځوانانو يې وغوښتل 

چې لاریون کې ورګډ شي . دلته دا يادونه هم اړینه ده چې نه يواځې د 

)زمانخېلو (، بلکې د بغلان له بېلابېلو سیمو مشران او ځوانان راغلل چې شمېر 

 رسېده . يې سلګونو ته

موږ د دې لاریون د خبري پوښښ لپاره د بغلان ټولې رسنۍ خبرې 

کړلې ، خو هېچا زموږ خبر وانخيست ، ځکه دا رسنۍ هم په هغه چا پورې 

تړلې وې چې دوی هم د ) دین او ملت ( او ژوندون تلویزیون مخالف وو ، 

و ( مشر خمري کې د ) افغان کېبل او چونغر راديي او په پليواځې زموږ ملګر 

 ښاغلي ) رفيع وردګ ( لاریون تر پوښښ لاندې راووست او خپور يې کړ .

وروسته ګرځنده  سم لاسيلاریون ډېر منظم پیل شو ، تر لمانځه 

لاسپيکرونه ، بیرغونه او ټول مواد چمتو او خپاره شول . په پیل کې د 

وکړې ، په قرانکریم تلاوت ، بیا ملي سرود او ورپسې مشرانو او ځوانانو خبرې 

پېژندپاڼو کې يې د ) دین او ملت ( له لیکلو او ژوندون راډیو تلویزیون څخه 

 خپل ټينګ ملاتړ څرګند کړ .

اوس د دې ليکنې پر وخت چې له لاریون نږدې څلور کاله تېر شوي ، 

ښايي زه د هغه وخت سمه انځورنه ونه کړای شم ، نه د هغه ډار او وحشت 

ري خپور وو او نه د هغسې خپسې چې پر ملت چې د حکومتي ترهګرو له لو 

 خپل غږ او څرګنده کړه د خپل نفوذ ساحه ناسته وه ، خو بیاهم میړني ولس

پروته کړ او دښمن يې په هغه ځای کې وننګوه چې تل يې دا سیمه له يو  يې

 موټي هېواده جلا بللې ده.((

 د سترې محکمې مخې ته د ملت حماسه

مه نېټه د شنبې پر ورځ د ژوندون  (۱۵)قوس پر د ل کال۷۵۹۱ د

 په زرګونو هېوادوال راټول شول او د او شاوخوا سيمو کې ټلوېزيون په انګړ

کليمو د ليکلو لپاره پراخ لاريون  هويت په تذکره کې يې د افغان او اسلام

وکړ. 

د دريځ ملاتړ  (محمد اسمعيل يون) زمالاريونوالو د ژوندون ټلوېزيون او 

اسلامي هويت ځلوونکی  افغانستان د ملي او ټلوېزيون يې د وکړ، ژوندون

. لاريونوالو ماته يې ډاډ راکړ چې د سر په بدل به دې ملاتړ کوووباله او 

فتر څخه پيل او تر سترې خپل لاريون د ژوندون ټلوېزيون له مرکزي د

ورساوه، مظاهره چيانو شعار ورکاوه، افغانيت غواړو، يې محکمې پورې 

 .غواړو، ژوندون غواړو، قانون غواړواسلاميت 

په دې مظاهره کې چې تر لسو زرو زياتو افغانانو ګډون درلود، د جوش 

ملي او اسلامي ارمانونو له مخې د افغانستان په ټول تاريخ کې  او خروش،

مظاهره وه. لاريونوالو په لسګونو ملي او اسلامي شعارونه ورکول،  يوه بېسارې

لومړی يې دغه پرېکړه ليک  ته راټول شول محکمې مخې دوی د سترې

سترې محکمې له عالي  يې يو پنځه کسيز هئيت د زما په ګډوناو  صادر کړ

 .د کتنې په خاطر انتخاب کړ شورا سره

 بسم الله الرحمن الرحيم

 اسلاميت وژغورئ، افغانيت وژغورئ

 د لاريونوالو پرېکړه ليک

 (مه نېټه۱۵ندۍ )ېل کال د ل ۷۵۹۱

 غانستاناف -کابل

هېڅوک د دې حق نه لري او نه موږ چاته د دې حق ورکوو، چې د  -۷

اسلام او اسلاميت، افغان او افغانيت په باب رايه اچونه وکړي او يا په دې باب 

 بحث وکړي.

د اساسي قانون له غوڅو احکامو سره سم د هويت د تذکرې پر  -۱

ه خاطر سل په سلو کې لومړي مخ د )اسلام( او )افغان( د تثبيت او ځلونې پ

د )دين( او )ملت( د ستون ليکل غواړو، موږ بې دينه او بې ملته تذکره نه 

 غواړو.

د هويت په تذکره کې د )اسلام( او )افغان( کليمو د ليکلو د مخنيوي  -۵

پرېکړه، که هغه د ولسي جرګې له خوا وي، که د  ارګانلپاره د هېڅ دولتي 

رګې او ادارې له خوا، نه قانوني ده او نه مشرانو جرګې او يا کومې بلې ج

 ملت ته د منلو وړ ده.

له سترې محکمې څخه هيله کوو، هر هغه څوک چې افغان نه وي او  -۴

ونو ته امر وکړي چې د ارګانپه افغانستان کې په ناقانونه توګه اوسېږي، امنيتي 

قانون  يوه بل هېواد د وګړي په توګه ورسره چلند وکړي او ژر تر ژره يې د

 منګولو ته وسپاري.

ژوندون ټلوېزيون د ټولو افغانانو داسې يو ملي ټلوېزيون دی، چې  -۳

ملي او اسلامي ارزښتونه يې پاللي او پالي يې، لاريونوال په ټينګه د دې 

ټلوېزيون او استاد پوهنوال محمد اسمعيل يون د ملي او اسلامي دريځ ملاتړ 

 کوي.

څخه غواړي، د ژوندون ټلوېزيون د  لاريونوال له سترې محکمې -۷

تعليق په باب د اطلاعاتو او کلتور وزير او لوی څارنوال ناقانونه پرېکړه، چې 

د سياسي انګېزو، قومي او ژبنيو تعصبونو او د پرديو فشارونو زېږنده ده، ژر تر 

 ژره لغوه کړي.

لاريونوال ټينګار کوي چې د ژوندون ټلوېزيون د حيثيت د اعادې  -۱

خاطر بايد لوی څارنوال او د اطلاعاتو او کلتور وزير ژر تر ژره له ژوندون  په

 ټلوېزيون څخه بښنه وغواړي.

لاريونوال له سترې محکمې څخه غواړي د يو واکمن او بې طرفه  -۰

هئيت له خوا د ټولو رسنيو د تمويل سرچينې وپلټي او هغه رسنۍ چې له 

چينو څخه خړوبېږي، بايد ژر تر ژره د ايران، پاکستان او يا نورو نامشروع سر 

 محاکمې مېز ته راکاږي.

دې سره کرښه راکاږل شي، څوک د ترمنځ  د ملي او قومي رسنيو -۹

افغان، افغانستان، اسلام او د هېواد ملي ګټې غواړي او څوک قومي مسايلو ته 

لمن وهي؟ هغه رسنۍ چې هم قومي تعصبونه پاروي او هم يې پړه پر بل چا 

 ، بايد قانوني چلند ورسره وشي.باروي

څوک چې په خپلو ټلوېزيونونو کې د افغانستان ملي سرود نه  -۷۸

خپروي، ملي بيرغ نه رپوي، نور بيرغونه رپوي او نور سرودونه خپروي او د 

( او نورو مادو د ۱۴، ۱۱، ۱۸، ۷۹، ۷۷، ۴افغانستان د اساسي قانون د )

ر ژره د قانون منګولو ته راکاږل محتوياتو خلاف خپرونې کوي، بايد ژر ت

 شي.

د شيخ محمد اصف محسني مدرسه او تمدن ټلوېزيون چې د ايران  -۷۷

په مالي مرسته جوړ شوي او افغان ضد کلتوري، مذهبي، سياسي او نور 

فعاليتونه په کې پرمخ بيول کېږي، بايد ژر تر ژره د يوه واکمن ناپېيلي 

 ق دا ځاله دې ژر تر ژره وتړل شي.هئيت له خوا وڅېړل شي او د ملي نفا

لاريونوال د جنرال طاقت د خوشې کېدو غوښتنه کوي، جنرال  -۷۱

طاقت يوازې د افغانستان ضد يوه شخص پر وړاندې يوه کليمه کارولې، نه 

 يې کوم مشخص قوم او يا قومونو ته سپکاوی کړی او نه يې کومې ژبې ته!

اشخاص، چې په تېرو لسو  لاريونوال له سترې محکمې غواړي هغه -۷۵

کلونو کې يې د هېواد ملي وحدت پر ضد په ډاګه څرګندونې کړي، ملي 

 شخصيتونه او قومونه يې توهين کړي، لکه انور سادات،

عبدالحفيظ منصور، حکيم شجاعي، عطامحمد نور او نور  لطيف پدرام، 

 محاکمې ته راکاږي.

وني غوښتنې ونه منل لاريونوال وايي که چېرې زموږ مشروع او قان -۷۴

شي، نو موږ به پر نورو لويو مظاهرو لاس پورې کړو، ان تر دې چې لويې 

لارې به بندې کړو او له دې پلوه چې هر ډول ستونزې رامنځته شوې، د 

ټولو مسؤليت به د حکومت په تېره بيا د لوی څارنوال او د اطلاعاتو او کلتور 

 ومن الله التوفيق وزير پر غاړه وي.

 دې وي افغانستانتل 

 سرلوړی دې وي افغان ملت

 مړه او سپېره دې وي د افغانستان پټ او ښکاره دښمنان

تر دې وروسته زما )يون( په ګډون د لاريونوالو په استازۍ پنځو تنو د 

سترې محکمې د عالي شورا له ځينو غړو سره وکتل. د سترې محکمې عالي 

د تعليق امر به همدا اوس  شورا غړو پرېکړه وکړه چې ژوندون ټلوېزيون

فسخه کړي، د پرېکړه ليک نور مواد وخت ته اړتيا لري، دا به دوی د سترې 

محکمې د عالي شورا په عمومي غونډه کې تر بحث لاندې ونيسي او بيا به 

اړوندو مراجعو سره په دې برخه کې خبرې وکړي او لازم تصميمونه به 

 ونيسي.

فغان ملت مدني حماسه د تاريخ په په دې ډول د لومړي ځل لپاره د ا

حافظه کې ثبت شوه، پرته له دې چې چاته زيان واوړي، څوک توهين شي، 

دولتي او عامه شتمني زيانمنه شي د خلکو لاريون په ارامه فضا کې پای ته 

 ورسېده او زموږ د ولس مدني انځور يې د تاريخ په حافظه کې ثبت کړ.

: خوست، پکتيا، ننګرهار، کونړ، فراه، د دې ترڅنګ په ګڼو ولايتونو، لکه

او ځينو نورو ولايتونو کې د هويت په تذکرو کې د کندوز  هرات، هلمند،

د ليکلو او د ژوندون ټلوېزيون په ملاتړ لاریونونه کليمو افغان او اسلام 

وشول. ما د ژوندون ټلوېزيون له لارې له خپلو ټولو هېوادوالو په تېره بيا د 

والو څخه مننه وکړه چې په نره يې د اسلاميت او افغانيت د کابل له لاريون

داعيې د ملاتړ لپاره د مبارزې ميدان ته راودانګل، د دې مننې ليکنی متن په 

 دې ډول دی:

 د ملت حماسې ته درناوی

(مه نېټه د سترې محکمې ۱۵ل( کال د ليندۍ پر )۷۵۹۱کله چې د )

لوېزیون د ملاتړ لپاره ستره مظاهره مخې ته د اسلاميت، افغانيت او ژوندون ټ

وشوه، نو ما پر ځان پور وګڼله چې د يوې مننې په ترڅ کې د ملت د مننې 

م( ۱۸۷۵مې له ملته مننه وکړه. دا مننه د ) له لارېټلوېزیون  دحق ادا کړم، 

(مه له ژوندون ټلوېزيون او برېښنايي رسنيو څخه خپره ۷۰پر ) کال د ډسبمر

 ټ رانقلوم:شوه، دلته يې کټ م

 

 بسم الله الرحمن الرحيم

 د کايناتو د هغه لوی څښتن تعالی په نامه

 چې د زرې زرې حساب او کتاب ورسره دی

 خپل ولس ته د مننې پيغام

 د ملت حماسې ته درناوی

 مرګ زما په پوهه ښه تر دا ژوندون دی

 ارـله عزت سره چې نه وي زيست روزګ

 ه وکاــلــو بــد يــې سنـــه چــــولسون

 ارــدي اختيــپادشاهان ورته سجود کان

داسې يو حالت کې چې ملت د وياړ او پرتم، تورې او قلم، جنګ او 

فرهنګ يوه ستره تاريخي او مدني حماسه وټوکوي، سړی نه پوهېږي چې له 

کومې جملې يې پيل کړي، له چا څخه لومړی مننه وکړي؟ چاته د ستاينې 

کړي؟ خو ښه به وي چې د مننو او ستاينو د ګلونه او د مننې اوښکې ډالۍ 

هېوادپالو افغانانو معمول خلاف، زه د ټولو ژوندونوالو، ټولو اسلامپالو او ټولو 

په استازۍ له هغو ميندو د مننې لړۍ پيل کړم چې موږ ته يې په پنځه وخته 

لمانځه کې د دعا 

لاسونه لپه کړل، موږ 

ته يې د دعا لښکرې 

راولېږلې، له هغو 

ويندو به يې پيل خ

کړم چې نه يې په 

دعاګانو کې هېر کړو، 

نه يې په عملي ملاتړ 

کې، د همدې 

اسکېرلو خو غيرتي خويندو له خوا په سوونو ټلېفونونه راغلل، د مظلوميت د 

څپو، په ژړغوني، خو له ډېر عزت، عفت او همت نه په ډک اواز يې زموږ 

نه پوره نه شوه... له هغو سپين ملاتړ وکړ او همدا به يې ويل: که له زلمو 

وطن د دې  ږيرو مشرانو او مخورو به يې پيل کړم چې د عمر اوږده برخه يې

په غم او درد کې تېره کړې، خو لا هم په سپېرو او دود وهلو خونو کې 

 اوسي او هر يو به همدا ويل:

 پام چې وار دې خطا نه شي

 رغـــرې ديــنلي غــــا مـــم

به يې پيل کړم چې له تندي يې سپينې ټوټې تاوې  له هغو ماشومانو

کړې وې او پرې ليکل شوي وو: اسلاميت غواړو، افغانيت غواړو، ژوندون 

ښکلو ماشومانو، لکه د پغمان د سرو مڼو په شان پر خپلو ښکلو اننګيو د  .غواړو

افغانستان ښکلی درې رنګه بيرغ رسم کړی و او مخونه يې دومره ښکلي 

د رنګونو په شان. دې امتيازاج او ښکلا ته هېڅ  ،د بوډۍ ټال ښکارېدل، لکه

 با احساسه افغان د خپلو اوښکو سېلاب نه شي ټينګولای.

له هغو مسافرو افغانانو به يې پيل کړم چې د نړۍ په )پنځوسو( هېوادونو 

کې مېشت دي او هره ورځ د وطن د ليدو په هيله اوښکې تويوي، د هغو 

برکت و چې په مکه معظمه، د خدای په کور کې يې موږ افغانانو د دعاګانو 

 ته د دعا لاسونه لپه کړل.

له هغو ځوانانو به يې پيل کړم چې له سرونو يې سپين کفنونه تړلي وو او 

د خپلو سترو ايډيالونو، اسلاميت او افغانيت د ملاتړ لپاره يې د ظلم او 

 استبداد په مقابل کې سر په لاس کې نيولی و.

ميندو او پلرونو به يې پيل کړم چې د خپل ځيګر ټوټې يې، سره  له هغو

له دې چې د ظلم او استبداد له خوا هر ډول خطرونه ورته متوجه وو، خو 

بيا يې هم د عدالت د تامين لپاره د مبارزې لومړۍ کرښې ته راولېږلې. په 

نړۍ کې به د قربانۍ داسې بېلګه څوک پيدا کړي چې خپل منصور اولادونه 

په داسې حال کې د جګړې ډګر ته ولېږي، چې نه توپ لري او نه ټوپک او 

 په تش لاس د ظلم او استبداد په مقابل کې ودرېږي؟

له خپلو قدرمنو علمای کرامو به يې پيل کړم چې په نره يې د شريعت د 

 منطق په ژبه د اسلاميت او افغانيت ملاتړ ته راودانګل.

يې پيل کړم چې په کابل کې يې تر لويې د هغو ولايتونو له ځوانانو به 

مظاهرې ځان د مخه کړ، خپله لاس په کار شول، پرته له دې چې د چا منفي 

نظر، فرمايش او يا زور ته سر ټيټ کړي، په خپل تفکر يې پر لويو لاريونونو 

 لاس پورې کړ.

له هغو زنداني ورونو به يې پيل کړم چې د زندان د تورو تمبو تر شا يې 

ه د ملاتړ پيغامونه راولېږل. زندانيانو خپل ملاتړ د غذايي اعتصاب له موږ ت

ګواښ سره وصل کړ او ويې ويل چې که چېرې د ژوندون د تعليق پرېکړه 

 بېرته وانخيستل شي، نو دوی به پر لوی غذايي اعتصاب لاس پورې کړي.

له هغو ځوانو خوځښتونو، مدني ټولنو، سياسي ګوندونو، حرکتونو، 

تحاديو او قومي شوراګانو به يې پيل کړم چې په پوره يووالي يې په صنفي ا

 لاريون کې ګډون وکړ.

له هغو ټولو هېواد والو به يې پيل کړم چې په پراخه اوسېله يې په 

مظاهره کې ګډون وکړ، له سهاره تر مازيګره يې له خوراک او څښاک پرته د 

 خپلې برحقې داعيې لپاره چغه پورته کړه.

ځوانو څارندويانو او د مظاهرې له منتظمينو به يې پيل کړم چې له هغو 

په ډېره سړه سينه يې د مظاهرې نظم خوندي کړ، ډېر فشارونه پرې راغلل، 

 خو خپله اوسېله يې په هېڅ ډول له لاسه ورنه کړه.

د مظاهرې له ټولو ګډونوالو څخه به يې پيل کړم چې له ډېرو لوړو 

و پوره زغم څخه يې کار واخيست او يو ځل بيا کلتوري اخلاقو، سړې سينې ا

 يې د يوه متمدن، با کلتوره او غيور ملت په توګه نړۍ ته ځان ثابت کړ.

د سترې محکمې له عالي شورا به يې پيل کړم چې د ژوندون ټلوېزيون 

د تعليق په اړه يې د لوی څارنوال او اطلاعاتو کلتور وزير ناقانونه پرېکړه ژر 

 ړه او د لاريونوالو د نورو غوښتنو د څېړنو ژمنه يې وکړه.تر ژره ملغی ک

له خپلو ملي پوليسو به يې پيل کړم چې په پوره نظم، دقت او عزت يې 

 د امنيت په خونديتابه کې خپله مرسته او همکاري وکړه.

د هېواد له درېو نسلونو څخه به يې پيل کړم چې هم په کې کشر شامل 

کې د نوي کلونو د عمر خاوندان. د هېواد د  و، هم په کې ځوان او هم په

سپين ږيرو مخورو ، ځوانانو او تنکيو ځوانانو د درېواړو نسلونو يووالی زموږ د 

 هېواد والو د اوچت ملي شعور ښکارندوی کوي.

له خپلو ټولو هغو هېوادوالو، خويندو، ميندو، پلرونو، ځوانانو، مساپرو او 

اهرې تر بريا او کتنې وروسته يې له نورو څخه به يې پيل کړم چې د مظ

ډېرې خوشالۍ په سترګو کې اوښکې ګرځېدلې او په سلګو سلګو يې د بريا 

 مبارکي وويله.

د ژوندون ټلوېزيون له ټولو کارکوونکو به يې پيل کړم چې دا څو پر له 

م ولس په خدمت رځ پر ځان يوه کړې او د خپل مظلو پسې اوونۍ يې شپه و 

 کې دي.

ورتنيو ښاغلو او اغلو څخه تر مننې او ستاينې وروسته غواړم، له له ټولو پ

ټول افغان ملت څخه مننه وکړم چې په خپله لمن کې يې داسې ګلالي غمي 

او سړي روزلي چې د غره په شان خويونه لري؛ هر څه يې په لاس کې دي، 

 لی شي، خو څوک نه ولي:تشېخو څوک نه ازاروي، هر څوک و 

 له کاڼـو خو څوک نه پــرې ولملـمن مـې ډکـه ده 

 ـره لـــرمـهـــادتـونـو کـې دا يو عادت د غـپـه ع

زما ملت يو ځل بيا پرديپالو او نورو رقيبانو ته په ډاګه کړه چې د څومره 

لويې اوسېلې خاوند دی، د تاترې په شان، د سپين غره او شمشاد په شان او 

ي، که خپل ناهله زامن يې پر د پامير او هندوکش په شان زغم او اوسېله لر 

سپينې لمن داغونه هم ږدي، نو تر يوه وخته ورته اوسېله کوي، خو يو مهال 

 بيا سبق هم ورکوي.

 

 زما قدرمن او غيرتي ملته!

ولس ټولنيز، ملي، د دې  پرديپالو او ځينو تاليڅټو غوښتل، يو ځل بيا

ازموينو له  اسلامي او هېوادنی شعور امتحان کړي. زموږ ولس چې د سختو

ډګره تل بريمن او پتمن وتی، يو ځل بيا له دې ستر ازمېښته پتمن او بريمن 

راووت. په دې وطن کې خو ځينې مظاهرې د قدرت پر سر وي، د څوکيو 

پر سر وي، د غوړو او چربو پر سر وي، خو زموږ د ملت مظاهره، د معنوي 

ه خاطر وه، د اسلاميت ارزښتونو د ښکلا او ځلا پد دې  ارزښتونو پر سر وه او

او افغانيت پر سر وه د ژوندون پر سر وه. زما ملت شعار ورکړ چې اسلاميت 

غواړو، افغانيت غواړو، ژوندون غواړو اوقانون غواړو. په مقابل کې يې 

ايرانپالو شعار ورکړی و، چې نه افغانيت غواړو، نه اسلاميت غواړو نه قانون او 

څومره توپير دی، ترمنځ  ارونو د څرنګواليدوو شعد دې  نه ژوندون: وګورئ

 څوک څه کوي؟

 ډېر تفاوت شتــه پـه انسان کـې د مـانا په لحاظ

 واړه مشغول دي ځينې ځان ځينې جهان جوړوي

ددې مظاهرې پيغام دا و چې سيمې او نړۍ ته په ډاګه کړي چې افغان 

 چې ولس يو متمدن، فرهنګيالی او توريالی ملت دی، هغه ډلې او اشخاص

هېواد پر مظلوم اکثريت کله کله د بې کلتورۍ تور داغ پورې کوي، د دې 

اوس دې راشي او ودې ګوري چې څوک د لوړو کلتوري او معنوي 

 ارزښتونو لرونکی دی؟ او څوک د نورو د کلتور دسمالونه پر غاړه ګرځوي؟

دښمنانو غوښتل چې زموږ د ملت چغه خپه کړي، فرياد يې وچ کړي او 

 غوڅه کړي، خو هغوی په دې کار کې لاندې راغلل:ژبه يې 

 وهمـې ژبـه غـوڅـه کـړه تــېره ش ه ظالمک

 توره څومره چې تېره شوه لا خــــوږه شوه

 اوس که نر يې نو غوږونه دې خپل پرې کا

 ره شـوهزمــا نغمه سړه نـه شــوله سـچې 

 ددې لاريون بل پيغام دا و چې افغان ضد ډلو ته دا وښيي چې دا

مظلوم خو غيرتي ولس له ګڼو ناخوالو او ستونزو سره سره لا هم د خپلو سترو 

معنوياتو د حفاظت په خاطر په خپل منځ کې وحدت، يووالی او پيوستون 

لري او که چېرې وغواړي هر پټ او ښکاره پرديپالی د نابودۍ په سيند کې 

 ډوبولای شي.

ذب اشخاص که د مظاهرې بل پيغام دا و چې مخالفين او نور مذب

غواړي په اينده کې سوله ييز لاريون وکړي او د سړيتوب لاره خپله کړي، نو 

 له دغسې مظاهرې دې عبرت او پند واخلي.

ددې ستر بريمن لاريون بل پيغام دا و چې ځانساتو، ورځچارو، دولتي 

او نادولتي مامورينو او مامورګيو ته دا په ډاګه کړي چې ستاسو له مرستې، 

د  فکر، نظر او ملګرتيا پرته او ان له مخالفت سره سره بيا هم دا ولسهمغږۍ، 

زور او ځواک لري چې خپل برخليک او د خپل ژوند تګلوری په خپله دې 

 وټاکي.

ددې مظاهرې بل ستر پيغام دا و چې اسلاميت او افغانيت داسې سره 

غاړه غړۍ شول او داسې سره واوبدل شول چې د هېواد په تاريخ کې يې 

ساری نه دی ليدل شوی، همدا دوه ستر مشالونه دي چې موږ له تيارو څخه 

ژغوري، د لومړي ځل لپاره مسجد او هوجره، ملا او معلم، ښوونځی او 

مدرسه، کشر او مشر پر يوه لاره روان وو او يو بل ته يې د ورورۍ لاسونه سره 

 ورکړي وو، دا په هېواد کې د ملي يووالي تر ټولو ښه سمبول و.

نو اوس د خپل ولس دغه درايت، کفايت، ايمان، هوډ، تکل، فکر او 

لرليد ته په کتو او له هغو څخه په الهام اخيستو سره، راتلونکي ته ډېره هيله 

لرلای شو. د همدغه قوت موثريت ته په پام سره موږ په دې ډاډه يو چې 

تذکرې پر ګام پر ګام به خپلو ملي او اسلامي هدفونو ته رسېږو، د هويت د 

لومړي مخ به سل په سلو کې د اسلام او افغان کليمو د تثبيت په خاطر د 

هدف د عملي تطبيق لپاره به د دې  )دين( او )ملت( ستون ليکل کېږي،

پرېکړې ته انتظار کمېسيون لومړی د مشرانو جرګې او ولسې جرګې د ګډ 

يې له دې څخه يو باسو، که بيا هم دا دوه ايډيالونه پکې ونه ليکل شول او يا 

وليکه، يو يې حذف کړ، نو بيا هم ملت ته د منلو وړ نه دي، په دې حالت 

کې به مظلوم اکثريت، دا ځل د پښتونستان واټ ته راټولېږي او مخکې تر 

دې چې ولسمشر د ملي شورا دا ناقانونه مصوبه لاسليک او توشيح کړي. په 

ه ولسمشره وغواړي چې ياد واټ کې به د يوې لويې مظاهرې په ترڅ کې ل

هېڅکله بايد زموږ پر ملي او اسلامي هويت خاورې وانه ړوي. ولسمشر بايد 

دا قانون رد او د سمون لپاره يې کورنيو چارو وزارت ته ولېږي، هغوی بايد د 

افغان او اسلام د تثبيت په خاطر له سره، نوی کارت ډيزاين او د تصويب 

 .لپاره يې قانوني مراجعو ته واستوي

ولس له ولسمشره غواړي د څو محدود فسادګرو، غلو، داړه مارو او 

جنګسالارانو د لوټ او تالان له امله د افغانستان نوم په نړۍ کې د فساد په 

لومړۍ ليکه کې راځي، حقيقت خو دا دی چې افغانستان يو سپېڅلی نوم 

 دی چې له فساد سره هېڅ اړيکه نه لري، دا خو فسادګر دي چې فساد يې

کړی، نه افغانستان، نو په کار خو دادي، هغه کسان چې د افغانستان سپېڅلی 

او نېک نوم يې بد کړی، د هغوی نومونه دې د رسنيو له لارې افشا شي چې 

 زموږ د سپېڅلي هېواد نوم له فساد ګرو جلا شي.

کلونو کې ټول دولتي تشکيلات د ( ۷۱له ولسمشر څخه غواړو په تېرو )

اره کړي، چې ولس ته پته ولګي، څوک په کې څومره دي؟ رسنيو پر مخ خو 

چا د کوم لياقت پر اساس کومې څوکۍ اخيستي، چا قومي او سيمه ييزو 

مسايلو ته لمن وهلې ؟ د ساري په توګه دې ژر تر ژره يوازې د هغې ولسوالۍ 

ست خپور کړي چې د )پوزېشن( او )اپوزېشن( دواړه پوستونه يې ېد افرادو ل

، هم ورسره حاکميت دی او هم تر ټولو زيات د مظلوميت چغې اشغال کړي

 وهي.

له دفتره نيولې بيا تر وروستۍ دولتي ادارې د ده  له ولسمشر څخه،

پورې، په ټولو کې، د اساسي قانون له محتوياتو سره سم د بشپړ ژبني عدالت 

 تامينول غواړو.

له لارې  ولسمشر څخه دا هم غواړو چې د يوه ناپېيلي هئيت د توظيف

دې د تمدن ټلوېزيون او شيخ محمداصف محسني مرکز په ګډون ټولې هغه 

ټولو د دې  رسنۍ چې په تېره يوه لسيزه کې يې رسنيز فعاليت لرلی دی.

رسنيو مالي سرچينې او د پرسونل څرنګوالی بايد وڅېړل شي او نتيجه يې 

 ولس ته اعلان شي.

وګه له ولسمشر څخه دا هم د اساسي قانون د ساتندوی او پالندوی په ت

غواړو، هغه ټلوېزيونونه چې د هېواد د ملي بيرغ پرځای، نور بيرغونه رپوي 

او د ملي سرود پرځای نور سرودونه خپروي او همدارنګه د اساسي قانون د 

او نورو مادو د محتوياتو خلاف نشرات کوي، له ( ۵۴، ۱۱، ۵،۴،۷۷،۷۹،۱۸)

 قانون سره سم سزا ورته ورکړي.

ږ ټولو هېوادوالو ته ډاډ ورکوو چې زموږ مبارزه د افغان او افغانيت مو

اسلام او اسلاميت او په هېواد کې د ټولو افغانانو د ملي وحدت او برابرۍ 

لپاره ده، موږ د قومونو د تساوي شعار نه ورکوو، ځکه چې دلته د تساوي د 

افغانانو ترمنځ  کليمې په عملي تطبيق کې اصلاً تساوي نه ښکاري، موږ د ټولو

 تساوي غواړو او دې رښتيني بشري اصل ته د زړه له کومي کار کوو.

موږ په افغانستان کې هر ټبر، هر قوم او هر ټولنيز ټولي ته ډاډ ورکوو 

چې د قومي او جنګي ټوپکوالو له اسارت څخه د دوی د خلاصون لپاره په 

ډ ورکوو چې د څو ټينګه مبارزه کوو. موږ خپلو هزاره افغان ورونو ته ډا

جنګسالارانو له اسارته مو ژغورو، موږ تاجک افغان ورونو ته هم ډاډ ورکوو 

قوم د د دې  چې د يوې محدودې درې د جنګسالارانو له منګولو څخه

 ژغورنې لپاره هلې ځلې کوو.

موږ ازبکو ورونو ته هم ډاډ ورکوو چې د يو يا څو محدودو جنګسالارانو 

 له ظلمه مو ژغورو.

د هېواد د هر ټبر، هر قوم، هر خېل او هرې ژبي افغان وګړي ته  موږ

 وايو چې له مظلوميت څخه د خلاصون لپاره مو هلې ځلې کوو.

موږ د هغې ورځې په ارمان يو، هغه زورواکي چې د قوم، ژبې، سمت، 

مذهب او نورو شعارونو تر چتر لاندې يې ناکنټروله او بې شمېره نامشروع 

د دې  داسې ورځ به راشي چې له مشروع او قانوني لارې بهپانګه پيدا کړې، 

 پانګې رڼاوی کېږي.

موږ له ولسمشر څخه هيله کوو چې په تېرو لسو کلونو کې د هغو لسو 

ملياردرانو پانګه ملي اعلان کړي او د بيت المال برخه يې وګرځوي چې له 

 نامشروع لارې يې پيدا کړې ده.

اهد ملت څخه هيله کوو لکه څنګه موږ له خپل مومن، مسلمان او مج

چې د جهاد پر مهال، په مليونونو افغانانو له اسلاميت او افغانيت څخه خپل 

سرونه قربان کړل، اوس دې يو ځل بيا د خپل ملي او اسلامي هويت د ملاتړ 

 لپاره په ټينګه راودانګي.

 درنو او قدرمنو هېوادوالو!

نو او مليونونو هېوادوالو د افغان په تېرو څو اوونيو کې په زرګونو، په لکو 

او افغانيت، اسلام او اسلاميت او ژوندون ټلوېزيون پراخ ملاتړ وکړ، په دې 

کې په لسګونو مدني ټولنو، ځوانو خوځښتونو، قومي شوراګانو، سياسي 

ګوندونو، د علماوو شوراګانو، فرهنګي ټولنو او زرګونو مخورو شخصيتونو ډېر 

شخصيتونه هم وو چې د نوم له يادونې پرته يې مخکښ رول درلود، داسې 

په نومورکي ډول په دې ملي مبارزه کې ډېره فعاله ونډه واخيسته، موږ 

ټولو بنسټونو او ښاغلو نومونه واخلو، د دې  کوښښ کاوه چې په ترتيب سره

مننه ورڅخه وکړو، خو څرنګه چې له ټولو نومونو او بنسټونو څخه داسې اوږد 

خطر احتمال هم و د دې  بيان يې پوره ورځ غوښته او ست جوړېده چېېل

چې هم د ځينو مستحقو قدرمنو نومونه به بيا هم له يادونې پاتې شي، نو 

 ځکه مو له ټولو څخه په يوځايي ډول مننه غوره وبلله.

ګران او قدرمن ولسه! په تېرو څو اوونيو کې په مليونونو افغانانو که هغه 

و په بڼه وو، يا په ولايتونو کې د بېلابېلو لاريونونو په بڼه، د بهرنيو مساپرو افغانان

يا هم په ژوندون کې د لسګونو غونډو په شکل، يا د لوی لاريون په ترڅ کې 

او يا هم د بېلابېلو لويو شخصيتونو له خوا، ماته بېلابېل القاب: لکه خالد بن 

، خوشال بابا، وليد، سلطان محمود غزنوي، ميرويس نيکه، لوی احمد شا بابا

ترڅنګ چې د دې  افغان بابا، اسلاميون، افغان يون او نور راکړل شول، زه

پراخه او بې د دې  ځان د خپل ولس د احسان پور وړی ګڼم، د خپل ولس

خبرې د دې  کچې مينې، لوريېنې، پېرزوينې او ستاينې مننه کوم، خو

او ستاينو ډول القابو د دې  يادول هم ضروري ګڼم چې زه په هېڅ ډول

ټولنې داسې يو وروستی فرد يم چې تر هغه زيات د دې  مستحق نه يم . زه

پر کوچني واحد نه تجزيه کېږي، زه د هېواد د يادو سترو او نورو اتلانو د 

 پښو ګرد ته هم نه شم رسېدلای.

زه درې کاله مخکې د هندوستان )پاني پت( ته په دې خاطر لاړم چې د 

ېړانې، تورې او سړيتوب څلی وګورم او تر هغې ونې م لوی احمد شاه بابا د

کاله وړاندې ترې احمد شاه بابا لاندې ولاړ و او  (۱۴۱لاندې ودرېدم چې )

تر همدې ونې لاندې يې د جنګ قومنده ورکړې وه. هلته ماته داسې يو 

ارمان راغی چې کاشکې زه هم د هغه وخت افغان او د احمد شاه بابا د 

ای، چې ما د بابا د تورې، مېړانې او سړيتوب کيسې ټکي لښکرو يو قلموال و 

 په ټکي ليکلې وای او د تاريخ حافظې ته مې سپارلې وای.

زموږ د اتلانو کيسې نورو موږ ته ليکلي او هغه يې اکثره تر يوه مضر فلتر 

امپراتورانو کې  (۱وروسته موږ ته رارسولي دي. احمد شاه بابا د نړۍ په )

هم يې توره وهلې، هم يې قلم چلولی او هم يې پر هغه شخصيت دی چې 

مفتوحو سيمو کې د خپل رايت عزت ساتلی دی، دا خصلتونه بيا په دې 

 نورو شپږو امپراتورانو کې نه وو.

زه نه غواړم چې د شهرت په داسې څپو کې ډوب شم چې وړ نه يې يم، 

تنې غريزه کارونه رانه پاتې شي او دا کار په ما کې د ځانپالنې، ځان غوښ

وټوکوي او نورو ته د تنګنظرۍ پلمه په لاس ورکړم، له خپل ولس څخه مې 

هيله ده چې زما او د خپلو ارمانونو ملاتړ وکړي، زه که د پورته ياد شويو او 

نورو اتلانو د لارې په لارويانو کې حساب شم نو دا به زما لپاره د لوی وياړ 

 اړنو مستحق نه ګڼم.ځای وي، زه ځان د هېڅ ډول القابو او وي

خو د خپل ولس د يوه خدمتګار په توګه د تل لپاره د خپل مظلوم ملت 

خدمت ته چمتو يم، د خپلو مشرانو له خوا به امر وي او زموږ له خوا به 

 چټک ګامونه.

 درنو هېوادوالو او د رسنيو د بيان پلويانو!

ادپالې زموږ په اوسنۍ مبارزه کې دا په ډاګه شوه چې کومې رسنۍ هېو 

دي، کومې پرديپالې او کومې تنظيم پالې؟ پرديپالو رسنيو د ملت د دې 

سترې حماسې پر وړاندې تبليغات وکړل، خو له شرمه يې تصويرونه نشر نه 

کړای شول. ان ملي ټلوېزيون چې په کار وه د ټول ملت ټلوېزيون وای، خو 

ن پر ضد يې ترسره نه شو کړای. د ژوندون ټلوېزيو  مسووليتدلته يې خپل 

ډېرې وړې مظاهرې هم نشر کړې، خو د ژوندون، اسلاميت او افغانيت په 

ملاتړ يې د ډېرو لويو مظاهرو خبر هم خپور نه کړ. د خپل مظلوم ولس په 

استازۍ له ملتپالو رسنيو مننه کوم او د تنظيمپالو او پرديپالو رسنيو غندنه 

 .کوم، د هغو پر وړاندې به زموږ مبارزه دوام لري

 درنو هېوادوالو!

يو ځل بيا له خپل ټول مظلوم، غيرتي، بااحساسه، بادرکه، بادرده، 

باشهامته ملت څخه د زړه  او بانظمه، مفکر، مدبر، اوسېله ناک، صابر، باکلتوره

له کومي مننه کوم، مننه مننه مننه او بيا هم مننه، د خپلو ميندو، خويندو، 

بهرمېشتو افغانانو د دعاګانو او ملاتړ په علمای کرامو، مساپرو، کورمېشتو او 

 هيله.

 ژوندی دې وي افغانستان

 سر لوړی دې وي افغان ملت

 رپانده دې وي د افغانستان درې رنګه ملي بيرغ

 تل دې وي اسلاميت او افغانيت

 مړه او سپېره دې وي د افغان او افغانيت

 اسلام او اسلاميت پټ او ښکاره دښمنان

 مړه دې وي پرديپال

 وندي دې وي هېواد پالژ 

 اسلاميت وژغورئ او افغانيت وژغورئ

 )غوښتنليک(

ل( کال د ۷۵۹۱(مه نېټه چې د )۷۷م( کال د جنورۍ پر )۱۸۷۴د )

افغانستان ملي تحريک په ګډون  د ،( نېټې سه سمون خوري۱۱جدي له )

مرکزونو، ځوانو خوځښتونو،  بېلابېلو مدني ټولنو، ټولنيزو بنسټونو، علمي

برابر  غوښتنليکيو افغانانو  شوراګانو، هېوادپالو، اسلامپالو او ملتپالو قومي

کړ، دا غوښتنليک د سترې محکمې په عنوان تر هغه وروسته وليکل شو چې 

د ملي شورا ګډ کمېسيون هم د هويت د تذکرو په باب د اساسي قانون 

 خلاف پرېکړه وکړه.

 ! مقام تهد افغانستان اسلامي جمهوريت د سترې محکمې عالي

 له څو مياشتو راهيسې په مليونونو اسلامپالو او هېوادپالو افغانانو په

متواتر ډول د ملي هويت په تذکرو کې د اسلام د مقدس دين او غيرتي 

تثبيت په خاطر د )دين( او )ملت( ستون د ليکلو غوښتنه کړې  افغان ملت د

 .او کوي يې

غوښتنې لپاره په کابل او  سترې داعيې دد دې  ملت رښتينو بچيانو د

ولايتونو کې او تر هېواده بهر سترې غونډې او مظاهرې وکړې او د  بېلابېلو

ملي شورا تر دروازو هم ورسېدله، خو په خواشينۍ سره چې  مظاهرو لړۍ د

شمېر زورواکو او پرديپالو غوړېدلي سيوري دافغانانو  پر ملي شورا د يو

سره مخامخ کړې. د )اسلام( او )افغان( د  له ستونزو مشروع او قانوني غوښتنې

دواړو جرګو يو ګډ کمېسيون وټاکه، خو مشترک  تثبيت په خاطر ملي شورا د

افرادو جوړ و، چې ان له پيله يې د  کمېسيون هم تر ډېره حده له همغو

وياړمن نوم له ليکلو سره تضاد  هويت په تذکرو کې د )افغان( د سپېڅلي او

د تذکرې له لومړي مخ کليمه  ن يو ځل بيا د )افغان(درلود. مشترک کمېسيو 

)تخلص( پر زياتونې  پرځای يې د شخص له نوم سره دد دې  څخه وايستله او

په خپله د  ټينګار وکړ او په دې ډول د افغان ملت مشروع او قانوني حق

شو. سره له  )ملت( په نامه د راغلو په اصطلاح استازو له خوا تر خاورو لاندې

 دی او نه پر )اسلاميت( او )افغانيت( رايه اچونه د ملي شورا کار نه دې چې

 صلاحيت لري، خو دا چې دا ارزښتونه د يوه غرضي او مرضي پلان لهد دې 

ضد کړيو  مخې يادې شورا ته وړاندې شوي وو، نو د هېواد ضد او ملت

 .دې دمه پرمخ لاړل هدفونه تر

علمي مرکزونه او په  شوراګانې، موږ د هېواد بېلابېلې مدني ټولنې، قومي

کوو چې د  غوښتنهد دې  مجموع کې ټول ملت په دې متفق يو او په ټينګه

 هويت په تذکرو کې دې ضرور سل په سلو کې د )دين( او )ملت( ستون

زيات شي. اوس يو شمېر مغرضې کړۍ غواړي زموږ د ديني هويت د تثبيت 

ثبيت له لارې ديني هويت ملي هويت او يا هم د ملي هويت د ت له لارې

کار په خپل ذات کې د هېواد، ملت او اسلام د دښمنانو  نفې کړي، موږ دا

سل په سلو کې د هويت د تذکرې پر لومړي مخ د  يوه بله توطيه ګڼو، موږ

او )افغان( د تثبيت غوښتونکي يو او په دې  دواړو سترو ارزښتونو )اسلام(

ريب د )دين( او )ملت( خلاف عمل ف برخه کې هر ډول خنډ اچونه، مکر او

 .ګڼو

بنسټونه، قومي شوراګانې او ټولنې په  افغان ولسونه او پرګنې، مدني

په توګه د افغانستان د اسلامي  د عدالت د سترې سرچينې افغانستان کې

ډېر درنښت غوښتنه کوي  جمهوريت د سترې محکمې له عالي مقام څخه په

قانون د څلورمې  ۍ پرېکړه د اساسيسيون وروستېچې د ملي شورا د ګډ کم

هر  ملت پرد دې  مادې د پنځمې فقرې، چې په څرګند ډول يادونه کوي؛

تطابق  مادې په رڼا او له هغې سره پهد دې  اطلاقېږي،کليمه فرد د )افغان( 

 کې وڅېړي او په دې باب خپله پرېکړه او نظر څرګند کړي. افغان ملت په

سيون وروستۍ ېې د ملي شورا د ګډ کمغوڅ ډول فکر او ټينګار کوي چ

اساسي قانون د څلورمې مادې د روحيې خلاف ده او ملت ته په  پرېکړه د

نه ده. د ملت هر فرد خپل ملي هويت غواړي، هېڅوک  هېڅ ډول د منلو وړ

دې حقه محروم کړي. موږ يو ځل بيا د  حق نه لري چې ملت له خپل

نښت هيله کوو چې د اساسي در  سترې محکمې له عالي مقام څخه په ډېر

قانون د نورو مادو د  قانون د څلورمې مادې د پنځمې فقرې او د اساسي

 د حذف لپارهکليمې  محتوياتو په رڼا کې د هويت له تذکرو څخه د )افغان(

ملت ضد  دا ډول هڅې رد او په دې باب خپل نظر څرګند کړي او ملت د

 .اشخاصو له توطيو څخه وژغوري

 په درناوي

 ملي تحريک په ګډون د هېواد فرهنګي، مدني بنسټونهد 

 .قومي شورا ګانې او بېلا بېلې ټولنې

  

(c) ketabton.com: The Digital Library



 ګام پر ګام له ملي هويت سره /               

128 

 

 

 ملي هويت او ولسمشر
 )له ولسمشر حامد کرزي سره د اسلاميت او افغانيت په باب د ځانګړې کتنې جزئيات( 

 

مخکې تر دې چې ولسمشر حامد کرزي سره د افغانيت او اسلاميت په 

ې جزئياتو ته راشم، مجبور يم، لږ لنډې تېرې ماضي ته باب د ځانګړې کتن

 ورستون شم. 

له تېرو څو مياشتو راهيسې د ملي هويت يا د تابعيت د تذکرو پر سر 

جنجال روان دی. خبره ان تر مظاهرو، خوابديو او ډېرو زړه بداويو پورې 

نان هم ورسېده. په دې بهير کې رښتيني، اسلامپال، هېوادپال او ملتپال افغا

هم معلوم شول. ورځچاري، ځانساتي، ځان ګټي او افغان ضد اشخاص او 

 ډلګۍ هم ټول په ډاګه شول. خبره له شف شف څخه شفتالو ته راووته!

د افغانستان ملي تحريک په ګډون ګڼ شمېر مدني ټولنو، ځوانو 

خوځښتونو او مدني حرکتونو يوځل د ملي شورا او بيا د سترې محکمې 

ظاهرې وکړې. دا مظاهرې که څه هم پر ځينو پرديپالو او مخې ته لويې م

ځانساتو ښې ونه لګېدې، خو د ولس روحيه يې تر دې حده پياوړې کړه چې 

اوښتون ويلای شي.  یسړی ورته يو نسبي، فرهنګي، مدني او حقوقي وړوک

دې مظاهرو د ټولو هېوادوالو په تېره بيا د مظلوم اکثريت ولوله راوپاروله او 

يې ورته دومره قوي کړه چې هېوادوال يې د لا لويو مظاهرو لپاره  روحيه

 جوګه کړل.

د لاريونوالو غټ هدفونه همدا وو چې د هويت په تذکره کې د )دين( 

او )ملت( ستون وليکل شي او په دې ډول دې د اسلام او افغان د تثبيت 

د  قدام وشي.لپاره   له اساسي قانون او ټولو بشري او مدني قوانينو سره سم ا

دوو ارزښتونو پټو او ځينو څرګندو مخالفينو هڅه وکړه پر )ژوندون دې 

ټلوېزيون( او شخصاً پر ما )محمداسمعيل يون( فشار راوړي چې له دې سترو 

ارزښتونو او ايډيالونو څخه لاس په سر شم، چې د ملي داعيې دا خبره 

اوړلو څخه هدف همداسې ګونګه پاتې شي. پر ژوندون ټلوېزيون له فشار ر 

رسنۍ له لارې د خلکو پيغام رسول کېږي او د ولس غږ د دې  همدا و چې

پورته کېږي، که دا رسنۍ ټکنی او يا وتړل شي، نو پر اوسني وخت دا کار د 

ايډيالونو د ټکني کولو په د دې  افغانيت او اسلاميت د داعيې د تړلو او يا هم

خلکو ذهنيت له اصلي موضوع مانا ګڼل کېږي. د دوی بل هدف دا و چې د 

)اسلاميت او افغانيت( څخه څنګزني موضوع )ژوندون ټلوېزيون( او د هغه 

تعليق ته راواړوي. خو زموږ باغيرته ملت د شعوري هڅو او لاريونونو په ترڅ 

کې هم د ژوندون د تعليق او تړلو خطر ډېر ژر دفع کړ او هم د خپلو 

لس رښتينو بچيانو د مشرانو او ولسي جرګې ايډيالونو د بريا په لټه کې شو. د و 

له مشرانو او بېلابېلو غړو سره د خپلو کتنو په ترڅ کې هغو ته په ډاګه کړې او 

دا خبره يې تعقيب کړې وه چې دوی له دې دوو ارزښتونو څخه تېرېدونکي 

( ماده يي پرېکړه ليک په ترڅ کې ۷۵نه دي. سترې محکمې ته يې د خپل )

ړې وه چې د اساسي قانون د درېيمې او څلورمې او نورو هم دا په ډاګه ک

مادو له محتوياتو سره سم دوی سل په سلو کې د هويت په تذکره کې د 

)اسلام( او )افغان( د کليمو ليکل غواړي. د ګرانو هېوادوالو د ګڼو فشارونو له 

امله د مشرانو او ولسي جرګې ګډ کمېسيون پرېکړه وکړه چې د هويت په 

ې دې د نوم ترڅنګ )تخلص( او د )دين( ستون زيات شي، خو د تذکرو ک

ملت په نامه راغلو په  اصطلاح استازو يوځل بيا د )ملت( ستون ته شا واړوله، 

خو زموږ ګرانو هېوادوالو، تحريکوالو، ژوندونوالو، ليکوالو او نورو مخورو پر 

ختګ دی دې فشاري پرمختګ بسنه ونه کړه، دوی وويل که څه هم دا يو پرم

خو لا هم په سلو کې پنځوس برخې مزل پاتې دی، موږ نه غواړو د يوه 

ارزښت په ليکلو سره بل له منځه يوسو؛ اسلام وليکو، ملت هېر او نفې کړو او 

يا ملت وليکو اسلام له سره تېر کړو، موږ دا دواړه ايډيالونه غواړو او دواړه د 

 تذکرې پر لومړي مخ غواړو.

ونوالو، مدني او فرهنګي ټولنو او ځوانو خوځښتونو يو تحريکوالو، ژوند

ځل بيا د بېلابېلو غونډو او متواترو اعلاميو له لارې له ولسمشر، سترې 

محکمې او د اساسي قانون پر تطبيق د څار کمېسيون څخه وغوښتل چې د 

ملي شورا د ګډ کمېسيون دا 

نيمګړې او ناقانونه پرېکړه رد او د 

 کړه وکړي.تعديل لپاره يې پرې

زه )يون( په خپله د افغانستان 

ملي تحريک او ګڼو فرهنګي ټولنو 

په استازۍ سترې محکمې ته 

عارض شوم او د بېلابېلو  ټولنو 

ګډه اعلاميه او غوښتنه مې د 

سترې محکمې سرپرست )قاضي 

القضات پوهاند عبدالسلام عظيمي( ته ورسوله له هغه سره مې په دې اړه 

و د ټولو هېوادوالو غوښتنه او اندېښنه مې ورسره شريکه رسمي ملاقات وکړ ا

کړه، ما له قاضي القضات صيب څخه وغوښتل څرنګه چې د ملي شورا 

وروستۍ پرېکړه د اساسي قانون د څلورمې مادې له پنځمې فقرې سره په 

تضاد کې ده، ستره محکمه بايد د نفوسو د احوالو د ثبت دا مصوبه د اساسي 

تو سره سمه وڅېړي چې سمون ورسره لري که په ټکر کې قانون له محتويا

ده؟ او په دې باب خپله پرېکړه ولسمشر ته صادره کړي، قاضي القضات  

پوهاند عبدالسلام عظيمي ماته وويل ))ستاسو خبره سمه ده د ملي شورا 

پرېکړه د اساسي قانون د محتوياتو او په تېره بيا له څلورمې مادې سره سمون 

له اساسي قانون سره د نورو قوانينو مطابقت څېړو، په دې شرط  نه لري موږ

چې حکومت يې له موږ څخه وغواړي، نه په خپل سر د قوانينو مطابقت 

څېړو او نه هم له دولت يا حکومت پرته د نورو نادولتي، سياسي، ټولنيزو او 

د  نورو ټولنو په غوښتنه د قوانينو مطابقت مطالعه کوو((، پوهاند عظيمي چې

اساسي قانون د تدقيق د کمېسيون غړی هم و، دا هم وويل: ))کله چې 

اساسي قانون جوړېده، نو فکر وشو چې که د هر چا په غوښتنه له نورو 

قوانينو سره د اساسي قانون د تطابق څېړنه مطرح شي، نو له سترې محکمې 

 هڅخه به خپل ټول اساسي کارونه پاتې وي، همدا قوانين به څېړي، نو ځک

غوښتنې اعمال حکومت ته محول شو.((  پوهاند عظيمي بيا قانون ته د دې 

لاس کړ په دې باب يې يوه ماده ولوستله چې ستره محکمه د حکومت په 

غوښتنه له اساسي قانون سره د نورو قوانينو مطابقت څېړي. پوهاند عظيمي 

سره په  وويل: ))که تاسې غواړئ چې د ملي شورا دا پرېکړه له اساسي قانون

مطابقت کې وڅېړل شي، بايد حکومت ته خپل عرايض وړاندې کړئ چې 

هغه يې موږ ته راولېږي او موږ به بيا دا موضوع د سترې محکمې د عالي 

شورا په غونډه کې مطرح کړو.(( کله چې زه د قاضي القضات له دفتره 

يوه راوتلم، نو پر همغه ورځ مې جمهوري رياست ته د همغې اعلاميې د متن 

کاپي ورولېږله: يوه کاپي مې د ولسمشر فرهنګي چارو مشاور ښاعلي 

ښاغلي رييس )سرمحقق زلمي هېوادمل( او بله مې  هم د ولسمشر د دفتر 

اعلاميې په متن کې د دې  )کريم خرم( ته ،چې دوی يې ولسمشر ته ورسوي

له سترې محکمې، د اساسي رييس راغلي وو: ))تر هغه پورې چې جمهور 

ن پر تطبيق د څار کمېسيون او نور حقوقپوهانو سره سلا مشوره نه وي قانو 

کړې، بايد د ملي شورا ناقانونه مصوبه توشيح نه کړي(( له نېکه مرغه چې 

اعلاميه ولسمشر ته رسېدلې وه، يوه ورځ وروسته ورته د توشيح لپاره د ملي 

و سره د ملي شورا مصوبه هم راغله، ولسمشر د اعلاميې د متن منطق ته په کت

شورا مصوبه معطل او له توشيح څخه يې ډډه وکړه. خو د هېوادپالو، ملتپالو، 

اسلامپالو بنسټونو اعلاميه ساعت په ساعت د )ژوندون ټلوېزيون( پر څپو 

خپرېدله او هېڅ وقفه په کې نه راتلله. دې سره موږ جوخت له بېلابېلو لارو 

دمل(، )کريم خرم(، )ډاکتر او اشخاصو، لکه ښاغلي )سرمحقق زلمي هېوا

رنګين دادفر سپنتا(، )ډاکتر صادق مدبر( او نورو اشخاصو له لارې هره شېبه 

 او پرله پسې ډول هڅه کوله چې له ولسمشر سره ليدنه وکړو او د بې هويتۍ

سترې غميزې په باب ورته خپل دلايل ووايو، خو په خواشينۍ سره د دې 

ته ولسمشر د عدلي او قضايي چارو چې بريالي نه شو، يوه اوونۍ وروس

کمېسيون په غونډه کې دا موضوع مطرح کړه. په دې غونډه کې قاضي 

القضات )عبدالسلام عظيمي(، د عدلي او قضايي چارو د  کمېسيون غړی 

نصرالله ستانيکزی، د عدليې وزير )حبيب الله غالب(، د ملي امنيت شورا 

)کريم خرم(، رييس هور ريس دفتر سلاکار )ډاکتر رنګين دادفر سپنتا(، د جم

)ګل رحمن قاضي( او رييس د اساسي قانون پر تطبيق د څار کمېسيون 

ځينې نور اشخاص شامل وو. په دې غونډه کې هم د هويت پر تذکرو بحث 

وشو، داکتر سپنتا او نصرالله ستانيکزي د هويت په تذکرو کې د )افغان( 

رخه کې يې ګڼ شمېر دلايل راوړي کليمې پر ليکلو ټينګار کړی و او په دې ب

وو، خو غونډې کومه پايله نه لرله، يوه خبره په کې دا شوې وه چې د )سردار 

محمد داودخان( د وخت تذکره دې په پام کې ونيول شي، همغه تذکره يې 

غونډې ته راوړې وه. څرنګه چې هغه وخت )ملت( نه و ليکل شوی، نو د 

غټه پلمه په لاس ورغله، د غونډې عمومي  مخالفينو ته دا يوکليمې )ملت( د 

په تېره بيا د ولسمشر روحيه دا وه چې همدا تذکره ښه ده. کله چې موږ خبر 

شو نو بيا له کريم خرم، ډاکتر سپنتا او هېوادمل صيب سره په تماس کې شو 

او ورته ومو ويل چې په هېڅ وجه دا خبره د منلو وړ نه ده، تاسې د 

نه کليمې کره کې يوازې همدا د )ملت( د يوې داودخان د وخت په تذ 

ليکل معيار نيسئ او که ټوله تذکره؟ ما له ښاغلي کريم خرم او هېوادمل 

صيب سره ډېر تېزې خو له ډاکټر 

 سپنتا سره په تول تللې خبرې وکړې:

کريم خرم راته وويل: ))د 

داودخان د وخت تذکره څنګه ده؟ 

هلته خو ملت نه شته؟(( ما ورته 

ل: ))د داودخان د وخت په ووي

تذکره کې خو نورې ژبې هم نه شته، 

هغه کاغذي وه، دا الکترونيکي، هغه 

ټوله پښتو وه، دا په څو ژبو ده؟ ايا دا حکومت هم د داودخان د حکومت په 

معيارونو برابر دی؟ د داودخان په وخت کې کوم والي له افغانيته انکار 

افغان ضد او اسلام ضد حرکت  جرئت درلود چېد دې  کولای شو؟ شورا

وکړي، داودخان خو قومي او سيمه ييز تخلصونه هم په همدې خاطر لغوه 

کړي وو چې واحد ملت جوړ او قوي شي، اوس خو ټول حکومت پر سيمو 

او قومي ډلو وېشل شوی، کوم کار مو د داودخان د حکومت پر معيار برابر 

 څخه ناوړه ګټه اخيستل له نشتواليکليمې دی، چې يوازې هلته د )ملت( 

کېږي، که د داودخان تذکره معيار وي، نو بيا ټوله تذکره معيار کړئ، نه 

مه. په هغه تذکره کې خو )دين( هم ذکر و، خو د اوسني ييوازې يوه کل

 حکومت په طرحه کې خو نه )دين( و او نه )ملت(. 

ه په له ښاغلي هېوادمل سره مې هم همدا خبرې وکړې، ډاکتر سپنتا رات

ټلېفون کې د قضايي کمېسيون د غونډې په باب وويل چې زما نظر له پخوا 

څخه په دې باب معلوم دی، زه د افغان د کليمې پلوی يم )افغان( زموږ ملي 

او سياسي هويت دی، تاسې کولای شئ له ښاغلي کريم خرم څخه چې په 

د نظر  هغه جلسه کې ناست و، خو په جلسه کې يې هېڅ خبرې ونه کړې، زما

په باب وپوښتئ. سپنتا وويل: )) باوجوديکه ما يک فارسی زبان هستم، مسئله 

قوم برايم مطرح نيست اما بايد يک هويت داشته باشيم ان هويت ملي افغان 

افغان تعبير دوګانه دارد، بعضی ها کليمه است، صرف نظر از اينکه بعضی ها از 

غان نه به معنی پشتون، بلکه به افغان به معنی پشتون تلقی ميکند، اما ما اف

مدرن ان تلقی مينمايم. ما درجلسه قضايی به  معنی هويت ملی و سياسی و

( درصد )فرانس( زندګی ميکند اما همه ۵۳جمهور ګفتم که در فرانسه )رييس 

باشنده ګان فرانسه )فرانس( را به حيث هويت ملی خويش قبول کردند، در 

ندارد که افغان را به حيث هويت ملی خود افغانستان هم کدام مشکلی وجود 

قبول نمايم.(( سپنتا زياته کړه: ))په دې مسئله کې زه تاسره هم نظره يم، سره 

له دې چې په ډېرو برخو کې زما او ستا د نظرونو ترمنځ اختلاف و او شته. 

خو په دې مسئله کې زه ستا د نظر پلوی يم(( البته ډاکتر سپنتا د )دين( په 

)ملت( پر عنصر زياته تبصره وکړه او پر همدې توکي يې ټينګار  انډول د

 کاوه، ځکه بحث هم د )ملت( پر کليمې و.

له ډاکتر سپنتا، سرمحقق زلمي هېوادمل او کريم خرم سره زما ټلېفوني 

 ته لاسرسی لري.رييس ارتباطات له دې امله وو چې همدا کسان جمهور 

 ستانکزي هم ډېر زيات ددې خبرې يادول هم ضروري دي چې نصرالله

معقول حقوقي دلايل وړاندې کړي وو، خو چا ورته څه خاص ارزښت نه و 

ورکړی. موږ چې د جمهوري رياست دې حالت ته پام وکړ؛ نو خواشيني 

شو، د ملي تحريک په ګډون مو د بېلابېلو مدني ټولنو، قومي شوراګانو، 

بلنه ورکړه ، له هغوی  ځوانو خوځښتونو او فرهنګي ټولنو مطرحو اشخاصو ته

سره مو مشوره وکړه او د يوې بلې لويې مظاهرې په لټه کې شو، يو شمېر 

ولايتونو کې هم له مطرحو شخصيتونو سره په تماس کې شو او پر يوه وخت 

مو په ګڼو ولايتونو کې د لويو مظاهرو د جوړولو تکل وکړ. د مظاهرې لپاره 

و، خو يو شمېر ملګرو وويل: مو د تدارک کمېسيون هم په پام کې وني

))يوځل بيا به له ولسمشر سره تماس ونيسو، که نتيجه يې ور نه  کړه، نو بيا به 

خپل وروستی زور په مظاهرو کې راټولوو او څرګندوو(( بيا بيا مو کوښښ 

وکړ، خو زموږ د څو ځلي او پرله پسې هڅو سره سره له ولسمشر سره پر 

نۍ وړاندې راته هېوادمل صيب زنګ وواهه ملاقات بريالي نه شو. يوه اوو 

رييس صيب وايی تاسې د ملاقات لپاره خپل لېست راولېږئ، رييس چې 

صيب ماته ويلي چې ملاقات برابر کړه. ما ويل څومره کسان؟ هغه وويل، لس 

( کسانو لېست ۱۱پنځلس متخصص او پوه کسان چې له هر قومه وي، ما د )

و او وربرابر کړ، چې د بېلابېلو سيم

بېلابېلو قومونو مخور شخصيتونه 

پکې وو، لېست مې ورولېږه، دوه 

ورځې وروسته له جمهوري رياسته 

زنګ راغی، ستاسو لېست ډېر اوږد 

صيب وايي، د )يون( رييس دی، 

په شمول يوازې پنځه تنه. بيا مې 

په لېست کې کمښت راوړ:  يو 

ی، بل )جنرال غلام )شېرعلم امله وال( چې په قوم پشه يي او ښه ليکوال د

حسين هزاره(، د سياسي چارو کارپوه، بل )عبدالحکيم تورسن(، په قوم 

تاجک او د سياسي چارو کارپوه دی، څلورم شخص )چرند سنګ( د خوست 

پنځم زه خپله وم، دا لست مې ورکړ،د د افغان سکانو له جملې څخه دی، او 

زيګر څلورنيمې بجې ل(کال د دلوې پر )شپږمه( د يکشنبې پر ورځ ما۷۵۹۱)

ملاقات برابر شو. کله چې په ګلخانې ماڼۍ کې د ملاقات ځای ته ورسېدو، نو 

لوی څارنوال )اسحاق الکو(، قاضي القضات )پوهاند عظيمي( ، ډاکتر مدبر، 

ډاکتر سپنتا، کريم خرم، او نور هم راغلي وو، پوه شو چې دوی هم دې 

، تر ستړي مشي وروسته يې غونډې ته راغلي دي، ولسمشر هم تشريف راوړ

 ټول د کابينې د غونډو خونې ته دعوت کړو.

ولسمشر پر خپله څوکۍ او نورو په مشترک ډول دواړو خواوو ته 

 کېناستو، د غونډې ټول ترکيب په دې ډول و:

 ولسمشر حامدکرزی -۷

 قاضي القضات پوهاند عبدالسلام عظيمي -۱

 لوی څارنوال محمداسحق الکو -۵

 ير حبيب الله غالبعدليې وز -۴

 مولانا قيام الدين کشافرييس د علماوو شورا  -۳

 د ملي امنيت شورا سلاکار ډاکتر رنګين دادفر سپنتا -۷

 ګل رحمن قاضيرييس د اساسي قانون پر تطبيق د څار کمېسيون  -۱

 ډاکتر صادق مدبررييس د چارو د ادارې لوی  -۰

 کريم خرمرييس د ولسمشر د دفتر  -۹

 وال محمد اسمعيل يونپوهن -۷۸

 جنرال غلام حسين هزاره -۷۷

 شېرعلم امله وال -۷۱

 عبدالحکيم تورسن -۷۵

 چرند سنګ -۷۴

 غونډه ولسمشر په دې ډول پيل کړه: ))بسم الله الرحمن الرحيم.

ورونو دا غونډه يوه غير رسمي مشورتي غونډه ده، چې د يوې خاصې 

 موضوع يانې د تذکرو په باب جوړه شوې ده.

و شمېر ورونه چې د بېلابېلو فرهنګي، مدني ټولنو نمايندګي کوي  ي

)همداسې ده که نه؟ )ماته يې وويل، ما وويل هو( ماته عارض شوي وو او 

خپلې پاڼې يې رالېږلې وې، په هغو کې يې له ما غوښتي وو چې په تذکره 

ونه وليکل شي، دا ور کليمې کې دې د )دين( او )ملت( يا )اسلام( او )افغان( 

اوس راغلي د دوی دلايل به واورو چې دوی څه وايي، بيا به په دې موضوع 

 غور وکړو((.

ماته يې وويل: ))شروع يې کړه،!(( ما وويل: ))زه يې پيل کړم؟ ده 

وويل: ))هو!(( ما خپلې خبرې په دې ډول پيل کړې:  )) بسم الله الرحمن 

الرحيم. د قدرمن ولسمشر، قاضي 

و ټولو قدرمنو القضات صيب او نور 

مشرانو او د غونډې د برخوالو په 

اجازه!... ماسره د هويت په تذکره کې 

د )دين( او )ملت( يا )اسلام( او 

)افغان( کليمو د ليکلو لپاره ډېر زيات 

دلايل شته، خو نه غواړم دلته ټول 

ايجاب کوي او نه دلته داسې خلک ناست دي د دې  بيان کړم، نه وخت

موضوع پر باريکۍ نه پوهېږي، بلکې د دې  ضوع او ياچې هغوی پر دې مو 

دلته ټول داسې خلک ناست دي چې پر دې موضوع او د دې موضوع پر 

حساسيت، نزاکت او ضرورت ډېر زيات او ښه پوهېږي، نو ضرورت نه شته 

چې ډېر زيات توضيحات ورکړل شي. خو غټو ټکو ته مجبور يم اشاره وکړم: 

ماضي او حال ته په کتو سره )افغان( او  زموږ لرې ماضي، نږدې تېرې

)اسلام( داسې ارزښتونه دي چې دا ملت ورڅخه په هېڅ وجه تېرېدونکی نه 

دی، دې ملت پرې قرباني ورکړې، دا دواړه ارزښتونه نه د رايګرۍ موضوع 

ده، نه په رايګرۍ راغلي، نه پرې بحث او نظر پوښتنه کېدی شي. او نه 

و بحث وکړي. ټول بشري او زموږ اساسي حق لري چې پر هغد دې  څوک

حق راکوي چې دا ارزښتونه خوندي وساتو، د افغانستان د دې  قانون

اساسي قانون )قانون مې وروښود( د څلورمې مادې پنځمه فقره او نورې 

ملت پر هر وګړي د )افغان( کليمه اطلاقېږي او د دې  مادې واضح کوي چې

 عکس بايد بدل شي

هويت )افغان( دی، هېڅ قانون، هېڅ  تذکره موږ فرد ته ورکوو، د هر فرد

شخص حق نه لري چې له ماڅخه په چل او فرېب او يا د قوانينو د دوران له 

لارې دا حق سلب کړي. افغانستان کې هېڅ قانون د اساسي قانون له 

محتوياتو سره په ټکر کې وضع کېدی نه شي. کوم قانون چې اوس ملي 

اشخاصو او کړيو د چالاکۍ او فرېب له شورا له بېلابېلو لارو او يا هم د څو 

لارې تاسو ته رالېږلی، دا د همدغه اساسي قانون د محتوياتو مخالف دی، نو 

ځکه مردود دی. د افغانستان نورو تېرو تذکرو ته په پام سره چې هلته په 

اکثرو کې )دين( او )ملت( راغلي، د اسلام او افغان کليمې يې تسجيل کړي 

کومت په تذکره کې  هم د )دين( او )ملت( کليمې دي، د همدې اوسني ح

ل( کال يو فرمان  ۷۵۰۱ليکل شوي، ريس صيب! تاسو په خپله غالباً پر )

صادر کړ چې د هويت په تذکرو کې دې د ټولو لپاره افغان کليمه وليکل 

شي((، پر دې مهال ولسمشر وويل ))بې شکه، ما په همدې خاطر دا کار وکړ 

شي(( ما ورته وويل: ))نو دا څوک و چې هم يې چې ملي وحدت تامين 

)دين( له تذکرې څخه وويست او هم  )ملت(؟(( ما ورته ټولې تېرې تذکرې 

ورښکاره کړې. ))بله خبره داده چې د نړۍ نورو مطرح هېوادونو د هويت 

تذکرې که هم وګورئ، اکثرو په کې خپل ملي هويت درج کړی دی((، د 

ټ، نايجريا، المان، برېتانيا او ځينو نورو هېوادونو لسو هېوادونو لکه قطر، کوي

تذکرې مې هم ورته ښکاره کړې، مخکې تر دې چې زه تذکرې وښيم، 

ولسمشر وويل، ))نور هېوادونه څنګه دي؟(( ما ورته وويل ))د اکثرو هېوادونو 

په تذکرو کې نشنيلټي ذکر ده(( ده وويل: ))پاسپورت مه يادونه، تذکره 

رته د لسو هېوادونو تذکرې راوړې وې، هغه مې ورته لاس په راښيه،(( ما و 

لاس مخې ته کېښودې، د المان تذکره هم په کې وه په نشنيلټي کې يې 

ليکل شوي وو )ډوچ( او د نورو هېوادونو هم، ولسمشر وويل: )سپنتا ته يې 

ورښکاره کړه( ډاکټر سپنتا د ولسمشر ښي لاس ته په وروستۍ ليکه کې ناست 

سر يې تاييد  ته يې لاس په لاس ورکړې. هغه چې تذکرې وکتلې، د و. هغه

د داودخان د وخت تذکره په لاس کې ونيوه، ويې رييس جمهور  وخوځوه.

ې مخکې موږ په ځته خو يې ملت نه دی ليکلی؟ څو ور ويل: ))دادی دل

جلسه کې همدا د داودخان د وخت تذکره معيار ونيوله، څرنګه چې هلته 

ما ورته وويل:  موږ وويل چې دلته هم ورته ضرورت نه شته((. ملت نه و، نو

صيب د داود خان د وخت په تذکره کې مو همدا يو معيار په پام رييس ))

کې نيولی، چې ملت په کې نه شته که څنګه؟ هلته خو )دين( هم شته، تاسو 

ولې دين کښلی و، ايا د اوسنۍ تذکرې بڼه هم د هغې تذکرې په شان ده؟ 

به او محتوا يې ټول په همغه شان دي؟ بله خبره داده چې د شکل، ژ 

جرئت د دې  داودخان په وخت کې خو ملت ته هېڅ خطر نه و او نه چا

کولای شو چې د ملت پر وړاندې ودرېږي، د داودخان په تذکره کې )دين( 

معيار نه نيسئ، خو )ملت( چې په کې نه شته بيا همغه راټينګوئ؟(( دې 

ليې وزير غالب صيب غږ کړ، ))در تذکره ما دين بود(( وخت کې يوځل عد 

ما ورته وويل: ))نه و، چېرته؟ نه دين و، نه ملت، دين بيا دويم ځل د مولوي 

صيب تره خېل محمدي په وړانديز ولسي جرګې تصويب او په تذکره کې يې 

ځای کړ، د مشرانو جرګې په مصوبه کې نه دين شته نه ملت(( غالب صيب بيا 

وکړ، ما وويل: ))زه دوه ځله نورو ملګرو سره شورا ته په همدې خاطر  ټينګار

لاړم چې تذکره کې نه )دين( و نه )ملت(،(( غالب صيب بيا ټينګار وکړ: 

))دين بود تو خبر نداری(( ما وويل: ))لاړ به شو د ولسي او مشرانو جرګې 

شويو طرحو ته(( دې وخت کې پوهاند صيب تاييد  لومړيو بحثونو او

عظيمي د غالب صيب د نظر په باب وويل: )دين و، خو په ارشيف کې پاتې 

شوی(( دا چې د ارشيف مانا دلته څه ده؟ په دې پوه نه شوم، خو څه ناڅه 

پته ولګېده، هغه طرحه چې وزيرانو شورا پاس کړې وه، په هغې کې د )دين( 

شوې،  کليمه وه، خو کومه طرحه چې د عدليې وزارت له خوا شورا ته لېږل

خبرې يادونه نه ده شوې د دې  په هغې کې د )دين( کليمه نه شته او يا هم

 چې د تذکرې پر لومړي مخ دې )دين( وليکل شي.

دې وخت کې ولسمشر بيا وويل: ))نو چې پورته ليکل شوي د افغانستان 

اسلامي جمهوريت د تابعيت تذکره، نو بيا خو دواړه په کې راغلل، افغانستان 

صيب رييس ، نو بيا )ملت( او )دين( ته څه اړتيا ده؟(( ما وويل: ))او اسلامي

د افغانستان اسلامي جمهوريت د دولت عنوان او رسمي نوم دی، نه د 

)ملت( نوم دی، نه د )دين(. دا عنوان وخت پر وخت بدلېږي، خو زموږ 

)دين( او )ملت( نه بدلېږي، )اسلام( او )افغان( نه بدلېږي. يو وخت دلته د 

فغانستان شاهي دولت و، بيا جمهوريت، شو، بيا دموکراتيک جمهوريت شو، ا

دا دی  بيا اسلامي دولت، بيا اسلامي امارت، بيا موقته اداره، انتقالي اداره او

احتمال هم شته چې سبا د دې  اوس اسلامي جمهوريت دی، يو څو فيصده

لت( او )دين( نه ته بيا اسلامي امارت شي. د دولتونو عنوانونه بدلېږي، خو)م

بدلېږي. زموږ دين )اسلام( او ملت مو )افغان( دی، دا د دولت په عنوانونو 

پورې نه تړل کېږي. بله خبره داده چې دې ته د ملي هويت تذکره هم 

وايي، نو چې زما ملي هويت په کې معلوم نه وي نو د څه شي تذکره ده؟ 

ګندولای، هغه نو د هغه تذکره چې ستا ملي او عقيده يي هويت نه شي څر 

څه شي تذکره ده؟ څه ارزښت لري؟ لنډه دا چې موږ )بې دينه( او )بې 

ملته( تذکره نه غواړو او نه يې زغملای شو. دلته يو دولت په دې پلمه سقوط 

شو چې په تذکره کې يې د )دين( ستون نه و ليکل شوی، اوس به يو 

حکومت په دې پلمه سقوط کېږي 

)ملت( چې په تذکره کې يې د 

ستون نه دی ليکل شوی، نن چې 

يې د )افغان( کليمه له تذکرې 

ووېستله سبا ته به يې له پاسپورته 

کليمه باسي، بل سبا بيا د افغانستان 

هم نه مني، پر هغې به هم راسره 

رييس بحث کوي. بل په دې کې تاوان څه دی، که وليکل شي؟(( جمهور 

ي، اته نوي فيصده ګټه لري.(( دې وويل: ))هېڅ تاوان نه لري، بلکې ګټه لر 

وخت کې يې عدليې وزير ته مخ ورواړوه، ويې وويل:  ))شما بګويد!(( هغه 

افغانستان امده، ديګر ضرورت وويل: ))او جا ګفته شد که جمهوری اسلامی 

نيست، همين افغانستان ملت ما است ديګر ضرورت نيست که ملت نوشته 

ه شد.(( دا چې چا چېرې او څنګه دا شود يا نه شود، همانجا همين فيصل

فيصله وکړه موږ ته پته ونه لګېده، خو دومره اخيستنه مو وکړه چې د کابينې 

تر غونډې وروسته نور خلک هم شته چې ځانګړې پرېکړې کولای شي او 

)ملت( د خصوصي اشخاصو کار دی چې راوړي يې او که نه، دا خلک 

سملاسي وزير صيب ته وويل: معلومېږي نه، خو کارونه کولای شي. ما 

))افغانستان زموږ د هېواد نوم دی، د ملت نوم مو )افغان( دی، موږ بايد د 

ملت او هېواد ترمنځ فرق وکړو. افغانستان رغېدلی له افغانه دی، نو څوک 

 چې )افغان( نه مني )افغانستان( خو اتومات نه مني((.

وسته به يې ووايم، خو ما وويل:  ))زه نور دلايل هم لرم که وخت و، ور 

اوس خپلو ملګرو ته نوبت 

ورکوم.(( جمهور رئيس، )حکيم 

تورسن( ته اشاره وکړه چې خبرې 

پيل کړي! تورسن صيب وويل: 

صاحب جمهور رييس ))به اجازه 

و تمام حاضرين محترم در اين 

مجلس، ما ميخواهم ګفته های 

مختصر کليمه خود را در چند 

مين موضوع، مختص سری تذکره تابعيت بحث عرض بدارم، تنها در مورد ه

ميکنم ګر چه  موضوعات ديګر نيز وجود دارد که فعلاً وقت اش نيست، اګر 

رييس صاحب لازم ديد، در يک فرصت مناسب ديګر باز بحث ميکنم، رييس 

صاحب محترم! بايد عرض شود که در طول سی، سی و پنج سال بسياری 

ما ګرفته شد، تنها افتخار که مانده، همين  ارزشهای مهم به اين و ان عنوان از

افغان به کليمه افغان و افغانيت ما و شما است، که تمام ملت را وصل کرده، 

همه اقوام،  خورد و کلان و هر فرد اين مملکت اطلاق ميشود، اين مشخص 

به يک قوم نيست، افغان افتخار ماست، اګر اين افتخار از ما ګرفته شود، 

ه مانده، که ګرفته شود، همين هويت ملی ما )افغان( و ديګر خو چيز ن

)افغانيت( مانده اګر اين هم ګرفته شود، ديګر چيزی نمی ماند، حالا که 

خارج ميروم، همه ما به افغان ياد ميشويم، اګر تاجک و ازبک، پښتون و اينها 

نوشته شود در خارج برای ما چه بګويد، تاجک کجا استی؟، تاجک 

بک ازبکستان، پشتون پاکستان، ما قرغيز هم داريم، تاتار هم تاجکستان، از 

دارم، اينها را چه بګويد؟ قرغيز قرغزستان يا قرغيز افغانستان، تاتار روسيه يا 

تاتار افغانستان، در روسيه چندين قوم زندګی ميکند ولی همه انها را روس 

ين ميګويد، در تذکره هويت شان برای همه شان روس ګفته ميشود. هم

هندو های افغان ما، اينقدر وطنپرست هستند، که ما هندوستان رفته بوديم، 

يک هندو افغان مارا تابعيت هندوستان ميداد، يک شرط برايش مانده بود، 

که فقط جای تولد تانرا افغانستان نوشته نکو، هندو افغان ما برايش ګفت، ما 

غانستان افتخار ما ست، به در افغانستان تولد شدم، ما افغان هستم، افغان و اف

خدا قسم که او هندو ما خاص از خاطر نام افغان و افغانستان تابعيت 

هندوستان را قبول نکرد، اين وطن خانه مشترک ما است ما به هيچ وجه از 

افغان و افغانيت تير شدنی نيستم و اين افتخار بايد از ما ګرفته نه شود ونه ما 

را حق ميدهم، که هويت ملی ما از ما به کسی به شمول شخص خود شما 

جمهور به شما رييس سلب شود، يک مورد ديګر را نيز ميخواهم جناب 

کوچه اهنګری  ديد بګويم، که شما هميشه در مبارزه جاری تان به خارجيها از

انتقاد مينمايد، خوب است که از کوچه اهنګری به کوچه زرګری هم قدم 

د، زرګران مشوره بسيار باريک و ظريفانه را بزنيد از زرګران هم مشوره بګيري

ميدهد، خوب است، کارشناسان و افراد چيزفهم را نيز وقت به وقت دعوت 

نمايد و از انها نيز مشوره بګيريد!(( د تورسن صيب په خبرو کې د )کوچه 

ته ډېر خوند ورکړ،  ويې ويل: )) چون جنګ رييس اهنګری( کليمې جمهور 

 ين خاطر از کوچه اهنګری داخل ميشم((جنګ اهنګری است، از ا

م خو فعلاً وقتش نيست يتورسن صيب وويل: ))ما ګپهای ديګر رانيز دار

که همه شان رابيان کنيم، فعلًا به همين ګپهای خود اکتفا مينمايم، تشکر از 

 توجه شما!((

خبرې پيل کړې: رييس د تورسن صيب په خبرو پسې بيا جمهور 

است، ما يک وقت در )شمله( بوديم، در شمله  ))ګپهای تورسن صيب راست

هندوستان، يک روز در يک کوچه بازار پياده ميرفتم، يک دو سه تا طفل 

پشت ما می امد، خيرات ميخواست، ما به يکی از انها يک چند روپيه دادم، 

فکر کردم که هر سه اش از يک فاميل است، چند قدم ديګر که رفتم از 

 ت ما ميدوه، به اواز بلند ميګويد که به او پيسههمين سه طفل يک دختر پش

برای ما هم بدهيد، ما پيسه ندادم، در اخر  به اواز بلند دوزدن شروع دا دی 

کرد،  عجيب اين که دشنام زدنش به پشتو بود، داسې ترخې کنځلې يې 

کولې چې ای ستا پلان او مدان چې هېڅ د يادولو نه دي، زه حيران شوم 

پښتو وايي، دلته دا جلۍ او پښتو؟ بيا مې ورپسې ورمنډه  چې دا جلۍ څنګه

کړه چې ويې نيسم، پيسې ورته ورکړم، دې راڅخه منډه کړه، ما هم دويدم 

اينا هم، خو ګيرش نه کردم، طفل ديګر که همرايش بود و از او کرده کمی 

خورد بود او را ګير کردم، همداسې رپېده له ډاره، ما ويل مه ډارېږه، وهم 

نه، دا راته ووايه چې تاسې دلته څه کوئ او دا پښتو دې څنګه زده دې 

کړې؟ ده راته وويل چې موږ خو پښتانه يو، دلته اوسېږو موږ کور کې پښتو 

وايو، هغه بله مې خور وه، ټول کور کې پښتو وايو، بيا مې د هلک پر سر لاس 

ان رفته بودند تېر کړ. اين ها پشتونهای بودند که سابق از پاکستان به هندوست

و در شمله در نزديک کوه های هماليه زندګی ميکرد، پشتو را ياد داشت اما 

کلی انها خود را هندی ميگفتند، و در تذکره شان )انډين( نوشته بود، به همه 

هندی ها انډين )اطلاق( ميشود، همين )سلمان خورشيد( که فعلاً وزير 

ت و در پشتون اپريدی خارجه هندوستان است از لحاظ قومی پشتون اس

است، در اپريدی هم کوکخيل است، مګر فعلاً نميګه که پشتون هستم، 

اپريدی هستم يا کوکخيل هستم، بلکی ميګه که هندی يا انډين هستم. در 

هندوستان صدها قوم و صدها مذهب هستند، به همه شان انډين اطلاق 

ن( ميګويد. پس ميشود، حتی مسلمانان هندوستان هم نشنلتی خود را )انډي

ګپ های تورسن صيب راست که هندوهای افغان ما، در هر جای دنيا که 

 باشد، خود را افغان ميګويد و به افغان بودن خود افتخار ميکند.((

ولسمشر بيا جنرال غلام حسين هزاره 

ته نوبت ورکړ، جنرال هزاره خپلې 

خبرې داسې پيل کړې: ))به اجازه 

ترمين صاحب جمهور و همه محرييس 

حاضر در اين جلسه ما کمکی ملا هستم 

ملايی صحبت ميکنيم، الله)ج( در قران 

عظيم الشان می فرمايد: بسم الله الرحمن 

يَا أيَُّهَا النَّاسُ إنَِّا خَلَقْنَاكُم مِّن ذَكَرٍ وَأنُثَى وَجَعَلْنَاكُمْ شُعُوبًا وَقَبَائلَِ الرحيم، 

َ عَليِمٌ خَبِيرٌ لِتَعَارَفُوا إنَِّ أَكرْمََكُمْ عِ  ِ أتَقَْاكُمْ إنَِّ اللهَّ  ...ندَ اللهَّ

هدف ما ازين ايه کريمه اينبود که خداوند)ج( ما را شعبه شعبه افريده، 

برای تعارف يکديګر مګر به نزد خداوند)ج( مکرم کسی است که تقوا داشته 

 باشد. وقتيکه ما برای تعارف خويش يک هويت نداشته باشيم، مردم ما را به

نام چی و از کجا ميشناسد؟ افغان و افغانستان افتخار ماست، ما سر افغان 

بودن خويش افتخار ميکنم، يک تعداد اشخاص که انها نه نمايندګی از کدام 

قوم ميکند. نه از کدام زبان و سمت ګپ انها جدا است، هيچکس حق ندارد 

نم، اسلاميت و ميکتاييد  افغانيت ما را از پيش ما بګيرد، از اين خاطر ما

افغانيت بايد در تذکره ذکر ګردد. ما از ګپهای برادر خود اقای يون پشتيبانی 

ميکنم و طرفدار اين هستم که )دين( و )ملت( )اسلام( و )افغان( در تذکره 

 ذکر ګردد که هويت ملی ما مستحکم ګردد.

جمهور اين است که ما خو اين طرف و ان طرف رييس ګپ ديګر من به 

يزيونهای ګپ ميزنم، دولت را ګوشتزد ميکنم، کاستيها، نواقص و در تلو

صاحب وقت ناوقت اين رييس کاميابيها را برجسته ميسازيم، خوب است که 

کارشناسان، اهل خبره و ديګران را دعوت نمايد، از اينها در مورد مسايل 

رييس کلان مملکت مشوره بګيرد، تنها سر چند  نفرکه اين طرف و ان طرف 

هور حلقه زده به اينها مملکت جور نه ميشود، به هر حال در بعضی مسايل جم

جمهور به خصوص در مورد عقد قرارداد امنيتی رييس از عملکردها و نظر 

پشتيبانی مينمايم و در بعضی مسايل ګيله ها و انتقاد های رانيز دارم. در اخر 

هان ذکر کليمه مينمايم، و خواتاييد  يک بار ديګر ګپهای برادران خود را

 )اسلام( و )افغان( در تذکره هستم.((

د جنرال هزاره تر خبرو وروسته وويل: )) جنرال صيب رييس جمهور 

ګپهای ته در تلويزيونها ميشنويم از همه چيز خبر دارم.(( بيا يې شېرعلم امله 

او رييس وال ته د خبرو نوبت ورکړ! شېرعلم امله وال وويل: ))د جمهور 

و مشرانو په اجازه، زما نوم شېرعلم امله وال دی، په قوم پشه يي ټولو قدرمن

يم، په پشه يي، پښتو او دري ژبو درېواړو ښې خبرې کولای شم او په همدې 

درېواړو ژبو ليکنې کوم. تراوسه مې څو عنوانه کتابونه چاپ شوي چې دلته 

تون صاحب تاسو ته به يې وروسته درکړم، په پوهنرييس مې راوړي هم دي، 

، لکه په پوهنځي کې تدريس کومکې استاد يم، د حقوقو او سياسي علومو 

څنګه چې مې مخکې په خبرو کې يادونه وکړه، زه په قوم پشه يي يم، خو 

ملت مې افغان دی او پر افغان وياړم، افغان زما ملي هويت دی او د ټولو 

ته راکړل شوی په افغانانو ملي هويت دی، دا وياړ تقريباً زر کاله وړاندې موږ 

رييس جغرافيه کې ټول اوسېدونکي افغانان دي. موږ هېچا ته، حتی دې 

صيب تاسو ته هم اجازه نه درکوو، چې 

زموږ د ملي هويت پر وړاندې 

ودرېږئ. رييس صاحب تاسو چې له 

امريکا سره د امنيتي تړون په باب دا 

دومره جنجالونه جوړ کړي او دومره 

خاطر چې ناندرۍ وهئ، دا په دې 

افغان ملت ته ګټه ورسوئ، دا ولس 

سوکاله کړئ، که دا هدف نه وي، نو دومره جنجالونو ته څه اړتيا ده؟ رييس 

صاحب تاسو په دې تېرو دولسو کلونو کې د ملي وحدت د ټينګښت لپاره ډېر 

کارونه کړي دي، د خپلې واکمنۍ په دې وروستيو شپو ورځو کې دا بل ګام 

انوني کار دی، تاسې د اساسي قانون ساتونکي او عملي هم پورته کړه، دا ق

کوونکی ياست که چېرې تاسو دا کار ونه کړئ نو اينده کې به پر تاسو سخت 

 تور پورې شي او ګټلی نوم به مو له خاورو سره خاورې شي.

نو زموږ غوښتنه ده چې قانون تعديل او د اساسي قانون له روحيې سره 

د هويت په تذکرو کې راوړئ، تر اسلاميت او ه کليمسم د افغان او اسلام 

افغانيت نور پورته ارزښتونه موږ نه لرو، هېڅوک حق نه لري چې له موږ 

څخه دا ارزښتونه واخلي. موږ هر ډول قربانۍ ته حاضر يو، که د وينې 

تويېدنې تر بريده هم ورسېږي، له تاسې څخه د يو روشنفکره افغان په توګه 

قانون تطبيق کړئ، ستاسې اساسي دنده هم د اساسي  هيله کوم، چې اساسي

 قانون تطبيق او  ساتنه ده.((.

د شېرعلم امله وال تر خبرو وروسته ولسمشر )چرندسنګ( ته چې د افغان 

سکانو له جملې څخه دی، نوبت ورکړ.   ولسمشر وويل: ))چرن سنګ اوس 

په اجازه، زه ستا نوبت دی وايه(( چرند سنګ وويل:  د ريس صاحب او ټولو 

افغان يم او پر افغانيت وياړم، البته )دين( مې له نورو افغانانو جلا دی، خو 

افغانيت کې ټولو سره شريک يم او ملت مې افغان دی، موږ پخوا هم په 

تذکره کې د )دين( او )ملت( د ليکلو غوښتنه کړې وه، اوس چې دين په 

ه به د )دين( ستون په کې ذکر شو، ښه شوه، څوک چې مسلمانان دي، هغه ت

مقابل کې )اسلام( ليکي او څوک چې هندو وي، هغه ته به هندو ليکي، 

هندو خو زموږ مذهب يا دين شو، نو دا ملت مې څه شو؟ که زه يو بل ملک 

ته لاړ شم، نو هغه به ماته څه ووايي؟ د کوم ځای هندو يې؟ د هندوستان 

هندو يې که د بل ځای؟ ملت 

ه به ورته دې څه شی دی، نو ز 

څه ووايم؟ څه موده وړاندې د 

)قاضي نذير حنيفي( په نامه 

يووکيل په ولسي جرګه کې وويل: 

هندوان او سکان دې موږ ته دا 

ثابته کړي چې دوی څه وخت له 

هندوستان څخه افغانستان ته 

راغلي دي؟ دې ښاغلي ته بايد وويل شي چې هندوان او سکان له 

ي راغلي، بلکې دوی له دې ځايه هندوستان ته هندوستانه افغانستان ته نه د

 وطن اصلي اوسېدونکي دي((.د دې  تللي  دوی

د دې  دې وخت کې جمهور رييس وويل: ))بې شکه، بې شکه چې

وطن اصلي اوسېدونکي دي، ښه 

يې نه دي کړي چې ويلي يې 

دي، دوی له هندوستانه راغلي 

وطن د دې  دي، دوی

اوسېدونکي دي.(( چرند سنګ 

د  ته کړه: ))دا زه افغان يم،زيا

وطن ټول هندوان او سکان دې 

ځانونه افغانان بولي، پر افغانيت 

وياړو، موږ چې د دنيا هر ملک ته لاړ شو، ځان ته افغان وايو، په هندوستان 

کې هم موږ ځان ته افغانان وايو، پر افغان وياړو، هلته زموږ عزت هم په 

و چې دا افتخار له موږ څخه څوک همدې کېږي چې افغانان يو، موږ غواړ 

وانخلي، زموږ او د هندوستان د هندوانو او سکانو خو فرق په همدې افغانيت 

کېږي، که نه مذهب خو مو له هغو سره يوشان دی، خو ملت مو توپير لري، 

اوس چې څوک موږ څخه دا ملي هويت اخلي، دا د هېچا حق نه دی، نو 

په تذکره کې د )ملت( او )دين( رييس صاحب په پای کې بيا وايم چې 

کليمې ليکل حتمي او ضروري دي، د ملت په مقابل کې دې ټولو ته افغان 

وليکل شي او د )دين( په مقابل کې څوک چې مسلمان وي، هغه ته )اسلام( 

او څوک چې هندو مذهبی وي، هغه ته دې )هندو( وليکل شي، دا زما نظر و 

 چې تاسې ته مې وړاندې کړ.((

سنګ په خبرو پسې ولسمشر د امنيتي چارو سلاکار )ډاکتر رنګين  د چرند

دادفر سپنتا( ته نوبت ورکړ، چې خپلې خبرې وکړي. ډاکتر سپنتا وويل: )) 

به اجازه همه دوستان! اول بايد ما متذکر شويم که ما در بسياری مورد با 

د همکار سابق خويش اقای يون اختلاف نظر داشتم و دارم ولی در اين مور 

  يد مينمايم.يما نظر اينها راتا

باوجوديکه ما يک فارسی زبان هستم، قومم معلوم نيست که از کدام   

قوم هستم، ونه خود ما به قوم متعقد هستم، مادر ما مربوط قوم طاهری است 

و در خانه ما اخرين کسيکه پشتو حرف ميزد پدرم بود، ما به قوم عقيده 

زبان فارسی ما بعد از استاد واصف باختری  ندارم، ولی فارسی زبان هستم و

صاحب من در اين مورد بار ها به شما صحبت رييس خوب است، جناب 

کردم و در جلسه اخری نيز سر موقف خود را دوباره تاکيد کردم. در اين 

جلسه يک بار ديګر ياد اور می شوم که من يک افغان هستم، و افغان يک 

ظر از ان که بعضی ها افغان را تعبير هويت ملی و سياسي ما ست، صرف ن

دوګانه ميدهد، برای ما افغان بودن هويت ملی است، در هر مملکت چندين 

قوم زندګی مينمايد، ما نميتوانيم، به هر قوم خورد و کلان يک هويت 

عليحده ملی بدهيم ما اين مثال را چند بار ياد اور شدم، يک بار ديګر تکرار 

لت مانند يک کور يا پوش پياز است، که پرده ميکنم که يک جامعه يا م

اخری يا پوش کلان تمام پرده های انرا پوشانده، حالا ما نميتوانيم که به هر 

پرده ان نام عليحده بدهم، کلش به نام پياز ياد ميګردد، افغانستان هم 

کشوری است که در ان اقوام ګوناګون زندګی ميکند ولی همه اينها در پوش 

يده ميشود، و پرده افغان همه اينها را افاده ميکند. تمام جوامع افغان ګنجان

بشری، کشورهای پيشرفته اين مشکل را حل نموده، بطور مثال فرانسه، در 

فرانسه سی و پنج در صد )فرانس( هستند، ولی همه باشندګان ان کشور 

)فرانس( رابه حيث هويت ملی خود قبول کرده.(( ډاکتر سپنتا د المان په 

ب وويل: ))در المان به همه المانيها )دوچ( نوشته ميکند، هفت سال پيش با

ما پاسپورت المان داشتم، شما خبر داشتيد که ما او را پس تسليم دادم، فعلًا 

پاسپورت ندارم، ولی اولادهای ما پاسپورت المانی دارد، در پاسپورت انها 

صاحب ما رييس افغان( نوشته است. مثال های زيادی وجود دارد،  -)دوچ

روز اول برای تان از 

ګفتم، که افغان هويت 

ملی ماست و حالا نيز ما 

نظريات برادرها را درين 

مينمايم. اګر تاييد  مورد

ستون )مليت( ذکر ګردد 

و در مقابل اش به همه 

)افغان( نوشته شود کاری 

 درستی است.((

ورسېد. هغه  تر ډاکتر سپنتا وروسته )استاد نصرالله ستانيکزي( ته نوبت

صاحب او ټولو دوستانو په رييس خپلې خبرې داسې پيل کړې: ))د محترم 

اجازه، زه نه غواړم ډېرې خبرې وکړم، اکثرو دوستانو خبرې وکړې، زه د 

دوستانو خبرې تائيدوم، منتها د داودخان د وخت د تذکرو په باب يوه 

ملت( په کې نه يادونه کوم، په تېره جلسه کې هم دا تذکره ياده شوه چې )

دی ياد شوی، هلته هم ما خپل دلايل درلودل، اوس يو ځل بيا د هغې 

ل( کال په بهير ۷۵۳۵تذکرې په باب خپل دلايل وايم. د داودخان تذکره د )

کې ووېشل شوه، دا هغه وخت و چې د مدني حقوقو قانون نه و تصويب 

قانون  ل( کال د مدني حقوقو قانون تصويب شو. په دې۷۵۳۳شوی، پر )

کې راغلي چې فردي او ملي هويت د يوه هېواد د هر تبع حق دی او دا 

قانون هم د داودخان په وخت کې تصويب شوی، که داودخان دويم ځل 

تذکرې وېشلې نو ضرور يې په کې د ملت ستون زياتوه، ځکه چې د هويت 

يا تابعيت تذکرې له دې قانون سره په مخالفت کې نه شوې تقسيمېدلای، 

داودخان وخت پيدا نه کړ او نور مشکلات تاسې خپله وليدل چې  خو

لپاره چې دا مشکل حل شي ډاکتر صيب سپنتا د افغان د دې  رامنځته شول.

پيشنهاد کړه، خو زه د )مليت( پر ځای )ملت( کليمه د تثبيت لپاره د )مليت( 

ل د کليمې وړانديز کوم، ځکه چې له )مليت( کليمې څخه روسانو خلکو ته ب

ډول ذهنيت ورکړی، هغوی )مليت( د )قوميت( لپاره کاراوه، نه د نشنيلټۍ 

يا )ملت( د تعبير په مانا.(( دې وخت کې ډاکتر سپنتا وويل: ))منظور ما 

په خاطر چې له د دې  همان نشنيلټي است نه قوميت(( ستانکزي زياته کړه،

و ښه ده يوې واحدې کليمې څخه دغه دوه ګونی تعبير له منځه لاړ شي ن

چې د )ملت( ستون زيات شي او په مقابل کې يې ټولو ته )افغان( کليمه 

وليکل شي.(( ولسمشر هم د )مليت( د کليمې د دوو ګوني تعبير په باب سر 

وخوځوه او ويې ويل: ))دا د روسانو تعبير و، مليت همدا نشنيلټي ده((. دې 

ونه له منځه لاړ لپاره چې ټول ناسم تعبير د دې  وخت کې ما )يون( وويل

شي همدا  د )ملت( کليمه سمه ده، اوسنۍ تذکره کې چې همدا اوس 

تقسميږي  هم همدا د )ملت( کليمه ليکل کېږي او په مقابل کې يې ټولو ته 

 افغان.

)مولانا قيام الدين کشاف( خبرې رييس تر دې وروسته د علماوو شورا 

)اسلام( او )افغان( داسې پيل کړې، هغه وويل: ))اسلاميت( او )افغانيت( او 

څوک  حقيقتونه دي چې د لمر په شان روښانه دي، دا داسې دي چې يو

ووايي زه شپه او ورځ،  تور او سپين نه 

منم او له هغو څخه انکار کوم. زه 

افسوس کوم د هغو خلکو په حال چې 

ځانته نه مسلمان وايي، نه افغان، ماته 

يو زيات شمېر علما راغلل راته يې 

يل، چې موږ بايد په دې برخه کې وو

يوه فتوا صادره کړو، چې ولې د 

هويت په تذکرو کې )دين( نه دی 

راغلی، ما څو ځله دا خبره کړې چې افغانستان له اسلام پرته تش کالبد دی، 

داسې چې په تن کې روح نه وي، ما علماوو ته وويل چې دې برخه کې 

ا دواړه کليمې )دين( او صاحب چې درييس صبر کوو، نو اوس زه وايم، 

)ملت( دې په تذکرو کې راشي، که نه له دې څخه غټ جنجال جوړېږي، دا 

څه مانا ورکوي چې تذکره کې دې نه )دين( وي نه )ملت( نو دا تذکره د څه 

لپاره ده؟ افغانستان يو اسلامي هېواد دی، دلته بايد دې مسئلې ته ډېر پام 

 ((وشي، د خلکو احساسات ونه پارول شي.

دې وخت کې عدليې وزير وويل: ))دين است چرا نيست!(( ما بيا 

وويل: رييس صيب د حکومت په طرحه کې نه دين شته نه ملت، دا چې د 

حکومت کومو مامورينو له کومې لارې او څنګه دا کار کړی، دا بېله خبره 

ده، خو حقيقت دادی، چې حکومت کومه طرحه لېږلې وه په هغه کې نه 

نه  )ملت(.(( ولسمشر وويل: ))ولې نه شته؟ موږ خو دا مسئله )دين( شته 

لېږلې وه.(( دلته عدليې وزير بيا وويل: ))دين است((، دې وخت کې بيا 

پوهاند صيب عظيمي وويل: ))دا په ارشيف کې شته((. د ارشيف مانا همغه 

 مانا ده چې ما ورته مخکې اشاره وکړه. يانې دا چې که دلته په وزيرانو شورا

يا هم عدلي او قضايي کمېسيون کې پرې بحث هم شوی، هلته نه ده لېږل 

شوې. ما وويل: ))دا خو د ولس زور و چې )دين( يې د ښامار له ستوني 

د دې  راوويست او د تذکرې پر لومړي مخ يې ځای کړ، اوس بايد ملت هم

 ښامار له ستوني راوځي.((

ملي شورا کې خلکو  ما وويل: )) رييس صاحب اصلي خبره داده چې په

داسې فکر وکړ چې ځه حکومت خو دين او ملت په تذکره کې راوړي، يو 

شمېر خلکو د تذکرې پر لومړي مخ د قوميت د ليکلو غوښتنه کوله، د ولسي 

جرګې اکثرو غړو پرېکړه وکړه چې د تذکرې پر لومړي مخ د قوميت ذکر ته 

نو ټولو ته )افغان( ليکل سم اړتيا نه شته، دا کار واحد ملت پر قومونو وېشي، 

دي. قوميت لکه څنګه چې په ډېټابېس کې و، ډېټا بېس کې پاتې شو، خو 

ملت نه په ډېټابېس کې و نه د حکومت په وړانديز کې، نو ځکه هم له ډېټا 

ووت، هم د تذکرې له لومړي مخه او کومو وکيلانو چې په شفاهي ډول د 

هغوی تصور دا و چې په متن کې شته،  ملت يا افغان پر ليکلو ټينګار کاوه، د

نو قوميت چې پر لومړي مخ رد شو نو خپله يوازې ملت پاتې کېږي، خو 

ويل کېږي چې د  )ملت( په باب د وکيلانو شفاهي تصويب هم له ارشيف 

څخه ايستل شوی، نو په ليکلي متن کې خو غير له هغې هم نه و، نو ځکه 

له ډېټابېس څخه ووت، ولسي جرګه  )ملت( هم د تذکرې له لومړي مخ او هم

وروسته متوجه شوه، چې )دين( هم پاتې شو، وروسته يې په بله غونډه کې 

د مولوي صيب تره خېل په وړانديز هغه پاس او بيا يې مشرانو جرګې ته 

او ولسي تاييد  ولېږه. مشرانو جرګې د )تخلص( په زياتولو د حکومت طرح

سره قانون مشترک کمېسيون ته حواله کړ، جرګې د )دين( د ستون په زياتولو 

ګډ کمېسيون پر اختلافي مسايلو بحث وکړ )ملت( د توطيو، دسيسيو او 

کليمه ابهاماتو قرباني شو.(( پر دې وخت عدلي وزير يوځل بيا وويل: ))

افغان در ديتابېس است(( ما ورته وويل: ))نه شته، رييس صاحب نه په 

 لومړي مخ.((ډېټابېس کې شته نه د تذکرې پر 

ولسمشر ما ته مخ راواړوه: ))دا کار خو موږ کاوه، څه ضرورت و مظاهرو 

ته، دومره غالمغال او ټلوېزيوني بحثونو ته!(( ما ورته وويل: ))رييس صيب 

اجازه راکړه، يو دوه درې معترضې جملې ووايم!(( هغه وويل: ))ووايه! ما 

ې ماته وخت راکړه د وويل: ))يو نيم کال د مخه مې احوال درولېږه چ

هويت د تذکرو په باب درسره ګورم، دا حساسه مسئله ده، يو شمېر کړۍ شته 

چې غواړي ملي هويت ته زيان ورسوي، ما ته چا وخت رانه کړ، تا وويل 

ت پر وخت خپل خاحب سره تماس ونيسه، ما هغه ته و چې هېواد مل ص

د يو نيم کال نظريات ورکړي، کېدی شي هغه تا سره شريک کړي وي، خو 

په بهير کې موږ پردې بريالي نه شو چې تاسو وګورو، کله چې ما استعفی 

ورکړه، دنده مې پرېښودله او تاسو سره مې ملاقات درلود، بيا مې يادونه وکړه 

چې که چېرې د ولسي جرګې انتخابات عادلانه شوي وای نو نن به په ولسي 

کارتونه نه پورته کول، د جرګه کې افغان ضد عناصرو د ملي هويت پر ضد 

افغان له کليمې سره به يې حساسيت نه ښود، تا وويل چې دا څو محدود 

کسان دي، هغه ده بايې لوله، تاسې سره دا تصور و چې اکثرو د )ملت( 

او تصويب کړه، خو نتيجه دا وه چې هرڅه د ملت ضد عناصرو تاييد  کليمه

 په ګټه پای ته ورسېدل.

تباه وشوه يا مامورينو درغلي وکړه، افغان او اسلام کله چې له حکومته اش

يې حذف کړل، ولسي جرګې هم اسلام او افغان ذکر نه کړل، مشرانو جرګه 

هم له اسلام او افغانه لاس پر سر شوه، نو خبره نوره خلاصه وه ، يوازې خبره 

توشېح ته پاتې وه، دا خو د ولس د مظاهرو برکت و چې ولسي جرګه او 

ګه يې خپلو نيمګړتياو ته متوجه کړې، په نتيجه کې اسلام بېرته مشرانو جر 

ځای پر ځای شو، نو چې نه دې حکومت عرض اوري، نه مشرانو، نه ولسي 

، له مظاهرې او هغه هم له اصولي مظاهرې پرته ارګانجرګه او نه هم کوم بل 

ر مېز بله کومه لاره پاتې ده؟(( ولسمشر وويل: ))ما خو توشيح نه کړ  دا دی پ

راته پروت دی(( قانون يې ښکاره کړ، ما وويل: ))رييس صيب دا د همغو 

مظاهرو برکت دی چې تاسو دا قانون توشيح نه کړ، موږ نه يوازې دا غواړو 

چې دا قانون بايد توشيح نه شي، بلکې غواړو چې په دې کې تعديل راشي، 

موږ خو ډېره که تاسو يې توشيح هم نه کړئ، هغه خپله پر قانون بدلېږي، 

قانون د توشيح د معياد تر پوره کېدو دمخه تاسو سره د دې  هڅه وکړه چې

وګورو، خو چا زموږ غوښتنو ته غوږ ونه نيوه، که موږ مظاهرې نه وای کړې، 

نو دا خبره هم له حکومته او هم له شورا څخه تېره وه )اسلام( او )افغان( 

نه تاسې نور حساس کړل(( ما دواړه قرباني شوي وو(( ولسمشر بيا وويل:)) 

په د دې  وويل: ))ولې حساس شي؟ موږ خو اسلاميت او افغانيت غوښتی،

مقابل کې ولې ځينې اشخاص حساس شي؟ بيا چې حساس شي، شي دې 

نو.(( نو پر دې وخت ډاکټر سپنتا وويل: ))حساسيت طرف مقابل را هم بايد 

يې )افغان نيستم( او بل د در نظر ګيرم(( هغو کسانو ته يې اشاره وه چې ويل 

لوی اکثريت حساسيت ته چې ټول افغانيت او اسلاميت غواړي، ما وويل: په 

( افغانان افغانيت او اسلاميت غواړي يو کم شمېر اشخاص او ۹۹سلو کې )

کړۍ چې له افغانيت او اسلاميت سره دښمني لري، د هغوی خبرو ته اوس 

لوی د دې  ک له نظره لويېږي؟( په سلو کې خل۹۹ترجيح ورکول کېږي او )

اکثريت حساسيت ته پام نه کېږي خو د محدودو اشخاصو حساسيت ته 

 پاملرنه کېږي.

بله خبره دا ده چې اوس د هويت په تذکرو کې د افغان کليمې پر نه 

ليکلو  ټينګار او پر ليکلو يې  بې تفاوتۍ، له )ملت( او )دين( سره د مخالفت 

ۍ خبره دا کوم چې که )دين( او )ملت( يا )اسلام( او په مانا ده او بله وروست

تاوان څه دی؟ تذکره پرې سېزل د دې  )افغان( په تذکره کې ذکر شي،

ي که څنګه؟ ګټه يې ځکېږي؟ مصارف پرې زياتېږي؟ د چا پر اوږو بار پرېو 

ډېره ده که زيان؟(( ولسمشر بيا وويل: ))نه ګټه يې ډېره ده(( ما وويل: ))چې 

ره ده نو ويې ليکه، فرمان ورکړه(( ده وويل: ))جوړوم يې خو ګټه يې ډې

 تاسو موږ خپل کار ته پرېږدئ((

د رييس تر دې وروسته جمهور 

نتيجې او جمع بندۍ په توګه وويل: 

))ورونو موږ دلته شورا هم لرو، د هغوی 

نظر ته به هم ګورو، ښه پوره بحث وشو 

اکثريت په دې نظر دي چې په قانون 

عديل راشي(( )ډاکټر مدبر( ته يې غږ کړ د قانون د توشيح وخت کې بايد ت

تېر شوی که پاتې؟ ډاکټر مدبر او نصرالله ستانکزي ورته وويل: ))پنځلس 

ورځې يې پوره شوي، تېره سه شنبه يې وخت پوره شو، هغه اوس د قانون 

بڼه خپله کړې. دې وخت کې ولسمشر وويل: ))خير نو حل لاره د قانون 

؟(( نصرالله ستانکزي ورته وويل: ))هو د حل لاره يې همدا ده(( تعديل دی

بيا ولسمشر وويل: ))ښه ده په دې به غور وکړو(( ما بيا وويل: ))رييس صيب 

موږ ته دې مشخص ونه ويل څه وخت به دا کار تر سره شي؟ بيا خبره مبهمه 

فکس پاتې شوه، هسې نه چې د تېر په شان بيا پاتې شي؟ موږ غواړو وخت را

کړې چې موږ ملت ته ډاډ ورکړو(( ده بيا وويل: ))درجوړوو يې نور نو 

ستاسو کار نه دی دا د حکومت کار دی،  موږ خپل کار ته پرېږدئ، کوو يې 

خو تاسې به ټلوېزيوني بحثونه او مظاهرې نه کوئ(( ما بيا وويل: ))رييس 

د دې  موږ ته صيب  موږ به ټلوېزيوني بحثونه او مظاهرې نه کوو خو تاسو به

کار د عملي کولو تضمين راکوئ او وخت به راته ټاکئ چې تر دغه وخته دا 

مشکل  حلېږي؟(( ده بيا وويل: ))بس کوو يې په دې ورځو کې به يې 

خلاص کړو، نور ډېرو بحثونو او 

جنجالونو ته حاجت نه شته ، حکومت 

 خپل کار ته پرېږدئ!((.

په همدې خبرو پسې جلسه ختمه 

سمشر بلې خونې ته د بل شوه ول

 ملاقات لپاره لاړ. 

په دې جلسه کې لوی څارنوال محمد اسحق الکو هم ناست و، زموږ 

سر خوځاوه، خو خپله يې څه ونه ويل. )کريم خرم( او تاييد  خبرو ته يې د

)ډاکټر صادق مدبر( هم خبرې ونه کړې. د اساسي قانون پر تطبيق د څار 

غونډې بل برخوال و او لازمه د دې  چېمشر )ګل رحمن قاضي( کمېسيون 

 وه چې خبرې يې کړې وې، تر اخره غلی و، هېڅ خبره يې ونه کړه.

افغان کليمه تر ملاقات وروسته ما ته ډاکټر صيب صادق مدبر وويل: ))

در ديتابېس وجود ندارد(( هغه د قانون  هغې مصوبې ته لاس ونيو چې ده 

 سره وه او ملي شورا ورته رالېږلي وه.

ددې دومره جزياتو له يادونې او د غونډې د )مينوټ( له ليکلو څخه مې 

هدف دا و چې د ملي او عقيده يي هويت مسئله يوه ډېره حساسه مسئله ده، 

زه اوس هم د ولسمشر پر ژمنې سل په سلو کې باوري نه يم، موږ له جمهور 

وني قانون تر تعديل پورې به نه ټلوېزيد دې  سره ژمنه وکړه چېرييس 

بحثونه کوو او نه مظاهرې، خو که چيرې په يو معين وخت کې د ملت دا 

قانوني غوښتنې ونه منل شوې، نو بيا خو مجبور يو، هم به لاريون کوو هم به 

برحقې د دې  ټلوېزيوني بحثونه او هم به ټولې هغه قانوني لارې کاروو چې

 داعيې لپاره په کار دي.

پښت ته دا  يچې راتلونکدا دی  غامددې تفصيلي ليکنې بل هدف او پي

په ډاګه کړو چې تاسو چا د هويت له بحرانه ژغورلي ياست او چا درته د 

هويت پر ضد توطيې جوړې کړې دي؟ له هغو اسلامپالو او هېواد پالو 

افغانانو څخه هم ډېره مننه کوم چې د تېرو څو مياشتو په بهير کې يې په 

 ي هويت د ملاتړ لپاره ميدان ته راودانګل.ډېره ميړانه، د خپل ملي او اسلام

دا ليکنه به په دې خاطر خپره کړم چې څو ورځې چوپ پاتې کېدل د 

ولسمشر د ژمنې عملي کېدو ته د انتظار لپاره دي، نه کوم حق السکوت دی، 

نه کوم ډار، نه کومه وېره، نه کوم احتياط او نه هم د کوم نامشروع امتياز 

ې ځانساتو او ورځچارو ته د ))ناوړه تبسم(( پلمه په خبره په کې مطرح ده چ

 لاس ورنه شي.

که د يو محدود او ټاکلي وخت په بهير کې د ملت دا مشروع غوښتنې 

ونه منل شوې؛ ولسمشر د يوه تقنيني فرمان په نتيجه کې د )اسلام( او )افغان( 

مخ  د تثبيت لپاره د )دين( او )ملت( ستونونه د هويت د تذکرې پر لومړي

ونه ليکل، نو بيا به د رسنيو او نورو ټولو تبليغاتي امکاناتو او د خپل ولس د 

ملي او شعوري بنسټونو له لارې خپل نظريات له ولس سره شريکوو، دا جريان 

به هم ټول د انځوريزو، چاپي او اورېدنيو رسنيو پر مخ  څرګند وو، د ولس 

چارې کاروو چې قانون راته  په مشوره به د مظاهرو په ګډون ټولې هغه لارې

 وما علينا الالبلاغ اجازه او حق راکوي.

يادښت: کله چې مو ولسمشر سره دا جلسه وکړه، تر هغه وروسته مو ګام 

پرګام او وخت پر وخت په تذکرو کې د افغانيت او اسلاميت موضوع 

تعقيبوله، د ولسمشرۍ ماڼۍ له خوا په تېره بيا د چارو د ادارې له خوا وخت 

پر وخت احوال او ډاډ راکول کېده چې دا کار ضرور خلاصوو، تاسو اندېښنه 

حامدکرزي همدا ځوابونه رالېږل چې لوز مې درسره رييس مه کوئ، جمهور 

کړی دا کار خلاصوم مظاهرې به نه کوئ، په همدې همدې کې يې راباندې 

ې به مياشتې تېرې کړې او زموږه اوسېله يې هم ډېره راتنګه کړه، څومره چ

 ژمنې به لاپسې تازه کېدلې، خو هېڅکله يې بيا موږ تهد ده  موږ ټينګار کاوه،

وخت رانه کړ چې له ده سره په مستقيم ډول وګورو او خپلې کړې د دې 

ژمنې ورته مخې ته کېږدو، ترپايه همدا موضوع د غوښتنو او ژمنو ترمنځ 

شرۍ د ټاکنو ناحله پاتې شوه.ان تر دې چې د نوي ولسمشر لپاره د ولسم

 وخت رانږدې شو.

 د کرزي د واکمنۍ تر پايه نورې هڅې

کرزي په واکمنۍ کې له ګڼو مظاهرو او همدارنګه له هغه سره تر  د حامد

ځانګړې او وروستۍ تفصيلي کتنې وروسته بيا هم د ملي داعيې غوښتونکي 

 سره ناستل، هر وخت يې له بېلابېلو لارو د جمهور رييس له دفترنپه ارامه کې

اړيکي نيول، خو هغوی به متواترې ژمنې کولې چې مظاهرې مه کوئ، 

کارونه خلاصېږي او موږ خپله ژمنه عملي کوو. په دې بهير کې مو د سترې 

محکمې، د اساسي قانون پر تطبيق د څار کمېسيون او همدارنګه نورو اړوند 

مو د اساسي  ادارو ته بېلابېل مکتوبونه هم ورولېږل او د هويت په تذکره کې

 وکړه، خو يادو قانون له محتوا سره سم د افغانيت او اسلاميت د ليکلو غوښتنه 

ترڅنګ مو د دې  ارګانونو هم په دې برخه کې کوم قانوني ګام پورته نه کړ،

په دې اړه د ټلوېزیون او نورو ډله ييزه رسنيو له لارې ګڼ شمېر اعلاميې هم 

کرزي يوازې ژمنې کولې او خپرې کړې، خو خپله جمهور رييس حامد 

وخت يې تېراوه. ځينو مشاورينو يې کېدی شي دا هم ورته ويلي وو چې له 

ياست،  (يو ملي شخصیت!)دې مسلې څخه ستونزې پيداکېږي، تاسو خو 

دې جنجال کې ځان مه اخته کوه، بل حکومت ته يې پرېږده، کېدی شي 

هم په حکومت هم په کې خپل اغېز ولري، خو خپله دی  ېدا ډول مشور 

کې د يو شمېر جنګسالارانو او اقليتونو د حقوقو د يو شمېر مدعيانو د 

خوشالۍ لپاره د قانون پر سر معاملې ته حاضر و. ان خبره دېته ورسېده چې 

د جمهوري رياست انتخاباتو ته ډېر کم وخت پاتې شو، نوماندان هم مشخص 

 ړدۍ څخه مشروط ملاتشول. د افغانستان ملي تحريک د اشرف غني له نومان

 له هغې جملې څخه په يوه( ماده ييزه غوښتنې مو مطرح کړې ۱۷وکړ، )

وه. په دې پروتوکول کې راغلي يادونه شوې ماده کې د ملي هویت په اړه 

د خپل حاکميت تر  (حامد کرزی)چې که چېرې اوسنی جمهور رييس وو 

و اسلاميت ذکر ونه پايه د هويت په تذکرو کې له قانون سره سم د افغانيت ا

کړي، نو که چېرې تاسو د جمهوري رياست مقام ته بريالۍ شوئ، په لومړي 

ګام کې به په دې برخه کې اقدام کوئ! او له اساسي قانون سره سم به د 

مادې د د دې  هغه  ليکئ!کليمې  (افغان)او  (اسلامد )هويت په تذکرو کې 

ماده د يو شرط په توګه د  تطبيق ژمنه وکړه او ان دا يې هم وويل چې دا

ګڼم. اشرف  مسووليتبحث وړ ځکه نه ده چې زه خپله افغان يم او دا خپل 

غني په ټاکنو کې بريالی شو. دا چې نور بيا څه وشول دا به په نورو ليکنو 

 کې ولولئ!

 جمهور رییس له 

 څخه غوښتنهمحمد اشرف غني 

(مه نېټه چې د ۷۱)م( کال د نومبر پر ۱۸۷۴دا ليکنه يا غوښتنه د )

نېټې سره سمون خوري، ليکل مې ( ۱۷مياشتې له ) لړمل( کال د ۷۵۹۵)

 شوې ده. دا مهال ډاکتر اشرف غني نوی واکمنۍ ته رسېدلی و.

مخکې تر دې چې دی د تذکرو قانون توشیح کړي دا غوښتنليک هغه 

 ته لېږل شوی و.

شوې، نو له  هغې ورځې چې د تابعیت د تذکرې د وېش مسله رامنځته له

شمېر پرديپالو کړیو هڅه کړې چې د هویت په تذکرو کې  همغې ورځې یو

له منځه  د دین او ملت ارزښتونه

یوسي، دوی په ملي شورا کې د یو 

شمېر کړیو او په حکومت کې د یو 

اشخاصو په واسطه د هویت  شمېر

له تذکرو څخه د )اسلام( او )افغان( 

خو په زرګونو  وایستلې،کليمې 

غانانو د ملي شورا او هم د سترې اف

 محکمې پر وړاندې مظاهرې

 ولیکلهکليمه وکړې، په پای کې ملي شورا د هویت په تذکره کې د )دین( 

 لیکلکليمه به ددین په مقابل کې د )اسلام(  چې د هر مسلمان افغان لپاره

د هر افغان لپاره د  يې چې په مقابل کې بهکليمه کېږي، خو د )ملت( 

لیکل کېږي، په تذکره کې را نه وړه او په دې ډول یې د یوه کليمه ( )افغان

 .هویت د تثبیت مخه ونیوله واحد افغان ملت د

، له رییس سره وکتل تر هغه وروسته ګڼ شمېر افغانانو د سترې محکمې

څخه بې برخې  وویل د شورا دا پرېکړه ، چې څوک له خپل ملي هویت ههغ

يل چې په دې برخه کې د محکمې حکم د يوه خو ويې و کړي، ناقانونه ده.

وکتل،  له ولسمشر حامد کرزي سره بیا ګڼو افغانانو قانوني بهير ايجاب کوي.

 هغه د سترې محکمې رییس، لوی څارنوال، د اساسي قانون پر تطبیق د څار

 کار، د علماوو شورا رییس، خپل حقوقيکمېسیون مشر، د امنیت شورا سلا

 زیر او د نورو اړوندو ادارو مسولین راوغوښتل، په دېسلاکاران، د عدلیې و 

غونډه کې پرېکړه وشوه چې ولسمشر دې د یوه ځانګړي تقنیني فرمان له 

ملي شورا تېروتنه اصلاح کړي او حکم دې وکړي چې د تذکرې پر  لارې د

)ملت( ستونونه دواړه ولیکل شي، د دین په مقابل کې دې  کارت د )دین( او

مقابل کې دې د هېواد هر  په )اسلام( او د )ملت(فغان ته هر مسلمان اد 

ژمنه وکړه چې داکار به  اوسېدونکي ته )افغان( ولیکل شي. جمهور رییس دا

عملي نه کړه او د  زه کوم، خو په خواشینۍ سره چې تر پایه یې خپله ژمنه

 .ملي شورا ناقانونه پرېکړه هماغه شان ناقانونه پاتې شوه

ا د تذکرو د وېش او چاپ خبره مطرح کېږي، ټولو اوس چې یو ځل بی

دا تشویش دی چې هر افغان ته به )بې افغانه( تذکره ورکول  افغانانو سره

شورا ناقانونه پرېکړه به عملي کېږي؟ او که نه هر افغان ته به  کېږي او د ملي

لیکلو سره تذکرې ورکول کېږي  پهکليمې سره سم د )افغان(  د هغه له هویت

 حکم به عملي کېږي؟ ساسي قانوناود ا

ناقانونه  موږ ستاسو څخه په ډېر درنښت هیله کوو، چې د ملي شورا

لارې  مصوبه باید توشېح نه شي، جمهور رییس باید د یوه تقنیني فرمان له

 پر لیکلو سره سمون او اصلاحکليمې لومړی د هویت په تذکره کې د)افغان( 

 .حکم صادر کړي راوړي او بیا د تذکرو د چاپ او وېش

تقنیني فرمان صادرول دي او اوږده لاره یې شورا  د اصلاح لنډه لاره د

دی. خو موږ هیله لرو چې دیوه فرمان په ترڅ کې  ته د بېرته مستردېدو حکم

هغې پرته د بې هویته تذکرو وېش افغان ولس  دې دا تېروتنه اصلاح شي، له

هېواد په تاریخ کې له بل  خیانت چې د لوی سره یو لوی خیانت ګڼو، داسې

ځل بیا ټینګار کوو چې د ملي  هېڅ خیانت سره د پرتلنې وړ نه دی. یو

مزینه او بیا دې چاپ او  )افغان(کليمې هویت تذکره دې د ملي هویت په 

 .توزېع شي

  په درناوي

 افغان مدني او فرهنګي ټولنې

 د ملي هويت لپاره مبارزه دوام لري

م( ۱۸۷۴ليکي: د ) په خپل يو راپور کې يالد ژوندون ټلوېزيون خبر

پوهنوال  د افغانستان ملي تحريک مشر استاد(مه نېټه 34پر ) نومبرکال د 

له پخواني مشر ښاغلي ډاکټر  ګوند محمد اسمعيل يون د افغان ملت

فريضې د  استاد يون ته د حج انوارالحق احدي سره وکتل. ښاغلي احدي

او کتنه  ې مېلمستيا کړې وه. په دې مېلمستياپه مناسبت يوه ځانګړ  ادا کولو

احتمالي  هېواد د روانو حالاتو، اوسنيو خطرونو، راتلونکو کې دواړو د

ډاکټر  خطرونو او د هغوی د مخنيوي پر لارو چارو خبرې وکړې. استاد يون

کتنه کې وويل: چې ټاکل شوې ده نن شپه  دېانوارالحق احدي ته په 

غني احمدزی د نفوسو د احوال ثبت قانون نهمه( ډاکټر اشرف  قوس)د

 او د هويت له تذکرو ووځيکليمه به د )افغان(  کار سره توشېح کړي او دې

ستر ارزښت او داعيې ته سخت زيان واړوي، ډاکټر احدي  د افغانيت هم به

، له ډاکټر اشرف غني سره مستقيم تماس نه لرو وويل: که څه هم اوس موږ

لارې ډاکټر اشرف غني ته پيغام  ممکنېخو کوښښ کوم چې له هرې 

چې يوه معقوله حل لاره  ورسوم، چې دا قانون تر هغه وخته توشېح نه کړي

احدي د مطرحو  کتنه کې ډاکټر انوارالحق دې . پهېورته نه وي پيدا شو 

خبرې  افغان شخصيتونو او ملي خوځښتونو د راټولولو پر يوې طرحې هم

 .وکړې

قانون له  د ثبت واشرف غني د نفوسو د احوالد يکشنبې ماسخوتن ډاکټر 

ناقانونه د دې  خپلې قانوني نيمګړتيا سره سره توشېح کړ. د دوشنبې پر ماښام

 قانون پر وړاندې استاد پوهنوال محمد اسمعيل يون خپل غبرګون وښود

 .چې د ګڼو هېوادوالو ملاتړ يې راخپل کړ

تاد پوهنوال محمد شنبې پر ورځ اس د قوس پر )يوولسمه( نېټه د سه

وکتل، په دې کتنه کې په  اسمعيل يون له پخواني ولسمشر حامد کرزي سره

اوسني حالات او  هېواد کې د ملي وحدت پر ټينګښت بحث وشو او د هېواد

د پرديو مداخلې وڅېړل شوې. 

 پخواني ولسمشر حامد کرزي د

خوا د نفوسو د ه ډاکتر اشرف غني ل

ثبت قانون پر توشېح  واحوال

کړه. استاد  خواشيني څرګنده

محمد اسمعيل يون ورته وويل: 

هم ډېر عذرونه  موږ خو تاسو ته

او ډېرې جرګې مو درولېږلې  وکړل

وړ. موږ او ټول ملت  چې دې قانون کې تعديل راوړه، خو تاسو تعديل رانه

درڅخه خفه يو.  له تاسو څخه هم په دې برخه کې ډېرې ګيلې لرو او ډېر

نه امضا  : ما خو معطل کړ، امضا خو مې نه کړ، ده به همحامد کرزي وويل

برخه  کاوه. استاد يون وويل: تاسو او اوسني ولسمشر دواړو په کې خپله خپله

 لرله، خو نتيجه هغه څه شوه چې دا دی اوس يې ګورو او راتلونکی نسل به

  .يې هم بد عواقب وګوري

 د ژوندون خبریال زياتوي:

ځوانان راځي او په  په سلګونو افغان مشران اواستاد يون ته هره ورځ 

شخصيتونو  دې باب ورسره ګوري، استاد يون غواړي د خپل ولس له مطرحو

 او ملي خوځښتونو څخه تر سلا مشورې وروسته د ملي هويت د ځلونې او د

د ځايونې لپاره ټولې هڅې منسجمې کليمې هويت په تذکرو کې د افغان 

 .غوڅ اقدام وکړي په دې برخه کې کړي او بيا

 بيا هم افغانيت او ملي هويت

(مه نېټه ډاکتر غني په پټو سترګو او له ۹ندۍ پر )ېکال د ل (ل۷۵۹۵)د 

چا سره له مشورې پرته د نفوسو د احوالو ثبت قانون توشيح کړ. دې کار يو 

قانون تر پښو لاندې کړ. موږ چې تر دې دمه پورې د ملي  اساسي ځل بيا

ه منظم ډول تعقيب کړې وه، دې کار راباندې سخت تاثير هويت داعيه پ

اقدام پر وړاندې خپل قانوني غبرګون د دې  وکړ. يوه ورځ وروسته ما د غني

 وښود چې دلته يې د هغې وينا د ليکلي متن يوه برخه رانقلوم:

د کايناتو د هغه ستر رب په نامه چې د زرې زرې حساب او کتاب ورسره 

دی او نه ترې څوک پيدا دي، خو لکه څنګه چې يې دا  دی، نه له چا پيدا

شي، له  هم کولای هد سترګو په رپ کې يې فنا ،ټول موجودات پيدا کړي

امير څخه فقير، له فقير څخه امير، له غريب څخه غني او له غني څخه 

نيلي سپور وي او د پاچاهۍ نشې  رغريب جوړولای شي، هغه چې د غرور پ

 توان لري چې:د دې   وي، خو دیيې د عقل وزرونه تړلي

(c) ketabton.com: The Digital Library



 ګام پر ګام له ملي هويت سره /               

171 

 

 په يوه ګردښت يې پرېباسي له برمه

 نه يې غشی نه لېندۍ وي نه يې سپار
 

ګرانو هېوادوالو! زه نن نه د کومې ډلې، نه د کوم ګوند، نه د کوم 

تنظيم، نه د کوم ولايت، نه د کوم سمت، نه د کوم رسنيز مرکز او نه هم د 

و نه هم د کوم چا په استازۍ تاسې ته کوم زور او کومو زرو له ادرسه ا

مخاطب يم، زه يو عادي افغان يم او پر دې وياړم چې د خپل عمر په نږدې 

  :کلن بهير کې( ۴۱)

 ی او نه مې څوک وژلي ديد چا مال خوړل مې نه

 نه مې چاته ورک شه يا گم شو کله ويلي دي 

 خو وخت د اعتراف دی ګناه خپله درته وايمه 

 په مظلومانو مې ژړلي ديه منکر نه يم 

 

ګرانو او خوږو افغانانو! له هغې ورځې چې د پخواني شوروي اتحاد 

لښکرو زموږ پر هېواد يرغل وکړ، نو له همغې ورځې راهيسې هېڅ افغان ښه 

ورځ نه ده ليدلې، د روسانو په يرغل کې نه يوازې زموږ هېواد ته درانه 

زيانونه يې هم واړول. د  زيانونه ورسېدل، بلکې ستر معنوي او کلتوري

کلتوري او ملي زيانونو په لړ کې زموږ ملي هويت ته هم سخت زيان ورسول 

شو. روسانو او د هغو کورنيو تاليڅټو د ملي هويت او واحد افغان ملت لپاره 

نوي، متضاد او بېلابېل تعريفونه وړاندې کړل، خو هغه هېوادپال افغانان چې 

نو پوهېدل، پر خپل وخت يې د روس پلوه ډلو او مرضو  نود روسانو پر غرضو 

د شومو حرکتونو پر وړاندې مبارزه وکړه، کله چې شوروي لښکرې ماتې 

ارس او پنجاب نويو راټوکېدلو قوتونو او عربي پشوې، نو بيا يې ځای د 

شېخانو ونيو او روس غچ اخيستونکي ورسره يو ځل بيا ملګري شول او بيا هم 

د دې  لي وحدت له څو خواوو يرغلونه پيل شول.زموږ پر ملي هويت او م

مثلث او مربع لمبې لا سړې شوې نه وې چې د طالبانو د ترخه نظام او 

نړيوالو اړيکي د اور ليکې ته ورسېدل او يو ځل بيا هېوادوال د اور پر تبۍ 

کېنول شول، د بن په کنفرانس کې يوې محدودې سيمې، يوې ولسوالۍ او 

ان پلوه متعصب ګروپ ته سياسي واک وسپارل شو، د يوه روس پلوه او اير 

ولسواکۍ انګازې او اوازې هرې خواته خپرې شوې، خو په نظام کې د 

واکمنو جنګسالارانو پر خلاف چا د نيوکې چغه نه شوه پورته کولای، يو تن د 

ولس په اصلي رايو نږدې درې ځله ولسمشر شو، خو )ولس( شاته پاتې شو او 

ېوالونو دننه د جنګسالارانو په ډول ډول ناقانونه معاملو پوره )مشر( د ارګ د د

ديارلس کاله تېر کړل، هر ملتپال او هېوادپال شخص چې په دې بهير کې د 

عدالت چغه پورته کوله او په نظام کې د واکمن فساد او سيکتاريزم پر 

نېده او وړاندې به ودرېده، هغه به په بېلابېلو فاشيستي او نشنيلستي تورونو تور 

ارس او پکلونو کې د پخواني ( ۷۵د فعاليت ساحه به يې محدودېدله. په )

اوسني ايران، فاشيستي مکروب دومره د دولت په رګونو کې ننوت چې نږدې 

هر رګ يې د ايران د هيلو تمثيل کاوه، له هرې خوا پر افغاني هويت بلوسې 

راهيسې يې له روانې وې، د پنجاب فاشيستي کړيو چې لا له نيمې پېړۍ 

افغاني هويت او ملي وحدت سره اساسي کينه لرله، د ايران له خاينو کړيو 

سره هماهنګ عمل ته راودانګل. ايرانپالې رسنۍ په حکومت کې دومره 

ټولنې په تېره بيا له  ېفعالې وې چې معاش او مادي امتيازات يې له نړيوال

 د ده يې د ايرانغربي نړۍ څخه ترلاسه کول، خو فکر، انګېزه او عقي

اخوندانو پالـله. د هېواد اکثريت چې د طالبانو د افراط قرباني شوی و، په 

قصدي ډول حاشيې ته راکاږل شو او په هېواد کې د ځمکنۍ بشپړتيا او د 

وراثت خلا رامنځته شوه، له دې خلا څخه  ملي هويت د حفاظت لپاره د

پورته کړه او د يادو شويو کړيو ايرانپالو او پنجابپالو کړيو په سرعت سره ګټه 

او نومونو د ايران  ۍد نفوذ لپاره يې پراخه زمينه برابره کړه، پر ملي ترمينالوژ 

يا لغت څارل کليمه هغه هره ارس ژبنی يرغل پيل شو او په زره بين يې پد 

چې له کلونو کلونو دلته دود وو او د افغانيت رنګ يې لاره، نو اتومات به يې 

لغت د متبادل په توګه غوره کړ او ايرانپالو رسنيو به يې پر تبليغ  ورته ايرانی

زيات ټلوېزيوني چينلونه او ( ۳لاس پورې کړ. په تېرو ديارلسو کلونو کې تر )

زياتې چاپي رسنۍ په مستقيم ډول د ايران له خوا وچلېدل او لا هم ( ۱۸تر )

وادپال افغان چلېږي، د دغسې يو حالت په مقابل کې چې هر مسلمان او هې

سر پورته کړی، نو هغه ته د سر تر وېښتانو زيات دښمنان راټوکول شوي دي. 

کلونو او په تېره بيا د  (۵۸زه د هغو افغانانو له جملې څخه يم چې له تېرو )

مثلث ته  کلونو په بهير کې د روس، ايران او پاکستان دې شيطاني( ۷۵تېرو )

له واکه شوي، هغه مې د هېواد د  ښه په ځېر سره متوجه وم او څه چې مې

 ملي ګټو او ملي هويت د خونديتابه لپاره کارولي دي.

کله کله داسې هم شوي چې زموږ د ملي، اسلامي او انساني مبارزې پر 

وړاندې موږ ته خپل خلک لمسول شوي، تطميع شوي، سپکې او سپورې 

وسېله او زغم له يې راته ويلي، په سلو نومونو يې ياد کړي يو، خو موږ خپله ا

 لاسه نه دي ورکړي.

له هغې ورځې چې په افغانستان کې د هويت د تذکرو يا الکترونيکي 

تذکرو د جوړښت او وېش خبره مطرح شوې ، نو له همغې ورځې ايران او 

هڅه کې دي چې هم د هويت د تذکرو په بڼه او ژبه دې ايرانپالې کړۍ په 

دوی د شومو هڅو پر وړاندې له کې تغير راوړي او هم يې محتوا کې، د 

همغه پيله ما او موږ هم خپلې ملتپالې هڅې پيل کړي، هره دروازه، هر ور 

مو ټکولی، د هر ملتپال، هېوادپال چارواکي، زورواکي، کمواکي، کورواکي، 

ونه مو ورته کړي چې فکر زنې او لاسونه مو نيولي، عذر ډېرواکي، مفکر او نا م

ئ، د ملت پر هويت يو سېلاب راروان دی. د خدای لپاره لږ متوجه ش

پخواني ولسمشر حامد کرزي ته شپږ مياشتې منتظر شوم چې د هويت د 

د دفتر په لس د ده  تذکرو په باب ورته خپل نظر ووايم، سره له دې چې

مترۍ کې مې دفتر و، خو وخت يې را نه کړ، بيا مې ورته ليک وليکه، ويل 

هويت ته زيان ورسېږي، خو اخر يې يې هېڅکله به داسې نه کېږي چې 

ثبت قانون په  ود احوال وهغه څه وکړل چې هيله ترې نه کېده، د نفوس

ترمنځ  داسې يوه بڼه ملي شورا ته لاړ چې د وزيرانو شورا او عدليې وزارت

ی و او عدليې وزيرانو شورا يو متن تصويب کړ  !هم په متنونو کې توپير و

ا کې ايرانپالي او پرديپالي ګروپونه له و، ملي شور وزارت بل څه لېږلي 

بېلابېلو لارو، چل، فريب، مهارت، توطيې، تطميع او دولتي زور څخه په 

په مخنيوي کې بريالي کليمو ګټې اخيستنې د )دين( او )ملت( د دواړو 

 رشول، دې خبرې نو هغه وخت زور واخيست چې په شمال کې يو ميليارد

ې د هويت په تذکرو کې دې د )افغان( زورواکي چارواکي پښې ودربولې چ

پر ځای د هر چا )قوميت( وليکل شي، نو په کابل کې د سمبوليک ولسمشر 

زړه هم سست شو. کله چې په ولسي جرګه کې يو شمېر ماهرو پرديپالو 

منافقينو په چل او فرېب د ملي شورا اکثريت هېواد پال، خو کم کفايته او 

د هويت له تذکرې يې د )دين( او )ملت(  ،بې کفايته وکيلان غافلګير کړل

دواړه ارزښتونه حذف کړل او د يوې )بې دينه( او )بې ملته( تذکرې د 

وړاندې کولو هڅه يې وکړه، نو يو زيات شمېر هېوادپالو او ملتپالو، اسلامپالو 

افغانانو د هغوی پر وړاندې لاريون وکړ. کله چې ايرانپالو کړيو د ولس د 

، نو بيا يې ژوندون ټلوېزيون ته پلمې جوړې کړې او په غبرګون زور وليد

دې کړۍ کې ټولې ايرانپالې او پنجابپالې کړۍ سره راټاله شوې، خو د لوی 

خدای )ج( په فضل او د خپل ولس په ملاتړ ژوندون لکه څنګه چې ازاد و، 

هماغسې ازاد پاتې شو، سترې محکمې لاريونوالو سره ژمنه وکړه چې کله هم 

دا قانون سترې محکمې ته محول کړي، نو د هېوادوالو دې قانوني حکومت 

غوښتنو ته به قانوني جامه ور واغوندي. کله چې ملي شورا د هېوادوالو 

کې يې پرېکړه وکړه چې د )دين( کمېسيون غبرګون وليد، نو په خپل ګډ 

ستون دې وليکل شي او په مقابل کې دې ټولو ته )اسلام( وليکل شي خو پر 

( يانې )افغان( يې بيا خاورې واړولې. موږ بيا سترې محکمې ته لاړو، )ملت

قاضي القضات وويل جې ستاسو داعيه قانوني ده، خو ولسمشر بايد موږ ته دا 

قانون راولېږي چې له اساسي قانون سره يې تطابق وڅېړو، ټولې هڅې مو 

ته وکارولې چې ولسمشر کرزي سره بايد وګورو، خو هغه، هغه مهال موږ 

پنځه لسمه د وررسېدو قانون د مصوبې د دې  وخت راکړ چې ولسمشر ته

ورځ وه، دا چې پر دې ورځ څه تېر شول او څوک په دې مجلس کې شامل 

 ټولو هېوادوالو ته واضح کړي دي.دا مې وو، 

کله چې له پخواني ولسمشر څخه نهيلي شو او هغه ورځ تر بلې دا مسئله 

مراجعه وکړه، هغه وخت تاسو يو نوماند وئ او زموږ الوله، نو بيا مو تاسو ته ټ

له خوا د تاسو د ملاتړ لپاره يو اساسي شرط همدا و چې د هويت په تذکره 

مې ليکل کېږي، تاسو ژمنه وکړه چې تر يکې به ضرور د افغان او اسلام کل

کاميابۍ وروسته به حتمي دا کار کوئ، خو په خواشينۍ  سره بايد ووايو 

خپله ژمنه عملي کړه او نه هم پخواني ولسمشر، تاسو د خپلې چې نه تاسو 

ژمنې خلاف کار ترسره کړ، راساً مو په پټو سترګو همغه قانون توشيح کړ چې 

د حامد کرزي له وخته معلق پاتې و، اوس درته په ډاګه وايو چې ستاسو له 

 خوا دا هڅه د اساسي قانون خلاف عمل دی او د ملي ګټو ضد کړنه، موږ به

تر هغه وخته خپلو مبارزو ته دوام ورکوو چې تر څو مو خپل عقيده يي او 

ملي هويت خوندي کړی نه وي. د دې لپاره چې تاسو د ملت له عام نفرت 

ټينګار درڅخه غوښتنه کوو چې خپله دا ناقانونه  ډېر سره مخامخ نه شئ، نو په

ويت په تذکرو اساسي قانون له روحيې سره سم د ه د پرېکړه بېرته واخله او

ليکلو ته لاره اواره کړه. قانون تعديل او ملي شورا کليمو کې د افغان او اسلام 

 ته يې واستوه، له دې پرته به د ملت له سخت غبرګون سره مخامخ شې. 

 د اساسي قانون د تطبيق او د ملي او اسلامي هويت د ځلا په هيله

 لپاره متواتره مبارزهملي هويت د 

يو ټلوېزيون خبریالانو چې ګام پر ګام يې د ملي هويت د ژوندون راډ

 موضوع له پيله تر دې دمه څارلې، په خپل وروستي راپور کې وايي:

ل( کال د ليندۍ ۷۵۹۵چې د ) (مه نېټه۰م( کال د ډسمبر پر )۱۸۷۴د )

د هويت په تذکرې کې د ملت د ستون د ( نېټې سره سمون خوري، ۷۱له )

يق لپاره هلې ځلې روانې دي. ګڼ شمېر مدني داعيې د تطب ليکلو د ملي

رييس شخصيتونه ټولې قانوني لارې ګوري چې جمهور  ټولنې او مطرح ملي

د  ووړاندې کړي چې د هغه په لاس د نفوس اشرف غني احمدزي ته يې

بېرته لغوه کړي او تر سمون  قانون شوی د ثبت ناقانونه توشیح واحوال

 .وروسته يې توشيح او نافذ کړي

قانون  نفوسو د احوالو د ثبت ر هغې وروسته چې ولسمشر اشرف غني دت

 يې راوپارولپرته توشیح کړ، ګڼ شمېر غبرګونونه کليمې د افغان له 

د هویت په تذکرو کې د افغان نوم  ګڼ شمېر افغانان ګواښ کوي، که

 .ونو سره مخ کړيکره نه اخلي او ولسمشر به له ننګذکر نه شي، تذ 

د جمهور پرته کليمې قانون چې د افغان له  الو ثبتد احو  د نفوسو

 .، له ګڼو پوښتنو او غبرګونونو سره مخ دیشوتوشیح  رييس له خوا

د هويت په تذکرې کې د ملت د ستون د ليکلو د ملي داعيې د تطبيق 

 .لپاره هلې ځلې روانې دي

مشر استاد پوهنوال محمد  کپه دې لړ کې د افغانستان ملي تحري

يکشنبې شپه ناوخته د ملي امنيت شورا سلاکار محمد حنيف  ون داسمعيل ي

په بهر کې دی، تليفوني خبرې وکړې او ورڅخه يې  اتمر سره چې دا مهال

دا پيغام ورسوي چې افغان ولس له خپل  وغوښتل، ولسمشر اشرف غني ته

سختو غبرګونونو سره به مخ شي.  هويته محروم نه کړي او که نه د ملت له

وغوښتل چې څلور  يف اتمر له استاد محمد اسمعيل يون څخهمحمد حن

ولسمشر ته  سفر څخه راستون شوم، نوورځې ماته وخت راکړئ، کله چې له 

سهار  به د ملت پيغام ورسوم. استاد محمد اسمعيل يون د يکشنبې پر ورځ

لس بجې د سترې محکمې له 

عبدالرشيد )سرپرست ښاغلي 

 يون د سره وکتل، استاد (راشد

سرپرست څخه له سترې محکمې 

 ووغوښتل چې د نفوسو د احوال

شورا له  ثبت قانون چې د ملي

خوا تصويب شوی او ولسمشر اشرف غني احمدزي توشيح کړی د اساسي 

د څلورمې مادې له پنځمې فقرې سره په تضاد او ټکر کې دی. په دې  قانون

اطلاقېږي. خو کليمه راغلي چې د هېواد پر هر وګړي د )افغان(  فقره کې

هويت دا حق  ملي شورا د ملت د

حذف کړی دی. ستره محکمه بايد له 

مطابقت  قانوند دې  اساسي قانون سره

وڅېړي او ملت ته د خپل هويت حق 

بېرته ور په برخه کړي. د سترې 

سرپرست ښاغلي راشد استاد  محکمې

ګوري ولسمشر سره و  يون ته وويل، چې دی به د يوې اوونۍ په بهير کې له

مدني ټولنو او ولس  هاو د ملت اندېښنه به ورسره شريکه کړي او نتيجه به بېرت

حکومت  سره شريکه کړي. د سترې محکمې سرپرست ژمنه وکړه چې که

نو د سترې محکمې عالي شورا به  ،سترې محکمې ته دا قانون محول کړي

 .ډېر دقت سره وڅېړي او نتيجه به يې ولس ته بيان کړي يې په

 ،شمېر مدني، فرهنګي ټولنو او قومي شوراګانو استازو لې خوا د ګڼله ب

لومړي مرستيال انجنير رييس اجراييه  وزيرانو او د يو شمېر تېرو سرپرستو

کتلي او د ملت ژوره اندېښنه يې هغوی سره  محمدخان سره هم په دې اړه

 .شريکه کړې ده

 له جمهور رييس غني سره ځانګړې کتنه

جمهور رييس غني په  (مه نېټه۹ل( کال د لېندۍ پر )۷۵۹۵د ) کله چې

ناقانونه ډول د نفوسو د احوالو ثبت قانون توشيح کړ، نو له هغې ورځې سره 

پرېکړې پر د دې  ه چې له قانوني لارولسم بېلابېلو مدني او ملي ټولنو وپتېي

کې لوی لاريونونه او نورې قانوني بهير  خلاف خپل غبرګون وښيي، په دې

رې هم شاملې وې. کله چې جمهور رييس غني د ملي حرکتونو له لا

د  د همدې کال د جدي په مياشت کې يې فعاليتونو او پلانونو خبر شو، نو

دې حرکتونو استازو ته د ملاقات بلنه ورکړه. په دې ډله کې زه يون، ډاکټر 

، ډاکټر کمال خوشال روهي، ډاکټر فيض محمد ځلاند، سيد خالد سادات

او يو شمېر نور دوستان  شامل وو. جمهور  ت، خيال محمد حسينيسادا

رييس غني چې کله هم زموږ دلايل واورېدل، نو ژمنه يې وکړه چې ما ته دوه 

مياشتې وخت راکړئ، د همدې ژمنيو رخصتيو )سلواغې( مياشت کې د 

نفوسو د احوالو ثبت قانون کې تعديل راوړم او بيا به يې يا شورا ته ولېږم او 

يا به هم فرمان ورکړم. ما ته لږ وخت راکړئ چې د سترې محکمې له غړو 

سره مشوره وکړم، د هغوی تر مشورې وروسته به دا مشکل حل کړم، جمهور 

رييس وويل، کله چې مې په قانون کې تعديل راوړ، نو بيا به تاسو هم د 

 تذکرو د وېش په لړۍ کې مرسته کوئ، موږ ورسره هم خپله ژمنه وکړه. د

دې ترڅنګ جمهور رييس دا ژمنه هم وکړه چې د تذکرو د وېش په اداره 

کې پراخ مالي فساد موجود دی، زه غواړم دا اداره مستقله کړم، فساد په کې 

 ختم کړم او بيا د تذکرو د وېش بهير پيل کړم.

موږ په خوښۍ له جمهور رييس څخه رارخصت شو، خو ژمنې لکه څنګه 

 لي نه شوې.يې يادونه شوې ده، عمچې 

 د هويت په تذکرو کې

 يو نسبي مثبت پرمختګ 

نېټه ( ۷۳چنګاښ پر ) ل( کال د۷۵۹۴) ولسمشر اشرف غني نن دوشنبه د

ژمنه وکړه چې په الکترونيکي تذکرو کې به د ملي هويت د تثبيت لپاره له 

کليمه د )افغان(  به سره سم د ملت ستون ليکي او ټولو ته انوناساسي ق

پرېکړه نن په ولسمشرۍ ماڼۍ کې د برېښنايي تذکرو  ي. ولسمشر دااطلاق کېږ

هئيت سره په غونډه کې وکړه. ولسمشر د عدليې  کسيز( ۵۱د وېش اړوند له )

 او کورنيو چارو وزراتونو ته

لارښوونه وکړه چې په دې اړه 

د يو تقنيني فرمان متن برابر 

وويل چې  کړي. ولسمشر غني

دی به د ملي شورا د نږدې 

مهال د  راتلونکې رخصتۍ پر

په ترڅ کې  يوه تقنيني فرمان

دا موضوع حل کړي او هر 

افغان به په برېښنايي تذکرو کې 

هويته برخمن شي.  افغان له

ژر د اساسي  هيله ده ولسمشر غني پر خپلې کړې ژمنې وفا وکړي او ډېر

اره لپ قانون له حکم سره سم په برېښنايي تذکرو کې د افغان هويت د تثبيت

 .ګام پورته کړي

 يو ځل بيا د ملي هويت ننګه او ملاتړ

 )د افغانستان ملي تحریک اعلاميه(

 .(مه نېټه۳مياشتې ) )اګست(م( کال د ۱۸۷۳) د

و کلونو راهيسې د ملي ېټولو هېوادوالو ته څرګنده ده چې له نږدې در 

تذکرو پر سر د ملتپالو افغانانو او ملت ضد )پټو او ښکاره( عناصرو  هويت د

يتلافي حکومت سست او ا مبارزې لړۍ له تېرد دې  مبارزه روانه ده. ترمنځ

ه. تېر تلافي حکومت ته راورسېديدوه سري، اوه سري او ا څخه اوسني

اسلامپالو او هېوادپالو افغانانو سره ژمنې او قسمونه  حکومت هم ملتپالو،

 .خپلې ژمنې عملي نه کړې وکړل، خو هېڅکله يې هم

)ډاکتر اشرف غني( هم تر  اوسني حکومت او په تېره بيا دولت مشر يې

ربع کې د يو زيات شمېر  ټاکنو دمخه د ژمنو په تعقيب د تېر کال په څلورمه

وري ټولنو، مدني او ملي کلت

غونډه  خوځښتونو د استازو په ګډه

کې ډېره ټينګه ژمنه وکړه او سوګند 

 يې ياد کړ چې د ياد کال د دلوې او

حوت په مياشت کې به د هويت په 

تذکرو کې د ملي هويت حق پرځای 

به د هر کليمه )افغان(  او د يکړ 

تېرې شوې، خو  ېمياشت( ۰افغان لپاره ذکر کړي، له هغه وخته نږدې )

بهير د دې  راهيسې ولسمشر د نن او سبا په پلمه خبره وغځوله. له دوو مياشتو

قانوني لارې  ټولو اړوندو ارګانونو د ملي هويت حق د اعادې لپاره ټولې

 برابر کړ او يس ته يې د يو تقنيني فرمان متنيچارې برابرې کړې، جمهور ر

يس يې ير ته بشپړ کړل، خو جمهورله ژمنې سره سم يې ټول کارونه ور د ده 

کې  د نن او سبا په طمع له لاسليک څخه ډډه کوي. د همدې اوونۍ په بهير

 ډاکتر عبدالله عبدالله تر مشرۍ لاندې په وزيرانو شورا کېرييس اجراييه  د

يو وزير هم په تذکرو کې د ملي هويت موضوع ياده نه کړه. داسې لکه چې 

شورا جلسه وي او هېڅ افغان په کې ګډون ونه بل هېواد د وزيرانو  د کوم

کړه او د )افغان( تاييد  ملي شورا همغه پخوانۍ کرغېړنه مصوبه لري. دوی د

بيا، په اصطلاح د کابينې غونډې ته چې د دولت مشر اشرف  ليکل يېکليمې 

 .جوړېږي، محول کړه غني په حضور کې

نورو اجرااتو  متد ډاکتر اشرف غني تېرو ژمنو او د اوسني ګډوله حکو 

هم  وېره او خطر شته چې ډاکتر غني به يو ځل بياد دې  ته په کتو سره

عناصرو  خپلې تېرې ژمنې هېرې کړي او د ملت ضد، ايرانپالو او پاکستان پالو

پورته  د خوشالۍ په خاطر به د تېر په څېر يو ځل بيا د هغوی په ګټه ګام

 .کړيتاييد  شورا تېره پرېکړه بهکړي او د ملي شورا او په اصطلاح وزيرانو 

 د افغانستان ملي تحريک د يوه ملي، فرهنګي، هېوادپال، ملتپال او

اسلامپال خوځښت په توګه چې تر دې دمه يې تر هرچا زياته د ملي هويت 

تېره بيا د هويت په تذکره کې د )اسلام( او )افغان( کليمو د ليکلو  او په

و ته په ډاګه اعلانوي چې د ملي تحريک پاللې، يو ځل بیا هېوادوال داعيه

برحقې داعيې د بريا لپاره د خپلې د دې  خپل ټول توان سره ټول غړي په

ترڅنګ له نورو ټولو هېوادپالو او ملتپالو د دې  تيار دي او مبارزې تداوم ته

هيله کوي چې دوی هم بايد د خپل هويت د خونديتابه  افغانانو څخه هم

 .تيار اوسي ې تهلپاره يوې لويې مبارز 

څخه  له ټولو مدني، کلتوري ټولنو، قومي شوراګانو او ملي خوځښتونو

 غواړو چې د ملي هويت د ننګې او ملاتړ لپاره يوه پراخه ګډه کمېټه جوړه

 .کړي

 د افغانستان ملي تحريک له ولسمشر ډاکتر اشرف غني څخه جدي او بيا

 ن سره سم بايد د هويت پههم په ډېر تينګار غوښتنه کوي چې له اساسي قانو 

 تذکره کې د )افغان( کليمې د ليکلو لپاره قانوني اقدام وکړي او تر دې زيات

او د ده  پر اساسي قانون او زموږ پر ملي هويت ملنډې ونه وهي. ملي هويت

بل ښاغلي ډالۍ نه ده چې ملت ته يې ورکوي، بلکې د هغه ساتنه او  د کوم

ا ښاغلی چې د هويت په تذکره کې )افغان( قانوني دنده ده، دد ده  پالنه

، که ينو افغان خاوره به څنګه له پرديو يرغلګرو وژغور  ليکلی، نه شيکليمه 

د دولت نورو دولتي مشرانو او حکومت د ده  چېرې دولت مشر غني او

هېر او تر پښو لاندې کړ، نو په څرګنده ورته  مشرانو د ملت دا قانوني حق تېر،

سره به مخ شي چې دوی یې په خوب کې  ه داسې غبرګونوايو چې د ملت ل

د دې  ليتو ناوړه احتمالي پېښو مسو  هم تصور نه وي کړی. بيا به نو د ټولو

تاريخي شرم، ننګ او  ګډوله حکومت د ملت ضد عناصرو پر غاړه وي، د

 .پېغور په رنګ به هم رنګ وي

 د افغان ملي هويت د ځلا

 په هيلهۍ د بربادو او د افغان ضد عناصر 

 دارالانشا کد افغانستان ملي تحري

 او د هويت تذکره بيا هم اسلاميت او افغانيت

 )سره د کتنې جزيات ډاکتر عبدالله عبداللهرييس يه يله اجرا(

رييس ښاغلي اجراييه  (مه نېټه مو له۷۸م( کال د اګست پر )۱۸۷۳د )

و د )دين( يانې ډاکتر عبدالله عبدالله سره وکتل او د هويت په تذکره کې م

کتنې د دې  اسلام او )ملت( يانې افغان د ستونونو پر زياتولو ټينګار وکړ،

د کتنې ټول دا دی  جزيات مې پر همغه ورځ وليکل او خپاره مې کړل،

 جزيات کټ مټ دلته رانقلوم:

له هغې ورځې چې د هويت د تذکرو پر سر ستونزې راولاړې شوي، له 

رې موږ ټول جزيات، که هغه مظاهرې وې، که همغه وخته بيا تر دې دمه پو 

له پارلمان سره جلسې او جنجالونه او يا هم له سترې محکمې، پخواني او 

سره جلا جلا کتنې او يا هم د بېلابېلو ملتپالو او هېوادپالو انو اوسني ولسمشر 

ټولو جزياتو څرنګوالی د دې  افغانانو ترمنځ په دې اړه خپل منځي جلسې، نو

ل وخت له خپل ولس سره شريک کړی دی. په دې ورځو کې د مو پر خپ

ډاکتر عبدالله عبدالله تر مشرۍ لاندې وزيرانو شورا پرېکړه وکړه چې 

مه نېټه ووېشل شي. دې کار يو ځل بيا د (۱۰برېښنايي تذکرې دې د اسد پر )

بېلابېلو ملتپالو او هېوادپالو کړيو ترمنځ اندېښنې راولاړې کړې. اندېښنې د 

کرو د وېش د نېټې په باب نه وې، بلکې په دې اړه وې چې ملي هويت تذ 

؟ ټولو ته څرګنده ده چې وزيرانو شورا د نه دی ليکل شوی)افغان( په کې 

ملي شورا د همغې نيمګړې مصوبې د تحقق لپاره پرېکړه کړې چې په هغه 

 کې د ملت ستون يا )افغان هویت( حذف شوی و.

اره موږ ډېره هڅه وکړه چې له ولسمشر ددې اندېښنې د لرې کولو لپ

ډاکتر اشرف غني سره وګورو، خو لکه څنګه چې هغه له پخوا څخه، ان په 

حساسو هېوادنيو مسلو کې هم د وخت د نشتوالي پر نري رنځ اخته دی، بيا 

هم موږ ته له هغه سره د هغه د څو درجنو کم کفايته مشاورينو له شتوالي سره 

کې د کتنې زمينه برابره نه شوه. نو مجبور شو د غني  سره په دې حساسه مسله

د پنځوس سليز حکومت له بل مشر ښاغلي )ډاکتر عبدالله عبدالله( سره 

وګورو. سره له دې چې له ډاکتر عبدالله عبدالله سره زموږ د پخواني ذهني 

واټن او تضاد له امله زموږ کتنه اسانه خبره نه وه، خو د افغانيت او اسلاميت د 

داعيې د اعادې لپاره موږ د هر ډول ذهني او رواني فشار زغملو ته تيار يو، 

ښاغلي مسوولينو  نو ځکه مو د الکترونيکي تذکرو د وېش او چاپ د دوو تنو

)همايون محتاط( او ښاغلي )ميرويس عليزي( په واسطه له ډاکتر صيب 

د  کړه. دا کتنهاندېښنې د روښانتيا په باب ليدنه و د دې  عبدالله عبدالله سره

مه نېټه، د دوشنبې پر ورځ د ماسپښين شل کم (۷۹د اسد پر ) ل( کال۷۵۹۴)

څلور بجې په سپېدار ماڼۍ کې تر سره شوه. په کتنه کې په خپله ښاغلي 

ډاکتر عبدالله عبدالله، ښاغلي همايون محتاط، ښاغلي ميرويس عليزي، 

رياست يو منشي ه اجرايي ښاغلي ډاکتر فيض محمد ځلاند، ما )يون( او د

 ښاغلي )فريدون خوځون( ګډون درلود.

د غونډې په پيل کې ښاغلي عبدالله عبدالله زما )يون( د مور بي بي د 

مړينې له کبله ماته د دعا لاسونه پورته کړل. بيا ما ورته د غونډې برخوال که 

 څه هم ده خپله ټول پېژندل، په ډېر لنډيز سره وروپېژندل.

په تذکره کې له پيله راپېښې شوې ستونزې يوه په بله ورپسې ما د هويت 

پسې بيان کړې. په ملي شورا کې په دې برخه کې شوې درغلي، غبن او 

نيمګړی تصويب او همدارنګه په دې باب د ولس مظاهرې او غبرګونونه، 

پخواني او اوسني ولسمشر سره کتنې او د هغوی تعهدونه مې ټول يو په بل 

 پسې تشريح کړل.

ني وخت کې مې ورته يو ځل بيا د اساسي قانون د څلورمې مادې د اوس

د دې  اطلاقېږي،کليمه پنځمې فقرې له مخې چې پر هر وګړي د افغان 

ستونزې قانوني حل تشريح کړ، بيا مې ورته د افغانيت د ذکر اړتيا تشريح کړه 

ه او دا مې هم ورته واضح کړه چې که دا ستونزه حل نه شي، نو حکومت ته ب

غټ مشکلات پيدا شي، حکومت هم په نازک حالت کې دی، که مظاهرې او 

ستونزې راولاړې شي، نو طبيعي خبره ده چې اوسني نازک حکومت ته غټ 

چېلنجونه راولاړولای شي. موږ هم نه غواړو چې حکومت ته پر اوسنيو 

ستونزو نورې ستونزې، چې حکومت يې بيا د کنترول وس هم ونه لري، 

. اوس ستاسو څخه زموږ هيله ده، مخکې تر دې چې د اسد پر راولاړې شي

اته ويشتمه نېټه د تذکرو وېش پيل شي، ښه ده چې ولسمشر ته ووايې د ملت 

د ليکنې په ګډون نور ضروري مسايل د کليمې د ستون د زياتونې يا د افغان 

 يوه تقنيني فرمان له لارې په تذکره کې ځای او بيا د تذکرې وېش پيل شي.

موږ هم د تذکرې وېش غواړو او هم د ملت د ستون ليکل. خو د افغان 

مې تر لیکنې دمخه د تذکرو له هر ډول وېش سره ځکه مخالف يو، چې يکل

 دلته زموږ ملي هويت تر پوښتنې لاندې راځي.

زما تر دې او نورو توضيحاتو وروسته ډاکټر صيب عبدالله خبرې پيل 

ظر درته وايم، زه په اصولو کې په تذکره کړې، هغه وويل: ))اول زه خپل ن

سره ايډيالوژيک مشکل نه لرم، په دې شکل چې اوس کليمې کې له افغان 

ده راشي او که افغان په کې وليکل شي، هم مخالفت يې نه کوم، اوس خبره 

داده چې دا مسله داسې يو حد ته رسېدلې چې هر طرف ته په کې يو ډول 

غوښتنې په پام کې نيول کېږي دا هم يو  ستونزه ده، نو که د يوې خوا

چې اوس تذکرې وويشل شي ښه به دا دی  مشکل دی، زما خپل نظر خو

وي، زموږ يو زيات شمېر مشکلات د همدې تذکرو له امله دي، تذکره زموږ 

هويت دی، څومره چې ژر کېږي، بايد توزېع يې پيل شي او که اوس ونه 

ې ده، نه نړيوال مرسته کوي او نه نور وېشل شي نو بيا ټول عمر دا مسله پات

امکانات شته، اوس د وزيرانو شورا پرېکړه کړې، بايد دا پرېکړه عملي شي، نن 

زه خبر شوم چې جمهور رييس په مطبوعاتي کنفرانس کې ويلي چې د 

تذکرو اداره په دې برخه کې تخنيکي مشکل لري او امادګي نه لري.(( دا 

تاط( صيب وويل: ))ما امادګی داريم و هيچ مهال د تذکرو د وېش مشر )مح

نوع مشکل تخنيکی نداريم(( ډاکټر صيب عبدالله وويل: ))زه فکر کوم هېڅ 

ډول تخنيکي مشکل نه شته خو که بل مشکل وي جمهور رييس يې بايد 

مه دا واضح کوم چې تخنيکي مشکل نه (۱۰واضح کړي، خو زه د اسد پر )

))موږ د تذکرو د وېش له بهير سره مخالف  شته.(( دا مهال ما بيا وويل چې:

مه په يمه په کې وليکل شي او که دا کلينه يو، خو په دې شرط چې افغان کل

کې راغله نو موږ او په مجموع کې ټول ملت بيا هر ډول مرستې او همکارۍ 

ته تيار يو. له تاسو څخه اوس غوښتنه کوو چې دا مشکل له ولسمشر سره حل 

پله اوس هغه ته لاسرسی نه لرو او وخت هم ډېر کم و فصل کړئ، موږ خ

پاتې، هسې نه چې له ملي هويت پرته تذکرې پيل شي بيا به غټ مشکل پیدا 

 شي.((

دا مهال ډاکټر صيب ځلاند وويل: ))ډاکټر صيب له تاسو څخه مو هيله 

ده چې تاسو په دې برخه کې جدي اقدامات وکړئ، له افغان پرته تذکره به 

ت ته ډېرې سختې ستونزې راولاړې کړي، ډېری خلک به ستاسو حکوم

سړکونو ته راووځي، په لسګونو زره خلک به مظاهرې وکړي او بيا به يې دا 

حکومت د کنترول ظرفيت هم نه لري او کېدی شي د حکومت د زوال 

سبب شي...(( ډاکټر صيب عبدالله عبدالله وويل: ))تاسو چې جمهور رييس 

په دې برخه کې څه وويل؟(( ما وويل: ))د تېر  سره کتلي وو هغه درته

ل کال د جدي په مياشت کې موږ سره ولسمشر ژمنه وکړه چې د ملي ۷۵۹۵

شورا د ژمنيو رخصتيو پر مهال به د يو تقنيي فرمان له لارې دا مشکل حل 

مه به په تذکره کې درج کړو، ډاکټر صيب اشرف غني دا هم يکړم او افغان کل

ډاکټر صيب عبدالله عبدالله سره په دې برخه کې مشوره  وويل چې زه به له

وکړم.(( ډاکټر صيب عبدالله وويل: ))ما سره خو يې په دې باب څه نه دي 

ويلي، خو ستاسو نوم يې راته واخيست چې )يون( سره په دې باب غږېږم(( 

بيا ډاکټر صيب ځلاند وويل: ))جمهور رييس موږ ته تاسو د پلمې په توګه 

نې زه خو يې منم خو دوی )تاسو( يې مخالفت کوئ او وايي چې يادوي، ګ

 مه دې په کې نه راځي.((يد افغان کل

دې خبرې سره ډاکټر عبدالله ټينګ غبرګون وښود، ويې ويل: ))نه نه 

هېڅ پوښتنه نه پيدا کېږي، هېڅوک زما پر افغانيت باندې شک نه شي 

کې ټول عمر تېر کولای، زه همدې وطن کې پيدا شوی يم، ما دې وطن 

کړی، ما جهاد کړی، د جهاد د تقدس په خاطر مې جهاد کړی، څوک حق نه 

لري چې پر ما باندې دا تور پورې کړي، البته ځينې خلک شته چې بېلابېل 

نظرونه لري، زه نه وايم چې د چا نظر سم دی او د چا نه دی، خو نظرونه 

 دلته بېلابېل دي.((

ه به بېلابېل وي خو مهمه خبره دا ده چې ما وويل: ))ډاکټر صيب! نظرون

قانون څه وايي، زه بيا وايم چې د اساسي قانون د څلورمې مادې پنځمه فقره 

مه اطلاقېږي او تذکره يحکم کوي چې د افغانستان پر هر وګړي د افغان کل

موږ هر وګړي ته ورکوو، نو بيا په دې کې سوال څه دی، چې موږ چاته 

 نه؟((ووايو افغان يې او که 

ډاکټر صيب عبدالله عبدالله وويل: ))پورته يې ليکلي دي، چې د 

افغانستان اسلامي جمهوريت د تابعيت تذکره، دې کې ټول افاده شول، 

اسلام هم راغی او افغانستان هم، بل تعبير ترې نه شي کېدی، غير له افغانه، 

شي  خو که څوک بيا بېلابېل تعبيرونه ترې کوي، هغوی کولای شي، کېدی

ځينې خلک ځانته هېڅ افغان ونه وايي، خو دا کېدی شي ډېر محدود کسان 

 وي.((

ما وويل: ))ډاکټر صيب يو ځل بيا وايمه چې د افغانستان اسلامي 

جمهوريت د دولت نوم دی، چې زموږ د دولت يو ډول څرګندوي، لکه یو 

ت، وخت کې د افغانستان جمهوريت و، بيا د افغانستان دموکراتيک جمهوري

بيا د افغانستان اسلامي دولت، بيا د افغانستان اسلامي امارت او اوس د 

افغانستان جمهوري دولت دی، دا نوم خو وخت پر وخت بدلېږي، خو ملت 

( او ملت countryمو افغان دی او هغه نه بدلېږي، موږ بايد د مملکت )

(Nation)  ه چې افغان فرق وکړو. )افغانستان( له )افغانه( جوړ شوی، کلترمنځ

نو افغانستان خو بيا اتومات نه منل کېږي او تاسو خو ښه  ،نه منل کېږي

پوهېږئ چې له پورته عنوان څخه د هويت په برخه کې نوره ناوړه ګټه هم 

پورته کېږي.(( دا مهال ډاکټر عبدالله وويل: ))هو رښتيا ځينې کسان بيا 

دی، چې دا ډېر کم کسان  وايي، موږ افغانستاني يو، دا نو بيا د هغوی تعبير

دي او افغانستاني بيا د افغان مانا نه لري.(( ډاکټر ځلاند وويل: ))دا خو هغه 

کسان دي چې افغان نه مني هغه ډېر کم دي او د ګوتو په شمار دي، موږ د 

مې له ليکلو تېر شو چې هغوی يې نه مني؟ خو يهغو په خاطر د افغان کل

ې نه نيسو، نو راځئ چې ريفرينډم وکړو چې اکثريت يې مني هغه په پام ک

مې يچې څوک اکثريت کېږي؟(( ډاکټر صيب عبدالله وويل: ))په يوې کل

ريفرينډم سخت کار دی، ملت ته په تاوان دی، ملت سره وېشل کېږي، موږ 

څخه به نور کارونه پاتې وي، خو اکثريت معلومونه د پارلمان له لارې هم 

رته د ېمعلومېږي(( ډاکټر ځلاند وويل: ))دا چنسبي اکثريت په يو نه يو ډول 

ملت رښتيني استازي دي؟(( ډاکټر عبدالله وويل: ))هر څنګه چې دي خو د 

ملت استازولي کوي.(( ما )يون( وويل: ))دې پارلمان خو يو ځل د 

افغانستان په سفارتونو کې د دوه تابعيته وو د رد موضوع هم په اکثريت سره 

تشيعه وو د شخصيه احوالو قانون يې هم په اکثريت  تصويب کړې وه، د اهله

سره تصويب کړی و، نو څنګه ولسمشر بېرته مسترد کړل او ملي شورا پرې بيا 

له سره غور وکړ. ولسي جرګه يوه ورځ يو وزير ته د ناباورۍ او بله ورځ همغه 

وزير ته د باور رايه ورکوي، په شورا کې دا مسله په غبن سره تېره شوې، په 

پيل کې مې ورته اشاره وکړه، هېڅوک په شورا کې پيدا نه شول چې ووايي 

زه افغان نه يم، بله خبره دا که شورا د اساسي قانون خلاف پرېکړه هم وکړي، 

نو موږ ته به د منلو وړ وي؟ جمهور رييس به له هغه واک څخه څه وخت ګټه 

ې د يو تقنيني پورته کوي چې شورا يو ناقانونه مسوده تصويب کړي او دی ي

فرمان له مخې اصلاح او يا يې بېرته ورمسترده کړي؟(( دا مهال ډاکټر عبدالله 

وويل: ))زه پوره باور لرم چې شورا کې به له يو دوه درېو تنو پرته هېڅوک 

هم ونه وايي چې زه افغان نه يم، ټول وايي چې موږ افغانان يو، خو اوس دا 

يل ))فعلاً اکثريت شورا به اين نظر مسله همداسې راغلې ده.(( محتاط وو

افغان ضروری بود، اګر اين موضوع دوباره به شورا محول کليمه است که 

شود، يقين است که شورا صد در صد موضوع افغانيت را تاييد ميکند، 

اکثريت شان همرای ما در تماس هستند و خواهان شروع توزيع تذکره 

 وويل: ))حل لارې ووايئ! که الکترونيکی است.(( ډاکټر عبدالله عبدالله

دې په ډيټابيس کې کليمه چېرې جمهور رييس فرمان ورکړي چې افغان 

مه بايد د تذکرې پر يراشي، مشکل به حل شي؟(( ما وويل: ))نه افغان کل

لومړي مخ راشي، موږ ولې خپل هويت د پردې تر شا پټ کړو، تذکره خو 

 ده د هويت لپاره!((

وويل: ))مشکل يو څه حلېږي خو پوره نه.((  ميرويس عليزي او محتاط

دې وخت کې ډاکټر صيب عبدالله وويل: )) که قوم او ملت دواړه د تذکرې 

پر اول مخ راشي څنګه به شي؟(( محتاط ورته وويل: ))د قوم د ليکلو په 

حالت کې اروپايي اتحاديه موږ ته فنډ نه راکوي او وايي چې دا د ملګرو 

يون مخالف کار دی، دې حالت کې د يو چا ژوند ته ملتو د نړيوال کنوانس

 ګواښونه او خطرونه پېښېدی شي.((

ما وويل: ))موږ درې حل لارې وړاندې کوو: لومړی دا چې ټولو ته دې 

افغان وليکل شي او د قانون حکم هم همدا دی، دويم که څوک پر قوميت 

شي او قوم  ټينګار کوي، نو ملت دې ټولو ته افغان وليکل شي او حتمي دې

دې اختياري پرېښودل شي، که د چا زړه و ودې ليکي او که د چا زړه نه و، 

چې دا ښه حالت هېڅکله نه دی او دا دی  نه دې ليکي او درېيم حالت

وروستی حالت دی چې ملت دې ټولو ته افغان وليکل شي او که چا ويل 

و بيا به چې زه افغان نه يم، نو د ملت ستون دې ورته نه ليکل کېږي، ن

وروسته وکتل شي چې له نورو قوانينو سره څه کوي؟ څوک چې له خپل 

ملته منکرېږي، د هغه نور حالت به څه وي؟(( دې وروستي حالت سره ډاکټر 

عبدالله عبدالله جدي مخالفت وښود او ويې ويل: ))دا کار ملت پر بېلابېلو 

نه وي.(( نو ما  برخو ويشي، د يوه تذکره کې به ملت افغان وي د بل کې به

بيا وويل چې ښه نو زموږ همغه لومړی وړانديز دی، چې ټولو ته دې افغان 

وليکل شي، دې وخت کې يو ځل بیا د افغان کليمې د ليکلو او نه ليکلو 

خبره تاوه شوه. ما بيا وويل که وليکل شي تاوان يې څه دی؟ که ونه لیکل 

يت څخه محرومېږي شي نو تاوان خو يې واضح دی، چې ملت له خپل هو

 او هېڅکله ورته دا حالت د منلو وړ نه دی.

دې وخت کې عليزي وويل: ))موږ هېڅ تخنيکي مشکل نه لرو، هر 

وخت يې پيل ته تيار يو(( محتاط وويل: ))موږ يې هم پيل ته تيار يو او هم 

د ملت ستون ليکلو ته، په دې دواړو برخو کې هېڅ مشکل نه شته، تاسو بايد 

يس قانع کړئ چې دا مسله نوره اوږده نه کړي(( محتاط په پای جمهور ري

کې زياته کړه: ))ښه لاره همدا ده چې موږ د کورنيو چارو وزارت له لارې د 

افغان کليمو د زياتولو وړانديز کړی، تاسې يې پر ولسمشر ومنئ چې  –ملت 

 هغه يې د يو تقنيني فرمان په ترڅ کې موږ ته راولېږي، نور نو موږ نه

 تخنيکي مشکل لرو او نه هم کوم بل مشکل.((

په پای کې زموږ د څو تنو )محتاط، عليزي،ځلاند، يون( وړانديز دا شو 

مې د ليکلو لپاره دې له ولسمشر يچې د ملت ستون په زياتولو او د افغان کل

د دې  څخه تقنيني فرمان واخيستل شي او ډاکټر صيب عبدالله عبدالله بايد

 و د جمهور رييس په قانع کولو کې اصلي هلې ځلې وکړي.فرمان په صدور ا

ډاکټر صيب عبدالله په پای کې د نتيجې په توګه وويل: ))ما ستاسو 

وړانديزونه واورېدل، اول او دويم وړانديز مې هم ياداشت کړل، زه به يې 

جمهور رييس سره مطرح کړم، خو وعده درسره نه کوم، چې هغه به حتمي 

مې سره يافغان کل لهنه کړي، خو زه بيا وايم چې زه دا کار وکړي که و 

نه وړي  يېايډيالوژيک مخالفت نه لرم، که جمهور رييس يې راوړي او که را

مخالفت يې نه کوم، د تذکرې د وېش پر تاريخ ټينګار کوم، خو ستاسو 

وړانديزونه ورته رسوم.(( ما او ځلاند بيا د پای د ټکي په توګه وويل: ))که د 

مه په کې رانه شي، موږ يې مخالفت کوو او بيا چې هر ډول ستونزه يکلافغان 

پېښه شوه، مسؤليت به يې د همغه چا پر غاړه وي چې دا مشکل يې تردې 

دمه رارسولی دی، بيا مو د مدني او بېلابېلو کلتوري ټولنو او قومي شوراګانو 

مقام په هغه غوښتنليک هم ډاکټر عبدالله ته ورکړ چې د جمهوري رياست د 

نامه ليکل شوی و او دی يې بايد ولسمشر ته ورکړي، دا ليک په جلا ډول 

په هغه کې له جمهور رييس څخه غوښتنه شوې وه چې د يوه ليکل شوی 

تقنيني فرمان له لارې د افغان کليمې پر ليکلو سره د تذکرو د وېش لړۍ پيل 

 .کړي

چې د يو ناستې مينوټ مې ځکه ولیکه د دې  د يادونې وړ ده چې

او کليمې تاريخي سند په توګه ولس ته پاتې شي. البته کېدی شي ځينې 

خبرې مې له ياده وتلې وي، خو د ناستي غټ ټکي همدا وو چې تاسو ته 

 مې ياد کړل.

د لوی  د افغانیت او اسلامیت د ملاتړ لپاره

 لومړۍ ابلاغیه لاریون دتدارک او انسجام کمېټې

(مې ۱۴ل کال د اسد له )۷۵۹۴چې د  (مه۷۴)م کال د اګست ۱۸۷۳د 

 نېټې سره سمون خوري. 

 نېټه په کابل کې د بېلابېلو هېواد پالو او اسلامپالو (۱۴)د اسد نن شنبه

سياسي خوځښتونو، مدني بنسټونو، کلتوري ټولنو او قومي شوراګانو استازو 

بېړنۍ غونډه وکړه او په دې غونډه کې يې د هویت په تذکرو کې د  یوه

  .اسلامیت د تثبیت لپاره پر عملي لارو چارو خبرې وکړې انیت اوافغ

پخوانيو هلو ځلو سره سره دولت د افغانيت د تثبيت لپاره  څرنګه چې له

نه کړ او داسې اندېښنه ده چې ښايي د بې هويته تذکرو  کوم عملي ګام پورته

په  اتفاق پرېکړه وکړه، چې لړۍ پيل شي، د غونډې برخوالو په یوه شد وې

راتلونکي کې د دې سترې داعيې لپاره لومړی په کابل او بیا په ټولو  نږدې

چې د  برخوالوکې پر لویو لاریونونو لاس پورې کړي. د غونډې  ولایتونو

خپل ټول ه بېلابېلو قشرونو یې استازیتوب کاوه، ژمنه وکړه چې پ هېواد له

و مظاهرو ته مظاهرو کې ګډون کوي او تر هغې پورې به خپل قوت سره په

هویت داعیه یې نه وي تثبیت کړي. د غونډې  دوام ورکوي، چې د ملي

پرېکړه يې  لپاره د تدارک يوه کمېټه وټاکله او د لاريون د انسجام برخوالو

خپلو ټولو  غونډو ته دوام ورکوي او بيا به وکړه، چې سبا به هم خپلمنځي

علانوي. ګډونوالو په پای ځای او مهال ا دقیق هېوادوالو ته د مظاهرو غړو او

چې له خپل هويت څخه د دفاع لپاره په ټول  پر ټولو هېوادوالو غږ وکړ کې

ولس د دې ملي داعيې د بریا لپاره  او د توان په مظاهرو کې برخه واخلي

 .خپلمنځي انسجام او همکارۍ ته دوام ورکړي

 په درنښت

پراخ  د اسلاميت او افغانيت د ملاتړ لپاره د

 کمېټې دويمه ابلاغيه د تدارک او انسجاملاريون 

 د اسلاميت او افغانيت د ملاتړ لپاره د پراخ لاريون د تدارک او انسجام

مه نېټه د هېواد د بېلابېلو مدني (۱۳کمېټې نن يکشنبه د اسد د مياشتې پر )

کلتوري ټولنو، قومي شوراګانو د ولس د انتخابي بنسټونو استازو، سياسي  او

 ونو او د لاريونوالو له بېلابېلو استازو سره متواترې او پرله پسېملي خوځښت او

 غونډې درلودې او پر دولت يې له بېلابېلو خواوو قانوني او مشروع فشار راوړ

 .او د ولس پيغام يې هغوی ته ورساوه

قانوني فشار په نتيجه کې دولت نن يکشنبه ماښام ژمنه وکړه  غهد همد

د برېښنايي تذکرو وېش نه پيلوي او د افغان  ه نېټه به(م۱۰)د اسد پر چې

  .په ګډون به د ولس قانوني غوښتنو ته مثبت ځواب وايي کليمې د ليکلو

له بېلابېلو افغاني بنسټونو او د لاريونوالو له  کمېټې د مظاهرې د تدارک

پرېکړه وکړه چې حکومت ته تر راتلونکې جمعې ورځې  استازو سره په ګډه

چې خپلې ژمنې عملي کړي. د لاريون د تدارک  ار وباسيپورې نور هم انتظ

اعلانوي چې که حکومت تر راتلونکې  کمېټه ټولو هېوادوالو ته په ډاګه

په څېر عملي نه کړې او د  جمعې ورځې پورې بيا هم خپلې ژمنې د پخوا

غبرګون، لاريون او نورو  ملت ارادې ته يې غاړه کېنښوده، نو د ملت له پراخ

او د پېښو ناوړه  مسووليت سره به مخ شي. تر هغه وروسته به ټولاحتجاجونو 

د  د تدارک کمېټه عواقب د همدغو حکومتي چارواکو پر غاړه وي. د لاريون

احتجاجونه،  يادونه او مننه لازمي بولي چې که د هېوادوالو پراخدې 

غوښتنو  احساسات او رسنيز پيغاميز بهير نه وای، نو حکومت د دوی د مشروع

ملت  د پرځای کولو ژمنه نه کوله، نو دلته په کار دي چې له خپل ټول غيور

مننه  څخه د افغانيت او اسلاميت د سترې داعيې د ملاتړ لپاره د زړه له تله

وشي. د لاريون د تدارک کمېټه څرګندوي چې دوی د ملت د استازو په 

رې پر حکومت له ټولو موثرو بنسټونو او اشخاصو سره د ګډ تفاهم له لا ګډون

خپل وروستي فشار ته ادامه ورکوي چې د هويت په  باندې

اسلاميت د تثبيت لپاره خپلې ژمنې ژر تر ژره عملي  تذکرو کې د افغانيت او

هېوادوالو څخه په ډېر درنښت هيله کوي لکه  ترڅنګ له خپلود دې  کړي.

ه خپل ملي پيوستون او ملي افکار سر  څنګه چې يې په تېرو څو ورځو کې

يې خپل تياری څرګند کړ،  هماهنګ کړل او د يوې لويې مظاهرې لپاره

نور ترتيبات، لوازم  دغسې خپل دې هوډ او تکل ته دوام ورکړي، د مظاهرې

لپاره خپل  او تخنيکي چارې لاپسې همغاړې کړي او د يوې لويې مظاهرې

 .چمتووالی لاپسې بشپړ کړي

هېوادوالو سره ژمنه کوي خپلو  د مظاهرې د تدارک کمېټه يو ځل بيا

سره شريکوي. که تر  چې هر نوی پرمختګ، ستونزه او پيغام به له ولس

شوه، نو تاسو  راتلونکې جمعې پورې د ملت د افغانيت ملي داعيه ونه منل

لارې د پراخې  ټولو هېوادوالو ته به ستاسو د استازو او نورو رسنيزو وسايلو

ملت  يو ځل بيا له خپل غيرتيمظاهرې نېټه، وخت او ځای اعلان شي. 

 .څخه مننه

 د اسلاميت او افغانيت د سترې داعيې د بريا په هيله

 د اسلامیت او افغانیت د پراخ لاریون

 د تدارک او انسجام کمېټې درېیمه ابلاغیه 

 

 بارکې ورځـــمعې مـــه د جــمه نېټ(  ۵۸د ) ــال د اســل ک ۷۵۹۴د 

مو تاسو سره ژمنه کړې وه، د هویت په تذکرو درنو هېوادوالو! لکه څنګه چې 

له تاسې  د اسلامیت او افغانیت د تثبیت په خاطر هر نوی پرمختګ به کې

مه نېټه د یکشنبې پر شپه تاسو (  ۱۳شریکوو او په دې باب مو د اسد پر )  سره

خپله دویمه ابلاغیه شریکه کړې وه، هغه وخت حکومت ژمنه کړې وه  سره

برېښنايي  بې پر ورځ به د کابینې په تېره غونډه کې پهپنجشن چې د تېرې

ډاکتر  تذکرو کې د هویت ستونزه حلوي، خو د کابینې په تېره غونډه کې د

امله د  عبدالله عبدالله د نشتوالي او ځینو نورو ناویلو عواملو او دلایلو له

 تذکرو د سمون موضوع د یادې غونډې په اجنډا کې شامله نه شوه. تر

کړه دا وشوه چې په خپله ولسمشر ې وروسته خصوصي تفاهم یا پرېکابین

( به تر خپلمنځي تفاهم وروسته غني( او اجرائیه رییس )ډاکتر عبدالله ډاکتر)

ستونزه اواروي. اوس یو ځل بیا له ارګ څخه داسې ژمنې او لوزونه تر  دا

ې له چې په برېښنايي تذکرو کې به د اساسي قانون د څلورمې ماد لاسه شوي

په ارګ کې یو شمېر چارواکو  .اسلاميت او افغانیت تسجیلېږي حکم سره سم

کړې چې تر راتلونکي سه شنبې پورې به دا مشکل د  دا ځل دا ژمنه هم

حلوي او که چېرې دا ستونزه حل نه شوه،  اساسي قانون له محتوا سره سم

کمېسیون  د مظاهرې د تدارک کوو اوس بیا به په ګډه خپله وروستۍ پرېکړه

پلویانو او غوښتونکو څخه هیله کوي  یو ځل بیا خپلو هېوادوالو، د مظاهرې

په هغو کې ځینو مصلحو  چې د وروستي ځل لپاره یو ځل بیا حکومت او

بیا هم د  عناصرو ته فرصت ورکړي چې خپلې ژمنې عملي کړي، که دوی

وروستي  پلمظاهره د خ تېرو ژمنو په تعقیب خپله ژمنه عملي نه کړه، نو موږ

 .قوت او حق په توګه خوندي ساتو

هېوادپالو افغانانو څخه هیله کوو چې د  یو ځل بیا ټولو اسلامپالو او

کړي، د مظاهرې د تدارک کمېټه له  مظاهرې ترتیبات لاپسې غښتلی او منظم

خوځښتونو او بانفوذه اشخاصو سره  بېلابېلو مدني ټولنو، قومي شوراګانو ملي

هم لاپسې منظموي، که چېرې  کې ده، د مظاهرې ترتیبات له نږدې په تماس

پورې حکومت دا مشکل  یمې نېټې( ۵) تر راتلونکې سه شنبې د سنبلې تر

هېوادوالو ته اعلان  حل نه کړ، نو د مظاهرې دقیقه نېټه او موقعیت به ګرانو

 .شي

 د اسلامیت او افغانیت د بریا او ځلا په هیله

 م کمېټهد مظاهرې د تدارک او انسجا

 د اسلاميت او افغانيت لپاره د پراخ لاريون

 د تدارک او انسجام د کمېټې

 څلورمه ابلاغيه

 (مه نېټه.۱۷م( کال د اګست )۱۸۷۳د )

 !د لوی او بښونکي خدای)ج( په نامه! درنو او قدرمنو هېوادوالو

لکه څنګه چې مو تاسو سره ژمنه کړې وه، د هويت په تذکرو کې به د 

افغانيت د تسجيل په خاطر هر نوی پرمختګ له تاسو سره  اسلاميت او

مه نېټه د يوې پراخې (۱۴مو د تېرې مياشتې پر ) شريکوو او په دې باب

وخت په حکومت کې بېلابېلو اشخاصو  مظاهرې هوډ او تکل کړی و، هغه

په رڼا کې حلوي او د اساسي  ژمنه کړې وه چې دا مشکل به د اساسي قانون

اسلاميت او افغانيت  سره سم به په برېښنايي تذکرو کې قانون له محتوا

متواتر ډول په  تسجيلوي، خو د ولسمشر په ګډون د دولت ټولو چارواکو په

اسلاميت له  دې برخه کې خپلې ژمنې تر پښو لاندې کړې او د افغانيت او

نه  سترې داعيې سره يې داسې چلند وکړ چې ګنې دوی نه افغانان دي او

نور  . دې ډول پرديپالو، بې تفاوتو او له هويته لرې چارواکو تههم مسلمانان

 نو د ولس د صبر کاسه ډکه ده. د مظاهرې د تدارک کمېټې هم په تېره موده

کې خپلې ټولې سوله ييزې، قانوني، منطقي او اصلاحي لارې چارې ولټولې، 

مړه  دولتي چارواکو د منطق غوږونه او د احساس رګونه دومره کاڼه او خو د

افغان ولس د غوڅ اکثريت هيلې يې نه يوازې دا چې عملي نه  وو چې د

رښتينو بچو د استازو منطق ته يې هېڅ ارزښت ور نه  کړې، بلکې د ولس د

ګراوه. اوس د ولس پرمخ ټولې دروازې تړلي  کړ او هېڅ غوږ يې پرې ونه

ت د بچيان د خپل ملي او اسلامي هوي يوازينۍ لاره داده چې د ولس دي،

مظاهرې د تدارک کمېټه مجبوره  تثبيت لپاره لوی لاريون ته راودانګي. د

له خپل قانوني حق څخه  شوه د خپل ملي او اسلامي هويت د حفاظت لپاره

کړي. د  ګټه پورته او خپل حق د يوې پراخې مظاهرې له لارې  مطرح

وږي ل( کال د ۷۵۹۴د )مظاهرې د تدارک کمېټه هېوادوالو ته اعلانوي چې 

مه نېټه د لويې او پراخې ( ۷۸سنبلې ) راتلونکې سه شنبه دمياشت يانې 

هېوادپال افغانان دې خبر وي. د  مظاهرې ورځ ده، ټول اسلامپال او

سیاسي ملي خوځښتونو،  مظاهرې د تدارک کمېټه له ټولو هېوادوالو،

له په ډېر درنښت هي فرهنګي او علمي مرکزونو، قومي شوراګانو او رسنيو څخه

تلوسه، هوډ،  کوي لکه څنګه چې يې پخوا د مظاهرې لپاره خپله ژمنه او

سم د  عقيده او تکل په ډاګه کړي وو، له خپلې ملي ولولې او احساس سره

 خپل اسلامي او ملي هويت د خونديتابه لپاره په دې پراخ ولسي لاريون کې

 .ګډون وکړي

 .ه اعلان شيد مظاهرې ځای به وروسته تاسو قدرمنو هېوادوالو ت

 

 د خپل اسلامي او ملي هويت د خونديتابه، بريا او ځلا په هيله

 د لاريون د تدارک او انسجام کمېټه

 په تراژيدۍ کې نمانځنه او يادونه

 وږيل( کال د ۷۵۹۴نېټه چې د ) مه(۵۸پر ) اګستم( کال د ۱۸۷۳د )

(مې نېټې سره سمون خوري، په کابل کې مو د ژوندون ۰مياشتې له )

ټلوېزیون په انګړ کې له پښتنو او بلوڅو سره د پيوستون ورځ ونمانځله. پر 

دې سره د پښتنو او بلوڅو سره د تاریخي پيوستون پر ارزښت او ضرورت 

سربېره مو په ګڼ شمېر هېوادنيو مسايلو هم خبرې وکړې. په دې ترڅ کې مو 

په ډاګه مو  ته حکومت ،يوه مهمه موضوع د ملي هويت د تذکرو په باب وه

کړه چې افغانيت او اسلاميت څخه تېرېدونکي نه يو او دا زموږ سره کرښه 

 :د ځينو مهمو برخو مهم ټکي را اخلموينا د دې  ده. دا دی دلته

 

 بسم الله الرحمن الرحيم

 انځنه او يادونهنمپه تراژيدۍ کې 

تر هرڅه وړاندې ټولو قدرمنو مشرانو، ځوانانو، دولتي چارواکو د لر او 

 !ر افغان مخورو شخصيتونو ته درناوی او د زړه له تله سلامونه او احترامونهب

په تېره بيا له مقبوضه افغانستان څخه راغلو قدرمنو مشرانو! اورنګزېب 

کاسی صيب، امان الله امان، رياض بنګښ صيب، رياض مروت صيب، طارق 

رور رحيم صيب، حسينه ګل تنها خور، ناياب صيب، ناښاد صيب، قدرمن و 

 !صادق ژړک، اتمانخېل صيب او نورو دوستانو ته ځانګړي سلامونه

غواړم په مستقيم ډول اصلي موضوعګانو ته راشم او ستاسو قدرمنو په 

 .شتوالي کې څو مهمې مسلې وړاندې کړم

ځينو خلکو ته دا خبره  ددې ورځې يادونه او نمانځنه څه مانا؟:

څوک خپل ملي ارزښتونه پالي،  بابيزه، بې تفاوته او کم ارزښته ښکاري چې

د خپل هېواد تېر او هېر تاريخ ژوندی کوي او اصل ته د کتنې پر ارزښت 

ټينګار کوي، دوی وايي، والله نو موږ په څه غم کې يو، دوی په څه غم کې 

دوی ته خپل غم، غم ښکاري او د نورو په غم غمجن نه دي، له سترو  .دي

 .اصو ډډه نه لګيډول اشخد دې  انساني ارزښتونو سره

 زړه يې مه بوله تور کاڼی د صحرا دی

 په ليدو د زخمي زړه چې زخمي نه شي

د بې تفاوتۍ، تنګنظرۍ، ډار، پرديپالنې او نورو ناروغيو په دغسې يو 

ګرداب کې چې هرڅوک سترې هېوادنۍ مبارزې ته وردانګي، نو هغوی به 

کې د مانا او مفهوم توپير طبعاً له ډېرو ستونزو سره مخامخېږي. په يوه انسان 

 .همدغلته څرګندېږي

 ا په لحاظــسان کې د مانــډېر تفاوت شته په ان

 واړه مشغول دي ځينې ځان ځينې جهان جوړوي

موږ درې کاله وړاندې د بې تفاوتۍ او بې جرئتۍ همدغه سکوت مات 

کړ، هم مو په پښتونستان واټ کې د پښتونستان لوحې نصب کړې او هم مو د 

د د خپلواکۍ د ورځې ترڅنګ له پښتنو او بلوڅو سره د پيوستون ورځ هېوا

د اوږده وهم په ماتولو سره دې لړۍ ته دوام ورکوو. اوس دا دی  ونمانځله او

زموږ ملي جرئت او حرکت قوت موندلی، خو دا حرکت لا هم نور قوت او 

 .انسجام ته اړتيا لري

افغان ملت په نږدې څلوېښت کاله کېږي چې  د تراژيدۍ تداوم:

تېره بيا پښتون ولس په يوه څو اړخيزه تراژيدۍ کې راګير دی. پښتون په 

وهل کېږي، له اقتصادي فقر سره  قصدي ډول سياسي انزوا ته ټېل

مخامخېږي، د تعليم له نعمته بې برخې کېږي او له نورې نړۍ سره يې قصداً 

رخه ده، پښتنو د ټکر زمينه برابرېږي. دا ټول د يوې اوږدې ستراتيژۍ ب

اوږدې تراژيدۍ د ستراتيژۍ ژورتياوو ته د دې  سياستوالو ته په کار دي،

پام وکړي او د هرې غميزې د مخنيوي لپاره خپل خپل پلان ترتيب کړي، د 

تراژيدۍ په بهير کې د ملي روحيې پياوړتيا هغه درملنه ده چې وخت پر 

 .وخت يې کارول په کار دي

ويت په تذکرو کې د افغانيت او اسلاميت د ه اسلاميت او افغانيت:

هېواد رښتينو بچيانو له همغه پيله تر دې دمه د دې  د تسجيل په خاطر

خپلې مبارزې ته دوام ورکړ، اسلام يې د اسلاميت د مخالفينو د وهم د ښامار 

ست، د هويت په تذکره کې يې تسجيل کړ او د افغانيت لپاره ېله خولې راوو 

دوام ورکړ، ډاکتر غني هم د تېر ولسمشر په شان د يې خپلې مبارزې ته 

افغانيت د تسجيل په خاطر ژمنې وکړې، خو تر دې دمه يې هېڅ عملي او 

قانوني اقدام ونه کړ. اوس دولتمشر هم د دولت له فاسدو کشرانو څخه دومره 

وېرېږي چې په خپله هويت پاڼه کې ځان ته افغان نه شي ليکلای. د ضعيف 

ترمنځ د بريد کرښه همدلته معلومېږي، چې يو څوک د  او قومي ايمان

افغانستان پر لوړ مقام ناست او له افغانيت څخه ننګه او ملاتړ نه شي کولای. 

د ښاغلي غني يو شعار دا و چې هېڅ افغان له  ؟نو سړی به نور چا ته وژاړي

 بل افغان څخه کمتر نه دی او هېڅ افغان له بل افغانه برتر نه دی. نو اوس

مه د هويت له تذکرې څخه حذفېږي، دی مجبور دی چې يچې د افغان کل

ووايي: ))هېچ چيز از چيز ديګر کده کمتر نيست و هيچ چيز از چيز ديګر 

 .))کده برتر نيست

دولتمشر حق نه لري چې ځان ته افغان ولسمشر ووايي، ځکه هغه ولس 

متياز هم بايد چې ولسمشر يې نوم په هويت پاڼه کې نه شي ليکلی، نو دا ا

ورڅخه واخيستل شي. موږ ښاغلي مفکر ته په ډېر سړيتوب سره يادونه کوو 

چې دې ولس ته په ټيټه سترګه مه ګوره، همدا ولس و چې ته يې دومره لوړ 

کړې چې اوس لاندې هېڅ شی په سترګو نه درځي. موږ هېچاته اجازه نه 

ځانساتنو،  ورکوو چې ملي هويت مو هم لکه دولتي څوکۍ په معاملو،

 .سرټيټيو او غوړه ماليو ووېشي او ملت متفرق کړي

سهامي شرکت بل ونډه وال وزير د دې  د ښاغلي دولتمشر ترڅنګ

صاحب ښاغلي نورالحق علومي ته هم وايو چې هويت ستاسو د ښاغلو 

چې موږ يې ستا په شان له بې دريځه اشخاصو  ه؟شخصي مال و متاع نه د

)ملت( او )مملکت( په توپير او تعبير نه پوهېږي،  څخه غواړو، يو وزير چې د

د ملت د ملاتړ هيله څنګه وشي؟ دا چې دا ښاغلی وايي دلته به له هغه څخه 

پورته ليکل شوي )د افغانستان اسلامي جمهوريت( نور هېڅ شي ته ضرورت 

نه شته، ښاغليه ستاسو ضرورتونه او د ملت ضرورتونه توپير کوي، ستا ضرورت 

چې په ډېرې بدرنګۍ او معاملو ورته ورسېدې، خو هويت د ملت وزارت و 

ضرورت دی. که د تذکرې پر لومړي مخ افغان وليکل شي، نو ستا پر کور به 

پرديپالنه، ملت هېرونه هم يو حد لري، يو ځل پخوا هم  ؟څه اور بل شي

يوې ډلې دا ډول تجربه وکړه، خو ملت ته په ډېر زيان تمامه شوه، تاسو چې 

مغو تېرو عملونو کفاره ورکړئ او خپل غيور افغان ملت ته د احترام سر د ه

ټيټ کړئ، نو ايله به مو د تېرو تېروتنو پېټی يو څه کم شي، نه دا چې د 

ملت پر زخمونو نورې مالګې ودوړوئ، ستر جنرال، ډګر جنرال، تورن 

ږ د جنرال دا جنرال او هغه جنرال، لوړې رتبې، خو د کار درک نه لګي. زمو

هېواد د دې  پوځ تنکي ځوانان، سرتېري او ځوان صاحبمنصبان هره ورځ

يې د اعاشې، اباطې،  ولپاره قرباني ورکوي، خو يو شمېر لوړپوړي چارواک

روغنياتو او مهماتو پيسو ته سترګې پټې کړې وي، په ملياردونو افغانۍ په يوه 

افغان له شان سره نه قرارداد کې غلا کېږي، لوړې رتبې او ټيټ کارونه، د يوه 

جره معلومه ده، نه دېره او نه ن نه رتبه لري، نه څوکۍ، نه يې هښايي. طالبا

هم پوځي پوړۍ او تعليم لري، خو د همدغو لوړپوړو چارواکو د بې 

کفايتۍ له امله هره ورځ يوه ولسوالۍ نيسي او زموږ تنکي تنکي پوځيان په 

ان، دانګام، موسی کلا، نازيان، کې قرباني کېږي. تاسو ښاغلی لومړی، باغر 

اچين، ګوشته او نورې سل ولسوالۍ فتح کړئ، بيا تذکره ووېشه، نو د دې 

ګرمې حلوا له وېش څخه دې موخه څه ده؟ هدف ټولو ته څرګند دی، 

یوازې او يوازې د هويت ختمول. لعنت دې وي پر هغو چارواکو چې نه 

کولای، بلکې شرمېږي  يوازې له خپلې خاورې او هويت څخه دفاع نه شي

پرې هم. دوی چې پر هويت شرمېږي زموږ ټول هېوادوال ان کاڼي او بوټي 

 .پر دوی شرمېږي

درنو هېوادوالو! ځينو خلکو سره دا پوښتنه او اندېښنه ده، که چېرې په 

ونه ليکل شي، نو موږ يې نه اخلو! نه ورونو خبره کليمه تذکره کې د افغان 

. موږ د هويت په تذکره کې د اسلام او افغان دواړو بايد سپينه او واضح وشي

ليکل غواړو او بيا تذکره اخلو. دا نو بيا د افغانيت او اسلاميت د کليمو 

دښمنانو کار دی چې دا تذکره اخلي که نه يې اخلي، نور نو زموږ د ولس د 

 .زغم، اوسېلې او پرله پسې ښه سړيتوب د صبر کاسه ډکه شوې ده

يم او نورو مفکرينو ته يو ځل بیا يادونه کوو چې ژر تر ښاغلی دويم، درې

ژره د هويت د تثبيت مسئله حل کړئ، که نه نو د ولس له داسې غبرګون سره 

سست، پڅ، نا متجانس او متضاد حکومت د دې  به مخامخ شي چې بيا به

 .مراندې داسې سره وشلېږي چې هېڅوک به يې د راټولولو جوګه نه وي

حکومت ړنګ شي، موږ غواړو چې هم حکومت  موږ نه غواړو چې

پیاوړی شي او هم اصلاح شي، خو همدا ځينې چارواکي دي چې د 

رښتيني ملي حکومت، رښتيني پوځ د جوړېدو، غښتلتيا او پياوړتيا مخه يې 

نيولې ده. هغو ملتپالو افغانانو څخه هم په ټينګه غوښتنه کوو چې ملي 

کار کوي، دوی څخه هم غواړو چې  احساس لري او د دولت پر لوړو څوکیو

نور نو له خولې څخه د ډار مشنګ لرې کړي، د افغانيت او اسلاميت د 

داعيې لپاره راودانګي او دا غيرتي ولس له بې زړو او ډارنو چارواکو څخه 

  .وژغوري. دې کار کې مو د دين او دنيا دواړو ګټه نغښتې ده

اړو او په ټوله کې ټولو د انتخاباتي کمپاين پرمهال دو  ملي مناظره:

نوماندانو بېلابېلې مناظرې وړاندې کړې. ښاغلي ډاکتر غني، ښاغلي ډاکتر 

عبدالله ته هره ورځ د يوې لويې مناظرې وړانديز کاوه او هغه به د جانانه 

مشترک د دې  وخت رارسېدلی دی چېد دې  مناظرې وړانديز. اوس

و چې که د دوی په اوړو پنځوس سليز حکومت دواړو مشرانو باندې غږ وکړ 

کې شګه نه وي، نو د ملي هويت پر سر دې د وضاحت، سلامت او ملامت د 

معلومولو لپاره يوې پراخې ملي او ديموکراتيکې مناظرې ته حاضر شي، چې 

هېوادپالو او اسلامپالو افغانانو داعيه په  ،حقيقت څرګند شي، که د ملتپالو

ې څخه تېر شي او که دوی کوم دليل حقه نه وه، نو هغوی به له خپلې داعي

 .د ملت غوښتنې ته غاړه کېږدي دوی او منطق نه درلود، نو بيا دې

 د هېواد د ملي او اسلامي هويت

 د ځلا او بريا او له امو څخه تر اباسينه پورې

 د لوی او غښتلي افغانستان د جوړېدو په هيله

د اسلاميت او افغانيت په ننګه د لوی لاريون په 

 ه وروستۍ پرېکړهاړ 
 

(مه دوشنبه. ۹ل کال د وږي )۷۵۹۴مه، د (۵۷)م( کال د اګست ۱۸۷۳د )

افغانيت  د تابعيت په تذکرو يا پېژندپاڼو کې د اسلاميت او !ګرانو هېوادوالو

دی،  په ننګه د سه شنبې په ورځ د لوی لاريون لپاره بشپړ تياری نيول شوی

 يوې درنې او مخورې جرګې د انوخو د افغانستان د بېلابېلو قومونو د مشر 

لاريون د انسجام له کمېټې څخه د شنبې تر ورځې وخت غوښتی چې دا 

مشرانو سره د خبرو او منځکړتوب له لارې حلوي. له بلې خوا  موضوع به له

 چارواکو هم ډاډ ورکړی، چې ستونزه د حل کېدو په درشل يو شمېر دولتي

ښتنه کړې ده. پر دې سربېره له ده او يو څو ورځې نور يې د زغم غو کې

څخه د اسلاميت او افغانيت ملاتړي پرله پسې غوښتنه کوي، چې  ولايتونو

دوی سره همغږي شي او تر راتلونکې شنبې پورې دې  لاريونونه دې له

 .لاريونونه وځنډول شي

لاريون د انسجام کمېټې د قومي مشرانو د جرګې غوښتنې، د يو شمېر  د

ه ولايتونو کې د اسلاميت او افغانيت د ملاتړو وړانديزونو ته ژمنو او پ چارواکو

درناوي له مخې پرېکړه وکړه، چې د وروستي ځل لپاره به لاريون تر  د

ډوي. که چېرې تر راتلونکې شنبې نپورې ځ( ۷۴شنبې )د وږي  راتلونکې

فرمان له لارې موضوع حل نه شي او د تابعيت په تذکرو  پورې د ولسمشر د

 ۰ رونه منل شي، نو راتلونکې شنبه د سهار پ يادونهافغانيت  لاميت اوکې د اس

لوی لاريون پيليږې او بيا به د هېواد ګوټ ګوټ ته  بجو به په کابل کې

  .لارې تړل کېږي غځېږي او ورسره به لويې

له درنو  څرنګه چې موږ د چارواکو پر نيت او ژمنو ډاډه نه يو، نو

لپاره  ې په ټول توان د شنبې ورځې د لاريونهېوادوالو څخه غوښتنه کوو چ

امامانو،  تياری پيل کړي. موږ له خپلو جيدو ديني عالمانو، د جوماتونو له ملا

سياسي  قومي مشرانو او شوراګانو، د ګذر وکيلانو او د کليو له ملکانو،

افغانانو څخه  ګوندونو، مدني بنسټونو، د ځوانانو ټولنو او له ټولو هېوادپالو

کولو کې  تنه کوو، چې د لوی لاريون لپاره د ولس په خبرولو او چمتوغوښ

 زموږ ملا وتړي. موږ ټولو هېوادوالو ته خبرداری ورکوو، چې د نن ورځې

غفلت به مو ښايي د ملي هويت په بيه تمام شي. نو راځئ چې د خوشال بابا 

 و څخه پهڅېر د افغان په ننګ توره وتړو او له خپل هويت او ملي ارزښتون په

 مېړانه دفاع وکړو. د لاريون وخت ټاکل شوی، خو د ځای په اړه مالومات به

 .راتلونکې پنجشنبه له تاسو سره شريک شي

مه نېټه (۹)دوشنبې( پر ورځ د سنبلې پر ) د لاريون د ښه انسجام لپاره د

په پام کې نيول شوې ده. د ټولو  د مازيګر څلور بجې يوه لويه غونډه

بنسټونو استازو ته بلنه ورکوو، چې  نو، قومي شوراګانو او مدنيسياسي ګوندو 

غوره انسجام کې له موږ سره  پدې غونډه کې برخه واخلي او د لاريون په

  .مرسته وکړي

له پل محمود خان څخه د شش  :نېټې غونډې ځای( ۹د سنبلې د )

ختيز دېوال ته  درک په لوري ښي لاسته لومړۍ کوڅه ) د دفاع وزارت

 .مخ(، په کوڅه کې ښي لاسته درېيم کورمخا

 ۸۱۱۱۴۸۸۷۷۷ – ۸۱۸۸۷۱۸۳۳۱د اړيکو شمېرې: 

 په درنښت

 د لاريون د تدارک او انسجام کمېټه

 لاريون او د افغانيت پر ننګه پکتيا

م( کال د سپتمبر ۱۸۷۳چې د )(مه نېټه ۷۷ل( کال د وږي پر )۷۵۹۴د )

ت کې د افغانيت او اسلاميت په کتيا ولايپپه ( نېټې سره سمون خوري، ۱له )

 ننګه لاريون وشو.

تذکرو کې د  الکترونيکيکسانو په  ود پکتيا په مرکز ګردېز کې زرګون

د ذکر په ننګه مظاهره وکړه او ويې ويل چې که  وميافغان او اسلام د کل

ته مثبت ځواب ونه وايي، دوی به د دغو  چېرته يې مرکزي حکومت غږ

 .ه لوړ تهديد سره مخ کړيتذکرو د وېش مرکزونه ل

 
په دې مظاهره کې چې د پکتيا مېشتو قومونو، ولايتي شورا، مدني 

ټولنو، سياسي نماينده ګيو او ځوانانو برخه اخيستي وه، غوښتنه وکړه چې که 

اعلان  ڼچېرته د دوی غږ وانه ورېدل شي له افغان حکومت سره به پرېکو 

 وويل: ف خان ځدراڼکړي، د پکتيا ولايتي شورا وکيل عبدالرو 

دغه تذکره نه اخلو، ځکه افغانستان زموږ پرته مې يموږ د افغان له کل))

 .کور او افغان مو نړېوال هويت دی

دې حکومت  لهمه ونه ليکل شي، موږ به يپه تذکرو کې که د افغان کل

 .په اړه غور وکړو ڼسره په عاجل ډول د خپل پرېکو 

ټوله اداره غږ کوو چې  پر لاندې شرۍتر مافغان ولسمشر او د هغه  رپ موږ

که په دې برخه کې زموږ غوښتنه ونه منل شي، له شته حکومت سره به هر 

 ((و.ډول اړيکې غوڅې کړ 

دې تاکيد کاوه چې مرکزي حکومت دې د  رد مظاهرې ګډونوالو پ

دوی حقه غوښتنې ومني او که چېرته يې ونه مني، حکومت ته به ستونزې 

 .جوړې کړي

د قومونو، ولايتي شورا،  ،ولايتي شورا غړي تاج محمد منګلد پکتيا 

يز پرېکړه ه يمدني ټولنو، سياسي ګوندونو او علماوو شريک ليکلی شپږ ماد

موږ د پکتيا علما، ولايتي شورا، قومونه، مدني ده وويل، )) ،ولوستليک 

يز ه يماد ټولنې، سياسي نماينده ګۍ او ځوانان ټول په شريکه دغه شپږ

او غواړو، چې مرکزي حکومت مو غوښتنو ته مثبت  وه ليک اعلانو پرېکړ 

 ((نه زموږ له توند غبرګون سره به مخ شيه ځواب ووايي، ک

  جديته په دې پرېکړه ليک کې راغلي وو چې که حکومت يې غوښتنو 

ونه کړي، دوی به د حکومت پر ضد خپلو مظاهرو ته دوام ورکړي او  لرنهپام

 .غاړه وي ربه د مرکزي حکومت او افغان ولسمشر پد هرې بدې پايلې پړه 

مدني فعالانو په دې مظاهره کې د ګډون پرمهال د خپلو شعارونو ورکولو 

وکړه چې دا يې د مظاهرو پيل دی او ولس په دې  هم ترڅنګ دا خبره

خبروي چې د خپلو حقونو اخيستو لپاره به لارو ته راوځي، يو تن مدني 

وويل چې د افغان حکومت کاواکه ستنې به د فعال محمد جهاد احمدزي 

 :ږيېدوی په لاسونو ونړ 

ونيکي تذکرو کې د افغان او اسلام کليمه ذکر نه تر که چېرته په الک))

شي، نو د دې بې بنسټه يا کاواکه حکومت ستنې به د دې خلکو په لاس 

ې تل د حکومتونو په زيان تمامبه ږي او د ولسونو له احساساتو سره لوبې ېونړ 

په دې پرېکړه شوې، چې که چېرته مو غوښتنې ونه منل شي مظاهرو ته  شي.

 ((.او ان تر کابله به يې وغځوو وبه دوام ورکو 

دې مظاهره چيانو له افغان حکومت څخه غوښتنه کوله، چې د دوی 

غوښتنې دې ومني، که داسې ونه شي خپلو مظاهرو ته به دوام ورکړي او له 

کوم راپور چې مو ولوست دا  .وغځوي هبه تر کابل پکتيا څخه د مظاهرو لړۍ

پر همغه وخت ليکلی و، له  دپه پکتيا کې د ازادۍ راډيو خبريال داود تپان

 ازادۍ راډيو او نورو خبري رسنيو يې خپور کړی و.

 افغانيت په ملاتړ او د اسلاميت

 پرېکړه ليکو د لوی لاريون د ګډونوال

 

ې د لوی لاريـون د تـدارک او انسـجام څنګه چې مو په تېرو برخو ک لکه

کمېټې په پرله پسې ابلاغيو کې ولوستل چې د حکومـت د مهمـو چـارواکو د 

پرله پسې ژمنو له امله لوی لاريون څو ځله شاته وغورځېده، خو په پـای کـې 

(مه نېټه بـه دا لاريـون تـرسره کېـږي. ۷۴غوڅه پرېکړه وشوه چې د وږي پر )

ــرو مشــکلاتو او ــه ډې ــه عيــدګاه جوماتــه پيــل او پــه  لاريــون ل خنــډونو سره ل

پښتونستان واټ کې پای ته ورسېد. زرګونو هېوادوالو په کې ګـډون کـړی و. 

 په پښتونستان واټ کې يې دغه لاندې پرېکړه ليک صادر کړ:

 مه۷۴ل کال د وږي يا سنبلې ۷۵۹۴(مه، د ۳م( د سپټمبر )۱۸۷۳د )

 افغانستان -کابل 

 بسم الله الرحمن الرحيم

 له تېرو دوه دريو کلونو راهيسې د يو شمېر بهرنيو هېوادونو په تېره بيا د

پسې  ايران او پاکستان او د هغو د کورنيو ګوډاګيانو او تاليڅټو له خوا په پرله

 ډول هڅې روانې دي، چې پر غيرتي افغان ولس، بې دينه، بې ملته او بې

يا کې واقع کړي چې هويته تذکرې تحميل او افغان ملت په داسې يوه تنګس

ملي هويت څخه تېر شي. له دې کار څخه د يو شمېر وطن پلورو او  له خپل

پرديپالو کړيو اصلي موخه داده چې يو خو به په لومړي ګام کې  ملت پلورو

له خپل ملي هويته بې برخې کړي او دېته به يې مجبور کړي  ستر افغان ولس

پر وړاندې غبرګون وښيي او ې يستو سره د دې توطياخ چې د تذکرو په نه

پلورو اشخاصو ته دا تذکرې ووېشل شي او بيا  بل به يو شمېر محدودو وطن

نظام او انتخاباتي سيستم برخليک هم له  به د هېواد د راتلونکی سياسي

يوازې همغه بې هويته اشخاص به په  همدې بې هويته تذکرو سره تړلی وي،

ملته تذکرو خاوندان وي.  بې ټاکنو کې برخه اخيستلای شي چې د همدې

هېوادونه په يوه غشي  په دې ډول به افغان دښمنه او افغانستان ضد ګاونډي

که څه هم جګړو  دوه هدفونه وولي، خو له نېکه مرغه چې زموږ غيرتي ولس

وړاندې يې لاهم  او غمو ځپلی، خو د پرديو او د هغو د کورنيو ګوډاګيانو پر

نه دي  لي مقاومت جذبې او ولولې له لاسهد سپېڅلي جهاد او رښتيني م

ګډ امتزاج په نتيجه کې رامنځته د دې  ورکړي. د بهرني او کورني دښمن

توطيې يې هم له همغه پيله په ښه ډول درک کړي او د خنثی کولو  شوې

 .ټينګ هوډ د مبارزې ډګر ته وردانګلي دي لپاره يې په

شوي غبن پر وړاندې  په دې اړه د رښتينو افغانانو په ملي شورا کې

يې په قانوني ډول چيلنج  مظاهرې وکړې او د هغوی له درغلۍ ډکه پرېکړه

چارواکو له همغې جملې څخه  کړه. د ولس بچيانو د ټولو اړوندو ارګانونو او

قاضي رييس  د پخواني ولسمشر حامدکرزي په ګډون د سترې محکمې د

عدليې  مد اسحق الکو،القضات پوهاند عبدالسلام عظيمي، لوی څارنوال مح

 قاضيرييس وزير اسدالله غالب، د اساسي قانون پر تطبيق د څار کمېسيون 

مولوي قيام الدين کشاف، د امنيت شورا رييس ګل رحمن، د علماوو شورا 

صادق مدبر، د رييس ډاکتر رنګين دادفر سپنتا، د چارو د ادارې لوی  سلاکار

شر د حقوقي سلاکار نصرالله کريم خرم او د ولسمرييس دفتر  ولسمشر د

په ګډون ټولو سره ګډه غونډه وکړه، دوی ټولو د بېلابېلو  ستانيکزي او نورو

خوځښتونو، د بېلابېلو قومونو د استازو په ګډه غونډه  مدني ټولنو، سیاسي

ملي شورا شوې تېروتنه به ژر اصلاح کوي او ولسمشر  کې پرېکړه وکړه چې د

ټولو ښاغلو په د دې  يو تقنيني فرمان ورکوي، به ډېر ژر د سمون په خاطر

سوګند او قول تر پښو لاندې کړل، خو د  ګډون پخواني ولسمشر خپله ژمنه،

 .وېش د پيلولو جرئت ونه کړ ولس له وېرې چا د بې هويته تذکرو د

مساوي ډول واک ته  کله چې ډاکتر اشرف غني او ډاکتر عبدالله په

تر واک  ر ټاکنو دمخه ژمنه کړې وه چېورسول شول، نو ډاکتر غني هم ت

ضرور د هويت په تذکرو کې د )دين( او )ملت( ستونونه زياتوي.  وروسته به

 يس يو ځل بيا د هېواديد تېر کال د جدي په مياشت کې اوسني جمهور ر

او ولس له رښتينو بچيانو سره ټينګه ژمنه وکړه چې د تېر کال د دلوې پر 

د ژمنيو رخصتيو پرمهال دا مشکل حلوي او د  نېټه به د ملي شورا ۍلومړ 

ملت ته رسېږي. خو په ډېرې خواشينۍ سره بايد ووايو چې دې  ملت حق به

او لوزونه عملي نه کړل، خبره د ملي شورا دوبنيو  ښاغلي هم خپلې ژمنې

مهال يې هم تر لسو زياتې ژمنې وکړې، نن يې  رخصتيو ته راورسېده، پر دې

هم خپله ژمنه عملي نه کړه. په پای کې  خو يو ځل یېحلوم، سبا يې حلوم، 

افغانانو پرمخ د منطق او قانونيت ټولې لارې  يې د ولس د بچيانو او رښتينو

دا لړۍ اوس دا دی  واټونو ته راووځي او وتړلې، ولس مجبور شو چې لارو او

لويه مظاهره يې يوه څرګنده بېلګه  په ټول افغانستان کې پيل شوې. نننۍ

ګډونوال په خپله، د خپلو کورنيو او  موږ د مظاهرې زرګونه برخوال اوده، 

 :دغه لاندې پرېکړه ليک صادروو وکالتاً د خپل ټول غيور ولس په استازۍ

شريکباڼو څخه په ټينګه غواړو  د حکومت له نورود ده  اورييس له جمهور  -۷

 .ه ورسويخپله دښمني پايت چې قانون ته غاړه کېږدي او له ملي هويت سره

چې سل په سلو کې  د مظاهرې ټول ګډونوال په يوه خوله غږ کوو -۱

دين  دې د هويت په تذکرو کې د )دين( او )ملت( ستون وليکل شي، د

 ستون په مقابل کې دې هر مسلمان افغان ته )اسلام( او د )ملت( ستون په

 .وليکل شيکليمه مقابل کې دې هر هېوادوال ته د )افغان( 

هېڅ متبادل، انډول او عوض نه منو او کليمو )افغان( د  م( اود )اسلا  -۵

چې پر دې سترو ارزښتونو سیاسي تجارت، معامله او  ته اجازه نه ورکوو هېچا

 .وکړي د پردې تر شا پټ پټوني

زموږ يو  که څه هم په ډېټابيس کې د قوم یادونه راغلې، خو که بيا هم -۴

)قوم( هم په تذکره کې وليکل شمېر هېوادوال غواړي د )ملت( ترڅنګ 

د مظاهرې ګډونوال يې مخالفت نه کوي، خو په هغه حالت کې چې  شي،

اختياري ډول پرېښودل شي، چې که د چا خوښه وي ودې ليکي  )قوم( په

 .دې لیکي، خو د )ملت( ليکل ضروري او حتمي ګڼو او که نه يې غوښتل نه

جانسه شريکباڼو هغه هغه د حکومت د نامت يس او ديموږ د جمهور ر -۳

چې وايي )ملت( او )قوم( دې دواړه  نارسمي او پټ وړانديز په کلکه ردوو

او د افغانستان د تجزيې لپاره  اختياري شي. موږ دا وړانديز يوه توطيه ګڼو

ګرځي چې د افغانستان د  سببد دې  لومړۍ کتبي هڅه. دا شوم وړانديز

نامه د اختياري کولو  انستان( دته د )افغ يووالي او ملي هويت دښمنان سبا

 .شومه موخه هم تعقيب کړي

مخې د تذکرو د وېش په اداره او تخنيکي سېستم  زموږ د مالوماتو له – ۷

بايد حل شي. د تذکرو د وېش اوسنۍ  کې لا هم ډېرې ستونزې شته، چې

وړتيا، لازم اعتبار او خونديتوب  اداره د دومره مهمې ملي پروسې د مديريت

باکفايته او د ملي ترکيب له مخې  ، له دې کبله بايد يوه بله خپلواکه،نه لري

 .چارې ورته وسپارل شي يوه متوازنه اداره جوړه او د تذکرو د وېش

پورې چې په تذکره کې  موږ له حکومته په ټينګه غواړو تر هغه وخته -۱

تذکرو د  مې د تسجيل حق نه وي تثبيت شوی، د بې هويتهيد افغان کل

ټينګه  و امتحاني لړۍ دې هم بنده کړي. موږ يو ځل بيا له حکومته پهوېشل

لړۍ  مو تر ليکلو وروسته دې د تذکرو د وېشيغواړو چې د اسلام او افغان کل

پيل کړي، که بيا هم په دې خاوره کې کوم داسې شخص اوسېده چې هغه 

نين وګورو نه و، هغه دې بیا دا تذکره نه اخلي. بيا به د هېواد نور قوا افغان

دلته يو څوک په ناقانونه توګه اوسېدلی وي، د کورنيو او نړیوالو قوانينو  چې

 مخې د هغه سزا څه ده؟ له

د اساسي قانون د دوه شپېتمې مادې لومړۍ فقره وايي څوک چې  -۰

 :جمهوري رياست ته کانديدېږي، بايد د لاندې شرطونو لرونکی وي

ور او پلاره زېږېدلی وي او د بل هېواد د افغانستان تبعه وي، له افغان م ((

 )).تابعيت ونه لري

د جمهوري رياست په لومړيو دوو دورو کې دوه داسې اشخاص کانديد 

 ځانونه يې افغانان نه بلل، مانا دا چې له افغان مور او پلاره نه دي وو چې

مانا دا چې  زېږېدلي، خو ځانونه يې جمهوري رياست ته کاندي کړي وو،

کړې وه، موږ لاريونوال له اوسني حکومت، عدلي او قضايي  ېدرغلي ي

چې دا ډول اشخاص ژر تر ژره د عدالت منګولو ته  ارګانونو څخه غواړو

ته د عبرت سبب شي. که ډاکتر اشرف  راکاږي چې نورو دې ډول اشخاصو

مې له يپه تذکرو کې د افغان کل غني هم ځان ته افغان نه وايي او د هويت

قانون د تطبيق غوښتنه  وي، نو پر ده باندې هم په ټول قوت دليکلو ډډه ک

 .کوو

دی، له اوسني دولت  هويت د ملت قانوني حق دی، کوم امتياز نه -۹

اساسي قانون  څخه په ټينګه غواړو چې له ملت څخه دا حق سلب نه کړي، د

 د څلورمې، دوه شپېتمې او په مجموع کې له ټولې محتوا سره سم دې د

 .ثبيت لپاره پر عملي اقدام لاس پورې کړيهويت د ت

يسه غواړي چې ياوسني حکومت له وزيرانو او جمهور ر لاريونوال د -۷۸

وړاندې همداسې په متواتر ډول خنډ ګرځي او  که چېرې د ملت د حق پر

پر نري رنځ اخته وي، نو ژر تر ژره دې له  يا هم د مضر احتياط، وېرې او ډار

نه نو ملت به يې په زوره مجبور کړي  وکړي او که خپلو مقامونو استعفاوې

 .چې خپلې دندې پرېږدي

چېرې د لاريونوالو دا قانوني غوښتنې ونه منل شي، نو  يادښت: که

خپلې داعيې ته به د هغې د برياليتوب تر وروستي  لاريونوالو هوډ کړی چې

 :لاندې هڅې به ترسره کوي بريده دوام ورکوي او دغه

 .اکثرو ولايتونو کې به ستر ستر لاريونونه کويد هېواد په  -۷

 .د کابل په پښتونستان واټ کې به بله لويه مظاهره کوي -۱

 .د ملي شورا مخې ته به ستره مظاهره کوي -۵

له قانوني زور و ځواک څخه په ګټې اخيستنې به د تذکرې د وېش د  -۴

غوی د درجې د مامورينو د دې ناقانونه کار مخه نيسي او د ه لومړۍ

 .به له قانوني او ولسي زور څخه کار اخلي سرزورۍ په حالت کې

 .کابل ته به ټولې لويې غځېدلې لارې بندوي -۳

که دې ټولو قانوني لارو او د منطق د دې ټولو اسبابو له کارولو سره سره 

هم دولتي چارواکي د خپل لېونتوب، جنون او پرديپالنې د غرور پر  بیا

د جيدو علماوو په فتوا به له يو ستر اسلامي، ملي جهاد  وي، نو اسونو سواره

مخامخېږي، بيا چې هر ډول ناوړه پېښې رامنځته شوې، نو  او پاڅون سره

دولتمشرانو، ډاکتر صاحبانو، مفکرينو او هغو  دوو ددې به يې مسووليت

په رايو دې مقامونو ته ورسېدل او بېرته د  نامفکرينو پرغاړه وي چې د ولس

 .هيلو پر وړاندې ودرېدلولس د 

 تل دې وي زموږ ملي هويت

 مړه دې وي د اسلاميت او افغانيت دښمنان

 ځلانده دې وي افغان، افغانيت او افغانستان

 وما علينا الا البلاغ

 ټول برخوال د اسلاميت او افغانيت د پراخ لاريون

 پل غيور ملت تهخ

 د ملي حماسې مبارکي

ل( کال د ۷۵۹۴(مه چې د )۷ټمبر پر )(م کال د سپ۱۸۷۳دا ليکنه د )

 ليکل شوې او خپره شوې ده. ،( نېټې سره سمون خوري۷۳سنبلې له )

له عيدګاه جومات څخه د افغان ملت ستره  مه(۷۴پرون د سنبلې )

غځېده. دې حماسې د ارګ د کڼو پيل او تر پښتونستان واټ پورې و  حماسه

لا پسې اوچته کړه، د بې  غوږونه ولړزول، د افغان ملت روحيه يې ارواکوچ

 .او نا مفکره مفکرينو روحي حالات يې لا پسې خراب کړل زړه، بې فکره

چارواکو چې د ولس د حماسې او د هغو د استازو د  ګونګيو د ارګ

يې د  منطق د تېرې تورې پر وړاندې

مخامخ خبرو جرئت نه درلود، نو ځان 

 .يې د ارګ د دېوالونو تر شا پټ کړ

ا به يې هر چاته د مفکر چې پخو 

مناظرې ټټر ډباوه اوس يې د منطق 

 هم له خپل ناقانونه .غشی مات و

رييس څخه ډارېده او هم له اجراييه 

چې څه  خپل ملت څخه، حيران و

وکړي، نو يو ځل بيا يې د بيت المال 

چې راځه هره اوونۍ خو هسې هم له ملي  خزانې ته پام شو، مفکر فکر وکړ

ثبات په پلمه راباسې، راځه يو څه  يونه ډالر د افغانۍ دميل( ۳۸خزانې څخه )

المال په مال د ملت د حماسې  نوره زياتونه هم وکړه، غوښتل يې د بيت

وسپارله، هغوی د درواغجنو  مخه ونيسي، غوړه مالو مشاورينو ته يې هم دنده

کړي، خو کله چې د ملت  ژمنو او پلمو له لارې غوښتل د ملت لاريون شاته

مفکرينو)!( بيا د اجيرو او   جام ډک شو، نو ستره حماسه يې وپنځوله،د صبر

په هغه کې د  کنځلتون او جمهوري رياست له مطبوعاتي ، دليکوالو کرايي

پسې سپکې  غوړه مال او کنځلمار مشاورګي په خولې د ملت په حماسې

خبرې پيل کړې. يو دولتمشر چې دومره کمزوری شي چې خپل وياند نه 

لی او له کرايي ليکوالو پرته يې څوک په رسمي ډول ملاتړ نه شي ټاک شي

کوم کرايي ليکوال يې چې په خپلو او يا  ؟هغه به څه ولسمشر وي کولای، نو

نومونو ملاتړ کوي، هغوی هم خپله حکومتي دنده نه ښيي، ځکه  هم بدلو

ورته راجع کېږي، نو دغسې ګوډ و مات او کمزوری  ليتوو چې بيا خو مس

 .درملنه وکړای شي ت به د ولس د کوم دردحکوم

د دې  دوی زه د مظاهرې د يو ګډونوال په توګه خپل غيور ملت ته د

 سترې مظاهرې مبارکي وايم، خوشاله په دې يم چې مظاهرې دومره زيات

 تاثير کړی، چې مفکر )!( ورته ګوته په غاښ او لا جوابه دی او د هغه کرايي

 وارخطا کړي چې له سپوره کنځلو، تورونو او د ليکوال او تاليڅټي يې دومره

 نورو له توهينولو پرته ورته نور څه پاتې نه دي، څومره خوند کوي، هغه

شخصيتونه چې د ملي منطق په ګاڼه سمبال دي او مخالفين يې د دولت له 

سره يوازې کنځلې کوي او د يوه کنځلمار حکومت په بڼه ځان  واک سره

 .طايي وروستی او شرمېدونکی حالت دیوارخ څرګندوي. دا نو د

  د حماسه پنځوونکي افغان ملت

 د لا بريا او د دې غيور ملت

 د دښمنانو د لا شرمېدو په هيله

  محمد اسمعيل يون

 او يو ځل بيا  ننګرهار

 د ملي هويت ملاتړ

 

ل( کال د وږي پر ۷۵۹۴په جلال اباد ښار کې د )د ننګرهار خلکو 

په (مې سره سمون خوري، ۷م( کال د سپتمبر له )۱۸۷۳(مه نېټه چې د )۷۳)

تذکرو کې د افغان او اسلام کليمو د لیکلو په ملاتړ مظاهره وکړه په ننګرهار 

کې ختیځ میشتو ولسونو په تذکرو کې د افغان او اسلام کليمو د لیکلو په 

وکړ چې په سلګونو قومي مشرانو، ځوانانو، مدني  لاريونولسي ستر ملاتړ 

د دې مظاهرې یو  .نو او د ولایتي شورا استازو په کې برخه اخیستې وهفعالا 

تن ترتیبوونکي او د ننګرهار د ولایتي شورا وکيل ذبیح الله زمري وويل چې 

و ز ته اجازه ورنه کړي چې په ختی د افغان او اسلام کليمې پرته به هیچا

 .کړيش پيل ېولایتونو کې د تذکرو و 

(c) ketabton.com: The Digital Library



 ګام پر ګام له ملي هويت سره /               

229 

 

، که حکومت په زور دا کار ترسره کړي، نو ذبيح الله زمري زياته کړه

د يادونې وړ ناقانونه کار مخه ونيسي. د دې  دوی به د ولس او قانون په زور

ده چې په دې مظاهره کې ننګرهار مېشتو افغان سکانو او هندوانو هم برخه 

اخيستې وه او په ټينګه يې د هويت په تذکرو کې د افغان او اسلام د ليکلو 

 ملاتړ وکړ.

 او ملي مبارزه کندوز

 هېوادپالو او اسلامپالو افغانانو  (مه نېټه۷م( کال د سپټمبر پر )۱۸۷۳د )

کې د افغانيت او اسلاميت په ننګه لاريون وکړ کندوز  په داسې حال کې په

 چې ددغه ولايت امنيتي حالات ډېر نازک و.

، له ګډ لشعارونه لېږدو  ملي چې له ځانونو سره بېلابېل ولاريون کوونک 

ونه وېشل شي،  هغه وختهتر  بايد کترونیکي تذکرېچې ال وغوښتلحکومته 

کې دا مظاهره په داسې ز و کند . پهچې د دوی غوښتنې منل شوې نه وي

حالاتو و. په داسې ښار د محاصرې په حال کې کندوز  ېحال کې وشوه چ

د د خلکو  ملاتړ هويت څخه ه ييملي او عقيد کې مظاهره کول له خپل

 اوچت احساس او مينې څرګندونه کوي.

 کې  هندوستان

 د افغان محصلينو ملي ولوله
په هند کې افغان محصلینو په (مه نېټه ۱م( کال د سپټمبر پر )۱۸۷۳د )

مو د لیکلو په ملاتړ سوله ییز لاریون ينویو تذکرو کې د ) اسلام او افغان( کل

اخيستې وه. محصلينو د  په دې لاريون کې ګڼو افغان محصلينو ونډه .وکړ

افغانستان ملي بيرغونه رپول او ټولو په يوه خوله ويل چې د هويت په تذکره 

مو ليکل غواړو. دوی د خپل لاريون په ترڅ کې يو يکې د اسلام او افغان کل

له افغان حکومته غوښتي وو چې د يې پرېکړه ليک صادر کړ چې په هغه کې 

د ستر  ېمظاهر  ېکې د افغان محصلينو د ملت غوښتنو ته پام وکړي. په هند

 ملي او ديني شعور او احساس ښکارندويي کوله.

 کې د ولس ملي احساسات فراه

(مه نېټه فراه ولايت کې په سلګونو خلکو ۹م( کال د سپټمبر پر )۱۸۷۳د )

په تذکره کې د افغانيت او اسلاميت په ننګه پراخ لاريون ترسره کړ. لاريون 

شعارونه  نه دي،زموږ ملي او اسلامي ارزښتو  ؛سلاميتايت او د افغان کوونکو

له ځانه سره لېږدول او له حکومته يې په کلکه غوښتنه وکړه، چې زموږ ملي 

 او اسلامي هويت بايد په تذکرو کې خوندي شي.

په فراه ولايت کې د ملي هويت په ملاتړ مظاهره هم د خاص ارزښت 

ولايت خلک دومره ځورولي د دې  ستونزولرونکې ده. دلته جنګونو او نورو 

چې له دغسې لويو ملي مسايلو پرته ډېره ګرانه ده چې خلک دې سره راټول 

او خپل غږ دې په ډله ييز ډول پورته کړي، خو دا مظاهره د فراه د خلکو د 

غږ دی، که نه خو په دې  ستر ملي احساس ښکارندويي کوي. يوطبيعي ولسي

سه په دې نه دي بريالي شوي چې د کوم ملي او او ولايت کې تنظيمونه تر

 بېلګه وړاندې کړي.دا ډول کومه مدني حرکت 

 او افغان ملتپالنه هرات

په هرات کې مظاهره چیانو له حکومته وغوښتل چې په برېښنايي تذکرو 

(مه ۷۹ل( کال د وږي پر )۷۵۹۴. ازادۍ راډيو د )ولیکي کليمه کې د افغان 

د دې  (م سره سمون خوري،۷۸( کال د سپتمبر له )م۱۸۷۳چې د ) نېټه 

 مظاهرې په باب يو راپور خپور کړ.

 
دونکو نن د یوې مظاهرې په ترڅ کې له ېد هرات ولایت په سلګونه اوس

 .ولیکيکليمه افغان حکومت وغوښتل چې په برېښنايي تذکرو کې د افغان 

قه کولو تورن مظاهره کوونکو ګاونډیان د افغانستان د خلکو په بې اتفا

که د دوی غوښتنې ونه منل ، کړل او افغان حکومت ته یې خبرداری ورکړ

شي نو ایران، ترکمنستان او د افغانستان یو شمېر ولایتونو ته به د هرات لویه 

 .لاره وتړي

په دې وروستیو کې په کابل او یو شمېر نورو ولایتونو کې په برېښنايي 

خو افغان  ې،د لیکلو په ننګه مظاهری وشو  وميتذکرو کې د افغان او اسلام کل

 .حکومت تر اوسه د مظاهره کوونکو د دې غوښتنې په اړه څه نه دي ویلي

 او د هويتپالنې غږ خوست

چې د ولسي جرګې د ناقانونه پرېکړې په تعقيب مشرانو جرګې هم د کله 

ناخبرۍ او ناسم پوهاوي له امله د هويت په تذکره کې د افغانيت او 

ميت نشتوالی تاييد کړ، نو دې سره د ولس د غوسې يوه څپه راپورته اسلا 

يو لاريونونو يې لاس پورې کړ او د ې پر لوچشوه. خوست لومړنی ولايت و 

 ملي شورا دا ناقانونه پرېکړه يې وغندله او دا يې د اساسي قانون خلاف وبلله.

 
ريون لوی لا بل (مه نېټه يې يو۷۸م( کال د سپټمبر پر )۱۸۷۳د )

راوويست. ابراهيم رحيمي چې يو سيمه ييز خبريال دی، همغه وخت يې د 

 راپور لنډيز په دې ډول دی:د دې  دې لاريون په باب يو راپور خپور کړ.

مو د نه ليکلو پرضد نن په يپه الکترونيکي تذکرو کې د اسلام او افغان کل

خه يې خوست ښار کې شاوخوا زرو کسانو مظاهره وکړه او له حکومت څ

 وغوښتل، چې په ياده برخه کې جدي اقدامات وکړي.

مظاهره چيانو په شعارونو او خبرو کې په الکترونيکي تذکرو کې د اسلام 

مو نه ليکل، د ځينو بهرنيو استخباراتي کړيو مداخله وبلله، چې ياو افغان کل

 په وينا يې غواړي، د افغانستان قومونه سره ووېشي.

ونکو د ملي يووالي حکومت له مشرانو په کلکه د خوست دغو مظاهره کو 

وغوښتل، چې په افغانستان کې د يوه بل بحران د رامنځته کېدو او د افغانانو 

مظاهرچيانو ګواښ وکړ چې که له اساسي  د وينې د تويېدو مخنيوی وکړي.

قانون سره سم ددوی غوښتنې ونه منل شي، نو د خپل حق لپاره به له هر 

 ار واخلي.ډول وسيلې څخه ک

 ارک کې د ملي هويت ملاتړپه ډنم

ل( کال ۷۵۹۴(مه نېټه چې د )۷۸م( کال د سپټمبر پر )۱۸۷۳دا خبر د )

 (مې نېټې سره سمون خوري خپور شوی دی.۷۹د وږي له )

په ډنمارک هیواد کې د ملې تحریک څانګې په نوښت او یو شمیر 

ه پیژندپاڼو کې د کلتورې او مدنې ټولنو په همکارۍ پ سیاسې ګوندونو ،

نونو د ملاتړ په و واد کې دننه روانو لاریېلیکلو او په ه د اسلام او افغان کلیمو 

خوا ه ل يحمن مختارز ر غونډه د محترم استاد نورال . شوموخه غونډه جوړه 

 او ورپسې د ملي شوه پيل ر لوستلوآیتونو پ د قران عظیم الشان د څو مبارکو

د اسلام او  عمر بورا زماني ښاغلي رستیالم يتحریک ډنمارک څانګې لومړ 

 لههمدا راز د غونډې . ارزښت او اهمیت خبرې وکړې رافغان کلیمو پ

 ي، غرز آرین شاه ولي بشریار ، بشیر روند مشر ښاغليبرخوالو څخه د

 يملکز  يغلام سخ او يانور  رظاه ، محدسهراب حبیب ،ي، بارکز سیارېپرد

چارواکو څخه غوښتنه  دت حکومت لهوح خبرې وکړې او په کلکه یې د ملي

او همدارنګه  يوکړه چې په تذکرو کې دې د اسلام او افغان کلیمې ذکر کړ 

ملاتړ  څخه د نونوو روانو لاری لهیې د خپلو ګوندونو او ټولنو په نمایندګۍ 

 څرګندونه وکړه . غونډه د ملې تحریک د ډنمارک څانګې مشرمحمد افضل

 .دهېته ورس یک په لوستلو پاخوا د پریکړه لیه شیرینزوی ل

 د خلکو ګرمې ولولې نيمروزافغانيت او د 

د نیمروز پیاوړي ولس د ) اسلامیت او افغانیت ( پر ننګه پراخ لاریون 

لاریون کوونکو غوښتنه لرله، چې د اسلام او . په دې ولايت کې ترسره کړ

 هته دا دو که چېر  ۸کل شييمې باید په برېښنایي پېژندپاڼو کې وليافغان کل

. دا مدني حرکتونو ته دوام ورکړي وکل شي، دوی به خپليمې ونه ليکل

(مه نېټه د جمعې پر ورځ ۱۸ل( کال د وږي مياشتې پر )۷۵۹۴مظاهره د )

نج ښار په سلګونو اوسېدونکو په کې ګډون کړی و. د ر ترسره شوه او د ز 

چې ولس  يادونې وړ ده چې د نيمروز ولايت په تاريخ کې دا لومړی ځل و

لوی لاريون لاس پورې کړی  رپه دې پراخه کچه د سترو ملي غوښتنو لپاره پ

 دی.

 د اسلاميت او افغانيت په ننګه

 د ملي پاڅون خبرتیا 

(مه نېټه ليکل شوې او ۱۸ل( کال د وږي مياشتې پر )۷۵۹۴دا خبرتيا د )

 خپره شوې ده.

درنو هېوادوالو! له يوې 

په  اوونۍ راهيسې د افغانستان

او  ګوټ ګوټ کې د اسلاميت

افغانيت په ننګه پراخ او بېساري 

لاريونونه روان دي او هره ورځ 

په تذکرو کې د اسلام  د تابعيت

مو د راوړو غوښتنه ياو افغان کل

اجماع  کېږي. د ولس دغه ملي

او سوله ييزه حماسه د افغانستان 

په تاريخ کې بېسارې ده، خو له 

انو د دې جرئت نه دی موندلی چې د افغان مرغه لاهم د ارګ مشر  بده

وړاندې د افغانيت ننګه او ملاتړ وکړي او د ولس غوښتنې ته  دښمنه کړیو پر

ارګناستي مشران د پخوا په څېر ژمنې کوي،  ووايي. که څه هم مثبت ځواب

ډاډ وړ هېڅ عملي ګام نه دی اخيستل شوی او له بده  خو پدې برخه کې د

مشرۍ د اصلاحاتو او همپالنې ټيم لا هم د ولس د  په مرغه د ډاکتر عبدالله

  .وړاندې پر خپل افغان دښمنه دريځ ټينګار کوي اسلامي او افغاني داعيې پر

لوی لاريون د انسجام کمېټې ژمنه کړې وه  که څه هم په کابل کې د

به د اسلاميت او افغانيت په ننګه د  مه( ۱۱چې راتلونکې يکشنبه ) د وږي 

څرنګه چې لا هم په ډېرو ولايتونو  لوی لاريون ترسره کوي، خو کابل دويم

غوښتنه کېږي چې خپل دويم  کې لاريونونه روان دي او له موږ څخه

جذبې او د حکومت  لاريون يو څه وځنډوو او له بلې خوا د ولس حماسي

لاريونونو له  کڼو غوږونو ته په کتو سره پرېکړه وشوه چې په ولايتونو کې د

يوه  رکچه پ هسېدو سره به دا ځل د لاریون پر ځای د ټول هېواد پپايته ر

ورسره به  ورځ يو سراسري ملي پاڅون پيلېږي، لويې لارې به تړل کېږي او

ديني  ارګ او ملي شورا کلابند کېږي. خو تر هغه وړاندې به د افغان ولس

 هعالمان، قومي مشران، سياسي او ټولنيز شخصيتونه د وروستي ځل لپاره پ

يوه لويه ملي غونډه کې پر دولت غږ کوي، چې د اسلاميت او افغانيت 

غاړه کېږدي، له اساسي قانون څخه دفاع وکړي او د افغان ولس  داعيې ته

مه ( به بيا په ټول  ۰ومني. تر اختر وروسته چارشنبه ) د تلې  برحق غوښتنې

ا به زموږ ملي پاڅون پيلېږي او تر هغو به دوام کوي چې ي هېواد کې زموږ

 .یا به له وړاندې کاواکه حکومت استعفا ته اړ کېږي غوښتنې منل کېږی او

افغانستان له مېړني ولس څخه ډېره مننه کوو، چې تر  لومړی خو موږ د

او سرښندنې له خپلې سپېڅلې عقيدې او ملي  دې دمه يې په ډېر اخلاص

ې انشا الله د بيا دوی ته ډاډ ورکوو چ هويت څخه ننګه او دفاع کړې ده او

زموږ له ملي پاڅون سره به ډېر ژر په  افغانيت د دښمنانو پښې په لړزه دي او

او افغانيت په ننګه ملي پاڅون  ګونډو شي. راځئ په ټول توان د اسلاميت

څخه په کلکه دفاع وکړو.  کې ګډون وکړو او له خپل اسلامي او ملي هويت

ملي ترمنځ  افغانانو برکت به دموږ ډاډه يو چې انشاالله د همدې پاڅون په 

شي چې د دښمن د  يووالی لا پياوړی شي او يو داسې ملي اتحاد به رامنځته

 .هر ډول دسيسو د شنډولو واک او ځواک به ولري

 د خپلواک، سرلوړي او يو موټي افغانستان په هيله 

د ملي پاڅون د انسجام کمېټه

(c) ketabton.com: The Digital Library



 ګام پر ګام له ملي هويت سره /               

243 

 

 او د ملي هويت په ننګه مظاهرهبلخ 

ــر )ل( ۷۷۵۹۴د ) ــال د وږي پ ــې د )۱۷ک ــه چ ــه نېټ ــال د ۱۸۷۳(م م( ک

بلخيـانو د تـذکرو د سـتونزې د حـل پـه موخـه سـتر (مه کېـږي، ۷۱سپتمبر )

 .لاريون وکړ

د ملي  .د افغان ملت بېلا بېلو قومونو برخه لرلهپه دې لاريون کې 

طرحه  خپلهيووالي تر شعار لاندې يې د تذکرو د ستونزې د حل په موخه 

 وړاندې کړه:

 
بلخ؛ د ګران وطن افغانستان په کچه په هغو ولايتونو کې راځي، چې د 

 ېبېلا بېل درانه قومونه پکې ميشت دي. زموږ د هېواد دغ او هېواد ګڼ

د تاريخ په اوږدو کې د افغانانو د ملي يووالي، مدنيت او  ېبرخ ېپرتمين

 علمي اړخ د ښکاره کولو ښې بېلګې وړاندې کړې دي.

وړاندې د شته کورنيو او بهرنيو ستونزو په نظر کې نيولو  د افغانستان پر

سره؛ د هېواد ټولو افغان قومونو )هزاره، تاجک، پښتون، ازبيک او...(، د 

جهادي، سياسي او مدني مشرانو او ځوانانو دنده ده، چې د تذکرو د  ټولو

بلکې د يو واحد او  ،شته ستونزو د حل په موخه د قومپالنې له لارې نه

ړلي ملت په توګه سره وړاندې لاړ شي او د هېواد کورنيو او بهرنيو ويا 

 نکی ځواب ورکړي.و ته غاښ ماتو  دښمنانو

نو موږ بلخيان دنده لرو، چې په دې وروستيو کې د ګران وطن د 

تذکرو پر سر د روانو ناندريو د حل په موخه د سالمو او قانوني غوښتونو پر 

ې ملي مسلې ته دې د اساسي قانون او بنسټ پر حکومت فشار راوړو، چې دغ

 خو ځورېدلي ولس په خوښه حل پيدا کړي. ،د دې پرتمين

ه د بلخ ولايت په مرکز کې د دغه ځموږ او تاسو د ملي يووالي له دري

يز لاريون له لارې د تذکرو د ستونزې د حل په موخه لاندې ملي ه يسول

 طرحه وړاندې کوو.

بيعت تذکرو پر وړاندې خپله . حکومت مسووليت لري، چې د تا1

 چوپتيا ماته کړي.

ذکر پر . له حکومت څخه غوښتنه کوو، چې په تذکرو کې د اسلام 2

کولو سربېره افغان د ملت په توګه او زموږ بېلا بېل قومونه )ايماق، ازبيک، 

يي، پښتون او...( د قومونو په من، تاجک، هزاره، نورستاني، پشه سادات، ترک

د افغان قومونو پيوستون او ملي يووالی لا به په دغه چاره  توګه وليکل شي.

 پياوړی کړي.

 . د تابيعت تذکرو د حل په موخه دې اساسي قانون ته رجوع وکړي.3

د ملي يووالي ښکارندوی دی، په ترمنځ  . د هيواد ملي سرود، زمونږ د خلکو4

(c) ketabton.com: The Digital Library



 ګام پر ګام له ملي هويت سره /               

245 

 

د ترمنځ  برېښنايي تذکرو کې د قومونو ليکل به د ملي سرود په شان د خلکو

 وحدت او يووالي د لا ټينګښت سبب شي.

. دا چې د تذکرو وېش د هېواد د بېلا بېلو سياسي ستونزو د حل لپاره 5

د دغې چارې  لپارهګټوره مسله ده؛ نو حکومت بايد د يادې ستونزې د حل 

 په پيل کولو زر تصميم ونيسي.

ر ډول که چېرې د ملي يووالي حکومت په هېواد کې د قوم پالنې د ه

هڅو د مخنيوي پر وړاندې غلی پاتې شي؛ نو د بلخ ولسونه به يې په 

 يز لاريون راوباسي.ه يملي سول (زره کسيز۱۸)غبرګون، په نږدې موده کې 

 درناوی

 د بلخ د ولسونو ملي لاريون

 لمريز۷۵۹۴مه، ۱۷مزارشريف، د سنبلې 

 د يادونې وړ ده چې بلخ داسې ولايت دی چې له يوې نيمې لسيزې

راهيسې يې دولتي واک په بشپړ ډول د اسلامي جمعيت په انحصار کې دی 

او دا ډله په خپل ټول توان سره د ملي هويت پرضد له هر ډول وسيلې 

څخه کار اخلي، نو د بلخ د جنګسالارانو پر وړاندې دا ډول ملي لاريون د 

 خاص ارزښت وړ ګڼل کېږي او د ملي شعور انځورګري کوي.

 د ملي داعيې پالنهاو  کندهار 

(مه نېټه په کندهار کې د ملي هويت په ۱۱کال د وږي پر ) (ل۷۵۹۴)د 

 ننګه لاريون ترسره شو.

لاريونوالو د هويت په تذکرو کې د افغانيت او اسلاميت پر ليکلو ټينګار 

 وکړ.

د کندهار خلکو د يوه لاريون په ترڅ کې له حکومته وغوښتل چې په 

 يمې وليکل شي.و کې دې د اسلام او افغان کلدپاڼبرېښنايي پېژن يونو

 

په ياد لاريون کې د کندهار ولايتي شورا غړو، مدني ټولنو او ځايي 

اوسېدونکو ګډون کړی و. لاريونوالو ګواښ وکړ که په نويو تذکرو کې افغان 

او اسلام کليمې ونه ليکل شي، نو لويې لارې به بندې او خپلو لاريونونو ته به 

 به تذکرې وانخلي. پرته کليمو او له افغان او اسلام دوام ورکړي

 غزني او د افغانيت او اسلاميت

 په ننګه لاريون 

ل( کال د وږي ۷۵۹۴(مه نېټه چې د )۷۵م( کال د سپټمبر پر )۱۸۷۳د )

د غزني ولايت سلګونو اوسېدونکو هم د (مې نېټې سره سمون خوري، ۱۱له )

مو پر يي تذکرو کې د افغان او اسلام کليوه لاريون په ترڅ کې په برېښناي

 پژواک خبري اژانس په دې باب وايي: ليکلو ټينګار وکړ.

مو د ليکلو په ننګه يتر دې وړاندې په تذکره کې د افغان او اسلام کل))

په کابل، ننګرهار، کونړ، بلخ، پکتيا او ځينو نورو ولايتونو کې لاريونونه شوي 

 دي.

قانون طرحه تېر کال د ملي شورا له لوري د نفوسو د احوالو د ثبت 

هغه وروسته بيا د ولسمشر له لوري توشېح شوه، خو د ملي  ترتصويب شوه او 

شورا، مدني بنسټونو او ګوندونو يو شمېر غړو په برېښنايي تذکرو کې د افغان 

کليمې تر ليکلو وروسته د دې  غوښتنه کړې ده او وايي چېمې د ليکلو يکل

 .ل شيدې تذکرې ووېش

(c) ketabton.com: The Digital Library



 ګام پر ګام له ملي هويت سره /               

248 

 

چې پر تذکرو باندې د افغانستان اسلامي  بيا وايي خو يو شمېر کسان

 څرګندوي چې دا تذکره د يوه افغان ده. ليکل شوی او دا کار داجمهوريت 

خو يو زیات شمېر بيا په تذکرو کې د ملي هويت په توګه د افغان کلمې 

 پر ليکلو ټينګار کوي.

 .پيل شوېد تذکرو د وېش لړۍ تر اوسه پورې نه ده 

د اړوندې موضوع په اړه د غزني ښار سلګونو اوسېدونکو، د مدنې ټولنو 

مو د ليکلو په يرېښنايي تذکره کې د افغان او اسلام کلبغړو او قومي مشرانو په 

 مه لاريون وکړ.(22) رننګه د وږي پ

مو سره مخالفت کوي، يهغه افغان چې له دې کل رلاريون کوونکو مرګ پ

پاکستان  راسلام او افغان پلورونکو، مرګ پ رلورونکو، مرګ پهېواد پ رمرګ پ

 پلویانو شعارونه ورکول. راو مرګ د پاکستان او ایران پ

نقیب )سمبالوونکي  يو تن په غزني کې د ژوند ټولنې مشر او د لاریون

پژواک خبري اژانس ته وویل چې په تذکره کې بايد د افغان او  (الله خاکسار

 ل شي.مې وليکياسلام کل

او  هغه زياته کړه: ))که چېرې ولسمشر په دې اړه جدې ګام وانه خلي

هغه کسان چې غواړې هېواد تجزيه کړي، هغه ګاونډي هېوادونه چې غواړي 

په افغانستان کې قومونه سره اخته کړي، د هغو مخه ونه ونیسې، نو دا کار به د 

تر څو په تذکره کې افغانانو غوسه را وپاروي او د سر په قيمت به وجنګېږي 

 مې وليکل شي.((يد افغان او اسلام کل

د لاریون یو بل ګډونوال عبدالرحيم هم ټينګار وکړ چې په تذکره کې 

 مې وليکل شي.يبايد د افغان او اسلام کل

هغه زياته کړه: ))که چېرې د ملي وحدت حکومت په دې اړه پوره غور 

رکړو او تر هغه به په غزني کې د ونه کړي نو موږ به خپلو لاریونونو ته دوام و 

 کابل لويه لاره وتړو چې مو غوښتنې ومنل شي.(( -کندهار

هغه وويل چې حکومت بايد د تذکرو په برخه کې خلکو ته روښانه 

 وضاحت ورکړي تر څو خلک له ستونزو خلاص شي.

يو شمېر نورو لاريون کوونکو هم ورته څرګندونې وکړې او ګواښ يي 

ونه ليکل شي نو د کليمې تذکره کې د افغان او اسلام وکړ که چېرې په 

 تذکرو له اخيستو به ډډه وکړي او حکومت ته به ډېرې ستونزې جوړې کړي.

 يادو لاريون کوونکو يو پرېکړه ليک هم صادر کړ.

په پرېکړه ليک کې راغلي چې ولسمشر او نور چارواکي باید قانون ته 

 عملي کړي.غاړه کېږدي او له خلکو سره کړې ژمنې 

د پرېکړه ليک له مخې: ))هېچا ته اجازه نه ورکوو چې د اسلام او افغان 

خو  ،د قوم لیکل اختیاري شي تجارت وکړي او په تذکره کې دې کليمو په 

 افغان بايد ټولو ته وليکل شي.((

متره سړک  څلوېښتبجو د غزني ښار له (  9 ) رغرمې مخکې پ ترلاريون 

 -کې د يوولس نيمو بجو په شاوخوا کې د کابلغرمې مخ ترڅخه پيل او 

 کندهار پر لويه لار پاى ته ورسېد.

کندهار لويه لار هم د  -لاريون کوونکو د شاوخوا شلو دقيقو لپاره د کابل

 ((ترافيکو پر مخ تړلې وه.

 ، اسلامپالنه،ملتپالنه او هويت پالنهلغمان

( : د لغمان ولايت  (مه نېټه۱۴ل کال د وږي )۷۱۹۴د مهترلام ) پژواک،

په ملاتړ لاريون وکړ کليمو اسلام   سلګونو اوسېدونکو په تذکرو کې د افغان او

 مو پرته به تذکرې وانخلي.ياو ګواښ يې وکړ، چې له دې کل

 

مرکز   مه، سهار مهال د ولايت په(24) ردغه سوله ييز لاريون د وږي پ

 کې پيل شو .

 بيرغونه لېږدول ، په تذکرو کې لاريون کوونکو چې له ځانه سره يې ملي

 د ليکلو غوښتنې کولې.کليمو يې د اسلام او افغان 

په دې لاريون کې د لغمان سلګونو قومي مشرانو، جهادي قوماندانانو، 

 ديني علماوو ، د مدني ټولنو فعالانو او ګڼ شمېر ځوانانو برخه اخيستې وه.

(c) ketabton.com: The Digital Library



 ګام پر ګام له ملي هويت سره /               

251 

 

چې  ه وويل،ه په ډاګتد لاريون ګډونوالو د ملي يووالي حکومت مشرانو 

 دوى به هېڅکله بې هويته پيژندپاڼې وانخلي.

پژواک  (خيبر نيازي)د لاريون يو تن ګډونوال او د مدني ټولنې فعال 

اژانس ته وويل چې د هر هېواد په پېژندپاڼو کې د هغوى ملت ليکل شوى 

 وي.

پرته کليمو نوموړي زياته کړه، چې دوى به هېڅکله د افغان او اسلام 

 کرې وانخلي.تذ 

د قاري شريف الله نظري په نامه يو تن ديني عالم بيا په تذکرو کې د 

پر ليکلو ټينګار وکړ او ويې ويل چې که غوښتنې يې کليمو اسلام او افغان 

  ونه منل شوې، نو لاريونونو ته به ادامه ورکوي. 

کې له ولسمشر  هغه د لاريون په پاى کې پرېکړه ليک ولوستل شو چې په

خپل اسلاميت او  رو، چې افغانان پو مد اشرف غني څخه ِغوښتل شوي مح

 پرته به تذکرې وانخلي.کليمو افغانيت وياړي او له يادو 

ده چې تر دې مخکې د کابل ترڅنګ په ګڼ شمېر ولايتونو وړ د يادونې 

 کې دا ډول لاريونونه شوي دي.

 د بادغيس ولس او د خپل هويت ننګه
د بادغيس خلکو هم د بې  (مه نېټه۷۳مبر پر )م( کال د سپټ۱۸۷۳د )

او د لاريونونو هغه لړۍ چې په  شلو سره مخالفت وښودېهويته تذکرو له و 

نورو ولايتونو کې پيل شوې وه، بادغيس ته هم ورسېده. بادغيس ولايت چې 

حکومت ورته له کلونو راهيسې مدني او نور پرمختيايي خدمات نه دي 

دی چې بادغيس کې ولسي خلک ښار ته راوځي وررسولي، دا لومړی ځل 

 او د يوه ستر ملي هدف لپاره مظاهره کوي.

وښوده چې خپلو ملي  دا د بادغيس خلکو په دې مظاهرې سره نړۍ ته

او ديني ارزښتونو سره بې مثاله مينه لري. په داسې سختو او تنګو شرايطو 

د ستر ملي او  ولسد دې  ،راوتل ملي هويت ملاتړ تهکې په خپله جذبه د 

ه پشعور ښکارندويي کوي. په دې مظاهره کې د بادغيس خلکو  ه ييعقيد

ويل چې افغانيت غواړو او اسلاميت غواړو او د هويت په تذکرو کې  غږيوه 

 ليکل غواړو.کليمو د افغان او اسلام 

 د اسلاميت او افغانيت په ملاتړ د

 غونډه ملي اجماع

 

ل( کال د وږي ۷۵۹۴چې د ) (مه نېټه۷۰م( کال د سپټمبر پر )۱۸۷۳د )

په کابل کې تر هغې لويې مظاهرې وروسته  ( نېټې سره سمون خوري،۱۱له )

چې له عيدګاه جوماته پيل شوې وه او په پښتونستان واټ کې پايته ورسېده، 

 د ملي اجماع يوه غونډه رابلل شوې وه.

د  ړی و.په دې غونډه کې د بېلابېلو قومونو مخورو شخصيتونو ګډون ک

يوه ليکلې بیانيه ترتيب کړې وه.  )يون( غونډې د اساسي وينا په توګه مادې 

له خوا  (داودشاه نيازي)دا بيانيه د غونډې د اساسي وينا په توګه د ښاغلي 

 دلته يې کټ مټ رانقلوم:دا دی  واورول شوه، چې

درنو او قدرمنو مشرانو! ځوانانو، د سياسي، ټولنيزو، ملي او مدني 

ځښتونو استازو، قومي مخورو، ديني عالمانو او ټولو ګډونوالو ته تر هر خو 

 څه وړاندې السلام عليکم ورحمت الله وبرکاته وايم!

پرتمينې د دې  د اسلاميت او افغانيت په ننګه ولاړو ځوانانو، مخورو او

غونډې ټولو برخوالو! اجازه راکړئ تر هر څه وړاندې ستاسې په استازۍ 

و او عزيزانو له هغو سوله ييزو مبارزو او اتلوليو څخه د زړه له ستاسو د ورون

تېرو دوو دوه نيمو کلونو او په تېره بيا په تېرو نږدې  پهتله مننه وکړم چې 

شلو ورځو کې يې د هېواد په تاريخ کې ثبت کړې. بيا غواړم له هغو 

فجار او خويندو، ميندو او پلرونو څخه مننه وکړم چې د سرو مرميو باران، ان

انتحار ته يې ونه کتل، خپل ورونه او اولادونه يې د سوله ييزې مبارزې او د 

حق پالنې ډګر ته راوايستل او د اسلاميت او افغانيت په ننګه يې ميدان ته 

 راودانګل. له دوی ټولو څخه مننه، مننه او بيا هم مننه.

ار څخه مننه، له کابل څخه مننه، له کندهار څخه مننه، له پکتيا او ننګره

څخه مننه، له زابل او هلمند څخه مننه، له فراه او هرات کندوز  له کونړ او

څخه مننه، له بادغيس او نيمروز څخه مننه، له ميدان او لغمان څخه مننه، له 

خوست او بغلان څخه مننه، له بلخ او غزني څخه مننه، له بهر مېشتو افغانانو له 

ن مېشتو او نورو بهر مېشتو افغانانو څخه مننه هند مېشتو، ډنمارک مېشتو، لند

چې په يوه غږ يې د حق ناره پورته کړه، نه ورسره ټوپک و، نه توپ، نه ټانک 

نه الوتکه، تش لاس او د تکبير ناره. نه يې په ښار کې څوک په تکليف کړل، 

نه يې څوک ټپيان کړل، نه يې څوک ووېرول، يوازې د خپل مدني حق 

ړ. څه شول هغه ښاغلي چې څلوېښت کاله کېږي په کور اواز يې اوچت ک

دننه او بهر يې پر دې عظيم ملت د وحشت، دهشت او بې کلتورۍ تورونه 

پورې کول، د چا په لاس کې ټوپک و؟ د چا په لاس کې چاقو و؟ د چا په 

زغروال وسايل تاو کړي وو؟ ټول تش لاسی  هلاس کې ماشينګڼه او چا له ځان

 ان او عقيدې په وسله سمبال وو.ولس و، خو د ايم

درنو هېوادوالو! د خواشينۍ او افسوس خبره خو داده چې د ملت له 

دومره فريادونو، مظاهرو او غږونو سره سره بيا هم حکومت د بې کفايتۍ، بې 

تاييد  تفاوتۍ او لټۍ پر داسې درانه خوب ويده دی، چې د رد او يا هم د

ره بيا د خپلو طبيعي پلويانو پر وړاندې ځواب نه لري. د خپل ملت او په تې

 دومره بې تفاوتي د نړۍ په سياسي تاريخ کې ساری نه لري.

غيور افغان ولسه! په اوسني حکومت کې پرديپالې کړۍ نه يوازې هڅه 

کوي چې د افغانانو عقيده يي او ملي هويت له منځه يوسي، بلکې په چل، 

ولس ډېره درنه برخه له سياسي فرېب، مهارت او شرارت سره غواړي د افغان 

ډګره هم وباسي. د انتخاباتي اصلاحاتو کمېسيون په نامه يې يو خپل خوښی، 

خپلسری، تنظيمي او ملت ضد ترکيب جوړ کړی، د اساسي قانون او نورو 

نافذه قوانينو خلاف يې ناقانونه پرېکړه په ناقانونه ډول په توره شپه کې د 

 و په قلم لاسليکېږي او پر ولس تحميلېږي.تونېتورې پردې شاته د تورو ن

درنو هېوادوالو! د انتخاباتي اصلاحاتو کمېسيون په نامه د تنظيمي 

جنګسالارانو خپلخوښی ترکيب داسې يو سياسي طاعون دی چې د ټول 

افغان ملت رګونه به ونيسي او که همدا اوس يې مخه ونه نيول شي، نو زموږ 

ه مخامخ کړي. ملت لا د هويت پر تذکرو د ستر ملت به له سياسي انتحار سر 

واکمنۍ غميزې له غمونو نه دی راوتلی چې دوی پرې د انتخاباتي اصلاحاتو 

 په نامه د ټاکنيزو مخدراتو بل ناورين ورتحميل کړ.

د پورته ناورينونو ترڅنګ امنيت ورځ تر بلې خرابېږي، تر سلو زياتې 

ن د پنجاب پوځ په کونړ، ننګرهار، ولسوالۍ د دولت له کنټروله وتي، د پاکستا

کندهار، پکتيا، پکتيکا، خوست او نورو سيمو کې په لسګونو کيلو متره له 

پخوانيو اشغالي سيمو څخه د هېواد داخل ته راننوتی، داعش بله منفي 

پديده ده چې هره ورځ زموږ په لسګونو هېوادوال په بې رحمۍ سره وژني، 

مشخصه سياسي، پوځي او عملي پاليسي نه خو دولت يې تر اوسه پرضد کومه 

لري. اقتصادي فقر او وزګارتيا اوج ته رسېدلې. هره ورځ لږ تر لږه لس زره 

تنه ځوانان له هېواده بهر ته کډوال کېږي. اقتصادي پروژې له سقوط سره 

مليونه ډالره د ( ۳۸مخامخ دي. هره اوونۍ د بيت المال له زېرمې څخه )

مه د افغانستان بانک څخه ايستل کېږي، خو په هېواد کې افغانيو د ثبات په پل

پولي ثبات نه ټينګېږي، د ايران او پاکستان د کرنسۍ چلند په چټکۍ سره 

زموږ هېواد ته غځېږي. خو دولت نه فکري ثبات لري، نه سياسي، نه مالي، نه 

داده چې د حکومت لا معنوي او نه هم کوم بل ډول. تر ټولو بده خبره 

خلاق هم دومره کمزوري دي چې نه يوازې پر خپلو نيمګړتياوو سياسي ا

اعتراف نه کوي، بلکې د دروغو او نه عملي کېدونکو ژمنو تنابونه لاپسې 

غځوي. حکومت د داخلي اختلافاتو او فساد پر داسې نري رنځ اخته دی 

چې د ولس له ملي او شعوري پاڅون پرته يې د رغېدو مجال نه شته. د يوه 

سلنه خپل سرسختي پلويان پر سل سلنې مخالفينو بدل ( ۹۹ چې )نظام مشر

کړي، تر دې نو د سياسي مشرتابه د بې کفايتۍ بله بېلګه په نړۍ کې نه ده 

 ليدل شوې. 

موږ له اوسني مشترک حکومت څخه د مثبتو کارونو ډېره هيله نه لرو، 

. بې خو دا ورڅخه په ټينګه غواړو چې نوره خرابی دې نه رامنځته کوي

ځايه، بې وخته او مضر قوانين دې نه تصويبوي. پخواني سيستمونه دې نه 

(c) ketabton.com: The Digital Library



 ګام پر ګام له ملي هويت سره /               

257 

 

نه وي  ښه یې ې تر هغه نه لرې کوي چې تر هغوړنګوي، پخواني مامورين د

 پيداکړي.

د هويت په تذکرو کې د اسلاميت او افغانيت په مسله کې هم پخوانی 

. اوسني ولسمشر ملت ته پړ دی، هم ملي شورا او هم اوسنی دولتمشر

دولتمشر ته تر يوزر ځلو زيات د ولس پيغامونه ورسېدلي، خو ده پرې سر نه 

دی ګرولی، خو کله چې دوه جنګسالاران ورته پښې ودربوي، نو بيا هر څه 

پوله ايښي دي، اوسنی دولتمشر په خپل لاس ستاسو استازو ته  رورته نقد پ

خپل قول يې  رقول ورکړ چې د هويت د تذکرو معضله به حلوم، خو پ

هېڅکله عمل ونه کړ. اوس چې ولس لارو او واټونو ته راووت بیا هم لکه د 

حکومت پر ستوني چې خپسه ناسته وي، اخ و ټوخ يې نه پورته کېږي. 

داسې لکه مړې تبې چې نيولی وي. موږ ښاغلي دولتمشر ته وايو چې دا 

ورسولې، نه هماغه ولس دی چې ته يې له يو څادر سره د ولسمشرۍ مقام ته 

 هاو لوړ  هنه دې پيسې، نه دې غوره ټولنيز  ،دي ګوند درلود، نه دې وسلې

سياسي جاذبه، خو همدا ولس درپسې شو، په سر او مال يې ته دې مقام ته 

ورسولې، خو اوس پر ارګ د فرعونيت فضا خوره ده، د ولس فرياد، غږ او 

ته هم کوم چغو ته څوک غوږ هم نه ږدي، داسې فکر هم نه کوي چې دل

 ولس شته که نه؟

داسې  ېدغه او دغو ښاغلو ته بايد ووايو چې ايا په خپل ټول ژوند کې ي

منظمې، سوله ييزې او مدني مظاهرې ليدلي چې ولس دې د خپلو حقه 

حقوقو لپاره فرياد پورته کړي او چاته دې په کې د زرې قدر ته تاوان پېښ 

ه ټانکونو کې نه شي په هغو ځايونو کې چې همدا ښاغلي پ ؟نه شي

ګرځېدلی، ولس له ملي بيرغونو سره راووت او خپل اسلاميت او افغانيت يې 

 يو ځل بيا ثابت کړ.

افغان ملت د ټوپک ډېره پخه تجربه لري، چارواکي دې خپل ولس نه 

مجبوروي چې د وسلې تجربه يوځل بيا تکرار کړي، زما ولس د غره په شان 

ک يې په عذاب نه کړي د کاڼي ګوزار خوی لري، کاڼي لري، خو چې څو 

 پرې نه کوي.

 لمن مې ډکه ده له کاڼو خو څوک نه پرې ولم

 ادتونو کــې دا يــو عادت د غره لرمهپـــه عـ

يو ځل بيا اوسني حکومت مشرانو ته وايو چې د ولس ارادې ته غاړه 

نو د کېږدي، په څو کرايي خبريالانو، ليکوالو، ميرزايانو او درباري غوړه مالا 

ولس مخه نه شئ نيولای. له هغې ورځې ووېرېږئ چې د ولس لاس ستاسو تر 

 ګرېوانه در رسېږي.

په پای کې يو ځل بيا يادونه کوو چې موږ په هېڅ وجه د اسلاميت او 

افغانيت له داعيې څخه نه شو تېرېدلای، نه يوازې د هويت په تذکره کې د 

ټولو هغو په اصطلاح قوانينو لغوه اسلاميت او افغانيت تسجيل غواړو، بلکې د 

کېدل غواړو چې زموږ د خلکو د حقه حقوقو د مخنيوي سبب ګرځي، له 

حکومته غواړو چې د نورو قوانينو په تسويد او تصويب کې له زيات دقت 

څخه کار واخلي، هسې نه چې لکه د تذکرو په شان په نورو قوانينو پسې هم 

 ولس راپاڅېږي.

 په درناوي

 او افغانيت په ملاتړ د اسلاميت

 د لاريونونو د انسجام کمېټه

 لاريونونه او د انسجام کمېټه

 بسم الله الرحمن الرحيم

 د اسلاميت او افغانيت د ملاتړ لپاره د پراخو لاريونونو

 د انسجام کمېټې اعلاميه

 (مه نېټه شوې او پر همغه مهال خپره شوې ده.۱۸) رم( کال د سپتمبر پ۱۸۷۳ليکنه د )دا 

په تېرو شلو ورځو کې د هويت په تذکرو کې د  !درنو هېوادوالو 

هېواد په ګڼو ولايتونو، مرکز کابل او تر  اسلاميت او افغانيت په ملاتړ د

خوا پراخ سوله ييز لاريونونه، اعتراضونه او  هېواده بهر د زرګونو افغانانو له

ادپالو، هېو د دې  حکومت لا تر دې دمه مدني حرکتونه ترسره شول، خو

غوښتنو ته کوم مثبت ځواب نه دی ويلی.  اسلامپالو او ملتپالو افغانانو قانوني

تر نامه لاندې يو شمېر پخواني  غواړي د )سياسي اجماع(رييس اوس جمهور 

هغو سره تر مشورې  سولېدلي ډلمشران او نور اشخاص راټول کړي، له

کړي. په دې  نوروسته په دې باب خپله په اصطلاح وروستۍ پرېکړه اعلا 

تصوير  سياسي اجماع کې د افغان ولس استازي چې په لويو مظاهرو کې يې

 څرګند شو، نه د يوه لوري په توګه مطرح دي او نه په اصطلاح د سياسي

اجماع برخه او طرف ګڼل کېږي. کېدی شي په دې سياسي اجماع کې 

مصلح اشخاص هم وي، خو څرنګه چې په دې سياسي  ځينې مخلص او

او ولس رټلي اشخاص شامل دي او په  ماع کې يو شمېر مغرض، سياسياج

غوښتنو تمثيل نه شي کولای او  هېڅ ډول د افغان ولس د اساسي او قانوني

ترسره کړي، نو ځکه  ان په ماضي کې يې د ملي هويت پر وړاندې هڅې هم

 افغان ملت سره تر .خو دا ډول سياسي اجماع افغان ولس ته د منلو وړ نه ده

د پرېکړې  ټولو غوره سياسي او ملي اجماع همغه لويه جرګه ده چې د هغې

جرګې  له مخې اساسي قانون د يوې اجماع په ترڅ کې رامنځته شو. تر لويې

لرو.  او اساسي قانون پورته موږ د ملي ارادې د تمثيل نورې لوړې مرجعې نه

 سره په ټکرنو هره هغه سياسي اجماع چې له دې دوو سترو قانوني سرچينو 

 .کې وي، مسلمان افغان ملت ته د منلو وړ نه ده

سلا مشورو حق لري، خو دا ټولې مشورې او  هر چا سره درييس جمهور 

قع نه محتوياتو سره په مخالفت کې وا ناستې پاستې بايد د اساسي قانون له

 .رامنځته نه کړي سرچينې هشي او د قدرت نورې ناقانون

د تدارک او  ملاتړ لپاره د پراخو لاريونونو د اسلاميت او افغانيت د

اجماع  يس څخه غواړي چې د سياسييانسجام کمېټه يو ځل بيا له جمهور ر

 پرځای اساسي قانون ته مراجعه وکړي. اساسي قانون پر هغوی ومنئ نه دا

چې د هغو پرېکړې تر اساسي قانون لوړې وګڼل شي. د انسجام کمېټه په 

پرېکړه چې له دې اجماع څخه رامنځته شوه او د اعلانوي، هره هغه  ډاګه

منلو وړ نه ده او  د ساسي قانون خلاف وه، هغه موږ تهاو د ا ملت د هيلو

هغه وخته پورې خپلو لاريونونو او نورو مدني حرکتونو ته  افغان ولس به تر

 .چې د اساسي قانون محتويات نه وي عملي شوي ادامه ورکوي، تر څو

 په درنښت

 د ملاتړ لپاره د پراخو لاريونونو ت او افغانيتد اسلامي

 د تدارک او انسجام کمېټه

 د هويت د تذکرو په اړه وروستی وضاحت

 د افغانستان ملي تحريک اعلاميه

 

 (مه نېټه ليکل شوې او خپره شوې ده.۷۵م( کال د اپريل پر )۱۸۷۷دا ليکنه د )

الو سره ژمنه کړې د هويت د تذکرو داستان اوږد دی، موږ خپلو هېوادو 

برېښنايي تذکرو په باب به هره نوې خبره وخت پر وخت خپلو  وه چې د

يس د کابينې د تقنين يشريکوو. څو ورځې وړاندې جمهور ر هېوادوالو سره

چې په پخواني قانون کې د تعديل لپاره يوه نوې  کمېټې ته دنده وسپارله

کړه چې د هغې له يوه نوې طرحه جوړه  طرحه وړاندې کړي. يادې کمېټې

)ملت( او )قوم( دواړه ستونونه ليکل  مخې به د هويت د تذکرو پر لومړي مخ

د خوښۍ وړ وګرځېد، خو دا طرحه لا  الوکېږي. دا کار څه ناڅه د هېوادو 

ته نه ده لېږل شوې او په مخ  هم د عدليې وزارت له خوا د کابينې غونډې

اجراييه  يس او د هغه دير ورکې يې يو لړ خنډونه ليدل کېږي. لا هم د جمه

يس لا هم پر ير يس ترمنځ په دې باب اختلافات موجود دي. جمهورير

عبدالله پلويان  خپلې کابينې واکمن نه دی، د کابينې اکثريت غړي د ډاکتر

 .يس د قانون د حاکميت جرئت او ځواک نه لرييدي او جمهور ر

نور ناقانونه يس شاوخوا ځانساتې کړۍ غواړي، څو ياوس د جمهور ر

ښاغلی غني له ښاغلي عبدالله سره يوه بله ناقانونه  ؛وړاندې کړي اپشنونه

 .وشيندياو د ولس په سترګو کې خاورې  معامله وکړي

يس له وسه د يبې کسه جمهور ر موږ داسې فکر کوو چې د بې وسه او

بيا لويو مظاهرو ته  نهيلۍ بدلېږي او دا حالت ولس يو ځل رخير هيله پ

بېلابېلو ملي او مدني  سي. موږ به په نږدې راتلونکي کې يوځل بيا لهاړبا

اسلاميت د داعيې  ګډه غونډه او غونډې ولرو، د افغانيت او خوځښتونو سره

اوونۍ کې به په دې  او لاريونونو کمېسيون به هم بيا فعالېږي او په راتلونکې

 .باب غونډه ولرو، د اوس لپاره پر همدې وضاحت بسنه کوو

 رنښتد

  د هېواد د پرمختيا او د ملي او اسلامي هويت

 د خونديتابه په هيله

 د افغانستان ملي تحريک

 درالانشاء

 

 

  

(c) ketabton.com: The Digital Library



 ګام پر ګام له ملي هويت سره /               

263 

 

 
 يو ځل بيا د هويت د تذکرو په باب

 د افغانستان ملي تحريک اعلاميه

(يمه نېټه لیکل شوې ۱م( کال د اګست مياشتې پر )۱۸۷۷دا اعلاميه د )

 او خپره شوې ده.

چې هېوادوال خبر دي د هويت د تذکرو مسئله د حامدکرزي لکه څنګه 

تېر حکومت څخه اوسني حکومت ته په ميراث پاتې، تېر  په مشرۍ له

پاڼو کې د افغانيت او اسلاميت د تسجيل لپاره  حکومت که څه هم په هويت

غوښتنې عملي نه کړې، خو کرزي د ملي شورا له  د هېوادپالو افغانانو قانوني

د ثبت  واحوال د جرئت هم ونه کړ او د نفوسو نونه فرمان د توشيحخوا د ناقا

شو. د اشرف غني د کانديدۍ پرمهال  په اصطلاح قانون همداسې معلق پاتې

بيا د افغانستان ملي تحريک سره ژمنه وکړه  هنوموړي له بېلابېلو ټولنو په تېر 

د  به د هويت په تذکرو کې ضرور چې د نورو لويو ملي مسايلو ترڅنګ

نورو تېرو وعدو په شان نه  ليکو، خو دې ښاغلي دکليمې )افغان( او )اسلام( 

خلاف يې نوموړی ناقص  يوازې دا ملي داعيه عملي نه کړه، بلکې د هغې

افغانانو بيا اعتراضونه  قانون لاسليک کړ او د نشر لپاره يې واستوه. ملتپالو

تنه وکړه، ده ک وکړل او د ملي وحدت د حکومت له همدې مشر سره يې

مشکل حل  ل( کال د کب ترپايه به دا۷۵۹۵ښاغلي بيا ژمنه وکړه چې د )

 هم کتنه هیس سر يراجراييه  کړم. خو بيا يې هم خپله وعده عملي نه کړه،

 .څرک ونه لګېدتاييد  وشوه، خو د رد او

زياتې مظاهرې وشوې او ګڼ ( ۱۴خوا تر ) تر هغه وروسته د هېوادوالو له

د ملاقات ژمنه  سره بېلابېلو بنسټونو له استازو نه، دولتمشر بيا دشمېر اعتراضو 

يې د مريضۍ په نامه پټ کړ او  ورغی، ځان ارګ ته وکړه، کله چې دا هيئت

خپلواک( يې د مذاکرې  خپل مشاورین ښاغلی )حنيف اتمر( او ښاغلی )اکرم

 تاسو نورې خو ،لپاره راولېږل، هغوی ژمنه وکړه چې دا مشکل به حلوو

ان  مظاهرې مه کوئ، د هغوی ژمنه دومره ټينګه وه چې ويل يې که خبره

 زموږ پر استعفی هم تمامه شي، موږ ورته حاضر يو. بيا د ملي اجماع خبره

مطرح شوه او نورې ډول ډول لارې، اوازې او انګازې خپرې شوې، په 

خو د مفکر صيب په ګډون  ،په زرګونو تماسونه ونيول شول سوونو څه چې

ګراوه. د سرور دانش په مشرۍ د کابینې حقوقي  څ چارواکي پرې سر ونههې

هغې مړی او ژوندی هم معلوم نه شو.  څانګې هم يوه طرح جوړه کړه، د

جوړ شو چې اوسمهال يې هېڅ  لنډه دا چې له تذکرو څخه يو ناسور زخم

 .د علاج جرئت نه کوي واکمن

جوړه کړې او پر رياست کومه طرح اجراييه  چې اوس بيا اوازې دي

په دې طرح کې به څومره درغلي  . دا چېده يس يې منلېيمفکر جمهور ر

اکثرو اړوندو ارګانونو او  وي دا پته چاته نه لګي، موږ سره له دې چې

ترلاسه نه کړای شول،  اشخاصو سره په تماس کې شو، خو هېڅ معلومات مو

رحيمي )مجيب  دا پته اوس نه شته چې دا طرح د ډاکتر عبدالله عبدالله

 الرحمن رحيمي( جوړه کړې او د ډاکتر اشرف غني رحيمي )عبدالسلام

يس د نیم يرحيمي( ته يې لېږلې که کومه بله مسئله ده، خو د جمهور ر

په ګډون يو هم ترې پوره  ويندويانو او څلورنيم شلې مشاورينو درجن

هېوادوالو سره نو ځکه مو دغه مبهم حالت يو ځل بيا له خپلو  .خبرتيا نه لري

  .شریک کړ

ملي داعيې لارويان په دې د دې  دا چې هېوادوال او مدني بنسټونه او

کومه پرېکړه کوي او د مفکر صيب نافکره پرېکړو ته څه ځواب  برخه کې

د دې  بنسټونو سلا مشورو او ګډ غبرګون پورې اړه لري، خو وايي، د ټولو

دې برخه کې خپل  بولو چې که نور څوک په ټکي يادول هم ضروري

داعيې له اصلي بنسټونو د دې  چې ادا کوي او که نه، ملي تحريک مسووليت

هېڅ ډول تېرېدونکی نه  او سرغندويانو څخه دی، له دې داعيې څخه په

ملي تحريک ژوند  دی. ان که خبره د مفکر د بلواکې واکمنۍ پر ړنګېدو او د

ملت دا ملي  به د خپل ته د سختو ګواښونو په قيمت هم تمامه شي، تحريک

 .داعيه پالي

 په درناوي

 د افغانستان ملي تحريک

 دارالانشاء

 د قانوني سمون غوښتنه څخه له جمهور رييس

 

ل( کال د ملي شورا د دوبنيو رخصتيو پرمهال ۷۵۹۳ټاکل شوې وه د )

جمهور رييس ډاکتر اشرف غني د يوه تقنيني فرمان له لارې د هويت په 

سمون راولي. دوبنۍ رخصتي هم تېره شوه، خو جمهور  تذکره کې قانوني

رييس پر خپلې ژمنې وفا ونه کړه. دغه ليک د بېلابېلو مدني ټولنو او 

خوځښتونو له خوا پر همدې بنسټ وليکل شو او له هغه څخه غوښتنه وشوه 

 چې د تذکرو تر وېش دمخه بايد په هغو کې قانوني سمون راشي.

 ريت محترم مقام تهد افغانستان د اسلامي جمهو 

 په برېښنايي تذکرو کې د اسلاميت او افغانيت د تثبيت غوښتنه

له هغې ورځې چې د نفوسو د احوال د ثبت قانون او په تېره بيا د 

هويت يا تابعيت د تذکرو د چاپ او وېش په باب بحثونه پيل شوي، نو له 

، چل، همغې ورځې يو شمېر ناڅرګندو عناصرو هڅه پيل کړې، چې له غبن

فرېب او نورو نامشروعو لارو د هېواد اسلامي او ملي هويت مسخه کړي او دا 

کار د قانون تر پردې لاندې په ناقانونه ډول مخته بوځي. دوی په خپلو دې 

هڅو کې تر يوه حده بريالي شول، کله چې د هويت په تذکرو کې د )دين( 

و هېوادوالو هيله وه او )ملت( د ستونونو د ليکلو خبره مطرح شوه او د ټول

چې د دين د ستون په مقابل کې هر مسلمان افغان ته )اسلام( او د )ملت( 

ستون په مقابل کې د هېواد هر وګړي ته د )افغان( کليمه وليکل شي او په 

دې ډول د افغانانو اسلامي او ملي هويت خوندي شي، خو دې ناڅرګندو 

دواړو سترو د دې  ه کېعناصرو د چل او غبن له لارې د هويت په تذکر 

د  ارزښتونو د ليکلو مخه ونيوله. سره له دې چې د ملي شورا اکثريت وکيلان

ارزښتونو غوښتونکي وو، خو يو شمېر عناصرو له داسې فرېب څخه کار دې 

ارزښتونو مخه ونيوله. وروسته د ولس د بېلابېلو د دې  واخيست چې عملاً يې

ورا مجبوره شوه، د يوه ګډ کمېسيون پرګنو له خوا مظاهرې وشوې او ملي ش

له لارې د )دين( ستون بېرته تذکرې ته داخل کړي، خو پر )ملت( يې بيا 

هم خاورې واړولې، پخواني ولسمشر هم ژمنه وکړه چې دا نيمګړی قانون به 

 تعديلوي او سمون به په کې راولي، خو هغه پر خپله ژمنه وفا ونه کړه.

ل کال د مرغومي په ۷۵۹۵ي( هم د اوسني ولسمشر )ډاکټر اشرف غن

مياشت کې د بېلابېلو مدني، کلتوري ټولنو او قومي شوراګانو د استازو په 

غونډه کې له هغو سره ژمنه وکړه چې د همدې کال د )دلوې( په مياشت 

کې به د ملي شورا د ژمنيو رخصتيو پر مهال د يو تقنيني فرمان له لارې د 

ه کې زياتوي او د هېواد هر وګړي ته به د )ملت( ستون هم د هويت په تذکر 

 )افغان( کليمه ليکي.

رييس اجراييه  تر هغه وروسته ولسمشر له بېلابېلو اړوندو ارګانونو او

ښاغلي )ډاکټر عبدالله عبدالله( سره هم سلا مشوره وکړه او ټولو د )ملت( د 

متن د ستون له ليکلو سره موافقه وکړه، ولسمشر غني د يو تقنيني فرمان د 

ترتيب غوښتنه وکړه او ژمنه يې وکړه چې د ملي شورا د دوبنيو رخصتيو پر 

مهال به د يو تقنيني فرمان په ترڅ کې د تذکرې پر لومړي مخ د هېواد هر 

وګړي ته د )افغان( کليمه ليکل کېږي، د فرمان متن هم ترتيب شو، خو تر 

 اوسه پورې ولسمشر دا فرمان لاسليک نه کړ.

اد کې بېلابېلو ملي بنسټونو، مدني ټولنو، فرهنګي بنسټونو، اوس په هېو 

قومي شوراګانو، سياسي خوځښتونو او په ټوله کې ټولو اسلامپالو او ملتپالو 

هېواد مينو افغانانو غوښتل، يوځل بيا پر سترو مظاهرو او لاريونونو لاس 

پورې کړي او په خپله هويت پاڼه کې خپل اسلامي او ملي هويت 

ټولو بنسټونو د همغږۍ د دې  يت( او )افغانيت( تثبيت کړي، خو)اسلام

جرګې تر مظاهرو دمخه غوره وبلله چې له قانوني لارو چارو د خپلې داعيې 

د تثبيت غوښتنه وکړي. دا بنسټونه د جمهوري رياست له محترم مقام او په 

څخه هيله لري  محمد اشرف غنيرييس تېره بيا شخصاً له قدرمن جمهور 

ووايي. څرنګه چې د  ید ملت دې داعيې ته له قانوني لارې هرکلچې 

هويت د تذکرو په باب د ملي شورا پرېکړه د اساسي قانون د څلورمې مادې 

د پنځمې فقرې مخالفه ده، نو لازمه او ضروري ده چې دا پرېکړه د يادې 

مادې له محتوا سره سمه اصلاح شي. د اساسي قانون د څلورمې مادې په 

د ملت پر هر وګړي اطلاق کليمه فقره کې راغلي دي: )) د افغان  پنځمه

کېږي((. نو څرنګه چې تذکره هم د هېواد هر وګړي ته ورکول کېږي او د 

هر وګړي ملي هويت )افغان( دی، نو ځکه موږ غواړو د همدې فقرې پر 

اساس د هويت په تذکره کې د )دين( ستون تر څنګ د )ملت( ستون زيات 

وليکل شي. په دې کليمه قابل کې يې هر هېوادوال ته )افغان( شي او په م

ډول به هم د اساسي قانون محتوا او روحيه تطبيق شي، هم به ملي وحدت 

تامين شي او هم به ملي هويت او يووالي ته پېښ ګواښونه کمزوري او له 

منځه لاړ شي او د هېواد د دښمنانو هغه دسيسې به هم شنډې شي چې واحد 

ملت پر بېلابېلو نومونو او ټوټو وېشي. موږ له تاسو څخه هيله لرو چې د افغان 

تذکرو د وېش په باب ټوله نيمګړې د دې  هويت تذکرو تر سمون دمخه

پروسه ودروئ. کله چې ياد سمون راغی تر هغه وروسته دې د تذکرې د 

وېش په اړونده اداره کې هم پوره سمون او پياوړتيا راشي، بيا به حکومت، 

بهير د برياليتوب لپاره هلې د دې  ولس او د هېواد مدني بنسټونه په ګډه

ځلې کوي، د اسلامي او ملي هويت له تثبيت پرته د نيمګړې تذکرې وېش د 

هېواد اسلامي او ملي ارزښتونو سره د مخالفت مانا لري او هېڅ افغان ته د 

ر ډول مشکل منلو وړ نه ده، په داسې يو حالت کې که د مظاهرو په ګډون ه

ليت به يې د ولسمشر او نورو دولتي چارواکو پر غاړه وي. وو پيدا شو، نو مس

خو هېوادپال او اسلامپال افغانان به تر هغه پورې خپلې مبارزې ته دوام 

ورکوي چې خپل اسلامي او ملی هويت يې نه وي تثبيت کړی،د اسلامي او 

 ملي داعيې د پوره کېدو په هيله.

 په درناوي

 اد مدني ټولنې، قومي شوراګانې او سياسي خوځښتونهد هېو 

 د ملت او قوم ستون د تابعيت په تذکرو کې

 اعلاميه د ليکلو په باب د افغانستان ملي تحريک

 

(يمه نېټه ليکل شوې او ۱م( کال د مارچ مياشتې پر )۱۸۷۱دا اعلاميه د )

 خپره شوې ده.

اهيسې له يو شمېر نورو د افغانستان ملي تحريک چې له څلورو کلونو ر 

ملي حرکتونو سره يې يو ځای او اوږه پر اوږه د ملي هويت په  مدني او

د ليکلو لپاره مبارزه کړې او په دې کليمو )اسلام( او )افغان(  تذکرو کې د

ان د مخکښۍ رول لوبولای، په دې خبره خوشاله دی چې  برخه کې يې

مادې يوې برخې ته غاړه  لږه د قانون د يوې اوسني ګډوله حکومت لږ تر

يو تقنيني فرمان له مخې په تذکرو  کېښوده. ويل کېږي چې جمهور رييس د

ترڅنګ د )ملت( او قوم ستون د ليکلو حکم کړی دی.  تونکې د دين س

په تذکرو کې د )دين( او )ملت( ستونونو  ملي تحريک که څه هم د هويت

په غوښتنه د قوم ستون هم نورو خلکو  پر لیکلو ټينګار کاوه، خو چې د ځينو

بولو. د جمهور رييس تقنيني فرمان  زياتېږي، موږ يې د زيات مخالفت وړ نه

د اساسي قانون له روحيې  اضافي ډالۍ نه ده، يوازې هافغان ولس ته کوم

پرمختګ ګڼل کېدی شي.  سره سم يې ګام اخيستی دی، خو بيا هم يو نسبي

بلنه ورکوي چې  ني حرکتونو تهد افغانستان ملي تحريک ټولو ملي او مد

چې نه يوازې  خپلو ملي او قانوني مبارزو ته په دقت سره دوام ورکړي، ترڅو

نورو  د ملي هويت د تذکرو مسله له اساسي قانون سره سمه عملي شي، بلکې

چې حکومت تر دې زيات له  ،دېته ورته مسايلو ته لا پسې متوجه اوسي

نون د خپلو شخصي موخو لپاره تر دې قا څخه سرغړاوی ونه کړي او قانون

 .نه کړي زيات قرباني

 د اساسي قانون او نورو قوانينو د تطبيق په هيله

 په درنښت

 د افغانستان ملي تحريک دارالانشاء

 د تذکرو د وېش د ادارې او ازموينې په اړه

 د افغانستان ملي تحريک اعلاميه

 

نېټه لیکل شوې او خپره (مه ۷۸م( کال د می پر )۱۸۷۱دا اعلاميه د )

 شوې ده.

له هغې ورځې چې د طالبانو نظام ړنګ شوی، نو د دولت پر ټولو 

نظار شورا د سکتارستې ډلې حاکميت ټينګ شوی، دا هغه  ساسو رګونو دح

اجنډا پر مخ  اتنيکينامه لاندې ژبنۍ، سمتي او  ډله ده چې د اسلام تر

څنګ د مرکزي د نورو ادارو تر  ړنګېدو وروسته وړي.دوی د طالبانو د نظام تر

احوالو د ثبت اداره تر بشپړ کنټرول لاندې  احصايې اداره او د نفوسو د

پنجشېر ولسوالۍ څخه د ولايت جوړونې  راوسته، د مرکزي احصايې ادارې له

يې د پارلماني څوکيو په وېش  لپاره جعلي احصايه جوړه کړه او همدارنګه

نورو سيمو ته انتقال کړې، د  څوکۍ( ۷۳) له پښتون مېشتو ولايتونو څخه کې

پښتنو قومي هويت حذف  ثبت ادارې هم هڅه کوله چې د ونفوسو د احوال

د افغان  کړي او يو شمېر پښتنو ته تاجک هويت وليکي، دوی خبره ان

 هويت حذف ته هم ورسوله او د دوی د نيمګړې طرحې او همدارنګه په ملي

پلوه ډلو د توطيو او دسيسو له امله  نورا او حکومت کې د يو شمېر ايراش

 .او اسلامي هويت هم له ګواښ سره مخ شو ملي

يو شمېر ملتپالو او اسلامپالو  د افغانستان ملي تحريک په شمول

ولس ذهنيت يې دې خطر  خوځښتونو پر خپل وخت ګام پورته کړ او د عام

ترو مظاهرو کلونو متوا ته راواړوه، ولس پر مظاهرو لاس پورې کړ او تر درې

چارواکي او په  او مبارزو وروسته د )ملي وحدت( په نامه د ګډوله حکومت

فرمان له لارې  تېره بيا د ياد حکومت مشر )ډاکټر غني( دېته اړ شو چې د يوه

ورکړي.  لیکلو ته ځایکليمو د هويت په تذکرو کې د )اسلام( او )افغان( 

 تر دې فرمان د مخه .ل شيولس په تمه و چې ژر به د تذکرو د وېش لړۍ پي

به د تذکرو د وېش ادارې، ستمي کړيو او د هغو اړوندو ادارو چغې وهلې 

سل په سلو کې د تذکرو وېش ته تياری لري، خو کله چې فرمان  چې دوی

مياشت نور وخت يې هم وغوښت، بيا يې درې مياشتې وخت  صادر شو، يوه

چې د نوي دا دی  هدفدا لړۍ لا روانه ده. دا دی  نور پسې وغوښت او

نورې پلمې او خنډونه جوړ کړي. کله  فرمان د محتوا د مخنيوي په خاطر

د ليکلو په خاطر له کليمو )افغان(  چې د هويت په تذکرو کې د )اسلام( او

د يوه )لس کسيز( هيئت  دولتمشر غني سره د ملي خوځښتونو په استازۍ

تذکرو د وېش  منه وکړه چې دژ  يادونه او اساسي غونډه وه، نو دولتمشر هلته

يوې  اداره د مالي فساد په ګډون ډېرې ستونزې لري او زه غواړم دا پر

 خپلواکې ادارې بدله کړم، موږ فکر کاوه چې له نوي فرمان سره سم به د

 .اداره کې هم بدلون راشي، خو تردې دمه دا ژمنه عملي نه شوه تذکرو په

ې لومړی دې د تذکرو د وېش افغانستان ملي تحريک په دې نظر و چ د

بدلون راشي او ورسره سم دې د تذکرو وېش پيل شي، خو که  په اداره کې

ممکن نه وي، نو ژر تر ژره دې د )اسلام( او )افغان(  چېرې اداري سمون ژر

د وېش لړۍ پيل شي او ورسره سم دې په دې  په ثبت سره د تذکروکليمو 

رې ممکن لارې چې وي لومړی له ه اداره کې سمون راشي، هدف مو دا و

ترسره شي او بیا دې ورسره  دې د اسلاميت او افغانيت هغه لويه داعيه

اداري اصلاحات پلي شي. که څه  هممهاله، متصله او يا هم په تدريجي ډول

ادارې فعلي جوړښت  هم موږ سل په سلو کې په دې نظر وو چې د تذکرو د

کفايت نه  صلاحيت، ظرفيت اويولو بملي پروسې د پرمخد دې  په هېڅ وجه

 لري او په واقعيت سره دا يو ملت ضد ترکيب دی چې په دې اداره کې

ادارې تشکيلاتي د دې  راټاله شوی، په همدې خاطر موږ په هغه پیل کې

 .برېښنايي رسنيو له لارې هېوادوالو ته خپور کړ جوړښت د

وينو کوم لپاره د مامورينو د استخدام د ازم اوس چې د تذکرو د وېش

د همغو پخوانيو توطيو د کړيو يو لړۍ  کار پیل شوی، دا هم د يادې ادارې

خنډونو سره مخ کړي، بده يې لا دا  ده چې غواړي ملي بهيرونه بدنام او له

کمېسيون په نامه يو کمېسيون  چې دا بهير يې د اداري اصلاحاتو د خپلواک

 .سپارلی دی ته، چې خپله د فساد يوه ځاله ګڼل کېږي، هغه ته

ضد  نوی مشر )نادر نادري( چې په خپله په يو ملتکمېسيون د ياد 

 سياسي جريان پورې اړه لري، دا جريان ملت ضد او په تېره بيا پښتون ضد

سابقه لري، په خپله ياده پروسه نوره هم له ستونزو سره مخامخ کړې. اوس 

يو مثبت  شمېر ورونو د فيسبوک له لارې خپل غږ اوچت کړی، دا چې يو

او کره نه دی، فيسبوکي مبارزه او عملي مبارزه زيات واټن  کار دی، خو پوره

چې زموږ د هېوادوالو فيسبوکي مبارزه عملي رنګ  لپارهد دې  لري، نو

برخې د دې  حرکتونو يو يو استازی او يا هم راوړي، ښه به وي چې د ټولو

مې نېټې (۱۴اشتې له )ورځ چې د ثور مي نور مبارزين د راتلونکې يکشنبې پر

د ژوندون ټلوېزيون  کابل کې ماسپښين دوه بجې په سره سمون خوري،

تذکرو د وېش د ادارې، هم د  ته تشريف راوړي او هلته به هم د مرکزي دفتر

او هم په نورو دولتي  سيون، هم د پاسپورټ د ادراېېاداري اصلاحاتو کم

اساسي بحث  قو په بابادارو کې د پښتو ژبې او هم د پښتنو د حقه حقو 

ژوندون  .وکړو، عملي لارې چارې به په ګوته کړو او بيا به پرې عمل وکړو

 ټلوېزيون مو ځکه د ادرس په توګه ياد کړ چې هم يې ټولو ته ادرس معلوم

دی او هم يې د ملي هويت په مسله او نورو ملي مسايلو کې خپل ملي رول 

  .او غوڅ ډول ادا کړی دی په ښه

 ولس د حقوقو د ترلاسه کولو لپاره د عملي مبارزې په هيلهد افغان 

 په درنښت

 د افغانستان ملي تحريک دارالانشاء

 تذکرو ملي بهير د

 او د ګومارنې عادلانه حل لاره

(مه نېته تر هغې وروسته خپره ۷۷م( کال د می پر )۱۸۷۱دا ليکنه د )

مورین وګومارل او ثبت ادارې یو شمېر نوي ما وشوه چې د نفوسو د احوال

 .راوپارول ونهدې ګومارنې سخت غبرګون

ادارې د جوړښت او راتلونکي کاري څرنګوالي په باب ډېرې  د تذکرو د 

شته چې پر ځينو يې موږ مخکې بحث کړی او پر ځينو  خبرې او ډېر نظرونه

وروسته بحث کوو. خو اوس د ګومارنې لپاره يوه  نورو برخو به يې ضرور

 :ره په ګوته کووعادلانه حل لا

 

د افغانستان د اساسي قانون محتوا داده چې د ژوند په ټولو ډګرونو کې 

متوازن انکشاف، پرمختيا رامنځته او په هره برخه کې عدالت تامين شي.  بايد

د ازموينې په ګډون ټول قوانين، مقررات، ازموينې او نور  د تذکرو

 .ل او محتوا خوندي کړيسې اعيار شي چې پورتنی اصپروسيجرونه بايد دا

د کانکور او ازموينې په نوم چې کوم پروسيجرونه تطبيقېږي او دېته د 

نوم ورکول کېږي، دا په واقعيت کې د اساسي قانون او د هېواد د  )لياقت(

عدالت د تامين اصل له منځه وړي. په دې مانا چې د نورستان  وګړو ترمنځ د

يوه زده کوونکي يا د يوه واحد کوونکی، د کابل له  يو اوسېدونکی زده

په يوه واحده ازموينه کې ځکه برابرې نومرې نه  سره پوست لپاره متقاضي

او يا فارغ التحصيل لپاره د نورستان په  يشي ګټلی چې د کابل زده کوونک

سهولتونه او درسي اسانتياوې ورکړل شوې  انډول لا واردمخه د ژوند ډېر

ساعتونه نه دي ضايع کړي، نورې  درسي دي. د کابل زده کوونکي يا فارغ

چاپېريال يې نسبتاً مناسب دی.  ناخوالې پرې نه دي راغلي، ژوند او درسي

به د نورستان له اوسېدونکي  خو دا په دې مانا نه ده چې د کابل اوسېدونکی

زده بلکې که دا دواړه  له پلوه زيات قوت لري، (IQ) څخه د ذهني ځواک

واحد ټولګي کې  ه په يوه واحد چاپېريال او يوهيا فارغان له سر  کوونکي

او يا نږدې  کېنول شي، نو کال وروسته به په ازموینه کې دواړه سره مساوي

هم  نومرې يوسي. اوس چې په هېواد کې هره بشري او انساني موضوع او يا

دولتي دندې د سياسي توطيو تر سيوري لاندې راځي، نو ښه لاره داده چې 

مارنه د ولايتي استازولۍ او ونډې له مخې تنظيم شي. د مرکز کې ګو  په

پوستونه ولري، دا پوستونه ( ۳۸۸توګه که د تذکرو د وېش اداره ) ساري په

انډول د هېواد پر ټولو ولايتونو ووېشي، هر ولايت ته چې  دې د نفوس په

)د ساري په توګه لس سيټونه( په همغه ولايت کې دې  کومه ونډه ورسېدله،

واخيستل شي، په هغو کې چې کومو کسانو تر نورو  طلبانو څخه ازموينهله داو 

دندو وګومارل شي، په دې ډول به هم  لوړې نومرې وګټلې هغوی دې پر

او هم به لياقت په پام کې  ولايتي، سمتي او قومي استازولي تامين شي

لاندې هر ډول ازموينې په  ونيول شي، له دې پرته د سياسي انګېزې تر اغېز

بلکې هېواد له لوی  هېواد کې نه يوازې د اساسي قانون محتوا زيانمنوي،

نورستان کې د  بحران سره مخامخوي، لکه څنګه چې د کابل يو محصل په

نورستان يو  امتحان د ورکړې څه چې د شپې تېرولو توان نه لري، دغسې د

ال چاپېري اوسېدونکي ته هم په کابل کې د ازموينې اوسنۍ بڼه، د ژبې او

 .بدلون خپلې خپلې ستونزې لري

 

د  او منطقي دلايل هم شته چې په دې برخه کې نور ګڼ شمېر علمي

يا د اداري  تذکرو اداره لیکنې د اوږدوالي له امله ورڅخه تېرېږو، که ددې 

په دې برخه کې  ،غواړي اصلاحاتو اداره او يا هم نور معترضين او متضررين

 .وړاندې کولای شمورته پوره وضاحت او څرګندونې 

 اوس همدومره

 محمد اسمعيل يون

 يو ځل بيا ملي هويت او ملي عزت

 د ولسي جرګې د ناقانونه پرېکړې په باب

 د افغانستان ملي تحريک اعلاميه

 (مه نېټه خپره شوې ده.۵۸م( کال د اکتوبر پر )۱۸۷۱دا اعلاميه د )

ليکلو لپاره د ګڼ  په برېښنايي پېژندپاڼو کې د )دين( او )ملت( ستون د

ل( کال د کب ۷۵۹۳افغانانو تر پراخو او سراسري مظاهرو وروسته د ) شمېر

مه نېټه جمهور رييس غني د يو تقنيني فرمان په ترڅ کې د (۷۱) مياشتې پر

ثبت قانون تعديل کړ او دې سره اکثريت افغانانو ته داسې  نفوسو د احوالو

رييس د اساسي قانون له  که خدای کول جمهور هيله پيدا شوه چې ځه

افغان به په خپله پېژندپاڼه کې د خپل  روحيې سره سم ګام پورته کړ او هر

 نېټه( ۷۵۹۳/۷۱/۵۸هغه وروسته پر ) ملي او ديني هويت حق ترلاسه کړي. تر

ثبت ادارې له خوا د تذکرو د  په جمهوري رياست کې د نفوسو د احوالو د

د دې  پرېکړه وشوه چې طرحه شوه اووېش د عملياتي پلان د تطبيق مسله م

کېږي، تر  وېش عملي ورځو کې د تذکرو( ۹۸فرمان تر صدور وروسته به په )

ورته په يوه  څو مياشتې وړاندې هغه وروسته څو وارې دا نېټه وغځول شوه،

ل( ۷۵۹۷) هم وګومارل شول. په پای کې د نبله ناقانونه پروسه کې ماموري

چې  ه د وروستۍ نېټې په توګه وټاکل شوه، کلهمه نېټه ورت(۱۱) کال د اسد

 هغه نېټه راورسېده، نو وويل شول چې په درې اوونيو کې به يې د وېش کار

پيل شي، درې اوونۍ نورې هم پسې تېرې شوې، بيا دوه اوونۍ نور وخت 

هغه هم پوره شو، په وعدو پسې نورې وعدې راغلې، خو يوه  شو، وغځول

اسې حال کې وه چې د جمهور رييس تر تقنيني په د هم عملي نه شوه، دا

مخالفينو او د تذکرو د وېش اړوندو ادارو هره  فرمان وړاندې به د ملي هويت

کی صد در صد امادگی وجود يتذکره الکترون ورځ ويل چې: ))برای توزيع

))صد در صد امادګۍ(( درک د دې  بيا دارد.(( خو کله چې فرمان صادر شو،

پيله د دولت لټۍ ته متوجه او د  ستان ملي تحريک له همغهد افغان .ونه لګېد

چارواکو پر نېتونو شکمن و، نو ځکه  تذکرو د وېش په برخه کې د ټولو اړوندو

نفوسو د احوالو د ثبت ادارې  خو يې په متواتر ډول له جمهوري رياست، د

 په تماس کې و او وخت پر او د مخابراتو او معلوماتي ټکنالوژۍ وزارت سره

موږ ځکه په دې  وخت يې احوال اخيسته، خو هر ځل ژمنه تازه کېدله،

چې نه مو  برخه کې لويه غونډه جوړه نه کړه او دا تشويش مو ډاګيز نه کړ

بيا به يې  غوښتل د )زرکلن( د کنځلمارو پلويانو کنځلو ته پلمه برابره کړو،

ملي  .خيرويلې چې تاسې حساسيت راپاروئ، هغه دی فرمان او تطبقېږي په 

تقنيني فرمان د د دې  تحريک فکر کاوه داسې لاسونه شته چې غواړي

چې ولسي جرګې ته دا فرمان  مرحله تر هغه وخته پورې وځنډوي تطبيق

چې دا مهال له ملت او دولت او په تېره بيا له جمهور  ورشي. ولسي جرګه

چې نه لري، نو د يو شمېر هغو اشخاصو لپاره  رييس غني سره ښه اړيکي

په ولسي جرګه بل چانس ګڼل کېده.  غواړي ملي هويت مسخ کړي، دا يو

شان له دې  هېواد پلورو او هويت پلورو اشخاصو يو ځل بیا د تېر پهکې 

 فرصت او د حکومت له بې کفايتۍ څخه ګټه پورته کړه او د جمهور رييس

يې تقنيني فرمان يې رد کړ. د ولسي جرګې دا پرېکړه د اساسي قانون د روح

ده او يو قانون ضد عمل ګڼل کېږي. د افغانستان ملي تحریک په  خلاف

د ولسي جرګې دا پرېکړه په کلکه غندي، له مشرانو  داسې حال کې چې

له  ولسي جرګې دا پرېکړه رد او د اساسي قانون جرګې څخه هيله کوي چې د

  .کړيتاييد  جمهور رييس تقنيني فرمان روحيې سره سم ګام پورته او د

ډاګه وايو چې ستاسو او ستاسو د  ددې ترڅنګ جمهور رييس ته هم په

( ۱۵۷په کار دی چې د ) نورو غوړه مالو بېواکه چارواکو پر حال افسوس

وېش لړۍ پيل او  وس پيدا نه کړ چې د تذکرو دد دې  ورځو په بهير کې مو

تذکره ونه شي  خپل فرمان پلی کړئ. يو حکومت چې په اتو مياشتو کې يوه

 ېشلای شي، هغه به ملت ته نور خدمات څنګه وړاندې کړي؟و 

جمهور رييس ته په ډاګه وايو چې له نامشروع ولسي جرګې څخه د  موږ

هيله لرل، خپله يو نامشروع فکر دی، که جمهور رييس او د  يو مشروع کار

خلاص شو، نور نو  مسووليتفکر کوي چې د دوی  هغه غوړه مالان دا

خيال دې اوبو ته تېر کړي. که جمهور  راجع دی، دا ملي شورا ته مسووليت

رييس فرمان پر خپل وخت تطبيق  رييس او د هغه مړ غوږو يارانو د جمهور

وررسېدلې وای او خبره به په  کړی وای، نو نن به په لکونو افغانانو ته تذکرې

رسېدله. موږ حکومت او ولسي  ولسي جرګه کې د ناستو ايرانپالو پرېکړې ته نه

جرګې څخه هيله کوو چې  ګه دواړه په دې کار کې پړه ګڼو او له مشرانوجر 

له احکامو او  ادا او د اساسي قانون مسووليتپه دې برخه کې خپل ملي 

 .مقرراتو سره ګام پورته کړي

نګه يټولو ملي او مدني حرکتونو څخه په ټ د افغانستان ملي تحريک له

برخه کې په زغرده مبارزه کړې، دې  غوښتنه کوي، لکه څنګه چې مو پخوا په

بل ته لاسونه سره ورکړئ، خپل  خپلو مبارزو او مظاهرو ته دوام ورکړئ، يو

 !حق د بري منزل ته ورسوئ ملي ارمان او يووالی او پيوستون وساتئ او دا

 په درنښت

 د افغانستان ملي تحريک دارالانشاء

 يو ځل بيا ملي هويت او ملي عزت

 )ولسي غبرګون روستۍ ناقانونه پرېکړې په بابد ولسي جرګې د و (

 

 (مه نېټه خپره شوې ده.۵۸م( کال د اکتوبر پر )۱۸۷۱دا خبرتيا د )

د افغانستان ملي تحریک غواړي يو ځل بيا د ملي هویت او ملي عزت د 

لپاره يوه مشورتي غونډه ولري، په دې غونډه کې به د نفوسو د  خونديتابه

ړه د ولسي جرګې د ناقانونه پرېکړې په باب يو ځل قانون په ا احوالو د ثبت

خوځښتونو او شخصيتونو سره هر اړخيز بحث وشي او د راتلونکو  بيا له ملي

او حل لارو په باب به ګډه پرېکړه وکړو. ملي تحريک له ټولو  مبارزو، مظاهرو

ډېر درنښت  مدني حرکتونو او هر هېوادپال افغان څخه په ملي، سياسي او

 .ي چې په دې مشورتي غونډه کې ګډون وکړيهيله کو 

  په درنښت

 د ملي تحریک دارالانشاء

 جلال اباد سړک، يکه توت درې لارې، د ژوندون ټلوېزيون جرګه خونه –پته: کابل 

 مه ، ماسپښين )يوه نيمه( بجه(۹لمريز کال، د عقرب مياشتې )( ۷۵۹۷وخت: د )

 ملي هويت او ملي عزت

 

د (مه نېټه ۵۷م( کال د اکتوبر مياشتې پر )۱۸۷۱د )ندې پورته سرليک لا تر 

د ژوندون راډيو ټلوېزیون په تالار کې د  افغانستان ملي تحريک په بلنه

ملي حرکتونو او ګوندونو د استازو په  ېلو مدني ټولنو، قومي شوراګانو، بېلاب

 .ګډون يوه ملي او پرتمينه غونډه جوړه شوې وه

 
ه بېلابېلو سيمو څخه مخورو او ژبورو شخصيتونو په غونډه کې د هېواد ل

ګډون کړی و، ويناوالو په خپلو خبرو کې د نفوسو د احوالو د ثبت قانون، 

چې د جمهور رييس له خوا د يوه تقنيني فرمان په توګه نافذ شوی و او پرون 

په ولسي جرګه کې د پرديپالو وکيلانو له خوا رد شو، په هر اړخيز ډول 

د ولسي جرګې  سره ويناوالو او ګډونوالو د رايو او نظر په اتفاق وڅېړه، ټولو

پرېکړه وغندله او دا يې د اساسي قانون د احکامو خلاف وبلله. د غونډې 

برخوالو له جمهور رييس څخه په ټينګه غوښتنه وکړه چې خپل تقنيني فرمان 

 ژر تر ژره عملي کړي او د راتلونکې شنبې پر ورځ دې په خپله لومړنۍ

تذکره واخلي او دې سره دې ډېر ژر عملاً دا پروسه پيل کړي. غونډې له 

مشرانو جرګې څخه وغوښتل چې د ولسي جرګې دا ناقانونه پرېکړه رد او د 

ولت . د غونډې برخوالو په يوه خوله داساسي قانون مطابق ګام پورته کړي

مطابق د  ته په ډاګه کړه چې که د راتلونکې اوونۍ تر پايه د اساسي قانون

تذکرو د وېش لړۍ عملاً پيل نه کړي، نو په ټول هېواد کې به لوی لوی 

 .لاريونونه پيل کړي

ګډونوالو دا خبره هم په ډاګه اعلان کړه چې د ملي او اسلامي هويت 

لپاره هر ډول قربانۍ ته حاضر دي او په دې برخه کې د هېڅ جابر، غاصب 

ی کې د ملي او اسلامي هويت د او پرديپال پروا نه لري. د غونډې په پا

طلب ډول غوره شوه يوه کمېټه هم په اختياري او داو  ملاتړ لپاره د تدارک

 .ياو ملي هويت اړوند کارونه تعقيبو چې دوی به په راتلونکي کې د تذکرې 

 د ملي او اسلامي هويت د ملاتړ لپاره

 د تدارک کمېټې اعلاميه

 مه(۹ل( کال، د عقرب )۷۵۹۷)

 

نن د ژوندون راډيو ټلوېزیون په چې مو دمخه يادونه وکړه،  لکه څنګه

د ملي حرکتونو او ګوندونو  شوراګانو، تالار کې د بېلابېلو مدني ټولنو، قومي

دا غونډه په  .غونډه جوړه شوې وه د استازو په ګډون يوه ملي او پرتمينه

 عاجل ډول رابلل شوې وه.

او ژبورو شخصيتونو  ه مخوروکې د هېواد له بېلابېلو سيمو څخ په غونډه

، ويناوالو په او هر يو د يوه مدني او ملي بنسټ استازولي کوله ګډون کړی و

ثبت قانون، چې د جمهور رييس له خوا  خپلو خبرو کې د نفوسو د احوالو د

او پرون په ولسي جرګه کې د  د يوه تقنيني فرمان په توګه نافذ شوی و

په هر اړخيز ډول وڅېړه، ټولو ويناوالو او  خوا رد شو، پرديپالو وکيلانو له

نظر په اتفاق د ولسي جرګې پرېکړه وغندله او دا يې د  ګډونوالو د رايو او

د غونډې برخوالو د ملي هويت په  خلاف وبلله. اساسي قانون د احکامو

د  تسجيل سره د تذکرو د عملي وېش پر ميکانيزم ټينګار وکړ او ويې ويل چې

يد تر هغه پورې د تدارک يوه کمېټه فعاله وي چې تر څو کار لپاره بادې 

د غونډې برخوالو له  پورې د جمهور رييس تقنيني فرمان عملي شوی نه وي.

خپل تقنيني فرمان ژر تر ژره  جمهور رييس څخه په ټينګه غوښتنه وکړه چې

لومړنۍ تذکره واخلي  عملي کړي او د راتلونکې شنبې پر ورځ دې په خپله

له مشرانو جرګې  دا پروسه پيل کړي. غونډې ه دې ډېر ژر عملاً او دې سر 

اساسي قانون  څخه وغوښتل چې د ولسي جرګې دا ناقانونه پرېکړه رد او د

ډاګه کړه  مطابق ګام پورته کړي. د غونډې برخوالو په يوه خوله د ولت ته په

 وېش چې که د راتلونکې اوونۍ تر پايه د اساسي قانون مطابق د تذکرو د

 لړۍ عملًا پيل نه کړي، نو په ټول هېواد کې به لوی لوی لاريونونه پيل

د غونډې برخوالو وويل چې دوی به د خپلو مظاهرو لړۍ له ملي  .کړي

ارګانونو  هغو شورا څخه پيلوي، ولايتونو ته به يې غځوي او همدارنګه د ټولو

 لري. مسووليتدروازې به ټکوي چې د قانون د پلي کولو 

 خبره هم په ډاګه اعلان کړه چې د ملي او اسلامي هويت و داګډونوال

لپاره هر ډول قربانۍ ته حاضر دي او په دې برخه کې د هېڅ جابر، غاصب 

غونډې د برخوالو له د دې  د غونډې په پای کې .پرديپال پروا نه لري او

لپاره د تدارک يوه کمېټه هم  د ملي او اسلامي هويت د ملاتړجملې څخه 

په راتلونکي کې د  تياري او داو طلب ډول غوره شوه چې دوی بهپه اخ

 .ملي هويت اړوند کارونه تعقيبوي تذکرې او

هېوادوال کولای شي د پاتې کارونو او راتلونکو پرمختياوو لپاره د تدارک 

 :کمېټې له لاندې ښاغلو داو طلبو غړو سره اړيکي ونيسي

  4799159471 –خير الله شينواری  -۷

 4781781544 -تظار خادمان -۱

 4744441311 -شفيع اعظم -۵

 4728745555 –صفت ځواک  -۴

 4777844411 -فيض محمد ځلاند -۳

 4744651448 –ضياء الرحمن ضياء  -۷

 4747676434 –خيبر ستوری  -۱

 4744547962 -ذبيح الله هېوادوال -۰

 4729314383 –اول ګل احمدزی  -۹

 ۸۱۰۸۵۸۷۹۵۷ -محمد ادريس همت– ۷۸

ملي  تر دې وروسته د تدارک کمېټې غړو خپل کارونه سره ووېشل او د

 مظاهرې لپاره د چمتوالي هڅې پيل کړې. د شورا مخې ته يې

 د ملي شورا مخې ته لاريون

کله چې ولسي جرګې د برېښنايي تذکرو په باب د جمهور رييس تقنيني 

نونه راوپارېدل. د فرمان رد کړ، نو يو ځل بيا د ولسي جرګې پر وړاندې غبرګو 

د ملي  او يو شمېر نورو ځوانانو الت ګوندعدغبرګونونو په دې نوې څپه کې 

هویت )افغانیت ( او )اسلامیت( د ساتنې په موخه لاریون تر سره او اسلامي 

 کړ.

تنو  وعدالت ګوند د سلګون ټهېنن سهار چهارشنبه د لړم میاشتې لسمه ن

ترسره کړ، په دې لاريون پراخ لاریون  هد ملي شورا مخې ت ځوانانو په ملتیا

 .با احساسه ځوانانو ګډون کړی و يو شمېر د هیواد غړو اود عدالت ګوند  کې

 

خواني ودانۍ له دروازې څخه لسو بجو د ملي شورا پ رلاریون د سهار پ

 ربې هویته تذکرې نه اخلو ، مرګ د پارلمان پ)و، لاریون کوونکو پیل ش

مزدورو، او بې هویته وکیلانو، ولسي جرګه دې  رګ پ، مر پردیپالو وکیلانو

او نورو شعارونو په  (جاسوسانو رمنحل شي ، مرګ د ایران او پاکستان پ

 ودانۍ مخې ته ورسوه. ېورکولو سره ځان د ملي شورا د نو 

ولسي جرګې  لهد عدالت ګوند رهبري شورا غړو د لاریون په ترڅ کې 

غوښتنه وکړه چې د ولسي جرګې څخه د یادې موضوع په اړه د وضاحت 

په موخه د ولسي جرګې لومړي  لوخوا د ځواب ورکو ه اداري پلاوي ل

وکیل نادرخان کټوازی، وکیل  ۍپه مشر  يمرستیال حاجي نذیر احمدز 

عبیدالله بارکزی، وکیل مخدوم، وکیله سنګین، وکیل ابراهیم غښتلی د 

عدالت ګوند  لهی لاریون مخې ته حاضر شول او د موضوع په اړه یې لومړ 

عدالت  لهلاریون کوونکو څخه مننه وکړه او ژمنه یې وکړه چې دوی به تل او 

اوږه ولاړ وي او زیاته یې کړه چې  رګوند سره په دې حقه داعیه کې اوږه پ

افغان ولس  رمې څخه پرته پیژند پاڼې پيافغان کل لهشي کولی ه څوک نېه

ه رهبري شورا له خوا یو څو مادد لاریون په پای کې د عدالت ګوند  .ومني

چې  صادر شویزه پریکړه لیک هم د ولسي جرګې د دغه اقدام په باره کې ي

 :متن یې په لاندې ډول دی

. د ولسي جرګې زیات شمېر پردیپاله وکیلانو یو ځل بیا ملي خیانت ۷

مې مادې پرضد یې  (۴) د وکړ او د ملت د طبعیت خلاف او د اساسي قانون

حذف کړه. موږ دا خاینانه پرېکړه کليمه او تذکرو څخه یې افغان  پرېکړه وکړه

 غندو او ملت به ورسره حسابي کوي.

. مشرانو جرګې نه په کلکه غواړو چې د ولسي جرګې وروستۍ پرېکړه ۱

 رد کړي، ځکه یاده پرېکړه د قانون خلاف ده.

ژر . حکومت او د تذکرو اداره باید د ولسمشر د تقنیني فرمان له مخې ۵

 تر ژره د تذکرو وېش پیل کړي.

رته مشرانو جرګې هم، د قانون او ولس د طبعیت او غوښتنې ې. که چ۴

خلاف پرېکړه وکړه! موږ به په ټول هېواد کې په پراخو لاریونونو لاس پورې 

 کړو.

بې هویته تذکره وانخلي، ځکه اسلامیت او افغانیت به څ افغان ې. ه۳

 ږو.ې. په هېڅ صورت ترې نه تېر زموږ ارزښتونه او سرې کرښې دي

 تل دې وي افغانستان

 ژوندي دې وي د عدالت لارویان

 بسم الله الرحمن الرحيم

 ديني عزت او ملي هويت د

 خبرتيا ولسي لاريوند ه ننګ په

 

 (مه نېټه خپره شوې ده.۷م( کال د نومبر پر )۱۸۷۱دا خبرتيا د )

هېوادپال حرکتونه، په هېواد کې ځينې فعال اسلامپال، ملتپال او 

خوځښتونه او قومي شوراګانې غواړي، د اسلاميت او افغانيت؛ د  سیاسي

عزت په ننګه د ملي شورا مخې ته يو پراخ لاريون تر سره  خپل ديني او ملي

اسلامپالو، هېوادپالو او ملتپالو افغانانو څخه په ډېر درنښت هيله  کړي، له ټولو

کې ګډون وکړي او په دې ډول خپل په دې پراخ ولسي لاريون  کېږي چې

او رسالت ترسره ، د هويت دښمنه عناصرو توطيې او  مسووليتملي او ديني 

 .خپل افغاني او اسلامي غيرت اثبات کړي دسيسې شنډې او يو ځل بيا

  په درنښت

 د ديني عزت او ملي هويت په ننګه

 د ولسي لاريون د تدارک کمېټه

 بجې( ۹مه، چهار شنبه سهار )(۷۱رب )ل کال د عق ۷۵۹۷نېټه او وخت: د 

 د لاريون مسير: دارلامان واټ، د ملي شورا پر لوري

 لاريون ولسي د اسلاميت او افغانیت په ننګه

 

ل( کال د لړم له ۷۵۹۷چې د )(مه ۰م( کال د نومبر پر )۱۸۷۱د )

ترسره لاريون  پراخ د ملي شورا مخې ته (مې نېټې سره سمون خوري،۷۱)

يون په دارالامان واټ کې له علاوالدين پارک څخه پيل او د . دا لارشو

يوه دارالامان تاريخي ماڼۍ ته ورڅېرمه د ملي شورا د نوې ودانۍ مخې ته د 

پرېکړه ليک په صادرولو سره پايته ورسېده. جزييات يې په دې راپور کې 

 ولولئ!

راګانو بېلابېلو مدني ټولنو او قومي شو  د افغانستان ملي تحريک په ګډون

لاريون وکړ. د لاريونونو دا لړۍ چې له تېرو  نن يو ځل بيا د افغانيت په ننګه

وخت په تېرېدو سره يې ملاتړ زياتېږي، ان  پنځو کلونو راهيسې پيل شوې، د

جنګسالارانو له وېرې او يا هم د خپل  هغه ډلې او اشخاص چې پخوا يې د

ځان نه نږدې کاوه، هغوی  داعيې سره مقام او موقف د ساتنې لپاره له دې

لاريون په تېرو پنځو کلونو کې د  هم اوس پر دې حقانيت پوهېدلي. نننی

او مظاهرو د لړۍ يوه کړۍ ده.  رزوملتپالنې او اسلامپالنې لپاره د شعوري مبا

کې ګډون وکړ. مظاهره سهار  نن په زرګونو هېوادوالو په دې شعوري لاريون

په دارالامان واټ کې له  متره لرېنيم کيلو ې له ملي شورا څخه پنځه لس بج

افغانيت او اسلاميت  سره د الو ځانونوعلاوالدين پارک څخه پيل شوه. لاريونو 

بيا په  مظاهره .لېږدول په ملاتړ په لسګونو شعارونه او په سلګونو ملي بيرغونه

هلته ورته ولسي جرګې  هوره پورې ورسېدل خوليتر د ملي شورا  دپلي مزل 

په مشرۍ يو  (قادرځاځي)لومړي منشي د جرګې د دې  استازۍ لېخپ په

چې په هغه هيئت کې د ولسي جرګې غړي قدرت الله سهاک،  هئيت راولېږه

نيازۍ، ارين يون، راضيه منګل، ناجيه بابکرخېل او يوشمېر  نعيم زوی، نسيمه

 له لاريونوالو سره ژمنه وکړه چې ستاسو غوښتنې به شامل وو. هيئتغړي نور 

موږ خپله هم درسره په دې داعيه کې هم نظره او  ولسي جرګې ته ورسوو او

استازۍ مجيب الرحمن لحاظ د مظاهرې د  نوالو پهو ملګري وو. بيا د لاري

 پرېکړه ليک په دې ډول و: برخوالو پرېکړه ليک ولوست،

 بسم الله الرحمن الرحيم

 د هويت په تذکره کې

 ننګهد افغانيت او اسلاميت د ليکلو په 

 د لاريونوالو پرېکړه ليک

مه نېټه د بېلابېلو مدني ټولنو، قومي (۷۱ل( کال د لړم پر )۷۵۹۷د )

او ملي خوځښتونو په استازۍ ګڼ شمېر هېوادوالو د ملي شورا  شوراګانو

کې د افغانيت او اسلاميت د ثبت او ليکلو  هويت په تذکرو مخې ته د ملي

 :لاندې پرېکړه ليک يې صادر کړلاريون وکړ او دغه  په موخه يو پراخ

ثبت قانون کې ملي شورا په خپلې پخوانۍ  د نفوسو د احوالو د -۷

مه نېټه خپله پرېکړه (۰کال د عقرب پر ) ل(۷۵۹۷) د پرېکړې او ولسي جرګې

مادو محتوا په پام کې نه ده نيولې، دا  او نورو کې د اساسي قانون د څلورمې

محتوا مخالفې دي، نو ځکه خو د ولس  ټولې پرېکړې يې د اساسي قانون د

 .او اساسي قانون له نظره مردودې دي

مشرانو جرګې څخه غواړو چې د نفوسو د  په لومړي ګام کې موږ -۱

قانون په باب د ولسي جرګې ناقانونه پرېکړه رد او په دې اړه د  احوالو د ثبت

 !او تصويب کړيتاييد  تقنيني فرمان جمهور رييس

او تاييد  رييس د تقنيني فرمان د ګې له خوا د جمهورد مشرانو جر  -۵

هيئت او غړو څخه  تصويب په حالت کې موږ د ولسي جرګې له رييسه

مشرانو جرګې ته د  غوښتنه کوو چې د نفوسو د احوالو د ثبت قانون په اړه،

وټاکي  ګډ هيئت لپاره د ولسي جرګې د هيئت په ترکيب کې داسې اشخاص

ګټو، ملي وحدت او اساسي قانون ته ژمن وي، ملت چې د افغانستان ملي 

 .او اسلام ضد اشخاص به دې ترکيب کې نه شو منلای ضد

او تصويب په تاييد  خوا د جمهور رييس د فرمان د د مشرانو جرګې له -۴

څخه په کمېسيون مشرانو جرګې له مشترک  حالت کې د ولسي جرګې او

د ثبت قانون په باب د احوالو  جدي ډول غوښتنه کوو چې د نفوسو د

او تصويب تاييد  دی، جمهور رييس دغه تقنيني فرمان چې همدا اوس نافذ

څخه په ګټې  کړي او پرې نه ږدي چې مغرض اشخاص د ملي شورا له موقف

 .اخيستنې تر دې زيات د ملت د سر ګردانۍ سبب شي

په ډاګه ملي شورا ته اعلانوي چې اسلاميت او افغانيت  لاريونوال -۳

دی، دا مو سرې کرښې دي، له دې ارزښتونو  زموږ ديني او ملي هويت

اساسي قانون موږ ته دا ارزښتونه راکړي،  څخه تېرېدی نه شو، الهي قانون او

چل، مهارت، درغلۍ، زور، فشار او د  اجازه نه ورکوو چې پهد دې  هېچا ته

ساتنې  ارزښتونو دد دې  کړي. پرديو په لمسون زموږ دا ارزښتونه زيانمن

منحوسه کرښه پر  يادونه هم کوي چې د ډيورنډد دې  ترڅنګ لاريونوال

کرښه ده او هېڅ  افغانانو باندې د انګرېزي ښکېلاک له خوا په زوره تپل شوې

په دې اړه هم  افغان ته د منلو وړ نه ده، له ملي شورا څخه غوښتنه کوو چې

ګډون هېڅ  سفير په په خپله شورا کې او هم له شورا څخه بهر د انګرېز د

 .ورنه کړي کورني او بهرني شخص او ارګان ته د نامسولانه خبرو اجازه

قانوني  لاريونوال ملي شورا ته په ډاګه وايي چې که چېرې د دوی -۷

 غوښتنې ونه منل شي او ملي شورا بيا هم د اساسي قانون خلاف پرېکړو ته

 و ته دوام ورکړي او هم بهدوام ورکړي، نو هم به خپلو قانوني مدني اعتراضون

 پر ملي شورا په تېره بيا پر ولسي جرګه، عدلي او قضايي ارګانونو کې خپل

ترڅنګه له حکومت او ولسمشر څخه هم په ټينګه د دې  عرايض ثبت کړي.

چې په دې برخه کې نافذ شوی تقنيني فرمان ژر تر ژره عملي  غوښتنه کوو

 .کړي

 ريا په هيلهد افغانيت او اسلاميت د ځلا او ب

 په درنښت

 د اسلاميت او افغانيت په ننګه راولاړ شوي لاريونوال

لاريونوالو په استازۍ يو شل کسيز هيئت د ولسي جرګې له  وروسته د

چې په ترکيب کې يې قادر ځاځی، قدرت الله سهاک، ارين يون،  هيئت سره

ولسي  يوځای د شامل وو،  ځينې نور وکيلان نسيمه نيازۍ، راضيه منګل او

او  جرګې مقر ته لاړل او هلته يې يو ځل بيا د هويت په تذکره کې د افغانيت

 او تعقيب په باب هر اړخيزتاييد  اسلاميت د ليکلو او د ولسمشر د فرمان د

داعيې د تعقيب د دې  يو ځل بيا د ولسي جرګې هئيت او دلته  کړبحث و 

روسته د ولسي جرګې له تکرار کړه. د لاريونوالو استازي و  لپاره خپله ژمنه

مشرانو جرګې ته لاړل، هلته يې د محمد عالم ايزديار په  هئيت سره يوځای

يسانو په ګډه جرګه کې ګډون وکړ يکمېسيونونو د ر مشرۍ د مشرانو جرګې د

ته وړاندې کړ. د مشرانو جرګې مرستيال د  او خپل پرېکړه ليک يې هغو

وږ به ستاسې غوښتنې په چې م يسانو په استازۍ وويلييادې جرګې د ر

عمومي غونډه کې کومه  اجنډا کې شاملې کړو او ټولو سناتورانو چې په

څرګند کړ چې تر  يسانو هم ډاډيپرېکړه وکړه، هغه به منو. د کمېسيونونو ر

 په مشرانو جرګه کې پر دې موضوع څومره بحث شوی اکثره ځايه چې کومه

د احوالو د ثبت  ود نفوس سناتور صاحبان مثبت نظر لري، ډاډ درکوو چې

له خوا د يوه تقنيني فرمان په نتيجه کې نافذ رييس جمهور  قانون چې د

شي، لاريونوالو د دواړو جرګو له هئيتونو څخه  هغه به تصويب ،شوی

وروسته بايد هم دواړه جرګې په تاييد  مثبت وغوښتل چې د مشرانو جرګې تر

دا ستونزه  بالاخرهه وکړي او پرېکړ  مشترک کمېسيون کې په دې باب مثبته

 .نوره پايته ورسوي

 او ملي هويت زابل

(مه نېټه په زابل کې د ملي هويت په ۷۷م( کال د نومبر پر )۱۸۷۱د )

د ليکلو کليمې ننګه لاريون وشو.  دوی په برېښنايي پېژندپاڼو کې د افغان 

 ننګه وکړه.

په (مه شنبه ۱۸)ل( کال د لړم ۷۵۹۷وېبپاڼه وايي، چې د ) اسيا ینن ټک

 .زابل ولایت کې هم په تذکرو کې د اسلام او افغان په ملاتړ لاریون وشو

دغه لاریون چې سهار پر نهه بجې د شاه جوی ولسوالۍ په بازار کې پیل 

 .بجې پای ته ورسید ۷۱و، پر  یشو 

مه ولسي جرګې په عمومي غونډه کې په (۵۸) رد تېرې اکتوبر میاشتې پ

پر ضد رایه ورکړه، چې د مدني ټولنو کليمو سلام او افغان پېژندپاڼو کې د ا

 .سخت غبرګون وښود پرې استازو

د بېلابېلو ټولنو استازو لاریون کړی و او په  هم تېره اوونۍ په کابل کې

 .د زیاتولو غوښتنه کولهکليمو پېژندپاڼو کې یې د اسلام او افغان 

 افغانيت او اسلاميت، د کونړ عالمان

ل( کال د عقرب ۷۵۹۷(مه چې د )۷۱م( کال د نومبر )۱۸۷۱د ) نن

اسعداباد ښار په   د کونړ ولايت (مې نېټې سره سمون خوري،۱۷مياشتې له )

پاڼو کې د خوا په پيژنده ل دينی علماوو او مدرسو د زده کوونکو کی د

ضد چې د  روکيلانو پ هغو رېشم يواسلاميت او افغانيت د نه ليکلو او 

وشوه، په  پرتمينه مظاهره ،دي فغانيت ضد کسانو ملاتړ کې ولاړاسلاميت او ا

زمونږ غږ  که حکومت ويل او ويې وکړې ېخبر  ولماناع دې لاريون کې ګڼو

دوی په يوه غږ په  و.ارګ تر دروازې ورسو  اواز د به خپل موږ ي،وانه ور 

 د ليکلو غوښتنه کوله.کليمو پېژندپاڼو کې د اسلام او افغان 

 و په اړه يو ځل بياد تذکر 

 يوه يادونه او يوه مننه

ل( کال د لړم ۷۵۹۷(مه نېټه چې د )۷۹م( کال د نومبر پر )۱۸۷۱د )

شورا مشرانو جرګې په  د ملي(مې نېټې سره سمون خوري، ۱۰مياشتې )

قانون په اړه د جمهور  خپلې عمومي غونډه کې د نفوسو د احوالو د ثبت

په اتفاق تاييد کړ  سپينې رايې پرته د رايوهغه تقنيني فرمان له يوې رييس 

شوی و. د  مه نېټه د ولسي جرګې له خوا رد( ۰چې د همدې مياشتې پر )

پر  ولسي جرګې د پرېکړې په باب ګڼ شمېر هېوادوالو او مدني خوځښتونو

 خپل وخت اعتراضونه وکړل او دا اعتراضونه د ملي شورا تر دروازو پورې هم

 د خلکو د مدني اعتراضونو په غبرګون کې د ولسيورسېدل. مشرانو جرګې 

جرګې د پرېکړې په باب ويلي وو چې د ولسي جرګې پرېکړه د اساسي قانون 

محتوياتو خلاف ده او دوی به يې له قانوني پروسيجر سره سم په خپله  د

غونډه کې رد کړي. مشرانو جرګې له ولس سره خپله ژمنه عملي کړه.  عمومي

 .رې په کار ده چې له قانون سره سم ګام يې پورته کړمننه ت نو ځکه خو

ملي تحريک د يوه ملي، مدني، فرهنګي او ټولنيز خوځښت  د افغانستان

د  دا مثبت او قانوني ګام ستايي، مننه ترې کوي او په توګه د مشرانو جرګې

نفوسو د احوالو د ثبت قانون په اړه له ولسي  ترڅنګ يادونه کوي چې ددې 

ته هم اسلامپاله او ملتپاله سناتوران  راتلونکي ګډ کمېسيونجرګې سره 

داعيه تعقيب او له اساسي قانون  ورولېږي چې هلته هم په ښه ډول دا ملي

ټينګه غوښتنه کوو چې تر  سره سمه پرېکړه وشي. له ولسي جرګې څخه هم په

کمېسيون ته دې  دې زيات دې د ملت د سردردۍ سبب نه ګرځي او ګډ

اسلامي  ورولېږي چې هم له قانونه باخبره وي او هم ملي او داسې اشخاص

 .هويت ته ژمن وي

 

کار ده چې په تېرو پنځو  له خپلو ګرانو هېوادوالو څخه هم ډېره مننه په

تدبير سره تعقيب کړه  کلونو کې يې د خپل ديني او ملي هويت مسله په ښه

تېرو مبارزو په ې د د او په دقت سره يې د پرديو د دسیسو مخه ونيوله، خو

جرګې په  تعقيب يو ځل بيا پر خپل ملت غږ کوو چې که څه هم د مشرانو

 نننۍ پرېکړې سره په دې برخه کې مثبت پرمختګ رامنځته شوی او خبره په

ښه ډول مثبت لوري ته روانه ده، خو دې سره سره بيا هم موږ بايد ګډ 

پرې نږدو چې په  او د ولسي جرګې حرکت په دقيق ډول وڅارو او کمېسيون

رامنځته شوی پرمختګ يو ځل بيا له توطيو او دسيسو سره  دې برخه کې

 .مخامخ شي

 د ملي او اسلامي هويت د ځلا او بريا په هيله

 په درنښت

 د افغانستان ملي تحريک دارالانشاء

 د مشرانو جرګې له مشرتابه

 څخه مننه او د هغو ستاينه

لړم ل( کال د ۷۵۹۷نېټه چې د )(مه ۷۹م( کال د نومبر پر )۱۸۷۱د )

عمومي غونډې  (مې نېټې سره سمون خوري، د مشرانو جرګې۱۰مياشتې له )

له يوې سپينې رايې پرته د رايو په اتفاق د نفوسو د احوالو د ثبت قانون په 

باب د جمهور رييس فرمان تاييد کړ. دا کار د زياتو هېوادوالو د خوښۍ 

هيئت د مشرانو جرګې مشرتابه ته مشرتابه  کسبب شو. د افغانستان ملي تحري

ل( کال د لړم مياشتې پر ۷۵۹۷د درناوي او له هغوی څخه د مننې په پار د )

(مه نېټه يانې د ياد قانون تر تاييد يوه ورځ وروسته د مشرانو جرګې له ۱۹)

هادي مسلميار سره وکتل. د ملي تحريک په هيئت کې الفضل ښاغلي رييس 

عيل يون، ضياءالرحمن ضياء، څړبڼ هدايي، وفاالرحمن پوهاند محمد اسم

وفا، مطيع الله ساپی، قدرت الله بدلون، شاهد الکوزی، ډاکتر خيبر سهاک، 

مجيب الرحمن لحاظ، محبت الله حيات، فياض حميد او يو شمېر نور 

انډيوالان شامل وو. لومړی مو له مسلميار صيب څخه مننه وکړه او بيا مو ورته 

د دې  تاسو په واسطه د مشرانو جرګې له ټولو غړو څخه د هغویوويل چې س

جرئت له امله مننه کوو. يو ملي ګام مو اوچت کړ. مسلميار صيب په  ملي

 دا زموږ د ټولو ګډ کار دی او ملي فريضه مو ده. بيا خپل نوبت وويل چې 

مه يې دا له ټولو هغو اشخاصو او حرکتونو څخه مننه وکړه چې تر دې د يې

  موضوع تعقيب کړې او مبارزه يې کړې ده.ملي

 د برېښنايي تذکرو د برخليک ټاکنې په 

 د افغانستان ملي تحريک غوښتنه  حساسو شېبو کې

 

ل( ۷۵۹۷(مه نېټه چې د )۷۷م( کال د ډسمبر پر )۱۸۷۱دا اعلاميه د )

 ليکل شوې ده. ،(مې نېټې سره سمون خوري۱۳له )لېندۍ کال د 

ېوادوال خبر دي له تېرو نږدې پنځو کلونو له څنګه چې ټول ه

شمېر کورنيو او بهرنيو کړيو له خوا هڅه کېږي چې هېواد کې  راهيسې، د يو

قانوني وېش له ځنډ او خنډ سره مخامخ کړي. دوی په  د برېښنايي تذکرو

او نورو دولتي ارګانونو کې د چل او فريب له  تېرو کلونو کې په ملي شورا

افغانيت د مخنيوي په خاطر په تذکرو کې د  اسلاميت اولارې هڅه وکړه، د 

کړي، خو څرنګه چې په تېرو څلورو  )دين( او )ملت( ستون ته ځای ور نه

ګډون ګڼ شمېر ملي  پنځو کلونو کې د افغانستان ملي تحريک په

ټول هېواد کې ګڼ  خوځښتونو، هېوادپالو، اسلامپالو او ملتپالو افغانانو په

اساسي  کړل او په دې برخه کې يې د اساسي قانون دشمېر لاريونونه و 

 لاسوند په ګډون ګڼ شمېر حقوقي دلايل وړاندې کړل او د هويت په تذکرو

افغانيت د ليکنې حقانيت تثبيت کړ، نو جمهور رييس  کې يې د اسلاميت او

ملي داعيې ته په پام سره يو تقنيني فرمان صادر کړ چې د هغه له  هم دغې

ويت په تذکره کې د )دين(،)ملت( او )قوم( ستونونه وليکل ه مخې بايد د

خلکو غوښتنو ته مثبت ځواب وويل شي. ولسي جرګې  شي او په دې ډول د

رد  تقنيني فرمانرييس مهارت له لارې د جمهور  يو ځل بيا د چل، فريب او

هېوادوالو لاريونونه پيل کړل، خو مشرانو  کړ، په مقابل کې يې يو ځل بيا

اساسي قانون له حکم سره سم د جمهور  ملي دريځ په خپلولو سره د جرګې د

فرمان برخليک د دواړو جرګو د دې  کړ. دې سرهتاييد  رييس تقنيني فرمان

مشترک کمېسيون ته  يو مشترک کمېسيون ته محول شو. دواړو جرګو دې

مه ( ۱۱پر )  خپل اته اته کسيز هيئت وټاکه. ټاکل شوې ده د قوس مياشتې

پرېکړه  د دوشنبې پر ورځ مشترک کمېسيون په دې باب خپله وروستۍ ،نېټه

 :وکړي. د دې مشترک کمېسيون غړي په دې ډول دي

جرګې هيئت: ميرداد نجرابي، سخي مشواڼی، محمود  د ولسي

اخندزاده، عبدالقيوم سجادي، ناجيه ايماق،  سليمانخېل، عبدالحی

 .هاشم اورتاق عبدالودود پيمان او انجنير محمد

هيئت: ډاکتر فيصل سميع، حاجي لطف الله بابا، نجيبه  د مشرانو جرګې

عبدالطيف نهضتيار، محمد حسن هوتک، هاشم  حسيني، صديقه بلخي،

 .ګلالۍ اکبري الکوزی او

 
 ګډد دې  د افغانستان ملي تحريک په لومړي ګام کې د ملي شورا

 هتر دې زياتکمېسيون له هيئت څخه په ډېر درنښت هيله کوي چې خبره 

ونه باسي، د اساسي قانون له احکامو سره سم په دې برخه کې د  جنجال ته

کړي. له دې پرته به ولس يو تاييد  شوی تقنيني فرمان صادررييس جمهور 

په دې برخه کې بيا  او اعتراضونو لاس پورې کړي او که پر لاريونونو ځل بيا

ې د همدغه مشترک کمېسيون به ي مسووليترامنځته شوه، نو  هره ناوړه پېښه

وي چې د ملي هويت د حذف لپاره يې ناقانونه هڅه  د هغو افرادو پر غاړه

 .کړې ده

په ډېر درنښت هيله کوو چې په ملي شورا کې پر يادو  له ولس څخه هم

اجتماعي او قانوني فشار راوړي چې له اساسي  وکيلانو خپل اخلاقي،( ۷۷)

 .قانون سره سم ګام پورته کړي

پای کې يو ځل بيا يادونه کوو چې د ملي هويت په برخه کې د هېڅ  په

او اشخاصو درغلي او ناقانونه پرېکړه نه منو، تر دې وړاندې که  ډلې، شخص

او نورو دولتي ارګانونو کې د ملي هويت مخالفين په اسانۍ سره  په ملي شورا

مه دې کمېسيون کې بيا هم خدای  و که اوس پهنتشخيصېدلای،  ولنه ش

ګډونوال د ملت د ارادې او اساسي قانون خلاف پرېکړه وکړي،  کړه اکثريت

 .لري چې له اساسي قانون سره سم ورسره چلند وکړي نو ټول ملت حق

دا اعلاميه ضروري وګڼله چې هم په ملت کې  ملي تحريک په دې خاطر

ه ))استازو(( ته يو ځل بيا دا ملي داعيه ورياد ملي خوځښتونه او هم د ملت

شوې ربړه د اساسي قانون له روحيې سره  کړي او په دې برخه کې راولاړه

 .سم حل کړي

 د اسلاميت ، افغانيت او ملي وحدت د بريا په هيله

 په درنښت

 د افغانستان ملي تحريک دارالانشاء

 مه(۱۳ندۍ )ېل( کال د ل۷۵۹۷د )

 افغانستان -کابل

 يايو ملي ګام، يو قانوني اقدام او يوه ملي بر

 

( کال د ۷۵۹۷چې د )(مه ۷۰م( کال د ډسمبر پر )۱۸۷۱دا ليک د )

د ملي شورا د هغه ګډ کمېسیون  (مې نېټې سره سمون خوري،۱۱ندۍ له )ېل

د پرېکړې د تاييد په باب خپور شوی چې د رايو په اتفاق سره يې د تذکرو 

 په اړه د جمهور رييس تقنيني فرمان تاييد کړ.

وال خبر دي، د ملي هويت د تذکرو پر سر له لکه څنګه چې ټول هېواد

راهيسې د حکومت، ملي شورا او ملتپالو افغانانو ترمنځ جنجالونه  پنځو کلونو

اسلامپالو او ملتپالو افغانانو غوښتل چې د ملي هويت په تذکرو کې  .روان وو

او )ملت( ستون وليکل شي او په دې ډول دې د تذکرې پر  دې د )دين(

او )افغانيت( لیکل حتمي شي. په حکومت او ملي  سلاميت(لومړي مخ د )ا

هڅه کوله چې په تذکره کې د دغو دوو  شورا کې يو شمېر پرديپالو کړيو

ل( کال ۷۵۹۸) لهونيسي. ملي حرکتونو  سترو معنوي ارزښتونو د ليکلو مخه

وروسته خبره ګڼو مظاهرو او  راهيسې پر ملي مبارزو لاس پورې کړ،

لسګونو مظاهرې وشوې، تېر  تله او د هېوادوالو له خوا پهاحتجاجونو ته وو 

فرمان صادر کړ چې د  کال جمهور رييس اشرف غني په دې باب يو تقنيني

وليکل شي او په  هويت په تذکره کې دې د )دين(، )ملت( او )قوم( ستونونه

جمهور  دې ډول دې د ټولو هېوادوالو غوښتنو ته مثبت ځواب وويل شي. د

 رمان بايد پر خپل وخت عملي شوی وای، خو بيا هم د بېلابېلورييس دا ف

 (ل۷۵۹۷)عواملو له امله دې فرمان عملي بڼه خپله نه کړه او ولسي جرګې د 

فرمان رد کړ. دې سره رييس مه نېټه د جمهور ( ۰)عقرت مياشتې( پر ) کال د

د ملي تحريک په ګډون يو زيات شمېر هېوادوالو او ملي  يوځل بيا

ولايتونو کې لاريونونه وکړل. مشرانو جرګې دغو نورو  ونو په کابل اوخوځښت

کال د )عقرب(  (ل۷۵۹۷)ته په پام سره د  مظاهرو او د خلکو غبرګونونو

کې د رايو په غوڅ اکثريت سره  مې نېټې په عمومي غونډه(۱۰مياشتې د )

ې کړ. د مشرانو جرګې له د په دې باب د جمهور رييس تقنيني فرمان تاييد

جرګې ګډ کمېسیون  فرمان برخليک د ولسي او مشرانود دې  پرېکړې سره سم

ته  نو ته محول شو. دواړو جرګو خپل اته اته تنه غړي دې ګډ کمېسی

 تنو حاضرو غړو د( ۷۱ورمعرفي کړل او د ټولو شپاړسو غړو له جملې څخه )

 ا د ګډکړ. د ملي شور تاييد  رايو په اتفاق سره د جمهور رييس تقنيني فرمان

 کمېسیون په دې قانوني پرېکړې سره هغه ستونزه چې له پنځو کلونو راهيسې

 .رامنځته شوې وه، په قانوني ډول سره حل شوه

داسې حال کې چې د ملي شورا د ګډ  د افغانستان ملي تحريک په

يې ګڼي. په جلسه کې ټولو  کمېسیون دا پرېکړه ستايي او يو قانوني عمل

سره سم يې د هويت  انی وايي، چې له اساسي قانونحاضرو غړو ته کور ود

جمهور ريیس  په تذکرو کې د ديني او ملي هويت د خونديتابه لپاره د

د تل  تقنيني فرمان ته تاييدي رايه ورکړه. د دوی دا ملي حرکت به تاريخ

 .لپاره په خپله حافظه کې خوندي وساتي

څخه د مننې  ملي شورا له ګډ کمېسیون د افغانستان ملي تحريک د

کوي چې ژر تر ژره دې د  ترڅنګ له حکومت څخه هم په ټينګه غوښتنه

نور هېڅ ډول  برېښنايي تذکرو د وېش لړۍ پيل او په دې برخه کې دې

 .پلمې او خنډ ته اجازه ور نه کړي

يو مسول ملي، اسلامي، مدني او ټولنيز  د افغانستان ملي تحريک د

فريضه ګڼي چې له ټولو هغو افغانانو،  يخوځښت په توګه دا خپله يوه اخلاق

څخه مننه وکړي چې زموږ ملي او  ملي او مدني حرکتونو او قومي شوراګانو

پيله دې حساسې ملي مسلې  ديني هويت ته د خطرونو او ګواښونو له همغه

بې درېغه شعوري او  ته متوجه وو او په دې برخه کې يې نه ستړې کېدونکې،

 ترڅنګ هغوی ته حريک له هېوادوالو څخه د مننېملي مبارزه وکړه. ملي ت

به  يادونه کوي او ډاډ ورکوي چې د دوی مادي او معنوي سرښندنېد دې 

هېڅکله د تاريخ د حافظې له ياده ونه وځي. ملي تحريک هېوادوالو سره 

کوي چې په دې برخه کې به د ملي مبارزې له پيله بيا د قانوني بريا تر  ژمنه

مې نېټې پورې ( ۱۱ل کال د ليندۍ تر ۷۵۹۷)د  وروستۍ ورځې دې

په مستند او دقيق ډول په يوه مهم اثر کې خوندي او  مبارزې او هلې ځلې

هېواد د تاريخ دغه کلونه او په هغو کې شوې  چاپ کړي او په دې ډول به د

او پيغام په توګه وړاندې کړي. له ټولو هغو  مبارزه راتلونکي نسل ته د الهام

هيله کوو چې هر چا په دې تېر پنځه کلن  او مدني فعالانو څخه هېوادوالو

اخيستې وي، له مستندو اسنادو او  ملي بهير او مبارزه کې هر ډول ونډه

ادرس راولېږي چې په دې اړه  تصويرونو سره يې يو راپور، د ملي تحريک په

 .په چاپېدونکي کتاب کې خپاره شي

به  ملي تحريک

په دې باب د ځانګړي 

ر تر چاپ وروسته د اث

يوې لويې غونډې په 

له  ترڅ کې، هم

مبارزو هېوادوالو 

څخه د مننې مراتب 

څرګند کړي، هم به په 

 دې غونډه کې ياد

کتاب ووېشي او هم 

ملي بهير سره  به پر هېوادوالو غږ وکړي چې د برېښنايي تذکرو د وېش له

 .خپله هر ډول مرسته او همکاري وکړي

 دو په هيلهد همدې ورځې د رارسې

 په درنښت

 د افغانستان ملي تحريک

 دارالانشاء

 (مه۱۱د ليندۍ )

 د ملي هويت لپاره يوه بريمينه ورځ

 له ندۍېل( کال د ل۷۵۹۷د )(مه چې ۷۰م( کال د ډسمبر )۱۸۷۱د )

د افغانستان د ديني او ملي هويت د  ې نېټې سره سمون خوري،(م۱۱)

ه. پر همدې ورځ د ملي شورا ګډ قانوني تثبيت لپاره يوه تاريخي ورځ د

له خوا د نفوسو د احوالو د ثبت  غني کمېسيون چې د جمهور رييس اشرف

پرېکړه وکړه چې په دې اړه د ياد کمېسيون قانون په باب غونډه درلودله، 

يا  ېتذکر  دجمهور رييس فرمان تاييد دی. په دې ډول د ملي هويت 

ې د يو شمېر کورنيو او بهرنيو کړيو کوم بحران چ ې په باببرېښنايي پېژند پاڼ

له خوا رامنځته شوی و او د چل، فريب، درغلۍ، زور، زر او نورو نامشروع 

لارو يې غوښتل د افغان ولس ملي هويت له ستونزو سره مخ کړي، دا بحران 

 د قانوني پروسيجر له مخې پايته ورسېد.

له غړو  چې د ملي تحريک او يو شمېر نورو ملي خوځښتونو )يون( ما

بحران له پيله بيا تر دې دمه يوه ورځ هم ارامه نه ده تېره کړې، د د دې  سره

داسې يوې بريمنې ورځې ليدل راته طبعاً د يوې تاريخي ورځې حيثيت 

(مه نېټه چې ولسي جرګې په دې اړه ۰درلود. پر هغه ورځ يانې د عقرب پر )

ناک پړاو ته د جمهور رييس فرمان رد کړ، نو خبره بل حساس او خطر 

ورسېدله، يو ځل بيا په هېواد کې د لاريونونو لړۍ پيل شوه، زيات شمېر 

يو ځل بيا د ملي شورا مخې ته مظاهره  شخصيتونو سياسي فعالانو او مخورو

وکړه. د لاريونوالو يو هيئت په دې اړه لومړی د ولسي جرګې يو هيئت او بيا 

هغوی ته يې خپل پرېکړه  يسانو له هيئت سره وکتل،يد مشرانو جرګې د ر

ليک ورکړ، مشرانو جرګې ژمنه وکړه چې دوی به په خپل عمومي مجلس کې 

(مه مشرانو جرګې له کړې ژمنې سره سم ۱۰په دې بحث وکړي. د عقرب پر )

د ګډ  .د جمهور رييس فرمان تاييد کړ، خبره بيا ګډ کمېسیون ته لاړه

 :ن لپاره دغه لاندې غړي وټاکل شولکمېسيو 

انو جرګې هيئت: ډاکتر فيصل سميع، حاجي لطف الله بابا، نجيبه د مشر 

حسيني، صديقه بلخي، عبدالطيف نهضتيار، محمد حسن هوتک، هاشم 

 .الکوزی او ګلالۍ اکبري

د ولسي جرګې هيئت: ميرداد نجرابي، سخي مشواڼی، محمود 

سليمانخېل، عبدالحی اخندزاده، عبدالقيوم سجادي، ناجيه ايماق، 

 ود پيمان او انجنير محمد هاشم اورتاق.عبدالود

د ګډ کمېسیون له غړو سره مفاهمه په کار وه، ما تر خپله وسه پورې له 

هغوی سره تماسونه ټينګ کړل او له نورو هېوادوالو مې هم وغوښتل چې په 

دې برخه کې له خپل نفوذ څخه کار واخلي. ما خپله څو ځله، له ښاغلي 

ن سليمان خېل، سخي مشواڼي، عبدالحی ډاکتر فيصل سميع، محمود خا

اخندزاده، هاشم الکوزي، حاجي لطف الله بابا او نورو سره خبرې وکړې، 

 هغوی تر وروستي حده پورې خپل ډاډ څرګند کړ.

عبدالقادر ځاځي سره مې هم منظم تماسونه درلودل. د ولسي جرګې يو 

ه هم په تماس ه بارکزي صيب، نواب منګل او نورو سر کشمېر نورو وکيلانو ل

کې وم. د قوس مياشتې په ټول بهير کې زه خورا سخت مصروف وم، )د 

( مخه ۹۸۸ارګ ناويلې خبرې( اثر مې چاپ ته تياراوه. دا اثر چې نږدې )

کېده، په يوه مياشت کې مې تر شپږ ځله زيات ايډېټ کړ، د )خادم نړۍ 

پنځه ساعته ليد( پر اثر مې هم کار کاوه، شپه او ورځ کې مې ايله څلور 

خوب کاوه، د تذکرو موضوع هم 

حساس پړاو ته رسېدلې وه، پنځه 

کلونو هڅو هم ښه ستړي کړی وم. 

په دې برخه کې د هرې منفي پېښې 

راپېښېدل بېخي دردونکي وو او 

غبرګون ښودل ورته هم اسانه کار نه 

و. نو ځکه مې د مبارزې دا شېبې 

په دقيقه تعقيبولې، کله چې د ولسي 

نېټه د ګډ کمېسيون لپاره خپل غړي مشخص کړل،  مه(۱۸د قوس پر )جرګې 

نو قادر ځاځي راته په ټلېفون کې وويل: اوس نو ستا کار دی چې له کومې 

لارې هر يو سره تماس نيسې، هر يو بايد جلا جلا وګورې، مسليمار صيب نه 

شته حج کې دی، فاروق وردګ سره هم بايد خبرې وکړې، خو ته بايد خپله 

خصاً يو يو سره تماس کې شې، د موضوع پر حقانيت او قانوني لارو چارو ش

ورسره خبرې وکړې او قناعت يې حاصل کړې، که تاسو ورسره اړيکي ولرئ، 

هغوی به پر دې پوه شي چې هم يې بهر ته ولسي ملاتړ شته او هم پرې فشار 

هم هر يو دی، نو دوی به فرمان تاييد کړي، قادر ځاځي زياته کړه، ما خپله 

سره خبرې کړي او بيا يې هم تعقيبوم، خو تاته مې ځکه خبر درکړ چې نور 

تاسو ټولو انډيوالانو ته وواياست. قادر ځاځي زیاته کړه، ميرداد نجرابي وايي 

چې موږ په راتلونکې اوونۍ کې اماده نه يو، مشترک کمېسیون لږ وځنډوئ، 

يار دی، د ولسي جرګې له قادر ځاځي وويل د مشرانو جرګې له خوا هيئت ت

خوا د ورځې تعين زما کار دی، زه بيا درته وايم چې کومه ورځ غونډه 

(مه درته ووايم. خو تر هغه پورې ۱۳ونيسو، هغه به د شنبې ورځ د قوس پر )

بايد ټول وکيل صاحبان وګورئ، هغوی پر دې خوشالېږي هم. البته هغه 

هغو سره زه خپله خبرې کوم، چې مخالف دي، پر هغو انرژي مه مصرفوه، له 

موږ چې خپل خلک منظم کړو،  ،که نتيجه يې ورنه کړه هم پسې مه ګرځه

( تنه کېږو، همدا کفايت کوي. ما د ګډ کمېسیون له غړو سره اړيکي ۹-۷۱)

تعقيبول، د شنبې پر ورځې يو ځل بيا قادر ځاځي راته زنګ وواهه، ويې 

نډه ونيسو، زه يې همدا نن ويل د دوشنبې پر ورځ به د ګډ کمېسيون غو 

مشرانو جرګې ته مکتوب لېږم، 

هغوی تيار دي، زموږ خپل 

هيئت هم بايد ورته تيار شي، 

نجرابی وايي چې زه اماده نه 

يم، دی اماده دی که نه دی، 

مهمه نه ده، د ګډ کمېسيون 

مشري هم د مشرانو جرګې د 

پر  سميع منشي ډاکتر فيصل

 غاړه ده، هغه مو مشر کړی دی.

مشري ځکه د هغوی ده چې 

هغوی د جمهور رييس فرمان په اتفاقي ډول تاييد کړی او ولسي جرګې په 

، نو ځکه خو مشري د هغوی په لاس کې ده. زما نظر رد کړی اختلافي ډول

چې څومره ژر کېږي، مشترک کمېسیون خپله غونډه دايره کړي، دا دی  خو

وطيې جوړوي، که څومره چې دا موضوع شاته کېږي، دا خلک ورته ت

څوک راځي که نه راځي خپله خوښه يې، موږ نه شو کولای يوازې د نجرابي 

نشاء ته وايم چې دارالا دی خوښې ته د ټول ملت سرنوشت پرېږدو، زه دا 

( ۹ټولو ته خبر ورکړي، نور څوک راځي که نه راځي مهمه نه ده، موږ بايد )

ي. ما ورته وويل بېخي تنه پوره کړو چې نصاب پوره شي او هغه پوره کېږ

(c) ketabton.com: The Digital Library



 ګام پر ګام له ملي هويت سره /               

317 

 

درسره موافق يم، هغه همداسې وکړل او ما خپلو تماسونو ته دوام ورکړ. د 

(مې د دوشنبې تر سهاره مې يو ځل بيا له ښاغلي ډاکتر فيصل، ۱۱قوس تر )

هاشم الکوزي، سخي مشواڼي، لطف الله بابا او محمود سلېمانخېل سره خپل 

کړ. هاشم الکوزي صيب راته  تماسونه ټينګ کړل، ټولو خپل ډاډ څرګند

وويل چې د سهار تر لمانځه وروسته مې ټولو سره تماسونه نيولي، انشاالله سره 

اخندزاده هم همدا وويل، لطف الله بابا، سخي عبدالحی ټول تيار دي. 

مشواڼي او محمود سليمانخېل هم خپل هوډ بيا تازه کړ. سخي مشواڼي وويل 

مخکې پلان جوړ کړو، د چا پلار يې هم چې دغسې چې هر کار ته مخکې تر 

موږ څخه نه شي ګټلای، ته سل په سلو کې خاطر جمع اوسه، محمود 

سليمانخېل خو راته وويل. يوولس نيمې بجې راته منتظر اوسه يا به مې مړی 

له مشترک کمېسیون څخه وځي، يا به يې  مړی وګورې يا به ښه زېری 

م لس بجې يو ځل بيا د ولسي . د دوشنبې ورځ سهار څه کوکړدرباندې 

جرګې په غونډه کې د دوی د هيئت د ځينو غړو د غير حاضرۍ او ګډ 

کمېسیون ته د نه ورتګ خبره ياده شوه. زه کابل پوهنتون کې يوې غونډې 

ته روان وم، په موټر کې مې د ولسي جرګې راډيو چالانه کړې وه. عبدالحی 

مهال يو ځل بیا دې وکيلانو اخوندزاده هم شکايت وکړ، ما غوښتل چې دا 

سره تماس ونيسم، دې وخت کې محمود سليمانخېل راته زنګ وواهه، وه 

 نه شته او ا اخندزاده بيا څه وايي چې نجرابييون صيب خبر شوې، د

دا خبره ولې عمومي  ؟صلاحيت يې چاته نه دی ورکړی، که څنګه خبره ده

هغه خو يو تن دی، ته غونډه کې يادوي، بايد نجرابي راشي که نه راځي، 

يې څه ته دلته يادوې. ما ويل ته ورته ووايه چې ته خپله جلسې ته راشه، 

نجرابي څه کوې، ده وويل زه پر لاره يم. په لاره کې مې راډيو واورېدله، ما 

ويل ته هم ژر لاړ شه، د ولسي جرګې تر غونډې وروسته  دواړه لاس په لاس 

رته زنګ وهم، ما اخندزاده صيب ته ګډ کمېسیون ته ورشئ زه خپله هم و 

ټلېفون وکړ، ټلېفون يې کار ونه کړ، سخي مشواڼي ته مې زنګ وواهه، هغه 

ټلېفون پورته کړ، ورته ومې ويل چې تاسو درې واړه او جمع هاشم اورتاق 

صيب ګډ کمېسيون ته لاړ شئ. هغه نور که ځي که نه ځي خوښه يې خپله، 

ا موضوع يو طرفه شي. هغه وويل ته خاطر خو نن بايد ضرور جلسه وشي او د

جمع اوسه، کله چې غونډه خلاصه شي ټول راټولوم او په ګډه ځو. يوولس 

تېرې نه وې  بجې په پوهنتون کې يوې غونډې کې کېناستم، څو دقيقې لا

چې محمود خان سليمانخېل زنګ وواهه، يون صيب مبارک، مبارک ومو 

ېر خوشاله و، ويې ويل ټولو په ووتم، محمود خان ډ څخهګټله، غونډې 

و. څلور مخالف چې وو، يو هم نه و فاق سره تاييد کړ، هېڅ مخالف نه ات

راغلی. زه له غونډې باندې ووتم، محمود خان سره مې ازادې خبرې وکړې، 

مننه مې ترې وکړه، هغه راته وويل اوس به نو ګډی حلالوې، ما ويل ټولو 

و قدردانی کوو. بېرته غونډې ته لاړم، لطف قدرمنو وکيلانو ته به مېلمستيا ا

الله بابا او سخي مشواڼي هم زنګونه ووهل، مبارکي يې راکړه، ما ترې مننه 

وکړه. همدا مهال مې فيسبوک ته دا خبر پورته کړ، په څو شېبو کې اکثره 

هغه هېواد مېشتي او بهرمېشتي افغانان خبر شول چې دې موضوع سره يې 

ستړيا يې په کې ګاللې وه، د مبارکيو او خوشاليو اورښت ډېره مينه لرله او 

همغه شېبه زنګ وواهه، ما ويل عاجل  هم پيل شو، ژوندون ټلوېزيون ته مې

اره پپوهنتون کې د ځينو کارونو ل پورې په خبر خپور کړئ،تر دوو بجو

معطل شوم، درې بجې ټلوېزیون ته راغلم، دلته يو شمېر ملګري دفتر کې 

وی هم ډېر خوشاله وو. مازيګر څلور بجې د مشرانو جرګې ناست وو، هغ

منشي ښاغلي ډاکتر فيصل سميع راته زنګ وواهه ما هغه ته يوولس نيمې 

سج مې ترې مننه وکړه. ده بيا په ېبجې زنګ وهلی و، ټلېفون يې بند و، په م

خپل وار مننه هم وکړه او مبارکي يې هم راکړه. تر ماښامه مې په دې اړه د 

ک يوه اعلاميه جوړه او ضياءالرحمن ضياء له فيسبوک څخه خپره کړه، تحري

د ماښام تر لمانځه وروسته کور ته راغلم، د پنځو کلونو او په تېره بيا د يوې 

وروستۍ مياشتې ستړيا مې تر ډېره حده پورته شوه. کله چې غرمه څه باندې 

غر چې مې له  يوولس بجې راته سليمانخېل د مبارکۍ زنګ وواهه، نو لکه يو

اوږو پورته شوی وي، له نوکه نيولې تر ويښتانو پورې مې ټوله ستړيا له بدنه 

ووته، پوهنتون کې د غرمې د ډوډۍ پرمهال استادانو راته وويل چې څنګه د 

ما ورته وويل له قانوني پلوه د تذکرو مشکل  ؟معمول خلاف خوشاله ښکارې

يې راکړه. کله چې د ماښام  حل شو، هغوی هم ډېر خوشاله شول او مبارکي

تر لمانځه وروسته قدرت الله بدلون له ټلوېزيونه کور ته راورسولم، نو لومړی 

مې جامې بدلې کړې، اودس مې وکړ اول مې د شکرانې دوه رکعته لمونځ 

ار وکړ، نو زه به کاداکړ، دا مې خدای سره لوز کړی و، چې که خدای)ج( دا 

وم، تر لمانځه وروسته مې مېرمن راته وويل، يې عظمت او مهربانۍ ته سر ټيټ

ما ويل دغسې  ؟ماسخوتن لمانځه ته لږ وخت پاتې، دا د څه وخت لمونځ دی

ما ويل د تذکرو په  ؟د شکرانې لمونځ مې وکړ، هغې وويل د څه په خاطر

له خدای سره مې لوز کړی و. هغه هم ډېره خوشاله شوه، هغې ته هم  ،خاطر

شمېره ټلېفونونه راتلل او مبارکۍ يې ورکولې او مننه  له نن غرمې سره سم بې

يې هم کوله فيسبوک هم مبارکيو نيولی و، له يو نيم منفي نظر پرته اکثره 

مبارکۍ ورکولې، په تېره بیا زما په  يې هېوادوال خوشاله وو او يو بل ته

ځنډ وروسته ډوډۍ تياره  يو څهادرس يې زيات مثبت شیان ليکلي وو. تر 

ما تر ډوډۍ خوړلو مخکې د ماسخوتن لمونځ اداکړ، بيا مې ډوډۍ شوه، 

وخوړه او بیا خپل چپرکټ ته پورته شوم. نور نو پرځان پوی شوی نه يم، 

خوب وړی وم. يو څه وخت وروسته له خوبه پاڅېدم، ساعت مې وکوت د 

شپې يوولس بجې دي، لومړی مې خپل ټلېفون چک کړ، په لسګونو 

راغلي وو، څرنګه چې زما د ټلېفون غږ غلی وي، نو  مسکالونه او مسيجونه

ځکه پرې پوه شوی نه وم. دوستانو ته مې بېرته ځکه ځواب نه شو ويلای 

چې ناوخته و، فيسبوک مې چک کړ، هلته هم پر ورځنيو حالاتو سربېره د 

تذکرو موضوع ښه ګرمه روانه وه. غوڅ اکثريت هېوادوال پرې خوشاله 

ملي کاروان د دې  وی چې له پيله بيا تر دې دمهوو.ګڼو دوستانو او هغ

ملګري وو، ګڼ شمېر مثبت پيغامونه او د مبارکۍ پيغامونه پورته کړي وو. له 

يو نيم پرته چې له ورايه ترې د تنګنظرۍ، کينې او بغض بوی راته نور اکثره 

نظرونه مثبت وو. د فيسبوک تر چک وروسته مې ددغه يادښت پر ليکلو پيل 

ف مې دا و چې د نن ورځې تانده خاطره راڅخه مړاوې او هېره نه وکړ، هد

شي او د هغو کسانو د خدماتو يادونه وکړم چې په دې حساسو شېبو کې يې 

اداکړ. اوس د شپې يوه نيمه بجه ده او دې  مسووليتخپل ملي او ديني 

 يادښت ته د پای ټکی ږدم.

په اړه په ځانګړي  نورې خبرې په نورو ليکنو او همدارنګه د ملي هويت

 اثر کې لوستلای شئ.

 په درنښت

 محمد اسمعيل يون

 (مه د شپې يوه نيمه بجه۱۰) لېندۍل کال د ۷۵۹۷د 

 افغانستان -زما خپل کور، لومړی مکروريان، کابل

 د افغانستان ملي تحريک خبرتيا

 

(مه نېټه خپره شوه، ټاکل ۳م( کال د جنورۍ پر )۱۸۷۰دا خبرتيا د )

په کابل کې د هويت د تذکرو په باب يوه  ېي مدې نېټې پر سباشوې د ه

کې امنيتي پېښو او د حکومت د امنيتي  غونډه جوړه شي. خو په سيمه

 چارواکو د مشورې له امله دا غونډه معطل شوه.

دلته دا ليک په دې خاطر خپروو چې راتلونکی نسل خبر شي چې د 

 کې ترسره شوې ده.ملي هويت لپاره مبارزه په څه ډول شرايطو 

د  وه؛ ملي تحريک به لکه څنګه چې مو هېوادوالو سره ژمنه کړې

 مه نېټه له بېلابېلو مدني ټولنو او ملي(۷۷د جدي پر ) ل( کال۷۵۹۷)

خوځښتونو سره د ګډې مشورې له لارې د يوې لويې ولسي غونډې په ترڅ 

حالاتو په او د هېواد د روانو د وېش د ځنډ هويت د پېژندپاڼو  کې د ملي

 .باب خپل دريځ اعلان کړي

ملي تحريک په دې باب له ولسي مشرانو او بېلابېلو ملتپالو ټولنو سره 

هم کړې وه، د غونډې لپاره وخت او ځای هم غوره شوي وو او ټاکل  مشوره

سوونو مخور شخصيتونه او ځوانان په دې غونډه کې کډون  شوې وه چې په

ړوند بنايي سيمه کې د پرونۍ پېښې او د امنيتي حوزې ا نهمې وکړي، خو د

پر ملي پوليسو د ځانمرګي بريد له امله، دا غونډه د  هغې په تعقيب تېره شپه

وځنډول شوه. د اړوندو امنيتي ځواکونو او مشرانو  يو نامعلوم وخت لپاره

خطرونه هم شته، نو که غونډه يو څه وخت  مشوره دا وه چې نور احتمالي

 د مشرانو او امنيتي، مشرتابه وي، د ملي تحريکوځنډول شي، ښه به 

نزاکتونو سره مناسبه وګڼله،  له امنيتي حساسيتونو او مشوره د وختمسوولينو 

وروسته به يې د اړتيا پر  نو ځکه يې غونډه د یو څه مودې لپاره وځنډوله او

خبر ورکول کېږي  وخت دايره کړي. په دې خاطر ټولو هغو هېوادوالو ته

غوښتل، په دې  نډې ته د راتګ بلنه ورکړل شوې وه او يا هغویچې دې غو 

ځنډول  د شنبې له ورځې څخه بل وخت ته غونډه کې ګډون وکړي. غونډه

 .شوې ده. هيله ده ټول ورونه خبر اوسي

 په درنښت

 د ملي تحريک دارالانشاء

 افغان د تاريخ په څپو کې

کله چې په ملي شورا کې ګډ کمېسيون د 

والو د ثبت قانون په باب د جمهور نفوسو د اح

رييس تقنيني فرمان تصويب کړ، نو په ولسي 

جرګه کې يو ځل بيا يو شمر تنګنظرو پرديپالو له 

دې پرېکړې سره مخالفت وښود او ان د افغان او 

افغانستان د تاريخي شاليد په باب يې يو ډول 

د پوښتنې او څرګندونې مطرح کړې. که څه هم 

خو د تان په باب بېلابېلو تاريخپوهانو څېړنې کړي دي. افغان او افغانس

د هېواد يوه مسلکي تاريخپوه د مرغومي په وروستيو کې ل( کال ۷۵۹۷)

)څېړنپوه دوکتور محمد شريف ځدراڼ( هم له تېرو څېړنو څخه يو نچوړ 

دلته يې لوستونکو دا دی  ګټور دی، رراويستی دی. دا نچوړ ډېر لنډ خو ډې

 ته وړاندې کوو:

کاله تاریخي سابقه لري او  (۱۳۸۸)نوم  (افغان)په داسې حال کې چې د 

قومونو مشترک او ملي هویت دی، خو  شتو وروڼوېپه افغانستان کې د ټولو م

مخالفت کوي. زما په نظر درې  په ولسي جرګه کې یو شمېر وکیلان ورسره

 :مهم لاملونه لري

تاریخ څخه بې خبره افغان وکیلان له خپل  لومړی لامل یې دا دی چې

څکله به ېخبر وای، نو زه باور لرم چې ه دي او که د خپل تاریخ له واقعیتونو

 .کې مخالفت نه کاوه سره په تذکروکليمې له « افغان»یې د 

نوم پښتنو ته « افغان»د  م لامل یې شاید دا وي چې یو شمېر وکیلانيدو

 .له نامه سره مخالفت کوي« افغان»نو ځکه د ، منسوبوي

پردیو اشاره وي چې زموږ د ملي هویت  یم لامل یې، کېدی شي دېدر 

نوم د « افغان»چې د  وړاندې توطیې جوړې کړي. پداسې حال کې رپ

 .نوم دی شمول د افغانستان د ټولو قومونو دویم او ملي هپښتنو پ

ویدا په سرودونو، په تواریخ هرودت او  د پښتون اصلي او لومړنی نوم د

کاله عمر (  ۷۸۸۸)مخکې ثبت او کابو  میلاده ترجغرافیا کې  د بطلیموس په

پښتون او پښتانه خطاب کړی او  لري. په تاریخي لحاظ پښتون تل ځانته د

لیکي،  (بارتولد)مؤرخ  خپل قومي هویت د پښتون په نامه معرفي کوي. لوی

جغرافیای تاریخي ایران،  چې پښتانه ځانته پښتون یا پښتانه وایي. )تذکرۀ

 (مخونه ۷۵۷او  ۷۵۸

لونه او قبیلې ېپښتني خ (۴۸۸)باندې  په تاریخونو او شجرو کې څه

کومه قبیله او څانګه نه ده را  معرفي شوي دي، خو د افغان په نامه د پښتنو

 ۴۳۳، ۴۴۷اتنوګرافۍ په باب یوه پلټنه،  پېژندل شوې. )بیلیو، د افغانستان د

خي او قومي هویت پښتون تاری مخونه( پس په اصل کې د پښتون اصلي،

 .دی

دغه راز د  نوم کله او د چا له خوا پښتنو ته استعمال شو؟« افغان»د 

د پښتنو لپاره  افغانستان د نورو قومونو لپاره کله او د چا له خوا استعمال شو؟

آثارو  نوم د لومړي ځل لپاره په هندي سانسکریټ تاریخي« افغان»د 

 م.( کې د۳۰۱-۳۸۳و )بري هات سمهیتا م.( ا۴۸۸ –ق.م.  ۳۸۸)مهاباراته 

استعمال  په شکل« اوغانا»او « اواګانا»، «اسوه غانا»، «اسواکا»پښتنو لپاره د 

او « اوغو» اوغان»شوی دی. حتی تر اوسه د افغانستان نور قومونه پښتنو ته د 

چې  خطاب کوي او ریښه یې له سانسکریت څخه پیلیږي. باید ووایم« افغان»

 غه اریایي قبایل وو چې له پښتنو سره یو ځای یې له بلخ څخه دمهاباراته ه

 .مهاجرت وکړ يلور  رهند پ

د دویم ځل لپاره په ساساني منابعو کې د  نوم« افغان»د پښتنو لپاره د 

م.( د واکمنیو پر مهال ۵۱۹-۵۸۹شاپور ) یمېم.( او در ۱۱۵-۱۷۸لومړي شاپور )

په شکل استعمال شوی « پاکانا»او  «ابګان»د نقش رستم په ډبرلیک کې د 

 مخ(۷۵۵و، پښتانه، ير دی. )کا

هـ( ۵۴۳مسعودي په خپل اثر )التنبیه والاشرف  دغه راز عربي لیکوالو،

، «ابغان»هـ.( کې پښتانه د ۷۱۰)تاریخ کامل  کې او ابن اثیر په خپل اثر

نومولي دي. د افغانستان په پارسي آثارو کې  په نامه« افغان»او « اوغان»

لومړنی اثر دی چې پښتانه یې « هـ.۵۱۱المغرب  د العالم من المشرق الیحدو »

 .د افغان په نامه را پېژندلي دي

، «اوغان» کاله وړاندې د افغانستان نور قومونه هم د (۰۸۸)دغه راز 

شوي دي چې  په نامه د بېلا بېلو مؤرخینو له خوا پېژندل« افغان»او « اوغاني»

څو ګران  اثارو نومونه او مخونه وړاندې کوم ترزه دلته په لنډ ډول د دغو 

 :هېوادوال ګټه ترې واخلي

د سیفي هروي له خوا  م۷۵۱۷-۷۵۷۰په  اثر« تاریخ نامۀ هرات»د  – ۷

کردیان د افغان په نامه يې  دونکيېکښل شوی او د هغه وخت د کندهار اوس

 مخونه(۱۸۸-۷۹۹را پېژندلي دي. )

ټوکونو کې د محمود کتبي له خوا په  دوو اثر په« تاریخ المظفر»د  – ۱

او « اوغان»قومونه د « مغول» او« هزاره»هـ. کې کښل شوی او د ۰۱۵

 (مخ۱۸۱مخ، دویم ټوک ۰۱ په نامه را پېژني. )لومړی ټوک« اوغانیانو»

یم ټوک کې څو ېاثر په در « الاخبار اولاد البشر حبیب السیر فی»د  – ۵

، ۱۰۷-۱۰۵په نامه راپېژني. ) ((غانياو ))ځلې د هزاره او مغولو قومونه د

 مخونه(۵۱۸

« اوغان»تاریخ روضة الصفا( اثر په څلورم ټوک کې د مغولو قوم د »د  – ۴

 (مخ۴۱۴په نامه را پېژني. )

په « مطلع سعدین و مجمع بحرین»اثر  عبدالرزاق سمرقندي د خپل – ۳

په « افغان» او« اوغان»، ((اوغاني)) لومړي او دویم ټوک کې ترکان او مغل د

 مخونه(۷۴۵، ۵۰۸توګه را پېژني. )

یم ټوک کې ېپه در « جغرافیای حافظ ابرو)) حافظ ابرو د خپل اثر – ۷

په توګه را معرفي « افغان»او « اوغان» او د هزاره قوم د« اوغاني»ترکان د 

 مخونه(۷۱۱-۷۱۷، ۷۳۱-۷۳۷کوي. )

د وخت لومړي  موریانوېآثار د مغولو او ت باید ووایم چې پورته تاریخي

او « اوغان»او نور قومونه د  ترک، هزاره ،لاس آثار دي چې مغول، کرد

پېژني خو له بده مرغه چې یو  کاله وړاندې موږ ته را(  ۰۸۸)په توګه « افغان»

نوم د « افغان»چې د  شمېر وکیلان له دې تاریخي واقعیت څخه خبر نه دي

ځکه له دغه نامه سره  نو ،م دیافغانستان د ټولو قومونو یو مشترک او ملي نو 

 .او اشتباه کوي حساسیت ښیي او د افغانستان د اساسي قانون پر خلاف عمل

پېړۍ کې د افغانستان د ميلادي دیارلسمه  ظفر کاخیل لیکي، چې په

شول، پښتون ځانته پښتون او  د نوم ویل پیل« افغان»ټولو قومونو لپاره د 

او هویت پښتون دی او  دوی قومي نوم ، ځکه د«افغان»پښتانه وایي او نه 

دغه راز امریکایي  مخ(۰۱د دوی یو ملي نوم او هویت ګڼل کېږي. )« افغان»

کې پښتنو ته  نوم په لومړي سر« افغان»لیکوال ارنولد فلیچر لیکي، چې د 

 ((افغان))قومونو ته غوره شو، پښتانه د« افغان»خو وروسته ټولو  ،استعمال شو

پښتون یا  رسي ژبې د لیکلو له لارې اشنا شول، دوی ځانتهله نامه سره د پا

 مخ(۷۳پښتانه وایي. )پښتانه، 

نوم د افغانستان د ټولو قومونو  ((افغان))په نتیجه کې ویلی شو چې د

راهیسې د افغانستان د ټولو قومونو  کاله(  ۰۸۸)دویم او ملي نوم دی چې له 

لو اساسي قوانینو کې پر ټولو ټو  لپاره په کار وړل شوی او د افغانستان په

او « يتافغان»تذکرو کې د  قومونو یو شان اطلاق شوی دی. هر څوک چې په

افغانستان له اساسي  سره مخالفت کوي په اصل کې دکليمو له « اسلامیت»

قضایي ارګانونو ته  قانون څخه سرغړونه ګڼل کېږي او باید د هېواد عدلي او

 معرفي شي.

 الرحيم بسم الله الرحمن

 د برېښنايي تذکرو د ځنډ په باب

 د افغانستان ملي تحريک اعلاميه

(مه نېټه ليکل شوې او په ۰۱م( کال د فبرورۍ پر )۸۱۰۲دا اعلاميه د )

دې کې حکومت ته لس ورځې وخت ورکړل شوی، چې د تذکرو په باب د 

 ګډه مصوبه عملي کړي. وروستۍ  د ملي شورا او جمهور رييس فرمان

مياشت وړاندې د  نيمه د احوالو د ثبت قانون چې نږدې يوه د نفوسو

دواړو جرګو د ګډ کمېسيون له خوا د حاضرو غړو د رايو په اتفاق  ملي شورا د

جمهور رييس له خوا توشيح شو بايد پر همغه وخت او ان په  تصويب او د

د فرمان له صدور سره سم عملي شوی وای. اوس په رييس دې اړه د جمهور 

يوه ثانيه تاخير هم د ملت د ملي ګټو خلاف  رخه کې يوه ورځ څه چېدې ب

جفا، اوس چې دا قانون په حکومت کې  عمل دی او له ملت سره يوه ستره

بهر د څو محدودو، جنګسالارانو او پرديپالو کړيو له خوا  او له حکومت څخه

رييس باندې د سياسي فشار او همدارنګه د هغه د  يرغمل شوی او جمهور

څخه پاتې شوی دی. دا کار د اساسي قانون  مضر احتياط له امله له تطبيق

رييس بې پروايي او بې تفاوتي  او نورو قوانينو پر وړاندې د جمهور

  .څرګندوي

مدني حرکت او ملي خوځښت په توګه  د افغانستان ملي تحريک د يوه

و د چې ژر تر ژره د تذکر  له جمهور رييس څخه په جدي ډول غوښتنه کوي

نورو جنګسالارانو  وېش لړۍ پيل کړي. او که دی د عطامحمد نور په شان له

خلاصه کړي  څخه وېرېږي او تذکره نه شي اخيستلای، نو ولس ته دې لاره

 چې موږ له اساسي قانون سره سم خپلې تذکرې واخلو. يو جمهور رييس

 ه سم خپلهچې له اساسي قانون، نورو نافذه قوانينو او خپل تقنيني فرمان سر 

تذکره نه شي اخيستلای، نو يوه لپه زهر دې وخوري، د مور شيدې په داسې 

حرامې دي، چې د وطن د مور حق نه شي اداکولای. موږ جمهور  انسان

په دې بهير که ځانساتي ټيم ته لس ورځې وخت ورکوو چې  رييس او د هغه

پيل نه پرېکړې سره سم د تذکرو د وېش لړۍ  کې د ملي شورا له وروستۍ

ملي داعيې لپاره د دې  هغه وسیله چېه کړي، نو د لاريونونو په ګډون هر 

 .زموږ په وس پوره وي. هغه به کاروو

 د ملي هويت د پياوړتيا او د قانون د عملي کېدو په هيله

 په درناوي

 د افغانستان ملي تحريک دارانشاء

 يو احتياطي خبر او د هېوادوالو غبرګون

 

(مه نېټه ۱۷دلوې )ل( کال د ۷۵۹۷(مه او د )۷۳د فبرورۍ )م( کال ۱۸۷۰د )

باندې دوه بجې وې، په دفتر کې د تحريک له ملګرو؛ مطيع  د ماسپښين پاو

الله ساپي، قدرت الله 

بدلون، شاهد الکوزي، 

فياض حميد او يو شمېر 

نورو مېلمنو سره ناست 

وم چې د جمهوري 

رياست د ساتونکې 

قطعې مشر جنرال اختر 

ابراهيمي راته  محمد

زنګ وواهه، استاده ښه 

صحت دې ښه  ؟يې

ه يې؟ ما به نغږ مې لږ ښه نه و، ويلې اواز دې ښه نه دی، مريض خو  ؟دی

ښه يم، کله کله حساسيت پيداکوم، نو ځکه مې اواز توپير کوي، هغه  ،ويل نه

ړه، هغه کوويل وخت لرې يو دوه درې دقيقې خبرې لرم، ما ويل مهرباني و 

و زېری درته لرم، خو نشروه يې مه، ځکه چې تراوسه هېڅوک خبر نه وويل ي

او لومړۍ مېرمن د رييس دي، خبره داده چې نن ساعت وړاندې جمهور 

وکړ، ان شاالله چې ژر به د تذکرو وېش  بايوميترکالکترونيکي تذکرو لپاره 

پيل شي. کله چې وېش پيلېده پر هغه دې هم مخکې تر مخکې خبروم. نن 

وخت پيداکړ تر مازيګره پورې ليدو ته دې درځم، کتاب )د ارګ  که مې

ناويلې خبرې( هغه پسې هم درځم، رييس صاحب )جمهور رييس( ته به يې 

ورکړم، خو خدای دې وکړي چې ډېر مصروف نه شم او که مصروف شوم، نو 

بله ورځ درځم. د ابراهيمي صيب په دې خبره ډېر خوشاله شوم، بېرته خپل 

خبر( تر نامه لاندې دا لنډ خبر  ياخل شوم، سملاسي مې )د احتياطاتاق ته د

له خپلې فيسبوک ايډي څخه پورته کړ. راسره ناست ملګري هم ډېر خوشاله 

له خپلو ايډي ګانو پورته کړ او په يو دوو ساعتونو  دا خبر شول، هغوی هم

 کې په سلګونو کسانو لايکونه ورکړل.

احتياطي خبر په د دې  لېفونونه وکړل اوتر ماښامه پورې ګڼو دوستانو ټ

اورېدو يې خوښي څرګنده کړه او د نورو جزياتو پوښتنه يې وکړه. ما وويل 

خو تر هغه پورې چې سل په سلو کې عملي شوی نه وي،  ،يو مثبت خبر دی

او مثبتو  يزيات تکثير يې ځکه په کار نه دی، چې څو ځله موږ له داسې زېر 

يو، خو وروسته خبره بيا د مايوسۍ او خواشينۍ خبرونو سره مخامخ شوي 

خواته لاړه شي. ماسخوتن مې په 

مړه خېټه ډوډۍ وخوړله، 

کاغذونه مې له معمول سره سم په 

چپرکټ کې کېښودل، تر لسو بجو 

ويښ وم، فيسبوک مې چک کړ، 

بيا راباندې د خوب څپه راغلې 

وه. دوه بجې بيا له خوبه ويښ 

س مې شوم. تشناب ته لاړم، اود

همدا خبر خپور کړی  هم وکړ، نېټ مې چک کړ، ګورم چې ځينو رسنيو

دی، پژواک خبري اژانس، سپوږمۍ راډيو، طلوع ټلوېزيون او ځينو نورو 

رسنيو ويلي چې جمهور رييس، لومړۍ مېرمنې او د جمهور رييس دويم 

بشپړ کړ  بايوميترکمرستيال سرور دانش د نويو تذکرو د اخيستلو لپاره خپل 

 او په راتلونکو دوو ورځو کې به د تذکرو وېش لړۍ پيل شي.

اکثرو هغو دوستانو چې ماسره په فيسبوک کې ملګري دي، هغوی هم دا 

خبر خپور کړی و. خپلې ايډي ته لاړم، )احتياط خبر( تر زرو زياتو کسانو 

لايک کړی و. په سلګونو کسانو کمنټونه ليکلي وو، ټولو خوښي ښودلې وه، 

، د اکبر په نامه يو سينجر له لارې نور وضاحت غوښتی وتانو د مځينو دوس

هغه  ورور راته ليکلي وو چې په دې برخه کې که نور وضاحت راکړل شي، د

چې يو مثبت احتياطي خبر دی، خو عملي  پيغام مې په دې ډول ځواب کړ

هغه ژر راته خپل ځواب بېرته راولېږه، ما ويل سړی  کېدو ته يې په تمه يو،

يې ده  و ويښ دی راځه په مسينجر مې ورته ټلېفون وکړ ما ويل ويښخ

وويل هو ويښ يم، ما ويل چېرته يې؟ ده ويل سعودي کې مسافر يم، د 

تذکرو وېش ته مې ډېره سودا ده، نو ځکه مې تاسو ته تکليف درکړ، دا چې 

دې وخت پیغام راکړ، نو ځکه مې فکر وکړ چې استاد ويښ دی،  رماته دې پ

خوشاله يم چې که خدای کول د تذکرو وېش پيلېږي، له ښاغلي ډېر 

اکبرخان سره مې يو څه د زړه خواله وکړل، هغه هم ډېر زيات خوشاله شو، 

استاده په سرو مال درسره ولاړ يو، له هغه مې خدای پاماني واخيسته، قلم او 

 د شپې کاغذ مې راواخيستل او ددغه يادښت پر ليکنه مې پيل وکړ، اوس

ه پ( دقيقې دي چې دا يادښت دې ځای ته راورسېد. ش۴ې بجې او )در 

اوښتې خو سهار شوی لا نه دی، زه زياتره وخت د شپې تر دوه دريو بجو 

وروسته تر سهاره ويښ يم، ليکنې کوم او څه ناڅه مطالعه، د سهار تر لمانځه 

يا ( بجې دفتر ته ځم او ب۹وروسته بيا يو څه خوب کوم، اته بجې پاڅېږم، )

د جمعې تر لمانځه  ،خپل نور کارونه تعقيبوم. نن سهار جمعه مبارکه پيلېږي

( بجو د برېښنايي تذکرو د وېش په اړه په سيدنورمحمدشاه مېنه ۱وروسته پر )

رابللې، موږ ته يې هم بلنه راکړې، نډه کې ) د ملي پرمختګ ټولنې( يوه غو 

چې يادې ټولنې دا غونډه که ژوند و، ګډون به په کې وکړو، د يادونې وړ ده 

درې څلور ورځې دمخه اعلان کړې وه او له وروستنيو پرمختګونو خبر نه 

او ارادې ته لاپسې قوت ورکړي. که غونډه  زړهد هغوی به و. دا پرمختګ و 

 جوړه شوه جزیات به يې وروسته څرګند کړو.

 يو بل بد خبر

کاغذونه مې سره ه راغلم، خپل د جمعې ورځ سهار نهه نيمې بجې دفتر ت

ن دفتر ته و ليک ته لا وزګار شوی نه وم چې قدرت الله بدل ،ولممنظ

راننوت، يوه شېبه سره ناست وو، لس نيمې بجې وې، هغه خپل فيسبوک کاته 

 د تذکرو بحث مطرح شو، بدلون وويل چې عبدالله عبدالله له خپلې ايډي د

لي يې دي چې د ويرياست په نامه يوه اعلاميه خپره کړې او اجراييه 

وېش نور  برېښنايي تذکرو

بحث ته اړتيا لري، دا يوه 

د ملي موضوع ده، هغه 

ډاکتر عبدالله عبدالله اعلاميه 

ماته راوښوده، دې سره بيا 

يوڅه خواشينی شوم. زه سره 

 رله دې چې له پخوا څخه پ

اجراييه  دې پوهېدم چې په

رياست کې راټول ستمي او 

 له پيله وافغان ضد عناصر 

افغان ضد کړنې ترسره کړي، 

خو خپله عبدالله عبدالله ځان 

ظاهراً ډېر ښه څرګنداوه. د 

نظار شورا دا خاصيت دی چې يوه ډله يې د زيات مخالفت له امله په 

حکومت کې ونډه واخلي او بله برخه يې له حکومته بهر د نورو امتيازاتو 

فت کوي، تېر لپاره مخالفت ته دوام ورکړي. هم حکومت خوري هم مخال

امتيازات هضم کړي او د نورو په لټه کې شي. له مخالفته هم لاس نه اخلي او 

تذکرو  د حکومت هم کار ته نه پرېږدي، اوس عبدالله عبدالله وايي چې

بحث هغه وخت  ؟موضوع ډېر بحث ته اړتيا لري. کوم بحث او څومره بحث

د وي، بيا خو نو د په کار دی چې قانون موجود نه وي. کله چې قانون موجو 

توافق او اجماع خو  ؟اشخاصو ترمنځ بحث څه مانا، کومه اجماع، کوم توافق

په  قانون د احوالو ثبت وهمدا قانون دی. هم د اساسي قانون او هم د نفوس

باب پوره پوره بحث شوی، نور بحث ته څه اړتيا ده؟ او که خبره د اشخاصو 

هره موضوع به کلونه کلونه وخت او ډلو ترمنځ نظرونو ته واچول شي، نو 

وغواړي، خو بيا به هم کومه غوڅه او اتفاقي نتيجه ترې څرګنده نه شي. ان 

ډېروو مسايلو توافق ته نه شي رسېدلای،  رخپل منځ کې پ په يو تنظيم هم

خپله اسلامي جمعيت يې څرګند مثال دی. د دوو مياشتو لپاره يې صلاح 

جمعيت تر د اکلی و او ويل يې چې الدين رباني د سرپرست په توګه ټ

کنګرې پورې سرپرست دی او څو مياشتو کې به کنګره دايرېږي، څلور پنځه 

خو د جمعيت کنګره دايره نه شوه. خپله عبدالله عبدالله د  ،کاله ووتل

جمعيت کانديد و خو اوس يې د جمعيت ځينې غړي مني او ځينې يې نه 

 خاطر پر څو ډلو او مشرانو وېشل شوید امتيازاتو په  تنظيم مني. يو جمعيت

نو بیا له هغوی  ،ايا يوه  ډله چې په خپل منځ کې اجماع نه شي کولای دی.

 ؟دا هيله وشي چې د هېواد په کچه اتفاق او اتحاد رامنځته کړي څنګه څخه

دا ناممکنه خبره ده. عبدالله سره له دې چې دوه نيم کاله وړاندې له موږ 

لاقات کې د افغان کليمې سره خپل ايډيالوژيک سره په يوه ځانګړي م

مخالفت رد کړی و، خو اوس يې يو ځل بيا خپل اصلي جوهر څرګند کړ. 

نور مشکلات به سره مشکل لري، بلکې هغه کليمې عبدالله نه يوازې د افغان له 

هم لري، هغه په اوسنۍ تذکره کې د قوم په ستون کې څه ليکي؟ )پښتون( 

ن ليکي نو پښتانه به وايي چې ته څنګه پښتون يې چې که )تاجک(؟ که پښتو 

نوم دې پښتون دی خو ګټه دې نورو ته رسېږي، تاجک به وايي چې دا 

دومره ځنډ دې موږ تېرويستي وو که څنګه؟ که تاجک ليکي نو کېدی شي د 

پلار خطا خطاب ورته وکړي، په هر حال د عبدالله د اصليت معلومول هغه ته 

داسې ډېر کسان چې نسبونه يې معلوم نه دي هغه سخت په زیان دي. 

کوښښ کوي چې نوې تذکره ونه وېشل شي او د دوی ورک نسبونه  همداسې 

 ورک پاتې شي.

په هر حال خبرې ډېرې زياتې دي، اندېښنې او خنډونه هم شته، خو 

اوس نوی نسل ډېر هوښيار شوی، د تذکرو وېش يوه ملي پروسه ده، دا بايد 

او ډلګيو د غوښتنو قرباني نه شي، اوس دا مسله د قانوني  د اشخاصو، ډلو

ه نرييس او اجراييه  پړاوونو له مخې دې حد ته رسېدلې چې نه يې ناقانونه

هم جمهور رييس د بيا ګرځولو حق لري. قانون بايد تطبيق شي. د هېڅ 

قانون تطبيق د ناقانونه خلکو خوښې ته نه پرېښودل کېږي او ناقانونه خلک 

 له د قانون تطبيق ته غاړه نه ږدي. هېڅک

قطعې مشر  ېجمهوري رياست د ساتونکبهير کې مې د  په دې لیک د

جنرال اختر محمد ابراهيمي ته ټلېفون وکړ او د عبدالله عبدالله د اعلاميې 

او مخالفت په باب مې ورته وويل، هغه وويل عبدالله به خپل کار کوي، د 

جمهور رييس او کابينه ټول تصميم لري دوی د ټولې ډلې نظر يو دی، خو 

چې د تذکرو وېش لړۍ پيل شي، هغه ډاډ څرګند کړ چې جمهور رييس په 

دې مسله کې بېرته شاته نه ګرځي. دا به وخت ثابته کړي چې جمهور رييس 

په دې مسله کې قانون تطبيقوي او که نه بيا د جنګسالارانو غوښتنو ته 

ضروري دي چې که جمهور رييس خبرې يادول هم  د دې  ؟تسليمېږي

زياتو  تر دې هم له ي کېشاتګ وکړ، نو بيا د تذکرو د وېش لړۍ په راتلونک

 ستونزو سره مخامخېدای شي.

 ننګونې، ابهام او هيلې

ې او ستونزمنه ورځ وه، سهار چې دفتر ته لاړم نو ړ نن بيا هم يوه ست

د رييس د تذکرو دمخه شول. پرون جمهور  مثبت او منفي خبرونه دواړه را

(مه نېټه له افغانستانه د ۱۷پيل لپاره ښه ورځ ټاکلې وه. د دلوې ) بايوميترک

 ه. د نجات ورځ او د ملي نجات ورځروسي پوځيانو د وتلو وروستۍ ورځ و 

همدې ورځ د نوې برېښنايي تذکرو لپاره  رګڼل شوې ده. جمهور رييس پ

وه او يا ناشعوري خو  بشپړ کړ. دا ورځ کېدی شي شعوري بايوميترکخپل 

موږ ليکوال يې په ښه فال نيسو. کوم غمونه په تېره بيا د هويت پر سر 

جنجالونه چې اوس راپاتې دي، دا همغه زړي دي چې روسانو د کينې پر 

 اوس رالوی شوي او شاخونه يې کړي دي. ،بنسټ کرلي وو

ډ که چېرې د ملي هويت تذکره په منظم ډول ووېشل شي، له ځنډ او خن

 او سته شياسره مخامخ نه شي، نو د روسانو هغه کرلي زړي به هم ورو ورو ور 

تر دې دمخه ليکنه کې يو څه  مېدل به يې ختم شي. د سهار جريان پ

 تشريح کړ.

دوه نيمې بجې په سيدنورمحمدشاه مېنه کې د ملي پرمختګ اجتماعي 

کې د قران غونډه جوړه کړې وه. غونډه  يوه ټولنې د تذکرو د وېش په باب

  اميدقاري  تلاوت او ملي سرود وروسته د يادې ټولنې مشر ښاغلي ترکريم 

ساپي خبرې وکړې، بيا يې وروسته ماته نوبت راکړ، ما ښه زړه تش کړ، څه 

 محمدټلوالې، ډاکتر عبدالله عبدالله او عطاچې مې په زړه و هغه مې ټول د 

 چې د تذکرو مخالفت يې کړی ، وويل.نور په ادرس 

يادونه مې وکړه چې دوی وايي په دې برخه کې بايد اجماع رامنځته 

شي، ما وويل چې دوی خپله کله په اجماع رامنځته شوي چې نورو کارونو 

ته اجماع پلمه کوي، ايا د جمعيت تنظیم د مشرتابه پر سر اجماع شته؟ ايا 

جماع اجراييه رياست په اجماع رامنځته شوی؟ ايا دوی نور ټول کارونه په ا

ترسره کړي دي؟ بله اساسې خبره دا ده چې د ملي هويت پر سر اجماع شته 

سي قانون دی چې د يوې اجماع يانې لويې جرګې په ترڅ کې ااو هغه اس

رامنځته شوی، ايا لويه جرګه مهمه ده که د جمعيت او نظار شورا اجماع؟ ما 

 وجود وو.دلته ټول هغه قانوني دلايل وويل چې د تذکرو د وېش لپاره م

شريف الله )شورا وکيل ښاغلي  د ولايتي ولايت وما پسې وروسته د وردګ

تذکرو د وېش له بهيره ملاتړ څرګند کړ، بيا  دخبرې وکړې، هغه هم  (هوتک

خبرې وکړې، پرېکړه ليک هم ولوستل  (خيرالله شینواري))نظم( صيب او 

ک وروسته يې تر يوميشو، ټولو د تذکرو د وېش د ژر پيل غوښتنه وکړه او تر با

ګڼ شمېر  ،لړۍ پر عملي شروع کېدو ټينګار وکړ. غونډه ښه وهد دې  ژر

ځوانان ورته راغلي وو. زه )يون(، مطيع الله ساپی او قدرت الله بدلون بېرته 

دفتر ته لاړو. د زمبابوې پر وړاندې کرکټ هم ښه روان و، د تذکرو په باب لا 

ورکاوه. ماښام ناوخته کور ته راغلم، تر هم يو نيم کس خپل مخالفت ته دوام 

ډوډۍ او لمانځه وروسته مې فيسبوک ته مخه کړه، د يو شمېر مطرحو څېرو 

هادي الشرانو جرګې رييس فضل ملکه لوی څارنوال فريد حميدي، د 

مسلميار، ډاکتر اکرم خپلواک، فيض الله ذکي، فايق، حليم فدايي، حاجي 

و څېرو اني او ځينو نورو مطرحدر نصير  فضل کريم فضل، قيام الدين کشاف،

ک يې تکميل شوی و. دې کار ډېر خوند تر عکسونه مې وکتل چې بايومي

راکړ، بيا مې د بېلابېلو اشخاصو کمنټونه وکتل چې اکثره يې د تذکرو د وېش 

 په ملاتړ وو.

مثبت کمنټونه يا نظرونه زيات وو. له دې څخه دا معلومه شوه چې له 

يو پرته د ملت د نورو اجزاوو ترمنځ تر ډېره حده اتفاق معلوم الحاله کړ

موجود دی. دې کار مې زړه يو څه ارام کړ. بيا مې د جمهوري رياست 

ساتونکې قطعې مشر جنرال صيب ابراهيمي ته زنګ وواهه، ما ويل د ولس 

ملاتړ خو زيات دی خو چې ولسمشر د تېر په څېر بيا په شا نه شي. هغه وويل 

ولاړ دی او که په شا کېده بيا يې دا کار نه پيلوه، ما ويل دی  نه سړی ټينګ

خو دې سر له سبا واخلي، بلې ورځې ته دې نه معطلوي. ځکه ځينې ډلې 

غواړي بيا په دې مسله کې ستونزې راولاړې کړي، خصوصاً معلم صيب 

عطامحمد نور، هغه وويل د هغه غم به هم انشاالله وخوري، لاره يې ورته 

يا به دې زه خبر کړم. دې سره مې لږ نور هم زړه ارام شو، دا مهال سنجولې ب

مې په کندهار او ننګرهار کې د تذکرو په ملاتړ د کېدونکو غونډو خبرونه هم 

وکتل، نو هيله مې نوره هم پياوړې شوه چې ځه نور که خدای کول، د ولس 

وک ځوانان خپل غم خپله خوري، ملي شعور ډېر پياوړی شوی دی، د فيسب

صفحې هم د مخالفينو پر ځپنې ډکې دي، پخوانيو جنګسالارانو څخه يې د 

نه سړي زامن جوړ کړي وو. د مسينجر په ذريعه مې په داخل او بهر کې يو 

شمېر دوستانو ته ټلېفونونه وکړل. تر هغه وروسته مې قلم او کاغذ راواخيست 

ې دي چې او دغه يادښت مې وليکه، اوس د شپې يوولس بجې او لس دقيق

دا يادښت تر دې ځايه راورسېده او د زمانې د يوه يادګار په توګه مې 

 خوندي کړ.

 ک وروسته د ولس ملاتړ غونډېتر تر بايومي

د ځينو اشخاصو، ډلو او پرديپالو له مخالفتونو سره سره جمهور رييس، 

ل( د دلوې پر ۷۵۹۷مرستيال يې سرور دانش او مېرمن يې رولا غني د )

ک ترسره کړ. دا کار په تر نېټه د هويت د تذکرو لپاره خپل بايومي( مه ۱۷)

د زيات هرکلي سبب شو او هر ځای تاييدي غونډې پيل د ولس هېواد کې 

 شوې چې دلته يې د ځينو يادونه کوو:

 ننګرهار

په ننګرهار کې د برېښنايي تذکرو د ژر وېش په موخه سوله ييز لاريون 

 .وشو

 و شمېر غړو ، ځوانانو او مدني بنسټونو استازوننګرهار ولايتي شورا ي د

 ژر برېښنايي تذکرو د کنفرانس پرمهال د ديو سوله ييز لاريون او مطبوعاتي

ملي پروسې مخنيوی د دې  نګار يې وکړ که هرڅوکيغوښتنه وکړه او ټ وېش

 .لاريونونه پيل کړي پراخ پروړاندې او ياد بنسټونه به يې وکړي ولسونه

غړي محمد اجمل عمر وايي هرڅوک ، چې په افغانستان  ولايتي شورا د

 .افغانانو وياړ دی ږي افغان دی او د افغان نوم دېکې اوس

غړی زياتوي که هرڅوک د يادې ملې پروسې  ولايتي شورا دغه د

 . مخنيوی کوي افغان نه دی

ولايت پخواني مرستيال  په دغه اعتراضي او سوله ييز لاريون کې د

 وېش په برخه کې برېښنايي تذکرو د د ال وويل، چېګرديو  محمدحنيف

ځوانانو چارو امر مطيع الله احمدزي  منلو وړ نه دی . د د خنډ او ځنډ ورته

يوه مهمه او ملي پروسه ده ، چې په توزيع  ژندپاڼېېپ وويل، چې بريښنايي

نګار يې وکړ ، يحل کيدای شي او ټ ستونزي ټولې شته په هېواد کې سره يې

پاتې  خوله پټه به مدني فعالان او ځوانان کې نډ او خنډ په صورتچې د ځ

  .شي نه

 نوراني ، چې له تېرې پنجشنبې ورځې فعال نوراحمد دغه رار مدني

نه خوړلو  تذکرو د وېش په برخه کې د ځنډ له امله د دبرېښنايي راهيسې يې

 پاڼو تهمننه وکړه ، چې برېښنايي پېژنديې ولسمشر  اعتصاب پيل کړی و ، له

يې غوښتنه وکړه ، چې برېښنايي پېژند پاڼې  يې فارم ډک کړی او له ولسونو

  . واخلي

او څو تنو  (عزيزخوږياڼي)ښ ځوانانو ټولنې مشر يو په ننګرهار کې د

 قانون د ولسمشر له لوري ونفوسو د احوال نورو ګډون والو وويل، چې د

د ملي شورا کليمه او افغان  پيژندپاڼو کې د اسلام او په بريښنايي توشيح شوی

 .دهې شو  له لوري تصويب د ګډ پلاوي

ولسونو  د کنفرانس او لاريون ګډونوالو همدا راز له ټولو ځوانانو او

ځنډ  او له ملي پروسې ننګوي اشخاصو پروړاندې ، چې ود هغ، غوښتنه وکړه

  .کړي پورته غږ خپل سره يې مخامخوي

ليک هم خپور کړ ،  ن والو يو پرېکړهسوله ييز لاريون او کنفرانس ګډو  د

 .نګار شوی ويوېش ټ رد برېښنايي پېژندپاڼو پ چې پکې

 ژندپاڼو دېښنايي پېدې وروسته هر څوک د بر  ترګواښ وکړ که  دوی

پراخ لاريونونه به پيل او  نو په خبره يې ،برخه کې خنډ پېښ کړي په توزيع

 .پيل شي پروسه څو دا ملي و دروي ېمېبه خ کې د ارګ په مخ

ته  ښنايي پيژندپاڼو اړوند ټول تخنيکي مسايل پایېبر  يادولو وړ ده د د

يو  په ګډون ولسمشر او هېواد لومړۍ مېرمنې د دلي ، چې تېره ورځېرس

برېښنايي پېژندپاڼو د ترلاسه کولو په موخه عرض  د شمېر لوړ پوړو چارواکو

 . پېژندپاڼې نه دي ترلاسه کړي ېي خو لا ،پاڼې سپارلي

 ډنمارک

په ډنمارک کې د افغانستان ملي تحريک څانګې د مورنۍ ژبې نړيوالې 

. په ياد سيمينار کې د مورنۍ و وياړ يو علمي سيمينار جوړ کړی ورځې په

افغانانو خبرې وکړې او مورنۍ ژبه يې د  وشتژبې پر ارزښت بېلابېل بهر مې

کرو د وېش ترڅنګ يې د برېښنايي تذ د دې  هر وګړي مسلم حق وګاڼه.

غوښتنه هم وکړه. پر افغان حکومت يې غږ وکړ چې د اساسي قانون له مخې 

 دې ټولو افغانانو ته نوې برېښنايي تذکرې ژر تر ژره ووېشي.

 کندهار

غونډې له لارې د  د کندهار سلګونو اوسېدونکو د یوې اعتراضیه

راز ځنډ د هر  برېښنايي تذکرو د ژر وېش غوښتنه وکړه او په دې برخه کې یې

 .مخالفت وکړ

(c) ketabton.com: The Digital Library



 ګام پر ګام له ملي هويت سره /               

346 

 

کندهار څانګې له خوا پرون  دغه غونډه د افغانستان د ملي تحریک د

شوې وه چې  مازیګر د کندهار ښار په یوه خصوصي سالون کې جوړه

 په کې مېرمنو قومي مشرانو، د ولایتي شورا غړو، مدني او ټولنیزو فعالانو او

 .وګډون کړی 

حکومته وغوښتل چې د برېښنايي د غونډې ویناوالو په یوه خوله له 

 .تذکرو وېش دې ژر پيل کړي

د کندهار د ولایتي شورا غړي حاجي 

سېلاب وویل، د برېښنايي تذکرو  سید احمد

وېش يوه ملي پروسه ده چې ټول قانوني 

يې بشپړ شوي او په دې برخه کې  پړاوونه

 .هېڅ قانوني خنډ او ستونزه وجود نه لري

تذکرې د  هغه زیاته کړه، برېښنايي

سياسي ثبات، متوازنې پرمختیا او  امنيت،

چې ځنډ یې په هېڅ توګه د  ټولنيز عدالت په راوستلو کې رغنده رول لري

  .زغم وړ نه دی

نوموړي له ولسمشره وغوښتل چې په دې برخه کې د هېچا فشارونو ته 

 .غاړه کې نه ږدي او د برېښنايي تذکرو وېش دې ژر تر ژره پیل کړي

شورا بل غړي نعمت الله وفا وویل، برېښنايي تذکرې د وخت  د ولایتي

 .اړتیا او د ولس غوښتنه ده

هم وویل چې له دې ملي پروسې سره باید سیاسي چلند ونه شي  دا هغه

 .زیان دی هاو ځنډ یې د حکومت او ولس پ

وکړې او له ولسمشره یې  د کندهار یوه مدني فعال هم ورته څرګندونې

ځینو خلکو او ډلو  نايي تذکرو د وېش په برخه کې دې دوغوښتل چې د برېښ

 .منفي نظریو ته ځای نه ورکوي

هغه زیاته کړه، له بده مرغه ځیني خلک چې د حکومت په اډانه کې په 

لوړو پوسټونو کار کوي، د دې ملې 

وړاندې خنډونه  پروسې د پیلېدو پر

 .جوړوي

یوه بل مدني فعال فیض محمد 

ايي تذکرو پر برېښن همدرد وویل، د

وړاندې خنډونه د ملت او هېواد پر زیان 

 ه ور نه کړي چېز اجا دي او ولس باید

په دغه راز ملي مسایلو کې خنډونه  څوک

 .جوړ کړي

غاړې د پښتنو د حق غوښتنې  د ډیورنډ کرښې د هغې برخوالود غونډې 

 راز کرښې دغه لوی ولس له خوځښتونو هم ملاتړ اعلان کړ او ویې ویل، هېڅ

 .سره جلا کولای او وېشلای نه شي

په خپلو تازه څرګندونو کې د  د یادونې ده، د کندهار امنیه قومندان هم

دغې ملي پروسې یې  برېښنايي تذکرو وېش یوه ملي موضوع وبلله او له

 .سیاسي ګټه اخیستنه وغندله

پژواک خبري اژانس ته  د کندهار امنیه قوماندان جنرال عبدالرازق

لا له وړاندې حل  ېښنايي تذکرو د وېش اړوند ټول تخنیکي مسایلوویل، د بر 

 .شوي او د ځنډ لپاره یې هېڅ راز قانوني توجیه موجوده نه ده

نوموړي د برېښنايي تذکرو پر وېش ټینګار وکړ او ویې ویل هېچا ته به 

 .ور نه کړي چې په دې برخه کې ستونزې جوړې کړي اجازه

حکومت ځینو لوړو  کېږي چې د دغه څرګندونې په داسې حال کې

ځانونه ثبت  پوړو مشرانو له تېرو څو ورځو راهیسې د بایومټریک له لارې

لړۍ پيل  کړي او ټاکل شوې تر راتلونکو څو ورځو د برېښنايي تذکرو د وېش

پېژندپاڼو له وېش سره  ييخو د حکومت اجرائیه ریاست د برېښنا، شي

 .ړۍ ځنډولو غوښتنه کړې دهمخالفت کړی او د اوس لپاره یې د دې ل

اجرائیه رییس ډاکټر عبدالله عبدالله ویلي، د برېښنايي تذکرو وېش یوه 

 .ملي مسئله ده او په دې اړه دې یوه ملي اجماع رامنځته شي

 ننګرهار

 ييبرېښنا د د يوې غونډې په ترڅ کې مشرانو قومي کونړ او ننګرهارد 

  .وکړ تړملا  بهیر شوی پیل د نوملکینې د پېژندپاڼو

 ته ولایتونو نورو او اتيچټک د پروسې ملي دې د حکومت پر مشرانو قومي

  .دی کړی غږ پراختیا ژر د

 لوی د او دي پرديپال کوي مخالفت يې چې څوک هغه هر وايي دوي

 .ولیجوړ  شيه ن خنډ وړاندې پر اکثریت

 
 د نېنوملیک د پيژندپاڼو برېښنایي د وایي مشران قومي کونړ او ننګرهار د

 وغځول هم ته ولایتونو نورو لړۍ دغه دې ژر څه هر او دي ملاتړي بهیر

 .شي

 وړاندې پر پروسې ملي دې د د يوې غونډې په ترڅ کې  نن یهغو 

 لرله غوښتنه یې ولسمشر له او وبلل پرديپال اشخاص کوونکي راپورته خنډ

   .وځپي دې اشخاص ماتوونکي قانون ،دي يملاتړ  پوره یې یدو  چې

 یو د چې خلک هغه وايي زمری الله ذبیح منشي شورا ولایتي نګرهارن د

 یې نه او لريه ن ذنفو  کوي مخالفت پېژندپاڼو د استازولۍ په قومونو شمېر

 غواړي لسمون په هېوادونو نورو د کړۍ دا وايي دی دی، خبر قوم ترې هم

 .کړي تحمیل پر نورو نظر خپل

 نوملیکنې د لپاره ویش د اڼوپېژندپ د کې کابل په چې وروسته هغې تر

 موخه په ملاتړ د يې کې ولایتونو  شمېر یو په هېواد د دی شوی پیل بهیر

 د بهیر دغه د کې په هحکومت له او شوي لاریونونه سوله ييز او غونډې

 .ده شوې غوښتنه چټکوالي

 د اتمر يو ملي جرئت

اڼۍ کې د (مه نېټه د شنبې ورځ په ارګ م۱۰د دلوې ) ل( کال۷۵۹۷) نن

شوروي پوځونو د ماتې ورځ ونمانځل شوه، دا ځل د معمول خلاف د هغو 

نډه کسانو يادونه او نمانځنه ونه شوه چې نه يوازې په جهاد کې يې اساسي و 

ګرمو شېبو کې يې له روسانو سره اوربند او  هنه وه اخيستې، بلکې د جهاد پ

ر اصلي وسيلو بدل پروتوکولونه وکړل، د جهاد پر ځای وروسته د فساد پ

شول. نن په لومړي کتار کې هغه کس هم ناست و چې په جهاد کې يې 

تنظيم تر نورو ټولو تنظيمونو اساسي نقش درلود. روسانو تر هرچا زيات له 

حکمتياره ډېر شکايت کاوه او نن د 

شوروي اصلي مخالف پر همغه کرسۍ 

ناست و چې مستحق يې و. نن چا د 

انه خيستل او نه جعلي اتلانو نومونه و 

جعلي اتلانو د روسپلوه ډلو ته د 

چانس و، روسپلوه ډلې د روس  ځلولو

دښمنه ډلو په توګه نه تمثيلېدې. د 

لس کلن بهير سره و دا جريان چې چا ليدلی وي او بيا يې له تېر او  ېغونډ

غونډې د د دې  پرتله کړی وي، هغه يې پر توپير او ژورتياوو ښه پوهېږي.

رګنده وه، عبدالله عبدالله يو ځل بيا د يو متعصب تنظيم له خبرو محتوا څ

زاويې څخه خپل نظر او کرکټر څرګند کړ. قانونپوه سروردانش د اساسي 

وکړه چې  خبره هادي مسلميار غوڅهالقانون د منطق بحث وړاندې کړ، فضل 

قانون بايد د اشخاصو د تعبير او تفسير تابع نه شي، جمهور رييس غني هم د 

هرې ورځې په انډول سپينه خبره وکړه، جهاد يې د ملي وحدت سمبول  بلې

وګاڼه او ستر ملي، اسلامي او افغاني ارزښت او ويې ويل هرڅوک چې د 

افغانيت او اسلاميت له دايرې وځي، دلته يې ځای نه شته. د غني د خبرو 

نه پيغام دا و چې ملت په مشوره نه رامنځته کېږي، دلته ملت موجود و، اوس 

خبرو مانا او محتوا ستمي او جمعيتي عناصرو ته د دې  دی رامنځته شوی،

دی د نننۍ غونډې کميت او کيفيت، مانا او  څرګنده وه. خدای حاضر

محتوا ماته ځانګړی خوند راکړ. ورځ مې ټوله پر سرګردانۍ او د دوکتورا 

اغلم، لس پروګرام د نهايي دفاع پر کارونو تېره شوه، د شپې ناوخته کور ته ر 

هه چې نن ابجې شاوخوا کې مې ښاغلي حنيف اتمر ته په دې خاطر زنګ وو 

حنيف  مې د چک بشپړ کړی و. کله چې بايوميترکيې د تذکرې لپاره خپل 

نو زړه مې ډاډه شو چې ځه که خدای کول  ،اتمر عکسونه په فيسبوک وکتل

و کلونو کې ېکار نتيجه ورکوي. اتمر صیب سره مې د تذکرو پر سر په تېرو در 

( ځله زيات ملاقاتونه، ټلېفوني خبرې اترې، مستقيم او نامستقيم ۵۸تر )

بحثونه کړي دي، دا بحثونه کله دومره ترخه شوي چې تر نورمال حالته 

تريخوالی يې هم تر کنټروله وتی. زما احساس او منطق ډېر کليمو وتي، ان د 

 په مخد ده  ړه کې اور و اوزما په ز  .اوسېله او سیاسي تدبيرد ده  تېز و، خو

کې سیاسي مجبوريتونه، ما د ستميانو د نظرياتو عمق ته کتل او ده د هغوی 

که هرڅومره زيات وو،  اختلافلباسي بڼې ته، خو په هر ترتيب د نظرياتو 

خو ارتباطات مو نه قطع کول. که زه دلته د ټولو هغو ټلېفونونو، مخامخ 

راوړم، کېدی شي يو بل کتاب ترې جوړ  کتنو، پيغامونو او نظرونو جزيات

 د شي. خو د حنيف اتمر پر وړاندې زما غوصه هغه وخت سړه شوه چې کله

ن تعديل د کابينې په مجلس کې د نفوسو د احوالو د ثبت قانو  په هڅو دوی

مان په ترڅ کې هغه نافذ کړ. اتمر صيب ماته فر او جمهور رييس د يوه  شو

ش درک کې د امنيت شورا دفتر مېلمستون زنګ وواهه چې نن ماښام به ش

کې ځان ته سره وګورو، له وعدې سره سم لاړم. دوه په دوه وو. تر روغبړ 

وروسته يې راته وويل، ډېره مبارزه دې وکړه، له ډېر تدبيره دې کار 

پسې هر ډول درواخيست. ډېره اوسېله دې وکړه، ستړی نه شوې، هرچا 

دومره د لويې موضوع،  ومرهدد ، خبرې وکړې، ډېر ښه مديريت دې وکړ

مظاهرو او دومره ولس کنټرول په داسې شرايطو کې اسانه کار نه و، موږ هم 

يوازې پرېښودې، موږ د مسلې دومره عمق ته متوجه نه وو چې دا خلک به 

ملت له هويت او د دې  له دومره تعصب څخه کار اخلي، دوی واقعاً 

دې حد ته ورسېده، نو جمهور اوس چې خبره  .ارزښتونو سره مخالف دي

رييس ورته په ټينګه ولاړ دی، يو سانتي هم نه شاته کېږي او وايي چې که 

پاچاهي مې پرې ځي، ترېنه تېر يم، د کابينې تر مجلس يوه ورځ دمخه 

د تذکرو مسله کې خپل نظر عبدالله عبدالله راغی او ورته يې وويل چې که 

و حکومت ړنګوو. جمهور رييس ورته نو موږ له حکومته وځو ا بدل نه کړئ،

وويل تراوسه خو ما نه غوښتل چې حکومت دې ړنګ شي او يا دې تاسو له 

حکومته ووځئ، خو اوس يې زه په همدې خبره ړنګوم، که تاسې وځئ که 

ياستئ زه له دې موضوع څخه تېرېدونکی نه يم. ته مې ځکه راوغوښتلې 

ډېر جدي دی، د هغه پر نيت چې درته ووايم جمهور رييس په دې مسله کې 

بايد شک ونه کړئ، ما هېڅ فکر نه کاوه چې عبدالله دې په داسې مرضونو 

ما ورته وويل چې ما مخکې درته وويل چې دا خلک ټول يو دي،  .ککړ وي

له تعصب او کينې ډک دي، دا ټول ستميان دي، هسې يې ځان باندې د 

يل، په تېرو دوه دوه مسلمان او مجاهد ماسک لګولای دی. اتمر صيب وو

نيمو کلونو کې چې دې کومې ستونزې ګاللي او له ما څخه طبعاً خفه شوی 

زه اوس دوه خبرې کوم، يو خو درڅخه د زړه له کومي تشکر کوم چې  ،يې

سختې ملي فاجعې ته متوجه شوی وې چې زموږ پرې سره نه خلاصېده او 

چې له ما څخه ډېره ښه دې مديريت کړه او دويم درڅخه بښنه غواړم 

ډېرې تېزې  ترمنځ خوابدی شوی او خفه شوی نه يې، ځکه چې ستا او زما

ې دي، هم په ټلېفون کې هم په مجلسونو کې. نو اوس شو خبرې سره تبادله 

زموږ د حکومت هغه  ،يوډاډ ورکړه چې موږ مو تر شا ولاړ دې خپلو ملګرو ته 

 برخه چې موږ سره ده.

ته قوت ورکړ او هغه ستړيا مې تر يوه  د اتمر صيب دې مجلس زما زړه

حده ووته چې تر دې دمه مو ګاللې وه، تر هغې وروسته هم تر کال زياته 

موده ووته، بيا هم خبره همغه شان پاتې شوه او فرمان تطبيق نه شو. بیا مې 

هم څو ځله اتمر صيب ته په ټينګه يادونه وکړه، خو اکثره په نن او سبا کې 

څو چې خبره يو ځل بيا ولسي جرګې ته ورسېدله، ولسي  خبره تاوېدله. تر

ځينو د بې  جرګې له جمهور رييس سره د ځينو وکيلانو د حساسيت، د

تفاوتۍ او د ستمي کړيو د مهارت په وجه د جمهور رييس فرمان رد کړ، بيا 

مو پر مظاهرو لاس پورې کړ. مشرانو جرګې د ولس غوښتنه ومنله او په پای 

يون د رايو په اتفاق د اساسي قانون له روحيې سره سم د کې مشترک کمېس

 جمهور رييس تقنيني فرمان تاييد او تصويب کړ.

دې ستونزې قانوني سير بشپړ شو او جمهور رييس بايد ژر عملي کړی  د

. دې کې بيا نږدې يوه مياشت تېره شوه. ستمي کړيو خپل وروستی ایو 

سېده چې جمهور رييس او د زور وازمويه خو په پای کې خبره دې ته ور

وکړي. د اتمر صيب په دې کار چې ده خپل  بايوميترکحکومت نور غړي 

سبب شو چې دا پورته ليکنه د دې  وکړ، خوشاله شوم او دا کار بايوميترک

رامنځته شي. د شپې لس بجې مې اتمر صيب ته زنګ وواهه، ښه و، ټلېفون 

ېرته يې چې اوس دې په ژر يې وويل چ ،يې پورته کړ، خوشاله ښکارېده

ټلېفون هم نه شو پيداکولای، کتاب خو دې راونه لېږه، )د ارګ ناويلې 

خبرې(. ما ويل درلېږلی مې دی، زه به يې بيا هم تعقيب کړم. ما ويل څنګه 

کله به  ؟د تذکرو مشکل به څنګه شي يې؟ دي حالات ښه روان دي، ته څنګه

نن هم اخلم خو چې څوک يې يې عملاً واخلئ، ده وويل زه خو يې همدا 

راکړي. بيا يې وويل درې اوونۍ نور وخت هم راکړئ، مشکل به حل شي، ما 

ويل جمهور رييس، تاسو او څو تنه يې ژر واخلئ نور خو د کرارې کار دی، 

څومره چې يې معطلوئ مشکل زياتېږي. ما دا هم وويل که وخت لرې چې 

رځو کې يو سفر لرم چې له نږدې پرې خبرې وکړو. ده وويل دوه درې و 

راغلم، کېنو، پر ټولو مسايلو به بحث وکړو. اوس نو درې اوونۍ نور وخت 

 مصممکې سړی نه شي ويلای چې څه به وشي، خو اتمر صيب تر پخوا ډېر 

او خوشاله ښکارېده، په ټلېفون کې يې هم د پخوا په انډول په زغرده خبرې 

اله شوم او دغه ليک مې وليکه روحياتو ته خوشد ده  کولې، زه هم څه ناڅه

  اوس د شپې پاو باندې يوولس بجې دي.

 د برېښنايي تذکرو په باب نظر پوښتنه

 

، نو يا نومليکنې چارو دوام درلود بايوميترکد کله چې د تذکرو د وېش 

ه کې د خپه دې بر چې ګڼ شمېر رسنيو او ځينو اشخاصو هڅه وکړه، 

رې نظر پوښتنه وکړي. که څه هم دا نظر فيسبوک او ځينو نورو رسنيو له له لا

پوښتنې پر علمي او اصولي اساساتو ولاړې نه وې، غرضي هم په کې وې، خو 

ټولو نتيجه دا وه چې افغانان له خپل ملي هويت سره زياته  دپه اکثريت سره 

مينه لري او له ځينو محدودو کړيو پرته نور ټول پر دې ټينګار کوي چې د 

 وليکل شي. کليمې ه کې دې د )افغان( او )اسلام( دواړه ملي هويت په تذکر 

پژواک خبري اژانس دې ډول نظر پوښتنو ته يوه کتنه کړې چې دلته 

 يې لنډيز وړاندې کوو:

انلاين بڼه د ځينو رسنيو  په (: مه۳ل کال د کب ۷۵۹۷د کابل )پژواک، 

تنو له هرو پنځو  د نظرپوښتنو د ګډونوالو رايې ښيي چې په منځنۍ کچه

 .د برېښنايي تذکرو د وېش له اوسني بهير سره موافق ديتنه افغانان څلور 

کال د ملي شورا له  ل(۷۵۹۱) رد ثبت قانون مسوده پ ود نفوسو د احوال

کال د ولسمشر له خوا توشيح شوه، خو اعتراض  ل(۷۵۹۵) رتصويب او پ خوا

 .نکي شولو ليکلو غوښت دکليمو په تذکرو کې د اسلام او افغان  کوونکي

د تېر کال په کب مياشت کې ددغه قانون شپږمه ماده د ولسمشر په 

 .تقنيني فرمان سره تعديل شوه او د تصويب لپاره ملي شورا ته واستول شوه

 ونکواسلام سربېره، د تذکرې اخيست پرپه دغه ماده کې په تذکرو کې 

 مېشت نور ) پښتون، تاجک، هزاره، ازبک او په هېواد کېقومملت)افغان( او 

 .قومونه( ليکل هم په پام کې نيول شوي دي

دغه فرمان د ولسي جرګې له خوا رد او د مشرانو جرګې له خوا تاييد شو،  

د ملي شورا د دواړو جرګو ګډ پلاوي د مشرانو جرګې پرېکړه تاييد کړه او  خو

مه د برېښنايي تذکرو د وېشلو (۱۷) رهمدې بنسټ د روان کال د سلواغې پ پر

داسې حال کې پيل شو چې د حکومت د اجراييه رييس په ګډون  ير پهبه

 .مخالفت وکړ ځينو له دې کار سره

په وروستيو ورځو کې د امريکا غږ، "هشت صبح" ورځپاڼې، پژواک 

او سلام وطندار په څېر رسنيو په دې اړه د انټرنيټي پاڼو له  خبري اژانس

 .پوښتنه ترسره کړې ده لارې انلاين نظر

پوښتنه کړې چې ايا په برېښنايي تذکرو کې  سلام وطندار او هشت صبح 

داسې پوښتنه مطرح  يئ؟، امريکا غږ  له ليکلو سره موافقکليمې د افغان 

پژواک پوښتنه کړې چې ايا  کړې چې ايا نوې تذکرې ووېشل شي او که نه؟

 اخلئ او که نه؟برېښنايي تذکرې 

نن تر غرمې مخکې   د هشت صبح، سلام وطندار او پژواک پر ټولو پاڼو

تنو دې پوښتنې ته ځواب ورکړی او د مثبت او منفي ځواب ( ۷۷۱) پورې

 .شوې ده سلنه يې هم مشخصه

امريکا غږ نظر پوښتنې په پاڼه کې د هغو کسانو شمېر نه ليدل کېږي   د

مثبت اومنفي   پاڼه کې د رايې ورکوونکو په دې  ځواب يې ورکړی، خو چې

 .شوې ده سلنه مشخصه

ښودنه کوي چې په منځنۍ کچه د تذکرو د د دې  ثبت شوې شمېرې  

 .د مخالفو کسانو سلنه ټيټه ده  وېش له اوسني بهير سره

په  (کوچي اسلمي)د سلام وطندار نظر پوښتنې د تبصرو په برخه کې د  

مې مادې سره سم چې د قوانينو ۴له  قانون  کس ليکلي:" د اساسي نامه يوه

 ".برېښنايي تذکرې ووېشل شي مور ده بايد

د هېواد د اساسي قانون په څلورمه ماده کې راغلي:" په افغانستان كې  

يې د  حاكميت په ملت پورې اړه لري چې يې په مستقيم ډول خپله يا ملي

هغو ټولو افرادو څخه ملت له  ستانله لارې عملي كوي. د افغان خپلو استازو

ملت له پښتون،  ستانافغاند تابعيت ولري، عبارت دى. چې د افغانستان

پشه يي، نورستاني،ايماق، عرب، قرغيز،  تاجک، هزاره، ازبک،ترکمن، بلوڅ،

څخه جوړ دی. په تابعيت او پناه  او نورو قومونو يقزلباش، ګوجر، براهو 

كلمه د  ستانتنظيمېږي. د افغان وركولو پورې اړوندې چارې د قانون له لارې

 "     افغان ملـت پر هر فرد اطلاق كېږي

شتو قومونو د ملي ېپه هېواد کې د ټولو مکليمه اسلمي هم د افغان 

او ليکلي  یسمبول او د افغانستان د خلکو د پلرونو او نيکونو وياړ بلل يووالي

ې د افغان دي:" هيله لرم چې دغه تاريخي وياړ خوندي او په تذکره ک يې

 " .شي وليکلکليمه 

دغه راز د پژواک د نظر پوښتنې په پای کې د اجمل احمدي په نامه  

ليکلي:" هو سل په سلو کې برېښنايي تذکره اخلم، زه يو تاجک يم،  يوه کس

افغان هويت وياړم. مړه دې وي د افغانستان دښمنان او پلورل  خو پر خپل

 ".پرستان شوي ډالر

کى اميد اعتمادي د برېښنايي تذکرې د وېش پروسه د فېسبوک کارکوون

له يادونې سره مخالفت لري او ليکي:))ټول خلک کليمې افغان  کې د

غواړي، خو په خپل هويت سره. افغان د يوه قوم هويت  برېښنايي تذکره

 ((.غواړو چې زموږ هويت کې يې جعل کړى وي دى، موږ داسې تذکره نه

پوښتنې په ځواب کې چې ايا په احمد ذکي افشار د هشت صبح د 

له درج سره موافق ياست؟ ليکلي:))نه، د کليمې کې د افغان  برېښنايي تذکره

په ليکلو کليمې دليل نشته، خو که چېرته د همدې يوې  افغان ليکلو لپاره

 ".پسه هم راته وليکئ، زه ورسره موافق يم سره امنيت ټينګېږي، نو

کس په دې اړه د شته نظري اختلافاتو  خو د محمد نادر افغان په نامه يو

ځينو کسانو د بدو خبرو په اړه ليکلي دي:))له احمقانه خبرو څه نه  او د

خلکو په منځ کې هېڅ ستونزه نشته، يوازې څو احمقان او بې  جوړېږي، د

کارونو تر شا غير انساني او غير اسلامي شعارونه د دې  شعوره کسان دي چې

له کرکې اچونې ډډه وکړئ ترمنځ  د خلکو کوي، لطفاً  وړاندې په متعصبانه بڼه

 ".ئېږز به لومړى خپله تاسې وسو  که نه په دې اور کې

محمد )د افغانستان د نفوسو د احوالو د ثبت ادارې تخنيکي مرستيال 

وايي، تر کومه چې دا اداره کارونه مخته وړي، د خلکو په منځ  (پاياب ويس

 .دهترمنځ  سياستوالو نشته، ستونزه يوازې د کې ستونزه

هغه د هېواد له سياستوالو وغوښتل چې ډېر ژر دې په دې برخه کې 

 .خپل اختلافات پاى ته ورسوي

پوړي دولتي لوړ (554)د نوموړي په خبره، تر اوسه پورې شاوخوا  

برېښنايي تذکرې د اخيستلو پروسه کې بايومټريک شوي چې د  چارواکي د

 .نېټې نه يوازې په ارګ کې دوام لري مې(27)له  روان کال د سلواغې

 ترد ثبت اداره به د ولسمشر  ود پاياب په خبره ، د نفوسو د احوال

 .لارښوونې وروسته د برېښنايي تذکرو وېش پيل کړي

نوموړي د څلورو رسنيو د نظرپوښتنو د پايلو په اړه وويل:))د يوې 

ثبت او ادارې په توګه زموږ مسووليت دادى چې د تذکرې د  تخنيکي

زمينه مساعده کړو، اکثره خلک له کلونو راهيسې د  راجسترېشن لپاره

انتظار وو... په همدې سبب فکر کوم چې د  برېښنايي تذکرو وېش ته

پوښتنې منځنۍ پايله به حقيقت ته  فېسبوک له لارې د تر سره شوې نظر

 ((.نږدې وي

 پژواک هڅه وکړه چې ددغې نظر پوښتنې د څرنګوالي په اړه د

افغانستان د احصايې مرکزې ادارې سره هم خبرې وکړي، خو ځواب يې تر 

پر يادو نظر پوښتنو سربېره يو شمېر نورو اشخاصو هم د خپلو  .لاسه نه کړ

شخصي فيسبوکپاڼو او اکونټونو له لارې نظرپوښتنې ترسره کړې وې، په دې 

تر نوي سلنې  نتيجهتاييد  نظر پوښتنو کې د ملتپالو او هويتپالو افغانانو د

ترڅنګ هغو کسانو چې نه يې غوښتل افغان کليمه په تذکرو د دې  پورته وه،

ډول اشخاصو له ځاني د دې  کې وليکل شي، هغوی هم نظر پوښتنې وکړې.

سره بيا هم دوی په  سره هڅو، کينو، تعصب او نظر پوښتنې ته له مسير ورکولو

ېر تر پنځه لس سلنې دې بريالي نه شول چې د ملي هويت د مخالفينو شم

زيات کړي او که چېرې دا نظر پوښتنې د دوی په ګټه وای، نو بيا يې ترې 

کله چې د دوی له خوا د دوی خپلې نظرپوښتنې د دوی  خوغوغا جوړوله، 

 د توقع خلاف تمامې شوې، نو بيا حيران وو چې څه وکړي.

 کې د تذکرو د وېش ولسي ملاتړ بغلان

وروسته، نظر پوښتنې  بايوميترکه په ارګ کې تر د برېښنايي تذکرو لپار 

ترڅنګ د ولس له د دې  هم وشوې يو شمېر اشخاصو مخالفتونه هم وکړل او

خوا ملاتړ غونډې هم دوام لري. په دې باب بغلان کې هم ملاتړ غونډه 

 وشوه.

 دونکي په دې ولایت کې دبریښنايي پيژندپاڼو دېر اوسېبغلان یو شم د

وايي دافغانیت او اسلامیت په لیکلو  ښتونکي دي  دوی ژره پیل غو تر ژر

پروسې پروړاندې د دې  سره دې ورته تذکرې وویشل او هغه کسان چې

لپاره ورته کړنې ترسره  دوېرس خنډونه جوړوي خپلو شخصي موخو ته د

 کوي.

بریښنايي  شورا غړي وايي چې د دولایتی بغلان په همدې حال کې د

ه ناامنه سیمونه هم خلک دې ته زړه ښه کړي ترڅو تذکرو په ویش سره به ل

 پیژندپاڼې ترلاسه کړي .

ژره پیل   تر ژندپاڼو د ژرېښنایي پېبر  د يدونکېد بغلان ولایت اوس

کوي او   لیکلو ټينګار رپ ژندپاڼو کې د افغان او اسلام کلیموېترڅنګ په دې پ

وي افغانان هغه کسان چې د دې ملي پروسې پر وړاندې خنډونه  جوړ   وايي

 نه دي.

یادې پيژندپاڼې د ښې  غړي  شورا د ولایتي بغلان د کې حال همدې په 

ډاډ ورکوي که دغه ملي  لپاره ګټورې بولي  او حکومتولۍ او رڼو ټاکنو

 ژندپاڼو دېپ نه به د منه سیموا پروسه په دغه ولایت کې پیل شي له ټولو نا

 ترلاسه کولو  لپاره خلک  ورته راشي 

ناندریو دې  سر رژندپاڼو کې د افغان او اسلام کلیمې پېيي پښناېبر 

پروسې ته  زیات خنډونه جوړکړل چې اوس یوه اوونۍ کیږي د دې 

 .ېولسمشرۍ ماڼۍ څخه پیل شو  له لپاره د نومليکنې لړۍپيژندپاڼو 

کې  په هېوادپرته  ژندپاڼوېښنايي پېبر له شنونکي په دې باور دي چې 

په مخنیوي  درغلیو ش دېو تذکرو د دې  دي  او ېراتلونکې ټاکنې ناممکن

 ګام بولي.  کې ګټور

 کې ملاتړ غونډه پکتيا

حکومــت دې د برېښــنايي پېژنــدپاڼو وېــش پیــل شــوې لــړۍ د ارګ لــه 

 باندې وغځوي. والونو دېد

د پکتیا زرمت ولسوالۍ قومي مخور او ځوانان د برېښنايي پېژندپاڼو وېش 

ه پر حکومت غږ وکړ چې یاد بهیر دې ولایتونـو لړۍ څخه ملاتړ څرګندولو سر 

 او ولسوالیو کې هم پیل کړي.

 

قومي مخور ملي مسایلو کې مصلحت او جوړجاړی د منلو وړ نه بولي، په 

، ولسونه به یې پر هغه څوک چې د برېښنايي پېژندپاڼو مخه نیسي يې وينا

 وړاندې ودرېږي. 

ور، فعالان او ځوانان د د پکتیا ولایت د زرمت ولسوالۍ دا قومي مخ

ادا او د  مسووليتیوې راټولېدنې پرمهال له حکومت څخه غواړي چې خپل 

 برېښنايي پېژندپاڼو وېش لړۍ دې ولایتونو او ولسوالیو ته هم وغځوي.

 ،کولای نا محدودې کړۍ د قوم استازولي نه شييد قومي مخورو په و

یران او پاکستان کوي، د ا یچې د مخالفت له لارې دا بهیر ټکنهغه 

 جاسوسان دي.

قومي مشران او فعالان ټینګار کوي، چې اسلامیت او افغانیت باندې د 

، په اړه یې هېڅ ډول مصلحت او جوړجاړې ته اړتیا ېټول ملت اجماع شو 

 نه شته.

د پکتیا د زرمت ولسوالۍ قومي مخور او ځوانان ملي هویت حیاتي 

نه شي او نه به یې په اړه سیاسي مسله ګڼي، چې په هېڅ قیمت به ترې تېر 

 مصلحت ته اجازه ور کړي.

 د ولسونو ملاتړ چهار اسيابد 

د چهار  .کړوه ن له افغانيت او اسلامیت پرته پېژندپاڼو وېش ته به اجازه ور

د اسیاب ولسوالۍ اوسېدونکو د یوه سوله ییز لاریون پر مهال وویل؛ چې 

 برېښنایې پېژندپاڼو لړۍ

له ارګ ژر تر ژره  دې

څخه د باندي هم پیل 

 شي.

لاریون کوونکي 

زیاتوي؛ چې له 

سلامیت اافغانیت او 

پرته پېژندپاڼې ورته 

دمنلو نه دي او هغه 

څوک چې له دې 

 افغانان نه دي. ،ستون سره مخالفت کوي

لاریون کوونکي وایې؛ چې حکومت باید د برېښنایې پېژندپاڼو وېش د 

یل کړي، لاریون کوونکي زیاتوي؛ له ارګ له دېوالو څخه د باندي هم پ

منلو وړ نه دي او د وېش اجازه به  افغانیت او اسلامیت پرته پېژند پاڼې ورته د

 کړي.ه ورن

پال وبلل چې د يلاریون کوونکو هغه کسان او کړۍ ملي خاینین او پرد

ت کوي، دوی غوښتنه کوي چې نفاق له وېش سره مخالف پېژندپاڼوبرېښنایې 

 د قانون منګولو ته وسپارل شي.چونکي باید ا

حکومت غږ وکړ چې د هغو کسانو  رپه همدې حال کې لاریون کوونکو پ

ږي چې د برېښنایې پېژندپانو د وېش پر وړاندي ېپر وړاندي دې په کلکه ودر 

 خنډونه را پورته کوي.

او چاته به  یلاریون کوونکو ګواښ وکړ چې افغانیت یې ملي هویت د

 وکړي. ېهویت یې لوب رپ کړي چېنه  اجازه ور

 او ملي هويت هوتخېلکابل مېشتي لغماني 

په کابل  :ش لړې ژر تر ژره پیل کړيېافغان حکومت دې د پېژندپاڼو د و 

مشرانو په یوه خوله د هویت د  يکې د لغمان د هوتخیلو شورا غړو او قوم

 .او د هغو د ژر پیل غوښتنه یې وکړه وکړ تذکرو ملاتړ

مهال دوی له افغان حکومت څخه وغوښتل چې یاد بهیر ګړندی ورته  رپ

 کړي او دا لړۍ ولایتونو ته هم وغځوي.

ش پر وړاندې ېد دوی په وینا هغه څوک چې د برېښنايي پېژند پاڼو د و 

 ځپل شي.و او  شي مخالفت کوي باید مخه یې ونیول

 

کې یو غیو هوتخېلو شورا په پرانیست غونډه کر نن په کابل کې د لغمان 

 ر قومې مشرانو مدني فعالانو او ځوانانو ګډون درلود.ېشم

د یادې غونډې ګډونوالو په یوه خوله د هویت د تذکرو ملاتړ او د هغو 

  .د ژر پیل غوښتنه وکړه

د غوندې برخوالو له افغان حکومت څخه په جدی توګه د تذکرو د 

یاد ملي بهیر ش غوښتنه وکړه، او هغه کسان یې پردېپال یاد کړل چې د ېو 

 مخالفت کوي.

 دروازو لهبهیر ژر تر ژره د ارګ  ه دا مليد یادې شورا غړو ګواښ وکړ ک

 تونو ته ادامه ورکړي.کوړاندي به یې مدني حر  رنو پ ،بهر نه شي څخه

ر ېدا په داسي حال کې ده چې شاوخوا لس ورځې وړاندې یو شم

په ارګ کې نوملیکنې  او حکومتې چارواکو د پېژندپاڼو اخیستو لپاره يدولت

 دي.  ېکړ 

 کابل کې د بېلابېلو قومونو غونډه

ښنايي تذکرو کې دې د ملت ترڅنګ د ټولو قومونو هویت ولیکل ېپه بر 

 شي. 

لق، خلیلي، بیات او ر لو، غوریانو، ساداتو، تیموریانو، قو په کابل کې د مغ

 رویتونو پښنايي تذکرو کې د خپلو قومي هېر بیو شمېر قومونو مشرانو په 

 لیکلو ټينګار وکړ. 

 

غونډې کې له حکومت څخه  يد دې قومونو مشرانو په یوې خبر 

د دوی قومي هویت هم د  دې غوښتنه وکړه چې د نورو قومونو ترڅنګ

 لومړي مخ د ملي هویت ترڅنګ ذکر شي.  رتذکرې پ

دوی  د یادو قومونو استازو وویل چې ځينې کړۍ هڅې کوي تر څو د

ه نورو قومونو کې مدغم کړي، خو ګواښ یې وکړ که د دوی قومي هویت پ

 لویو لاریونونو به لاس پورې کړي.  رقومي هویت ذکر نه شي، پ

ل، غـوري او د و ، خلیلي، قرلق، بیات، تیموري، مغوپه کابل کې د سادات

یو شمېر نورو قومونو استازي په دې موخـه راټـول شـوي چـې پـه برېښـنايي 

و قومونو په لیکلو سره واړه قومونه نه مـدغم کېـږي او پېژندپاڼو کې دې د لوی

 باید ټولو قومونو ته پکې په یوه سترګه وکتل شي.

ښنايي تذکرو کې د ملت )افغان( ستون ترڅنګ د ېر بقومي مشرانو په 

 لیکلو ټينګار وکړ. رخپلو قومي هویتونو پ

مـې کليقومي مشران وايي، په برېښـنايي پېژنـدپاڼو کـې د افغـان او قـوم 

دي او پرته له هغه بـه تـذکرې  انالیکل ورته انسان ته د اکسیجن د ورکړې په م

 خلي.وان

په هېواد کې په داسې حال کې د بېلابېلو قومونو مشران په برېښنايي 

لیکلو غوښتنه کوي چې دمګړۍ د  و دکليمپېژندپاڼو کې د افغان او قوم 

د  هتر دې مهال تذکرو د وېش لپاره د بایومیټریک لړۍ روانه ده، چې

په ګډون  (بي بي ګل رولا غني)ولسمشرمحمد اشرف غني او لومړۍ مېرمنې 

لسګونه لوړپوړي چارواکي بایومیټریک شوي چې د وېش لړۍ به يې هم ژر 

 پیل شي.

 د مدني حرکتونو ملاتړ غونډه

د برېښنايي تذکرو د نومليکنې له پيل شوې لړۍ څخه د ملاتړ غونډې په 

ن سمون ټولنې په نوښت د برېښنایي پېژندپاڼو د ژر تر ژره د افغاترڅ کې 

سره  وېش په ملاتړ د قومي شوراګانو او مدني ټولنو ګډ مطبوعاتي کانفرانس تر

چې په کې د هزاره ګانو، پښتنو، تاجکو، سکانو، ازبکو، پشه یي،  ،شو

یوه  نورستاني، ایماقو، ګوجرو، پامیریانو، قرغېزو او نورو ټبرونو استازو هر

محمد ابراهیم ابراهیمي، منجیت سېنګ، ډاکتر زمان الدین نجات، عبدالله 

شجاع، عزت الله پېژند، استاد عارف نورستاني، حاجي امیر شاه، انجینر راز 

محمد، شریف الله ملیار، هدایت الله سهیل، محمد سجاد فولادي، 

ی، عبدالخالق حسیني پشه یي، محمد خالد حاجي زاده، داود شاه نیاز 

انجینر ذکیه وردګ، راحله جعفري، مشعله حیدریان او حمیده وردګ په ګډه 

ې نور ولس پر ولسمشر اشرف غني او اجرائیه رییس عبدالله عبدالله غږ وکړ چ

ی او ژر تر ژره دې د برېښنايي پېژندپاڼو پروسه له په تمه نه شي پاتې کېد

 .ته را وباسي نوارګ څخه د کابل ښار عامه مرکزو 

یک سربېره د تذکرو پر عملي وېش او ورکړه هم ترمو بای پرهمداراز دوی 

 ۍ اعلاميه خپره کړه:لاندین يې ټینګار وکړ او د غونډې په پای کې

 پیلېدو په اړه د قومي شوراګانو، د د برېښنايي پېژندپاڼو د وېش پروسې

 :مدني ټولنو او د سیاسي احزابو ګډه اعلامیه

 کال ل۷۵۹۷مه،۷۵د کب 

ايي تذکرو د وېش ژر پیل د هېواد پر دښمنانو کلک ګوزار دی؛ د برېښن

موږ پر خپل افغانیت او اسلامیت ویاړو او هر هغه څوک چې له دغو ویاړلو 

سره مخالفت کوي، د هېواد له اساسي قانون څخه سرغړوونکي يې کليمو 

بولو. موږ د بېلابېلو ولایتونو د قومي شوراګانو او مدني ټولنو او سیاسي 

زابو غړي په یو غږ د تذکرو د وېش پروسې د پیلېدو ملاتړ کوو او له اح

اړوندې ادارې غواړو چې د هغو کسانو لپاره دې ژر تر ژره تذکرې چاپ 

 .کړي چې د نوم لیکنې پروسه یې بشپړه شوې ده

موږ پر ولسمشر محمد اشرف غني او اجرائیه ريیس ډاکټر عبدالله عبدالله 

ه انتظار کې نه پرېږدي، د خلکو غوښتنې دې غږ کوو چې نور دې ولس پ

ومني او ولسمشر دې له خپل قانوني صلاحیته کار واخلي؛ د تذکرو د وېش 

ځانګړې ادارې ته دې لارښوونه وکړي چې د پیل په توګه دې د کابل ښار په 

 .څلورو زونونو کې د تذکرو د وېش لړۍ پیل کړي

تولۍ، ملي او سیاسي د تابعیت الکترونیکي تذکرې د برېښنایي حکوم

ثبات، رڼو ټاکنو د تضمین، د نفوسو کره شمېر څرګندېدو، روغتیایي بېمې، 

لایسنس او د جرایمو په تشخیص او کمولو کې خورا بنسټیز رول لري او چې 

 .څومره ځنډېږي، هومره هېوادوال له خپل حقه بې برخې پاتې کېږي

زموږ حقونه د یو  د تذکرې لرل د هر افغان حق دی، موږ نه غواړو چې

شمېر مغرضه سیاستوالو د سیاسي لوبو قرباني شي. که چېرې له ارګه بهر هم 

ژر تر ژره د تذکرې د وېش مرکزونه خلاص نه شي، نو موږ به د ارګ مخې ته 

اعتصاب وکړو او تر هغه به خپل مدني اعتراض ته دوام ورکړو چې له ارګ 

 .جوړ شوي څخه د باندې د تذکرو د وېش مرکزونه نه وي

د تذکرو د وېش بهير پيل د هېواد په بېلابېلو ولايتونو کې د سترو غونډو 

په ترڅ کې له تود هرکلي سره مخ شوى او خلک يې د اخيستو تږي دي، نو 

حکومت دې د دغه بهير په پراخېدو او چټکولو سره افغانانو ته د تذکرو د 

عياري او منل شوې په لومړي ځل د يوې م چېورکړې اسانتيا برابره کړي 

 .پېژندپاڼې خاوندان شي

افغانستان زموږ هېواد او افغانیت زموږ ویاړلې پېژندګلوي ده، پښتانه، 

تاجکان، ازبکان، هزاره ګان، ترکمنان، بلوڅان، پشه یان، نورستانیان، ایماق، 

عرب، قرغيز، پاميريان، ګوجر، قزلباش، براهویان او نور قومونه د دغه هېواد 

دي. هېڅ افغان له بل افغان څخه زيات او هېڅ یو له بل څخه  منواکاصلي 

 .کم نه دی

 !سر لوړی او اباد دې وي افغانستان

  بریالي دې وي افغانان

پر يادو غونډو سربېره په ګڼ شمېر نورو سيمو کې هم د برېښنايي تذکرو 

د ژر وېشلو لپاره ملاتړ غونډې جوړې شوې دي، چې موږ يې دلته دا يو څو 

 نډې د بېلګې په توګه يادې کړې.غو 

 غني يو قانوني ګام جمهور رييس د

(مه نېټه، په افغانستان کې د ملت د ۷۵ل( کال د ثور )۷۵۹۱نن د )

اساساتو د ټينګښت او د ملي هويت د تثبيت، ځلا او استحکام لپاره تر 

ټولو ښه، خوږه او کارنده ورځ ده. جمهور رييس غني په پای کې 

م پورته کړ. د اساسي قانون مطابق او د عام ملت له غوښتنو عاقلانه ګا

سره سم يې اقدام وکړ. نن يې د ګڼو دولتي چارواکو په ملتيا، چې په 

هغو کې د مشرانو جرګې رييس فضل الهادي مسلميار، د ولسي جرګې 

رييس عبدالروف ابراهيمي، د سترې محکمې رييس سيد يوسف حليم، 

الدين کشاف، د جمهور رييس دويم مرستيال د علماو شورا رييس قيام 

قانونپوه سرور دانش، د اجراييه رياست مرستيال انجنير محمد خان، د 

سولې عالي شورا مشرتابه، د ملي امنيت سلاکار محمد حنيف اتمر او 

د برېښنايي تذکرو د وېش لړۍ پيل . شامل وو يګڼ نور دولتي چارواک

پيل په باب يو تاريخي مستند فلم پيل کې د تذکرو د غونډې په د کړه. 

وښودل شو، بيا جمهور رييس غني، لومړۍ مېرمن، د جمهور رييس 

مرستيال، د مشرانو، ولسي جرګې او سترې محکمې رييسانو ته تذکرې 

ووېشل شوې او بيا جمهور رييس د برېښنايي تذکرو د ارزښت او وېش 

 په باب هر اړخيزې خبرې وکړې.

ه په هېواد کې د برېښنايي تذکرو د د جمهور رييس دې ګام سر 

وېش لړۍ، چې دا پنځه کاله له ډول ډول ستونزو سره مخامخ وه، عملاً 

پيل شوه. عامو افغانانو او په تېره بيا ملتپالو او اسلامپالو افغانانو د دې 

کار هر کلی وکړ، خو يو شمېر پرديپالو بيا په دې باب خپل منفي 

او اشخاص دي چې د افغانستان په تېر  غبرګون څرګند کړ. دا هغه ډلې

په تېره بيا په تېر څلوېښت کلن سياسي بهير کې يې هېڅکله هم  ،تاريخ

د افغانستان د ملي ګټو، ملت جوړونې او ملي استحکام په ګټه خبره نه 

ده کړې، تل يې ملي نفاق ته لمن وهلې او د نورو هېوادونو په لمسون 

ګړو کې برخه اخيستې ده. د دې يې په افغانستان کې په نيابتي ج

نيابتي ډلو او اشخاصو په استازۍ ډاکټر عبدالله عبدالله هم، خپل ملت 

 ضد غبرګون وښود او يو ځل بيا يې خپله ملت ضد څېره څرګنده کړه.

له يو شمېر مخالفتونو او خنډونو سره سره د برېښنايي تذکرو د وېش 

افغان ضد ډلو تل له ملي  وبهير پيل شو. د ملي هويت مخالفينو او نور 

پروسو سره خپل مخالفت څرګند کړی او د وخت حکومتونو د همدغو 

مخالفتونو له امله هغوی ته نامشروع امتيازات ورکړي، نو ځکه خو دوی 

له دې ډول مخالفتونو سره روږدي شوي دي؛ مخالفت وکړه او 

 يود د دوی د سياسي سوداګرۍ  دې کار اوسنامشروع امتياز واخله، 

 .بڼه خپله کړې دهاساسي رکن 

زه د هغو افغانانو له ډلې څخه وم چې دې تاريخي ورځې ته مې 

ډېر زيات انتظار ويستلی و، په تېرو پنځو کلونو کې مې له نورو زرګونو 

هېوادوالو سره يو ځای د ملي هويت لپاره مبارزه کړې وه او دا مې د 

لپاره د ډېرې خوښۍ هېوادوالو د مبارزې يوه مثمره ورځ ګڼله، زما 

ورځ وه، خو د خوښۍ دا ورځ په کابل کې پر ژورنالېستانو خونړي بريد 

 او يو شمېر نورو غمجنو پېښو تر خپل اغېز لاندې راوسته.

د غميزو په دې خونړي بهير کې مو مناسبه ونه ګڼله چې د دې 

ورځې په مناسبت کومه غونډه جوړه کړو، خو دوه درې ورځې 

هار، کونړ، لغمان او ځينو نورو ولايتونو کې ملاتړ وروسته، په ننګر 

 غونډې جوړې شوې.

تر دې حالاتو وروسته مې وپتېيله چې د خپلې کورنۍ له غړو سره 

او هغه ارمان پوره کړم چې دا څو  يو ځای برېښنايي تذکرې ترلاسه کړم

چې هغه ته په بلې ليکنې کې نغوته  کاله مې په زړه کې په څپو و،

 وکړم.

 (مه يوه ارماني ورځ۷۸غبرګولي )د 

(مه زما په ژوند کې د ۷۸ل( کال د غبرګولي )۷۵۹۱نن چهارشنبه د )

خوښۍ يوه مهمه ورځ وه، هر انسان په ژوند کې د ارمان يوه پوړۍ لري. 

کوښښ کوي هغې ته ځان ورسوي. د ملي هويت د ارمان بريا نو زما په ژوند 

مې نږدې درې لسيزې شعوري او  هيلې لپارهد دې  کې يوه ستره هيله وه.

پرله پسې مبارزه کړې وه، خو کله چې د طالبانو نظام تر سقوط وروسته ملي 

ارزښتونو ته ګواښونه زيات شول، نو مبارزه هم ورسره سخته شوه. تر 

کال وروسته دا مبارزه نورې سختې مرحلې ته ورداخله شوه، کله  (ل۷۵۹۱)

)دين( د ستون د نه ليکلو هڅه په تذکرو کې د )ملت( او  چې د هويت

 وشوه، نو د ملتپالو او پرديپالو مبارزه مخامخ او علني پړاو ته داخل شوه.

موږ ځکه په کمزوري او سخت دريځ کې وو چې ورځچاري، ځانساتي 

وو. په متواتر ډول پنځه کاله  پراتهاو احتياط کاري هم د مخالفينو په تله کې 

و د منطق او احساس په زور چې ټول زه وشوه، په تش لاس خر سخته مبا

خو ملتپال افغانان هغه وخت بريالي  ،جريان يې په دې اثر کې خوندي دی

د د هويت د تذکرو په باب پرېکړې  ګډې شول چې د ملي شورا مصوبې يا

 سم  کړ او هر څه د اساسي قانون له محتوا سرهتاييد  جمهور رييس فرمان

رييس او نورو مهمو اړوندو دولتي برابر شول. تر هغه وروسته جمهور 

 کار عملي لړۍ پيل شوه.د دې  چارواکو برېښنايي تذکره واخيسته او

ته هم  کله چې په ارګ کې د برېښنايي تذکرو لپاره نومليکنه کېدله، نو ما

بلنه راکړل شوه، دا مهال لا هم يو شمېر عناصر او غوړه مالان په ارګ کې وو 

ړه نه اوارېده، ما هم نه غوښتل چې هلته لاړ ز  رچې هلته يې زموږ ورتګ پ

شم او سترګې مې پر هغو عناصرو ولګي چې په تېرو پنځو کلونو کې يې د 

 څځه همدې ملي بهير مخالفت کړی او زموږ پر ضد يې له هر ډول وسيلې

 کار اخيستی و.

رابهر شي. کله چې په وزير اکبرخان او  هارګ لهما ويل پرېږده چې پروسه 

کارتې کې دفترونه فعال شول. نو ښاغلي ګل رحمن احمدزي سره څلورمې 

تخنيکي چارو رييس او يو ملتپال افغان دی، هغه  د چې د تذکرو د وېش

 هتماس ونيو. هغه راته وويل چې په شېرپور کې مې دفتر دی، استاد مې سره

 رنو په يوه ورځ کې به درته ټول کارونه خلاص کړم او پ ،که تشريف راوړې

رځ د و پر شنبې  ېسد  هيم(۱ه ورځ به درته تذکره درکړم. د جوزا پر )دويم

د د ده  هغه دفتر ته لاړم، فورمې يې راته ډکې کړې، تصديق او تاييد يې هم

دفتر غړو وکړ، د وينې ګروپ معلومول او نور اړوند اسناد مې ورته په يوه شپه 

غه له هغه سمسور زوی مې هند کې پر تحصيل بوخت و، ه لکې برابر کړ 

( نېټه چهارشنبه مو ټول ۵ځايه د وينې ګروپ تصديق راولېږه. د جوزا پر )

اسناد ګل رحمن احمدزي صيب ته تسليم کړل، هغه راسره يوځای 

د تذکرو د وېش  ؛( دفتر ته لاړ شهيدزي صيبVIPوزيراکبرخان مېنه کې د )

م کړل، هغه مسول زموږ اسناد د هويت د تثبيت لپاره اړوند مامور ته ورتسلي

په نيم ساعت کې ټول کار پروسس کړ، کار نومليکنې ته برابر شو. څرنګه چې 

ما کورنۍ فورمه ډکه کړې وه، نو په کار وه چې د کور ټول غړي حاضر وای. 

( نېټې سره سمون ۷سمسور زوی مې د شنبې ورځ چې د جوزا له )

، د خوري،کابل ته راروان و. احمدزي او شهيد زي صيب ته مې وويل

دوشنبې پر ورځ به د کورنۍ ټول غړي راشو، هغوی وويل بېخي سمه ده، 

اسناد دې تکميل دي، هر وخت چې دې زړه غواړي. د دوشنبې ورځ سهار 

( دفتر ته لاړو، خپل اسناد VIP( بجې د کورنۍ ټول غړي وزيراکبرخان )۹)

مو هم وکړ، کارونه خلاص شول، ويې ويل  رکټبايوميمو پروسس کړل، 

شنبه راشئ، ټولې تذکرې به چاپ شوې وي، د سه شنبې ورځ يوولس  سه

بجې ورغلو، د سمسور، ودان، سولې تذکرې خلاصې شوې وې، خو زما، د 

مېرمن مې او د هيلې تذکرې چهارشنبې ته پاتې شوې، لږ تخنيکي پروسس 

( بجې ورغلو، په پنځه دقيقو کې يې راته ۹يې درلود، د چهارشنبې سهار )

ړې او په دې ډول هغه ارمان ته ورسېدو چې پنځه کاله مې ورته تذکرې راک

( بجې ژوندون ټلوېزیون ۷۱، )ې وېمبارزه کړې وه او ورځې مې ورته شمېرل

ته راغلم، هلته مې يوه مرکه وکړه، دوه نيمې بجې مې په خپله فيسبوک پاڼه 

د  د تذکرو د اخيستو تصويرونه پورته کړل، په لږ وخت کې په سوونو کسانو

مبارکۍ پيغامونه راولېږل، ټولو ته دا يو په زړه پورې خبر و، کله چې مې د 

نو د پنځو کلونو ټوله ستړيا مې له ياده ووتله،  ،هېوادوالو دومره مينه وليده

دمه مې راسته شوه او له خدايه مې د خوښۍ شکر ادا کړ. له ډېرو کږلېچونو 

تلونکي کې به څه کېږي او او اغزنو لارو تر دې دمه راورسېدو، دا چې را

زموږ ملي او عقيده يي هويت به له څه ډول ننګونو سره مخامخېږي. دې ته 

به اينده زمانه ځواب وايي او زموږ راتلونکی نسل به د هغو ننګونو مخه نيسي، 

راتلونکي نسل حق و، کوښښ  د خو کوم څه چې زموږه فريضه وه او پر موږ

 مو وکړ چې هغه حق ادا کړو.

کتاب وروستۍ برخه له خپل ولس څخه د خپل هويت د د دې  اوس

ختموم، سره له دې چې ما سره  سره له امله د مننې په اداکولو ړبې درېغه ملات

اوس داسې الفاظ نه شته چې د خپل غيور ملت له بې شانه غيرت څخه يې 

و نه زور درلود ا څرګند کړم او هغه هم په تېره بيا په داسې يو پړاو کې چې ما

خو دوی زما د حقير بنده خبرې واورېدلې او بې درېغه يې هم زما او  ،نه زر

او سوکاله  یلوړ  سرهم د خپل ملي هويت ملاتړ وکړ، ژوندی اوسې ولسه، 

 اوسې زما غيرتي ولسه، بريمن اوسې زما اسکيرلی او په زړه سپېڅلی ولسه!

 په مينه

 ت د لارې يو لاروی.افغانيت او اسلامي ؛ستاسو د ملي او اسلامي هويت 

 محمد اسمعيل يون

 مه۷۷ل کال د غبرګولي ۷۵۹۱

 افغانستان -کابل

 وروستۍ يادونه او بشپړونه

 دا موجود چې: راځي داد انسان په اوصافو او تعريفونو کې 

دی، خو له دې شرف سره سره په عقل پوره او کره نه  (المخلوقات اشرف)

تياوې يې هغه وخت لا پسې دی، ډېرې نيمګړتياوې لري او دا نيمګړ 

محسوسې او ډاګيزې شي چې پر يوه کار لاس پورې کړي او هغه په خپل 

نظر د بشپړاوي پړاو ته ورسوي. کله چې يو کار سرته ورسوي او بيا پرې يا په 

خپله او يا هم نور کتونکي او ځيرونکي نظر واچوي، نو له ورايه يې 

. دا اثر هم د انسان د کار يوه بېلګه کمزوريو او بېوسيو ته پام شي ،نيمګړتياوو

ده، چې له ډېرو هڅو او دقت سره سره بيا هم له نيمګړتياوو خالي نه دی. له 

او عقيده يي هويت د خونديتابه لپاره عملي مبارزې  هغې ورځې چې د ملي

او نيت و چې د دې مبارزو  ارمان، نو له همغې ورځې زما ياو هڅې پيل شو 

کل شي او راتلونکي نسل ته انتقال شي. څرنګه چې زه په کرونولوژي بايد ولي

 وم او هر څه مې له يرخپله له پيله بيا تر دې دمه د ګڼو پېښو په منځ کې راګ

نږدې ليدل او څارل، نو خپله مې زړه و چې هر څه زه په خپله د ليک په 

دايره کې راڅرګند او انځور کړم، له دې کار څخه مې يوه موخه دا وه چې د 

ملي مبارزينو تصوير تت پاتې نه شي او د دې زمانې د اغزنو شرايطو د اصلي 

. د هرې ورځې پېښې شيبل پښت او بلې زمانې ته سم انتقال  انځورمبارزينو 

او د هرې پېښې نېټې ثبتېدلې او موږ هم پر دې نه پوهېدلو چې د پېښې سر 

شپږ کاله زمانه به چېرته وځي او د دې مشوړې سر به څنګه خلاصېږي. نږدې 

کله چې د ملي هويت لپاره ملي مبارزه له قانوني پلوه د  .يې په بر کې ونيوله

برياليتوب وروستي پړاو ته ورسېده، نو د شپږو کلونو د يادښتونو د ترتيب او 

 تنظيم په لټه کې شوم، ښايسته ډېر يادښتونه شول.

رته د تېر شپږ په کرونولوژيک ډول د دې يادښتونو ترتيب او تنظيم او بې

او ځينو  شوي وو ځينې يادښتونه لا درکه ؛کلن مزل وهل څه اسانه کار نه و

تاريخي نېټې نه درلودلې، د ځينو نېټې وړاندې وروسته وې، خو په ټوليز 

تر ډېرو کتنو او ځيرنو  .ډول مې تر پنځه لسو ځلو زيات دا اثر واړوه راواړوه

و له نظره تېر کړ. کله چې ما د تاس اوس وروسته دغه څه ترې جوړ شول چې

هن ته راغلل چې لا هم ځينې ذنو بيا راته  ،دې اثر وروستۍ جمله وليکله

مهم يادښتونه او د غونډو بهيرونه پاتې دي. په فرانسه، انګلستان، روسيې، 

امریکا، عربي متحده اماراتو او ځينو نورو هېوادونو  ، سوېډن، هالينډ،ېنارو 

شوې وې، د هغو غونډو راپورونه او تصويرونه مې  کې لويې او وړې غونډې

تر دې دمه ترلاسه نه کړای شول، هغو ټولو دوستانو ته چې د ملي هويت په 

ننګه يې بېلابېلې غونډې جوړې کړې وې، مننه ترې هم کوم او بښنه ترې 

هم غواړم، دغه راز د هېواد په داخل کې هم د يو لړ غونډو راپورونه او 

په ميدان وردګو کې د ملي ثبات ټولنې د مشر  ه نه شول،تصويرونه ترلاس

ضياء الحق امرخېل په نوښت يوه لويه مظاهره وشوه، په زرګونو هېوادوالو په 

په هلمند کې . ، مننه ترې په کار ده، کور ودانی ورته وايوکې ګډون کړی و

د هلمند مدني ټولنې او د هغې د مشر )سردار همدرد( او نورو ټولنو په 

وښت بېلابېلې مظاهرې وشوې او ګڼ شمېر خبري کنفرانسونه وړاندې شول، ن

(مه نېټه جمهور رييس غني ۷۵کله چې د ثور پر )له ټولو څخه مننه کوو 

ړنۍ برېښنايي تذکره ترلاسه کړه، نو ما له يو شمېر نورو ملګرو سره ختيزو ومل

طر مو لومړنۍ ولايتونو ته سفر وکړ، د جمهور رييس د دې ګام د ملاتړ په خا

غونډه په کونړ کې وکړه چې د والي او نورو دولتي چارواکو په ګډون د کونړ 

په سلګونو مشرانو، مدني فعالانو او مخورو په کې ګډون کړی و. په غونډه کې 

د کونړ والي )وحيد الله کليمزي( په ګډون ګڼ شمېر مخورو شخصيتونو او 

رييس د دې کار هر کلی وکړ او ديني عالمانو خبرې وکړې او ټولو د جمهور 

نېټه په  مه(۷۷خپل ملاتړ يې څرګند کړ. يوه ورځ وروسته يانې د ثور پر )

دولتي او په  لسګونوجلال اباد ښار کې د والي )ګلاب منګل( په ګډون په 

. ټولو په يوه غږ د وکړ ګډون په يوه لويه غونډه کې سلګونو قومي مشرانو

ه او دا يې د اساسي قانون د تطبيق لپاره يو جمهور رييس غني دا کار وستاي

اساسي ګام وباله، ويناوالو د دې کار لپاره له جمهور رييس او حکومت څخه 

خپل ملاتړ څرګند کړ او هغه ډلې او اشخاص يې وغندل چې د دې ملي 

پروسې پر وړاندې ډول ډول خنډونه جوړوي، يوه ورځ وروسته د ثور پر 

هلته مو په هغه غونډه کې ګډون وکړ چې د ختيزو لغمان ته لاړو او  مه(۷۱)

ولايتونو د ټولنيزې سراسري شورا د لغمان څانګې له خوا، د ملي هويت په 

ملاتړ جوړه شوې وه. په غونډه کې د لغمان والي )اصف ننګ( هم ګډون 

د  وېش له پيل شوې لړۍ څخه  د تذکرو يې وکړ او د خپلو خبرو په ترڅ کې

ړ. په غونډه کې ټولو برخوالو د برېښنايي تذکرو د وېش خپل ملاتړ څرګند ک

ملاتړ وکړ او له حکومته يې وغوښتل چې ژر تر ژره دې دا لړۍ ټول 

افغانستان ته خوره کړي. تر دې غونډې وروسته، د هېواد په نورو ولايتونو 

کې هم د برېښنايي تذکرو د وېش ملاتړ غونډې جوړې شوې. د لوګر، پکتيا 

ته بلنه راکړه چې د  )يون( وګړو ما ولسييتونو چارواکو او او خوست ولا 

کې هم ګډون وکړم، خو  وپه ملاتړ غونډ له خوا د برېښنايي تذکرو هغوی

شوم، همداراز په  پاتې وخت مجال رانه کړ او زه د هغوی د مينې پوروړی

د  نو دا نو هغه وخت و چې نور .نورو ولايتونو کې هم دا لړۍ پسې وغځېدله

هويت مخالفينو تر ډېره بريده ماتې خوړلې وه او د تاریخ څرخ د ملي 

اغزن  لاتحا د مخه څرخېده، خو تر دېملتپالو او هويتپالو افغانانو په ګټه 

لکه څنګه چې مې د دې اثر په متن کې يادونه کړې، د  هغه زمانه کې په وو.

د  د ملي تحریک په شمول، خو ډېرې غونډې شوې وې ملي هويت په ملاتړ

ځينو سياسي ګوندونو، ملي حرکتونو او نورو مدني بنسټونو، ځينې کارنده 

ځينو رسنيو مثبت او ځينو منفي رول ولوباوه. د  .اعلاميې ترلاسه نه شوې

ځينو انډيوالانو دا نظر و چې دا برخه بايد د يوه ځانګړي څپرکي په توګه 

لرنه نه ده څېړل شوې وای. د کتاب په متن کې دې برخې ته ځانګړې پام

دغه  د يي هويت او هشوې، خو دلته يادونه کولای شم چې د ملي او عقيد

ستر ارمان لپاره، ژوندون راډيو ټلوېزيون، شمشاد راډيو ټلوېزيون، کابل نيوز، 

سپوږمې راډيو، وطن ټلوېزيون، پښتو ټلوېزيون، پژواک خبري اژانس، ويسا، 

، روهي لر او بر او ځينو نورو ، لوی افغانستان جريدې، تاندورځپاڼوسرنوشت 

خپرونو تر خپله وسه پورې خپل ملي او  ييو شمېر نورو ولايت او وېبپاڼو

، له ټولو مننه په کار ده. هغو رسنيو چې دی اسلامي مسوليت ترسره کړی

منفي رول يې لوبولای، دلته لازمه نه بولم چې نومونه يې واخلم، د هغوی 

ضو هڅو او شيطانت سره سره خپلو همدا شرم بس دی چې له خپلو مغر 

د منفي رسنيو تر څنګ په حکومت کې او تر  .شومو موخو ته ونه رسېدل

و چې د ملي او عقيده يي هويت و   حکومته بهر نور ګڼ شمېر اشخاص هم

پر وړاندې يې منفي رول ولوبوه چې ځينو ته يې موږ د دې کتاب په متن 

 نغوته کړې ده. هم کې

چې د ملت په استازۍ يې د ملي هويت د ملاتړ  وري هېوادوالشعهغه 

لپاره هلې ځلې کړي، د هغو شمېر هم خورا زيات و، دوی په مستقيم او نا 

کور  او کووټولو څخه مننه  له مستقيم ډول په دې مبارزه کې ګډون وکړ چې

 .ودانی ورته وايو

په حکومت کې ښاغلی محمد حنيف اتمر هغه شخص و چې تر ټولو 

دې برخه کې هلې ځلې وکړې، که څه هم د دې موضوع په  زيات يې په

 پيل کې زړه او نا زړه و، خو څومره چې د پرديپالو او متعصبو کړيو تنګنظري

او حرکتونه زياتېدل، د ملي هويت د پالنې لپاره د حنيف اتمر   عملونه

 ځله احساس او عمل هم زياتېده، په دې ټول بهير کې ما ورسره په لسګونو

کړي  مې ورسرهه نيولي، خبرې مې ورسره کړې دي، جرګې او مرکې تماسون

او د ده په وسيله مو جمهور رييس ته د ملت پيغام وررسولی دی، په دې لړ 

کې کله کله خبرې ډېرې ترخې شوې هم دي، خو پرې شوې نه دي. که 

جمهور رييس ته د اتمر له خوا قناعت بښونکي دليلونه نه وای، نو کېدی شي 

 نوره هم ځنډېدلې وای. سهپرودا 

( نېټه ما مسکو ته يو سفر درلود، تر سفر يوه ۵ل( کال د ثور پر )۷۵۹۱د )

ورځ دمخه مې له ښاغلي حنيف اتمر سره په شش درک کې د امنيت شورا 

دفتر په مېلمستون کې دوه په دوه وکتل، د تذکرو موضوع مې يو ځل بیا 

وويل: درې خبرې دي چې  ورسره ياده کړه، ده د نتيجې په توګه راته

او موږ ته وايي  يهغوی )شمالټلوالې( د خپلو سرو کرښو په توګه مشخصې کړ 

، نو د تذکرو وېش پيل کړيتېرېدونکي نه يو او که حکومت  مسلو چې له دې

موږ له حکومت څخه وځو، اوس ته وايه چې موږ له دې درېو څخه کومه 

دوی  ؟وګه پر هغې ټينګار وکړويوه غوره کړو او موږ د خپلې سرې کرښې په ت

تک کرسي )واحده څوکۍ( يانې دا چې  کې وايي، په پارلماني انتخاباتو

 له، ملګرو ملتونو چې په وروستيو کې منلای حوزې دې وړې شي، دا نه شو

 هغه يې ،اخيستې ۍ څخه د هېواد د وګړو کومه احصايهکمصنوعي سپوږم

، ښودل شویتنو شمېر زيات خپره کړې او په هغې کې د دوی په نظر د پښ

مې په ذکر سره د تذکرې وېش نه مني، اوس يدا نه مني او درېيم د افغان کل

کوم يو  موږ د وروستي نظر په توګه دا ووايه چې په دې درېو کې راته ته

انتخاب کړو او پر هغې ټينګار وکړو؟ ما وويل، د هغوی دا درې واړه غوښتنې 

هېوادپاله برخه په دې دريځ  کې په حکومت، کاشکې ياو ټينګار ناقانونه د

کې وای چې نه يوازې دا درې واړه برخې يې پر هغو منلي وای، بلکې د 

مخالفت په حالت کې يې قانوني سزا هم ورکړې وای، خو څرنګه چې دا 

و کې بيا هم ستاسو ېحکومت هم يو مصلحتي حکومت دی، نو که په دې در 

ا د برېښنايي تذکرو موضوع ځکه غوره انتخاب يوازې يو انتخاب وي، نو بي

هم  هکړئ چې دا د ټول عمر موضوع ده. دا دوه نورې موضوعګانې که څ

پارلماني ټاکنې که په ښه  .نه دي مهمې په انډول يوې مهمې دي، خو د دې

ډول ترسره شي که حوزه يي نه هم وي، يو څه عدالت په کې راتللای شي، 

بيا به بله سرشمېرنه وشي، افغانستان کې دا نه منل کېږي، نو  که سرشمېرنه

يې ټګي وکړي، په پای  هب شمېر کې په خو ،سر نه شي کمولای چا څوک د

حقيقي شمېره څرګنده شي. د هويت مسله ډېره حساسه ده، که يو ځل  به کې

متضرره شوه، جبران يې بيا ډېر سخت دی. اتمر صيب وويل: نو ستا په نظر 

ما وويل، هو! پر همدې مسلې ځکه ډېر ټينګار  همدا مسله موږ ټينګه کړو؟

وکړئ، چې هم اساسي قانون حکم کوي، هم يې نور قانوني مسير بشپړ کړی 

او هم يې ملت غواړي، هغه ويل بس سمه ده، زه به جمهور رييس ته د خپل 

وروستي نظر په توګه همدا خبره وکړم او ټينګار به هم پرې وکړم. ما ورته د 

وويل، زه اوس د يوې اوونۍ لپاره سفر لرم او که جمهور خبرو په پای کې 

راغلم، پر جمهور رييس غني،  ېرييس تر هغه وخته دا کار ونه کړ، نو کله چ

او پخواني ولسمشر حامد کرزي درېواړو عريضه کوم،  عبدالله ډاکټر عبدالله

سترې محکمې، لويې څارنوالۍ، د اساسي قانون پر تطبيق د څار کمېسيون، 

، د ټاکنو کمېسيون او نورو اړوندو ارګانونو ونو شورا د شکاياتو کمېسيوند ملي

ته ځم، عريضه کوم او ورته وايم چې د اساسي قانون د دوه ويشتمې مادې 

مطابق څوک چې د افغانستان تابعيت ولري، مسلمان وي او له افغان مور او 

کانديد پلار څخه زېږېدلی وي، هغه حق لري چې جمهوري رياست ته ځان 

مه او افغانيت يکړ، نو کله چې دا درې ښاغلي اوس په تذکره کې د افغان کل

؟ د ټاکنو ي ووکانديد کړ  ونهنه مني، دوی جمهوري رياست ته څرنګه ځان

سيون ولې دوی ته د نوماندۍ اجازه ورکړې ده. ما ويل زه پر دې هم ېکم

 يو وي، خو زه به دپوهېږم  چې ياد اورګانونه به زما پر عريضه سر هم ونه ګر 

لوی خبري کنفرانس په ترڅ کې خپل غږ اوسني او راتلونکي نسل ته ورسوم 

چې موږ په داسې زمانه کې ژوند کاوه چې د جمهوري رياست نوماندان يې 

. وامت لپاره نوماندان و عز ، خو د هېواد د وو له خپل ملي هويت څخه منکر

ږو، دا زموږ سره کرښه ده. پر دې مسله ودرېاتمر صيب وخندل او ويې ويل: 

که دا نور پر دې خبره له دې حکومته وځي، هم ورته تيار يو، دې ته هم 

تيار يو چې حکومت هم پرې ړنګ شي، خو له دې مسلې څخه نه تېرېږو. د 

اتمر صيب په همدې خبرو له هغه څخه رخصت شوم.  تر دې ملاقات لس 

 ل کړه.ورځې وروسته جمهور رييس د تذکرو د وېش لړۍ پي

 هويت پلويان بايد د دې سړي دا داستان مې ځکه وليکه چې د ملي

دريځ له ياده ونه باسي، زه ترې د ملي هويت د پلويانو په  )حنيف اتمر(

استازۍ مننه کوم. اکرم خپلواک هم له ځينو کوچنيو ملاحظاتو او په ځينو 

د دې مثبت برخو کې له وړو تنګنظريو پرته تقريباً مثبت رول ادا کړی، چې 

رول له امله ورڅخه مننه کوو، غلام نبي فراهي، فاروق وردګ او ځينو نورو 

کړی  ترسرهدولتي او نيمه دولتي چارواکو هم تر خپله وسه خپل مسوليت 

 چې مننه ورڅخه په کار ده.

د ولسي جرګې په وکيلانو کې هم ګڼ شمېر وکيلانو خپل مثبت رول 

ل ناصر اصولي، ارين يون، ميربت ولوباوه چې له هغې جملې څخه  کما

خان منګل، نادر خان کټوازي، محمود خان سليمانخېل، سخي مشواڼي، 

نسيمې نيازۍ، صاحب خان، قادر ځاځي، حميدزي لالي، قدرت الله سهاک، 

قادر کلاتوال، اکبر ستانکزي، راضيې منګل، مولوي ترخېل محمدي، 

او ځينو نورو مثبت رول  ي، نواب منګل، عبيد الله بارکز زادهعبدالحی اخند

ولوباوه چې ډېره مننه ورڅخه په کار ده او د دوی له لارې له نورو ټولو 

 ملتپالو او هېوادپالو وکيلانو څخه مننه کوو. 

فضل الهادي مسلميار، رييس د مشرانو جرګې له اکثرو غړو په تېره بيا 

محمد  کوزي،ال هاشم سميع، لطف الله بابا، ډاکټر زلمي زابلي، فيصل ډاکټر

سيون له غړو او نورو ټولو سناتور صاحبانو څخه ېاو د  ګډ کم حنيفي حنيف

 مننه چې په پای کې يې اغېزمن رول ولوباوه.

د مبارزې په بهير کې ټولو قومونو خپل موثر نقش ادا کړ، چې د ټولو په 

استازۍ د هوتخېلو قوم څخه چې په منظم او منسجم ډول يې په توره او 

يدان ته راودانګل مننه کوو. د بېلابېلو قومي شوراګانو په استازۍ، د مېړانه م

 وردګو ټولنيزې سراسري شورا څخه مننه کوو.

په بهر مېشتو افغانانو کې حاجي صيب فضل الرحمن، شېر علي خان 

شېر، علي محمد مجبور، عبدالنصير ياسيني، حوريه عالم، حاجي نسيم ساپي، 

څخه ډېره مننه چې وخت پر وخت يې  محمد افضل شيرينزوی او نورو

 خپلې مادي او معنوي مرستې کړي دي. 

 الهام الدين مظهر، حاجي خير الله قديرزوی، له ښاغلي په کور دننه کې

خان افضل هډوال، ګل مقصود ثابت، محمد ابراهيم نظري، عبدالقيوم 

څخه مننه چې مالي او معنوي مرستې يې  محبوب الله خان محبوب، پرديس،

د مدني ټولنو او سياسي خوځښتونو په استازۍ ډاکټر خوشال روهي،  کړې،و 

، د ډاکټر ضياء الدين کمال ضياء الحق امرخېل، ځلاند، فيض محمد ډاکټر

او نورو څخه هم ډېره مننه چې په متواتر ډول  النخيل چاپخونې له مسولينو

 يې دې ملي کار ته اوږه ورکړه.

مې چې وکړه هدف مې دا و چې د يادو  د کومو کسانو او بنسټونو يادونه

کسانو د يادونې له لارې له ټولو هغو ميليونونو هېوادوالو څخه چې په دې 

ملي بهير کې يې په مستقيم او نا مستقیم، څرګند او نا څرګند ډول خپل رول 

ادا کړی دی.  له هغو ټولو او د هغوی تر څنګ له ټولو نومورکو مبارزينو 

چې خپل ملي او ديني رسالت يې ترسره کړ. يو ځل بيا  کووڅخه ډېره مننه 

 له ټولو مننه.

د دې اثر له ليکلو څخه مې هدف دا و چې د ملي هويت لپاره شوې 

مبارزه ګام پر ګام تعقيب شي او راتلونکي نسل ته د دې زمانې د مبارزينو يو 

تصوير وړاندې شي. له ډېرو سترو ستونزو سره سره د ملي هويت لپاره د 

بارزې دا پړاو له قانوني پلوه د بري درشل ته ورسېد، خو دا احتمال هم م

شته چې د ملي هويت کورني او بهرني مخالفين به د برېښنايي تذکرو د وېش 

پر وړاندې ستونزې جوړوي او د ملي هويت د ځلونې او ملي وحدت د 

ه به هم ټينګښت پر وړاندې به خنډونه راولاړوي، خو هيله ده، د ملتپالو مبارز 

روانه وي او راتلونکی نسل به زموږ د زمانې د اوسني نسل د ملي مبارزينو له 

مبارزو څخه الهام اخلي او پر خپل وخت به د هېواد، ملت او هويت 

 مخالفينو ته غاښ ماتوونکي ځوابونه ورکوي.

 د ملي او عقيده يي هويت د لا ځلا او ښکلا په هيله

 محمد اسمعيل يون

 مه نېټه(۱۵)غبرګولي ل کال، د ۷۵۹۷

